Улсын Их Хурлын 2002 оны намрын ээлжит чуулганы 11 дүгээр сарын 1-ний өдрийн (Баасан гариг) хуралдаан  9 цаг 10 минутад эхлэв.


Хуралдааныг Улсын Их Хурлын дарга С.Төмөр-Очир нээж, ирц, хэлэлцэх асуудлыг танилцуулав.


Хуралдаанд ирвэл зохих 76 гишүүнээс 60 гишүүн ирж, 78.9 хувийн ирцтэй байв. Үүнд:


Чөлөөтэй: Э.Гомбожав, Д.Дэмбэрэл, Г.Нямдаваа, Л.Даваацэдэв, Б.Эрдэнэбат, Л.Гүндалай, Ё.Баярсайхан, Д.Оюунхорол, Н.Энхбаяр, Р.Содхүү, С.Оюун

Өвчтэй: Ш.Гунгаадорж, Н.Тогтох, Д.Алтай, Р.Амарсайхан, Д.Туяа


Улсын Их Хурлын дарга С.Төмөр-Очир Улсын Их Хурлын гишүүн Л.Одончимэдийн төрсөн өдөрт баяр хүргэж, ажлын их амжилт, эрүүл энх сайн сайхан бүхнийг хүсэн ерөөхөд УИХ-ын гишүүд алга ташиж, баяр хүргэв.


Нэг.Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай Улсын Их Хурлын тогтоолын төсөл (хэлэлцэх эсэх)


Энэ асуудлыг хэлэлцэхэд Нийгмийн хамгаалал, хөдөлмөрийн сайд Ш.Батбаяр, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Гадаад хэргийн сайд Л.Эрдэнэчулуун, Байгаль орчны сайд У.Барсболд, Үйлдвэр, худалдааны сайд Ч.Ганзориг, Үнэт цаасны хорооны дарга С.Гүндэнбал, Эрүүл мэндийн дэд сайд Н.Удвал, Санхүү, эдийн засгийн дэд сайд Л.Энхтайван, Үйлдвэр, худалдааны дэд сайд О.Эрдэнэ, Боловсрол, соёл, шинжлэх ухааны яамны төрийн нарийн бичгийн дарга Б.Эрдэнэсүрэн, Санхүү, эдийн засгийн яамны Төрийн сангийн удирдлага, зохицуулалтын газрын дарга Ц.Даваасүрэн, мөн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, Төсвийн бодлого, зохицуулалтын газрын дарга Э.Сандагдорж, УИХ-ын Тамгын газрын хуулийн ахлах зөвлөх Б.Балган, Хяналт шалгалтын хэлтсийн зохион байгуулагч Д.Отгон нарын бүрэлдэхүүнтэй ажлын хэсэг байлцав.


Уг тогтоолын төслийн талаархи төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав.


Илтгэлтэй холбогдуулан Улсын Их Хурлын гишүүн Л.Одончимэд, Р.Сандалхан, С.Дулам, Ч.Раднаа, Р.Цогтбаатар, Л.Цэрэнжав нарын асуултад Санхүү, эдийн засгийн сайд Ч.Улаан, ажлын хэсгээс Б.Жигжид, Б.Эрдэнэсүрэн, О.Эрдэнэ, Л.Эрдэнэчулуун, У.Барсболд, Д.Насанжаргал, С.Гүндэнбал нар хариулт өгөв.


Улсын Их Хурлын дарга С.Төмөр-Очир Үндсэн хуулийн цэцийн 2002 оны 03 дугаар дүгнэлтийн тухай УИХ-ын тогтоолын төслийн эцсийн найруулгыг уншиж танилцуулав.


Эцсийн найруулгатай холбогдуулан санал хэлэх гишүүд байхгүй байв.


УИХ-ын гишүүд дээрх тогтоолын эцсийн найруулгыг сонсов.


Хуралдаан 10.54-11.50 цагт завсарлав.


Хэлэлцэж буй асуудлаар асуулт хариулт үргэлжилж Улсын Их Хурлын гишүүн Б.Чадраа, Ц.Ням-Осор, Н.Болормаа, У.Хүрэлсүх, Х.Жекей, Б.Шаравсамбуу нарын асуултад Санхүү, эдийн засгийн сайд Ч.Улаан, Эрүүл мэндийн сайд П.Нямдаваа, ажлын хэсгээс Б.Жигжид, Ш.Батбаяр, Б.Эрдэнэсүрэн, О.Эрдэнэ, Л.Эрдэнэчулуун, П.Дамдиндорж нар хариулт өгөв.


Улсын Их Хурлын дарга С.Төмөр-Очир Азийн хөгжлийн банк Монгол Улсын хооронд байгуулсан Орон нутгийн хотуудын нийтийн аж ахуйн хөгжлийн хоёр дахь үе шатны төслийн зээлийн Гэрээ, Монгол Улсын Засгийн газар, Украйн улсын Сайд нарын танхимын хооронд байгуулсан Орлого, хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай Хэлэлцээр, Монгол Улс, Бүгд Найрамдах Болгар Улс хоорондын Орлого, хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай Конвенци, Монгол Улс Нидерландын Вант Улс хоорондын Орлого ба хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай Конвенци, Монгол Улс, Канад Улсын Засгийн газар хоорондын Орлого ба хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай Конвенци, Олон улсын хөдөлмөрийн байгууллагаас Швейцарын Холбооны Улсын Женев хотноо 1973 онд батлагдсан Ажилд авах насны доод хязгаарын тухай 138-р конвенцид Монгол Улс нэгдэн орсныг соёрхон батлах тухай Монгол Улсын хуулиудын эцсийн найруулгыг уншиж танилцуулав.


Эцсийн найруулгуудтай холбогдуулан санал хэлэх гишүүд байхгүй байв.


УИХ-ын гишүүд дээрх хуулиудын эцсийн найруулгыг сонсов.


Өглөөний нэгдсэн хуралдаан 12 цаг 55 минутад завсарлав.


Оройн нэгдсэн хуралдаан 15 цаг 10 минутад эхэлж, ирвэл зохих 76 гишүүнээс 50 гишүүн ирж, 65.7 хувийн ирцтэй байв. Үүнд:


Чөлөөтэй: Э.Гомбожав, Д.Дэмбэрэл, Г.Нямдаваа, Л.Даваацэдэв, Б.Эрдэнэбат, Л.Гүндалай, Ё.Баярсайхан, Д.Оюунхорол, Н.Энхбаяр, Р.Содхүү, С.Оюун, Ц.Шийрэвдамба, Г.Төртогтох, Ц.Өөлд, Н.Энхболд, Б.Баатарзориг, Н.Баяртсайхан, П.Нямдаваа, Ө.Энхтүвшин, Д.Лүндээжанцан, Л.Одончимэд

Өвчтэй: Ш.Гунгаадорж, Н.Тогтох, Д.Алтай, Р.Амарсайхан, Д.Туяа

 
Хэлэлцэж буй асуудлаар асуулт хариулт үргэлжилж Улсын Их Хурлын гишүүн А.Шагдарсүрэн, Б.Баттулга, Д.Дондог, Н.Ганбямба, Н.Содномдорж, Ц.Дашдорж, Ц.Дамиран, Б.Долгор, Ж.Наранцацралт нарын асуултад Санхүү, эдийн засгийн сайд Ч.Улаан, ажлын хэсгээс Б.Жигжид, Ш.Батбаяр, Б.Эрдэнэсүрэн, О.Эрдэнэ, Н.Удвал нар хариулт өгөв.


Тогтоолын төслийн талаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ч.Раднаа, Нийгмийн бодлогын байнгын хорооны дүгнэлтийг УИХ-ын гишүүн Н.Содномдорж, Төрийн байгуулалтын байнгын хорооны дүгнэлтийг УИХ-ын гишүүн Д.Дондог, Хууль зүйн байнгын хорооны дүгнэлтийг УИХ-ын гишүүн Ц.Оюунбаатар, Төсвийн байнгын хорооны дүгнэлтийг УИХ-ын гишүүн Б.Шаравсамбуу, Эдийн засгийн байнгын хорооны дүгнэлтийг УИХ-ын гишүүн Ц.Дамиран нар танилцуулав.


Танилцуулгатай холбогдуулан УИХ-ын гишүүдээс асуулт гарсангүй. 


С.Төмөр-Очир:
-Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцье гэсэн Байнгын хороодын саналыг дэмжье.


Зөвшөөрсөн 47


Татгалзсан 6


Бүгд 53


88.7 хувиар Байнгын хороодын санал дэмжигдэв.


Уг тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 16 цаг 45 минутад хэлэлцэж дуусав.


Хоёр.Засгийн газрын мэдээлэл. (Үйлдвэр, худалдааны сайд Ч.Ганзоригийн мэдээлэл)


Мэдээлэл хийхтэй холбогдуулан Үйлдвэр, худалдааны дэд сайд О.Эрдэнэ, төрийн нарийн бичгийн дарга Ц.Ёндон, сайдын зөвлөх Т.Доржбал, Геологи, эрдэс баялгийн бодлого зохицуулалтын газрын мэргэжилтэн Цэндсүрэн нарын бүрэлдэхүүнтэй ажлын хэсэг байлцав.


Мэдээллийг Үйлдвэр, худалдааны сайд Ч.Ганзориг хийв.


Мэдээлэлтэй холбогдуулан Улсын Их Хурлын гишүүн Р.Сандалхан, Н.Содномдорж, Ч.Раднаа, Х.Балсандорж, Ц.Шаравдорж, Н.Ганбямба, Д.Дондог, А.Шагдарсүрэн нарын асуусан асуултад ажлын хэсгээс Ч.Ганзориг, Ц.Ёндон, О.Эрдэнэ нар хариулт өгөв.


10.40-10.50 цагт Монгол Улсын их сургуулийн Нийгмийн ухааны факультетийн Улс төр судлалын тэнхимийн нэр бүхий  28 оюутан, 12.10-12.15 цагт Нийслэлийн Баянзүрх дүүргийн 12-р хорооны нэр бүхий 12 иргэн, “Шихихутуг” хууль зүйн дээд сургуулийн эчнээ 1 курсын нэр бүхий 18 сонсогчид Улсын Их Хурлын чуулганы үйл ажиллагаатай танилцав.


Энэ өдрийн хуралдаан 18 цаг 07 минутад дуусав.


ТАНИЛЦСАН:


ЕРӨНХИЙ НАРИЙН

БИЧГИЙН ДАРГА






Д.БАТБААТАР


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН 2002 ОНЫ НАМРЫН ЧУУЛГАНЫ

11 ДҮГЭЭР САРЫН 1-НИЙ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
 
С.Төмөр-Очир:
-Өөлд, Алтай, Авдай, Баатарзориг, Базархүү, Батболд, Баттулга, Ганди, Гэрэлсүрэн, Дэмбэрэлцэрэн, Жасрай, Лүндээжанцан, Мөрөн, Ням-Осор, Очирхүү, Оюунбаатар, Оюунхорол, Төмөр, Тогтох, Цогтбаатар, Шагдарсүрэн, Эрдэнэбат гишүүд ирээгүй байна. Ирц 64.5 хувьтай байна. Улсын Их Хурлын гишүүдийн өнөөдрийн амгаланг айлтгая. Улсын Их Хурлын чуулганы 11-р сарын 1-ний өдрийн нэгдсэн хуралдаан нээснийг мэдэгдье. 


Өнөөдөр 11-р сарын 1. Манай Улсын Их Хурлын гишүүн Одончимэдийн төрсөн өдөр. Өнөөдрийн төрсөн өдөр бас нэлээн том тэгш тооны баярын өдөр таарч байгаа. Ингээд Одончимэд гишүүнд баяр хүргэж, ажлын их амжилт, эрүүл энх сайн сайхан бүхнийг хүсэн ерөөе. (алга ташив)


Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Монгол Улсын эдийн засаг нийгмийг 2003 онд хөгжүүлэх үндсэн чиглэлийг батлах тухай УИХ-ын тогтоолын төслийн хэлэлцэх эсэх асуудлыг шийднэ.

 
Бусад асуудлын хүрээнд бид нарт цаг гарвал хоёрын зэрэг хэлэлцэх асуудал байгаа. Цаг гарахгүй бол өнөөдөр 2003 оны үндсэн чиглэлээ ярьж байгаад дуусах болов уу гэсэн бодолтой байгаа.


Засгийн газрын мэдээллийн цагаар Үйлдвэр, худалдааны сайд Ганзориг хамтарсан үйлдвэрийн үйл ажиллагааг дэмжих, дэвшилтэт технологи, техник технологийг үйлдвэрлэлд нэвтрүүлэх талаар зохиож байгаа ажил гэсэн сэдвээр мэдээлэл хийх юм. 

Ингээд эхнийхээ хэлэлцэх асуудалд оръё. Монгол Улсын эдийн засаг, нийгмийг 2003 онд хөгжүүлэх үндсэн чиглэлийг батлах тухай УИХ-ын тогтоолын төслийн талаар хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Улаан танилцуулна.

Ч.Улаан:
-Улсын Их Хурлын дарга, эрхэм гишүүд ээ,

Засгийн газрын үйл ажиллагааны хөтөлбөрийн хэрэгжилтийг хангах, шинэчлэл өөрчлөлтийг эрчимжүүлэхэд энэ 2002 он ихээхэн чухал үүрэг гүйцэтгэсэн жил боллоо. Эдийн засаг, нийгмийн салбарт хэрэгжүүлж байгаа шинэчлэл, бүтцийн өөрчлөлтийн хүрээнд бизнесийн үйл ажиллагааг явуулах таатай орчин бүрдүүлэх, гадаадын хөрөнгө оруулалтыг татах нөхцлийг сайжруулах, тэднийг татварын бодлогоор дэмжих, хөдөөг хөгжүүлэх стратегийн зорилтыг хэрэгжүүлэх зорилгоор олон улсын банк санхүүгийн байгууллагуудын дэмжлэгтэйгээр хэд хэдэн төслийн хэрэгжилтийг эхлүүлэх, төсвийн төлөвлөлт, зарлага, санхүүжилтийг зохицуулах, төрийн сангийн нэгдсэн тогтолцоог бүрэн нэвтрүүлэх, төсвийн орлогын хуваарилалтын шинэ механизмтай уялдаж төв болон орон нутгийн төсвийн харилцааг боловсронгуй болгох зэрэг шинэчлэлийн олон чухал арга хэмжээг хэрэгжүүллээ.

Боловсролын болон Газрын тухай багц хууль, Газар өмчлүүлэх болон Төсвийн байгууллагын удирдлагын санхүүжилтийн тухай хуулиуд Иргэний болон Эрүүгийн хуулиуд, нийгмийн салбарт өөрчлөлт, шинэчлэлт, хувьчлал хийх үндсэн чиглэл зэрэг олон жил яригдаж шийдэгдэхгүй сунжирч байсан өөрчлөлт, шинэчлэлийн бодлогын чухал баримт бичгүүдийг батлан хэрэгжүүлж эхэллээ. Зах зээлийн эдийн засгийн тогтолцоог төлөвшүүлэн зүгшрүүлэхэд чиглэсэн шинэчлэлийн үйл явцыг эрчимжүүлснээр манай улсын эдийн засаг, нийгмийн салбарт эерэг өөрчлөлтүүд гарч байна. Монгол Улсад байгаль цаг уурын хүнд хямрал, дэлхийн зах зээлийн байдал, гадаад худалдааны нөхцлөөс үүдсэн сорилт бэрхшээл их байгаа ч олон улсын банк, санхүүгийн байгууллагын дэмжлэгтэйгээр  ихээхэн амжилт олж байгааг гадаадад ч, дотоодод ч зүй ёсоор хүлээн зөвшөөрч байна.

Тухайлбал энэ оны 10-р сарын 25-нд хуралдсан Олон улсын валютын сангийн гүйцэтгэх захирлуудын зөвлөл, Монгол Улсын эдийн засгийн байдалд үнэлгээ өгөхдөө Монгол Улс эдийн засгаа шинэчлэн тогтворжуулах тал дээр дэвшил гаргасан, цаашид шийдвэрлэх олон асуудлууд тулгарсаар байна гэж дүгнэсэн байна. Монгол Улсын Засгийн газраас 2002 онд эдийн засгийн бодит өсөлтийг 4.1 хувьд хүргэх зорилт тавьж ажилласан ч, хүлээгдэж байгаа гүйцэтгэлээр 3.7 орчим хувийн өсөлт гарахаар байна.

2001, 2002 оны өвлийн зуднаар 2.7 сая мал зүй бусаар хорогдсоноос гадна, энэ зуны хэт халалт, газар тариаланд муугаар нөлөөлж, төлөвлөж байсан хэмжээний ургацыг авч чадаагүй нь эдийн засгийн өсөлтөд сөргөөр нөлөөлсөн байна. Байгаль цаг уурын бэрхшээл, гадаад эдийн засгийн таагүй орчин нөлөөлж байгаа тухай ярих нь таатай биш байгаа ч, биднээс хамаарахгүй болоод өнгөрсөн бодит байдлыг үгүйсгэх арга алга байна. Хэрвээ ийм байдал тохиолдоогүй бол манай эдийн засагт бүр өнгөрсөн оноос л 6-8 хувийн өсөлт хангагдахаар байсныг олон улсын байгууллагууд нотолж байгаа юм.

Үндэсний үйлдвэрлэлийг дэмжих идэвхжүүлэх бодлого хэрэгжүүлснээр боловсруулах аж үйлдвэрийн салбарын олон үйлдвэр аж ахуйн нэгжүүд үйл ажиллагаагаа сэргээж, заримыг нь шинээр байгуулагдсаны үр дүнд аж үйлдвэрийн салбарт 10 гаруй хувийн өсөлт гарсан байна. Бизнесийн орчин сайжирч байгаагаас шалтгаалан барилга, тээвэр, холбоо, худалдаа, үйлчилгээний салбарт харьцангуй өндөр өсөлт гарч байгаа нь эдийн засгийн нийт өсөлтийг нэмэгдүүлэх үндэс болсон байна.

Макро эдийн засгийн тогтвортой байдал хадгалагдаж байгаагийн зэрэгцээ манай улсын нэг хүнд оногдох дотоодын нийт бүтээгдэхүүн 2002 оны хүлээгдэж байгаа гүйцэтгэлээр 505.000 төгрөг буюу 455 ам.доллар болж, өмнөх оныхоос 7.1 хувиар өсөхөөр байна. 

Өнгөрсөн 2 жилд төр засаг иргэдийнхээ оролцоо дэмжлэг, тэднийхээ идэвхтэй үйл ажиллагааны үр дүнд шилжилтийн эдийн засгийн хүнд бэрх үеийг даван туулах, алдаа завхралыг арилгах, макро эдийн засгаа тогтворжуулах, санхүүгийн эрүүл хөрс, бизнес эрхлэх таатай орчин бүрдүүлэх, гадаадын түншүүдтэй итгэлээ сэргээн хамтран ажиллах чиглэлд тодорхой үр дүнд хүрч чадсан байна. Цаашдаа энэхүү хүрсэн үр дүн дээрээ суурилан эдийн засгийн бодлого, үйл ажиллагаагаа ирээдүй рүү хандуулж, цаг үеийн бэрхшээлийг даван туулах, хэрэглээг урьтал болгохоосоо илүү хөгжилд түлхүү хандах зарчим баримталж ажиллах болно.

Бид тухайн жилд шинээр бүтээсэн нэмэгдсэн өртгийнхөө 88 орчим хувийг хэрэглээнд, 12 орчим хувийг цэвэр хуримтлалд зарцуулж байгаа байдлыг өөрчлөх шаардлага тулгарч байгаа юм. Цаашид макро эдийн засгийг тогтворжуулах талаар олсон амжилтаа бататгах дунд хугацааны бодлогод илүүтэй анхаарал хандуулах болно. Сүүлийн жилүүдэд хэрэглээний бараа, үйлчилгээний үнийн түвшин харьцангуй тогтворжиж байна. Инфляцийн түвшин 2002 онд 3 орчим хувьтай гарах төлөвтэй байгаа нь Үндсэн чиглэлд дэвшүүлсэн зорилтын хүрээнд багтаж байгаа юм. Үндэсний валют, төгрөгийн гадаад валюттай харьцах ханш үндсэндээ тогтвортой байна. 1 ам.доллартай харьцах төгрөгийн ханш 2001 оны эцэст 1102 төгрөг байсан бол, энэ оны хүлээгдэж байгаа гүйцэтгэлээр 2 орчим хувиар сулрах тооцоо гарсан байна.

Алтны дэлхийн зах зээлийн үнэ өссөн, алт олборлолт нэмэгдэж байгаа зэргээс шалтгаалан гадаад валютын цэвэр албан нөөц 20 гаруй өсч, импортын барааны бараг 14 долоо хоногийн хэрэгцээг хангах хэмжээнд хүрлээ. Монгол Улсын гадаад валютын нөөц хангалттай гэж үзэх хэмжээнд хүрч байгаа бөгөөд төлбөрийн тэнцэл сүүлийн жилүүдэд нэлээд сайжирч байна. 

Төсөв, татварын шинэчлэлийг эрчимжүүлж, татварын албадыг бэхжүүлэх, төвлөрсөн болон орон нутгийн төсвийн хооронд орлого хуваарилах механизмыг боловсронгуй болгох замаар татвар цуглуулалтыг сайжруулж, төсвийн ил тод байдал, хариуцлагыг дээшлүүлэхэд мэдэгдэхүйц ахиц гаргасныг олон улсын банк санхүүгийн байгууллагууд зохих ёсоор үнэлж байгаа юм. Төсвийн нийт алдагдал 2002 онд дотоодын нийт бүтээгдэхүүний 6.6 хувьтай, төсвийн урсгал ашиг дотоодын нийт бүтээгдэхүүний 2.9 хувьтай тэнцэх хэмжээнд байхаар байна. Бодит нөлөөллийн улмаас экспортын орлого буурч, аж ахуйн нэгжийн татварын орлого төлөвлөсөн хэмжээнд хүрэхгүй байгаагаас шалтгаалж төсвийн орлого бүрдүүлэлтэнд зарим хүндрэл гарч байгаа хэдий ч төсвийн орлого 3-р улирлын дүнгээр өнгөрсөн оны мөн үеийнхээс 8.1 хувиар нэмэгдсэн байна.

Төсвийн зарлага, санхүүжилтийн хяналтыг сайжруулж, энэ оны 7-р сарын 1-нээс эхлэн төрийн сангийн нэгдсэн дансны тогтолцоонд төсвийн бүх байгууллагуудыг шилжүүлээд байна. Ингэснээр төсвийн сахилга болон бэлэн мөнгөний удирдлага сайжирч, шат дамжлага бүрт санхүүжилт саатдаг явдал арилж, төсвийн хөрөнгийн зарцуулалтад өдөр тутам төрөөс хяналт тавих боломж бүрдэж байна.

Үнэт цаасны зах зээлийг дэмжин хөгжүүлэх талаар 2002 оны үндсэн чиглэлд дэвшүүлсэн бодлогын хүрээнд Засгийн газрын бонд болон компанийн бондыг биржээр дамжуулан арилжаалсан нь хөрөнгийн биржийн өнөөгийн санхүүгийн хүндрэлтэй байдлыг давах, улмаар хувийн хэвшлийг дэмжихэд чухал алхам болсон гэж үзэж байна. 

Макро эдийн засгийн тогтвортой байдлыг хадгалах хүрээнд төсвийн боломжоо дайчлан ашиглаж, төрийн албан хаагчийн цалин болон тэтгэвэр авагчдын тэтгэвэрийг энэ оны 10-р сарын 1-нээс дундажаар 20 хувиар нэмэгдүүллээ. Төвлөрсөн төсвийн хөрөнгө оруулалтаар 2002 онд нийтдээ 115 төсөл, арга хэмжээг хэрэгжүүлэхээр төлөвлөсөн бөгөөд энэ оны эхний 9 сарын дүнгээр 18.1 тэрбум төгрөгийн санхүүжилт бодитой хийгдээд байгаа нь өмнөх оны мөн үетэй харьцуулахад 2 тэрбум гаруй төгрөгөөр илүү байна.

Монгол Улсын эдийн засаг, нийгмийг 2002 онд хөгжүүлэх үндсэн чиглэлд заасны дагуу орон нутагт үйлдвэрлэл, үйлчилгээ эрхлэх, дэд бүтцийг хөгжүүлэхэд онцгой анхаарч ажиллалаа. Хэнтий, Өмнөговь, Увс, Ховд, Төв, Дундговь, Архангай аймгийн 8 сум, суурин газрыг эрчим хүчний төвлөрсөн системд холбохоос гадна Ховдын Мөнххайрханы усан цахилгаан станцыг ашиглалтанд оруулахад бэлэн болгоод байна.

Засгийн газрын үйл ажиллагааны хөтөлбөрт тусгагдсаны дагуу сумдыг халуун устай болгох зорилгоор улсын төвлөрсөн болон орон нутгийн төсвөөр 2000-2002 онд 140 гаруй халуун усны барилгыг шинээр барьсан буюу шинэчлэн засварласнаар хөдөөд халуун усны үйлчилгээ сэргэж эхэллээ. Хүн амын эрүүл мэндийн суурь үйлчилгээний хүртээмж, чанарыг сайжруулах бодлогын хүрээнд энэ онд эмнэлгийн бус зориулалттай байранд байрлаж байгаа болон аймгийн төвөөс алслагдсан 10 гаруй сумдад нийлбэр хүчин чадлаар 135 ор бүхий хүн эмнэлгийн барилгыг барьж ашиглалтанд оруулж 2 сумын эмнэлэгт шинэчлэлт хийж дуусгалаа.

Энэ онд хөдөөгийн эмнэлгүүдэд 80 гаруй түргэн тусламжийн авто машиныг гадаад, дотоодын санхүүжилтээр нийлүүлсэн юм. Боловсролын салбарт нийлбэр хүчин чадлаар 960 суудал бүхий хөдөөгийн сургуулиудыг ашиглалтанд оруулж 3628 суудал бүхий 7 сургуулийн барилгыг шинээр барьж эхлээд байна. Орон нутагт 676.2 сая төгрөгийн санхүүжилтийг сургууль засварлахад зарцуулсан байна. Авто замын салбарт гадаадын зээлээр 30.9 тэрбум, төвлөрсөн төсөв, замын сан, бондын хөрөнгө оруулалтаар 17 тэрбум, нийтдээ 47.9 тэрбум төгрөгийн санхүүжилт хийж, зам гүүр барих, зам арчлалтын ажлыг гүйцэтгэлээ.

Манай улсын эдийн засгийн гадаад хамтын ажиллагаа улам өргөжиж, өнгөрсөн оны хандивлагчдын зөвлөлдөх 8 дахь уулзалтын үеэр амлагдсан хөнгөлөлттэй зээл, тусламжийг бүрэн ашиглах эрх зүйн орчныг бүрдүүлж чадлаа. Монголд хандивлагчдын ээлжит 9-р уулзалтыг Улаанбаатар хотод 7-р сарын эхээр зохион байгуулж, ирэх 12 сарын хугацаанд 333 сая ам.долларын зээл тусламж үзүүлэх шийдвэр гарлаа.

Гадаадын хөрөнгө оруулагчдын чуулга уулзалт энэ оны 9-р сард Улаанбаатар хотноо амжилттай болж өндөрлөлөө. Монгол Улсын макро эдийн засгийн тогтвортой байдал, олон улсын валютын сантай тохиролцсон ядуурлыг бууруулах, өсөлтийг хангах хөтөлбөрийн хэрэгжилтийн байдалд үнэлсэн олон улсын тавцан дээрх Монгол Улсын урт болон богино хугацааны зээлжих зэрэглэл, В ангилалдаа тогтвортой байгаа тухай албан ёсоор зарлагдлаа. Ийнхүү Монгол Улсын эдийн засаг, нийгмийг 2002 онд хөгжүүлэх бодлогын хүрээнд эдийн засгийн шинэчлэлийг гүнзгийрүүлж, макро эдийн засгийн тогтвортой байдлыг хангаж, улмаар өсөлтийг нэмэгдүүлэх, нийгмийн дэвшлийг хангах талаар дэвшүүлсэн зорилтууд хэрэгжиж байна.

Эрхэм гишүүд ээ, 

Эдийн засагт гарч буй нааштай, өөрчлөлтүүд, үүнтэй уялдуулан 2003 он болон дунд хугацаанд хэрэгжүүлэх бодлогын тэргүүлэх зорилтуудын талаар товч илтгэе. Ирэх оны үндсэн чиглэлийг боловсруулахдаа Монгол Улсын Засгийн газрын үйл ажиллагааны хөтөлбөр, Монгол Улсын эдийн засаг, нийгмийг 2002 онд хөгжүүлэх үндсэн чиглэлийн хэрэгжилтийн урьдчилсан үнэлгээ, олон улсын валютын сантай тохиролцсон ядуурлыг бууруулах, өсөлтийг хангах хөтөлбөрийн нөхцлүүд, дэлхийн банкны дэмжлэгтэйгээр боловсруулж байгаа ядуурлыг бууруулах стратегийн баримт бичиг, хандивлагчдын 9 дэх уулзалт болон олон улсын бусад байгууллага, гадаад орнуудтай байгуулсан гэрээ хэлэлцээр, Улсын Их Хурал, Засгийн газрын баталсан хууль тогтоомж, бодлогын баримт бичгүүдэд үндэслэн боловсрууллаа.

Манай улсын эдийн засаг нь даяаршил, түүнтэй холбоотой дэлхийн болон бүс нутагт болж буй үйл явдал, байгаль цаг уурын өөрчлөлтөөс байнгын хараат байдалтай байгааг өнгөрч байгаа он жилүүд сануулсаар байна. Энэ бүхэн нь манай эдийн засгийн өсөлт, бодит салбарын хөгжил, санхүүгийн нөөц боломжид нөлөөлж, тавьж байгаа зорилтуудыг хэрэгжүүлэхэд зарим талаар бэрхшээл учруулж байна. Монгол Улсын Засгийн газраас 2003 онд эдийн засаг, нийгэм, төрийн алба, төсвийн удирдлагын хүрээний бүтцийн өөрчлөлтийг эрчимжүүлж, үндэсний үйлдвэрлэл, хувийн хэвшлийн хөгжлийг дэмжих, банк, санхүүгийн салбарын үйлчилгээг өргөжүүлэх, бүс нутаг, хөдөөгийн хөгжлийг хангах, бодлогын эрх зүйн орчинг бүрдүүлэх, макро эдийн засгийн тэнцвэрт байдлыг хангаж, эдийн засгийн тогтвортой өсөлтөд хүргэх зорилтыг чухалчилж байна.

Бүсчилсэн хөгжлийн үзэл баримтлалын дагуу зарим бүс нутагт эрчимжсэн мал аж ахуйг хөгжүүлэх суурийг тавих, бэлчээрийн удирдлагыг сайжруулах, мал сүргийг ган, зудаас хамгаалах, урьдчилан сэргийлэх арга хэмжээг эрчимжүүлэх, газар тариалангийн салбар дахь уналтыг зогсоож, өсөлтийг хангахаар төлөвлөж байна. Эдийн засгийн өсөлтөд шийдвэрлэх нөлөөтэй, ХАА-н салбарыг хөгжүүлэх бодлогыг газрын шинэчлэлийн бодлоготой нягт уялдуулан хэрэгжүүлэх юм.

Нөгөө талаас тухайн орон нутгийн малчид, иргэдийн санаачилга дээр үндэслэн байгуулагдсан хоршоодыг гадаадын төслийн хөрөнгөөр дэмжинэ. Дотоодын нийт бүтээгдэхүүний бодит өсөлт 2003 онд 5.2 хувьд хүрнэ гэж тооцож байна. Дотоодын нийт бүтээгдэхүүнд аж үйлдвэрийн салбарын эзлэх хувийн жин 27 хувь, ХАА-н салбарынх 26 хувьд хүрэх төлөвтэй байна. Засгийн газраас макро эдийн засгийн тогтворжилтыг улам бататгах, бүтцийн өөрчлөлтийг гүнзгийрүүлэх, үндэсний үйлдвэрлэлийг дэмжихэд чиглэсэн бодлого арга хэмжээг үргэлжлүүлэн хэрэгжүүлэх юм.

Инфляцийг тогтвортой бага түвшинд байлгах бодлогыг баримтлах бөгөөд макро түвшинд үйлдвэрлэл, үйлчилгээг нэмэгдүүлэх, бизнесийн тогтвортой орчинг бүрдүүлэх зорилгоор 2003 оны инфляцийн түвшинг эдийн засгийн бусад үзүүлэлтүүдтэй нягт уялдуулан жилийн 5 хувиас хэтрүүлэхгүй байлгах зорилт дэвшүүлж байна.

Банкны системд бий болсон тогтвортой байдлыг хадгалж, банк, санхүүгийн байгууллагын зуучлалын хүрээг өргөжүүлснээр зээлийн хүүг бууруулах, банкны зээлийг хувийн хэвшилд илүүтэй чиглүүлэх нөхцлийг бүрдүүлэх замаар эдийн засгийн өсөлтийг дэмжих зорилго тавьж байна. Ялангуяа бүсчилсэн хөгжлийн үзэл баримтлалыг хэрэгжүүлэх хүрээнд хөдөөд банк, санхүүгийн үйлчилгээг өргөжүүлнэ. Төсвийн байгууллагын удирдлага, санхүүжилтийн тухай хуулийн дагуу төсөв захирагч нарын эрх үүргийг өндөржүүлж, төсвийн шинэчлэл, хариуцлагын талаар 2003 онд дэвшүүлсэн зорилтод хүрэхэд төрийн яамд, орон нутгийн удирдлагын оролцоо улам нэмэгдэж, хүлээх хариуцлага нь дээшлэх болно.

Эдийн засаг, нийгмийг хөгжүүлэх үндсэн чиглэл, улсын төсвийн төсөлд дэвшүүлсэн зорилт, арга хэмжээ, түүнд шаардагдах санхүүжилт нь 2003 онд яамд, аймаг, нийслэлээс Засгийн газарт нийлүүлэх бүтээгдэхүүнийг тодорхойлох суурь болох юм. Төсөв, санхүү, бэлэн мөнгөний удирдлагыг боловсронгуй болгох зорилтыг хэрэгжүүлснээр хүн амд үзүүлэх төрийн үйлчилгээний хүртээмж, чанарыг нэмэгдүүлэх боломж бүрдэхийн зэрэгцээ, нийгмийн салбарын үйл ажиллагаанд зарчмын өөрчлөлтүүд гарна гэж тооцож байна.

Нийгмийн хамгааллын тогтолцооны шинэчлэлийг гүнзгийрүүлэх, эрүүл мэнд, боловсрол, соёлын байгууллагуудын санхүүжилт, удирдлагын тогтолцоог шинэчилж, хөдөлмөрийн зах зээлийн үйл ажиллагааг улам боловсронгуй болгох юм. Улсын салбар дахь бүтцийн өөрчлөлтийг гүнзгийрүүлснээр төрийн албаны бүтэц, чадавхи бэхжин, үр дүн нь дээшилж, улмаар төсвийн байгууллагад ажиллагсдын цалин болон тэтгэвэр, тэтгэмжийг нэмэгдүүлэх талаар Засгийн газрын үйл ажиллагааны хөтөлбөрт дэвшүүлсэн зорилтыг хэрэгжүүлэх нөхцөл бүрдэнэ гэж үзэж байна. Энэ зорилтыг хэрэгжүүлэхийн тулд Дэлхийн банктай хамтран төрийн алба болон төсвийн зардлыг бууруулах хөтөлбөр боловсруулсан хэрэгжүүлж, удирдлагын бүх түвшинд зардлыг хэмнэх, арвилан хэмнэх горимоор ажиллах шаардлага тулгарч байна.

Бидэнтэй хамтран ажиллаж, байнга дэмжлэг туслалцаа үзүүлж байгаа олон улсын банк, санхүүгийн байгууллагууд, энэ онд Засгийн газар өөрийн санхүүгийн боломжоос хэтэрсэн түвшинд цалин, тэтгэврийг нэмэгдүүлэх шийдвэр гаргасан нь эдийн засаг, төсвийн тогтвортой байдалд аюул учруулж болзошгүй байна. Монгол Улсын Засгийн газар 2003, 2004 онд баримтлах цалин тэтгэврийн бодлого, зардал хэмнэх шинэчлэлийг нухацтай боловсруулах шаардлагатай гэж зөвлөж байгааг анхааралдаа авах учиртай.

Ядуурлыг бууруулах стратегийн хүрээнд 2003 онд тогтвортой амьжиргааг дэмжих, хөдөөгийн ядуурлыг бууруулах, жижиг дунд үйлдвэрлэлийг хөгжүүлэх, хөдөөгийн санхүүжилт, нийгмийн хамгааллын төслүүдийг үргэлжлүүлэн хэрэгжүүлэх замаар хүн амын орлогыг нэмэгдүүлэх үйл ажиллагааг улам идэвхжүүлэх болно. Эдийн засгийн өсөлтийг түргэтгэх үндсэн нөхцөл нь шинжлэх ухаан, технологийн ололтыг үйлдвэрлэлд нэвтрүүлэх замаар эдийн засаг дахь бүтээмжийг нэмэгдүүлэх явдал гэж үзэж энэ чиглэлийн судалгааны ажлын үр ашгийг дээшлүүлж, шинжлэх ухаан технологийн парк, инкупатор байгуулах ажлыг эхлүүлэхээр төлөвлөж байна.

Хөрөнгийн биржийн арилжааны зогсонги,идэвхгүй байдлыг гэтлэн давах зорилгоор үнэт цаасны зах зээл, хөрөнгө оруулалтын эх үүсвэр бий болгоход чухал ач холбогдолтой гэдгийг аж ахуйн нэгж байгууллагууд болон иргэдэд сурталчлах, хөрөнгийн биржийн бүтэц, зохион байгуулалтыг боловсронгуй болгох, шинээр бий болсон компаниудын хувьцааг бүртгэх, хувьцаа эзэмшигчдийн эрх ашгийг хамгаалах, үйлдвэрлэл, үйлчилгээг нэмэгдүүлэхэд онцгой ач холбогдол өгч хөөцөлдөх болно.

Монголын хөрөнгийн бирж нь өмч хувьчлалыг хэрэгжүүлэхэд зохих үүрэг гүйцэтгэсэн бол одоо банкнаас гадуур сул чөлөөтэй байгаа мөнгөн хөрөнгийг хөрөнгө оруулалтад татах шинэ зорилт тавигдаж байгаа бөгөөд банк, нийгмийн даатгал, санхүүгийн бусад байгууллагуудтай хамтын ажиллагааг нь улам нягтруулан сайжруулах шаардлага тавигдаж байна. Хөрөнгө оруулалтын хэрэгцээ хөрөнгийн эх үүсвэрээс олон дахин илүүтэй байдгийг харгалзан 2003, 2004, 2005 онд улсын төсвийн хөрөнгөөр санхүүжих барилга, байгууламж, төсөл арга хэмжээг байнга өргөтгөхөөр тооцож байна.

Засгийн газрын үйл ажиллагааны хөтөлбөрт дэвшүүлсэн эдийн засаг, нийгмийн зорилтууд, хандивлагч орон, олон улсын банк, санхүүгийн байгууллагуудтай тохирсон хөтөлбөр, төслийн дотоод, санхүүжилтийн эх үүсвэрийг бүрдүүлэхэд байгаа хөрөнгийг оновчтой хуваарилан байршуулах бодлого чиглэлийг баримталж байна.

Ирэх онд төвлөрсөн төсвийн хөрөнгө оруулалтын санхүүжилтээр 130 гаруй төсөл арга хэмжээг хэрэгжүүлэхээр төлөвлөж байгаа бөгөөд нийт хөрөнгө оруулалтын 70 гаруй хувийг түлш, эрчим хүч, барилга, хот байгуулалт, нийтийн аж ахуй, зам тээврийн салбар, 14 орчим хувийг боловсрол, эрүүл мэнд, нийгмийн хамгааллын салбарт, 3 орчим хувийг батлан хамгаалах, хил хамгаалал, гал түймэртэй тэмцэх болон хууль хяналтын байгууллагуудад хуваарилж байгаа бөгөөд 10 гаруй хувийг төсвийн байгууллагуудад хийгдэх их засвар, тоног төхөөрөмж худалдан авахад зарцуулахаар төлөвлөж байна. Улс орноо бүсчлэн хөгжүүлэх, орон нутаг дахь дэд бүтцийг сайжруулах зорилтын хүрээнд Өвөрхангай, Увс, Дорнод, Дундговь, Баян-Өлгий, Дорноговь, Хэнтий, Сүхбаатар, Хөвсгөл зэрэг аймгийн 14 сумын цахилгаан дамжуулах шугам, дэд өртөөний барилгын ажлыг үргэлжлүүлэх, шинээр барьж эхлэх, үүнээс 10 сумыг эрчим хүчний төвлөрсөн хангамжид холбохоор төлөвлөж байна.

Харин 2004 онд 16 сум, суурин газрыг эрчим хүчний төвлөрсөн системд холбохоор тооцож байгаа бөгөөд нийтдээ 2000-2004 онд 40 гаруй сум холбохоор дэвшүүлсэн зорилт биелэгдэнэ гэж үзэж байна. Ирэх онд Дэлхийн банк, Германы Засгийн газар, Азийн хөгжлийн банкны зээлээр хэрэгжүүлж буй цахилгаан хуваарилах, сүлжээний алдагдлыг багасгах, Чойбалсангийн дулааны цахилгаан станцыг шинэчлэх, диспетчерийн төвийн хяналт, мэдээллийн систем, дулаан дамжуулах сүлжээний шинэчлэл, Улаанбаатар хотын дулааны үр ашгийг сайжруулах зэрэг гадаадын зээл тусламжаар хэрэгжих төслүүдийн Монголын талаас гаргах хөрөнгийн эх үүсвэрийг үндсэн чиглэлд, төсөвт харгалзан нягт уялдаатайгаар тусгаж байна.

БНХАУ, Японы Засгийн газрын тусламжийн хөрөнгөөр 30-аад мянган малчин өрхөд нарны зайн системийг суурилуулахаар төлөвлөж байна. Азийн хөгжлийн банкны зээлийн хөрөнгөөр төвийн болон зүүн бүсийн 8 аймгийн нийтийн аж ахуйг хөгжүүлэх төслийг хэрэгжүүлж эхлэнэ. Улсын хөрөнгө оруулалтын хөтөлбөрийн хүрээнд хөдөөгийн эмнэлэг, сургуулийн засвар шинэчлэлийн ажлыг үргэлжлүүлэн хийх болно. Эрүүл мэнд, боловсролын салбарт 5.4 тэрбум төгрөгийн хөрөнгө оруулалт хийхээр төлөвлөж байгаагийн дотор 2003 онд 12 суманд нийлбэр хүч чадлаар 160 ор бүхий хүн эмнэлгийн шинэ барилга ашиглалтанд оруулахын хамт хөдөөгийн эмнэлгийн их засварт зарцуулах хөрөнгийн хэмжээг энэ оныхоос 2 дахин нэмэгдүүлнэ.

Нийлбэр хүч чадлаар 3240 суудал бүхий 8 сургуулийн барилга, 4 сургуулийн спорт заал, 238 ор бүхий 2 дотуур байр, 470 суудал бүхий сумын соёлын төвийг ашиглалтанд оруулах зорилт тавьж байна. Эдгээрээс гадна 4000 гаруй суудал бүхий 7 сургуулийн барилгыг үргэлжлүүлэн барина. Төвлөрсөн төсвийн хөрөнгө оруулалтын эх үүсвэрээс гадна Дэлхийн банкны зээлээр хэрэгжих тогтвортой амьжиргааг дэмжих төсөлд хамрагдах аймгуудын эмнэлэг, сургуулийн барилгын засварын ажлыг орон нутгийн санаачилга үндэслэн эхлүүлэхээр тооцож байна. Ингэснээр боловсрол, соёл, шинжлэх ухааны салбарын хөрөнгө оруулалт 2002 оныхоос 3 дахин өсөх болно.

Улсын төсөв болон хандивлагч орнуудын туслалцаатай хэрэгжиж буй төсөл арга хэмжээний үр дүнд уул уурхай, цахилгаан эрчим хүч, дулааны үйлдвэрлэл, тээвэр холбооны салбар, нийтийн аж ахуйн үйлчилгээний салбарт өмнөх жилүүдээс өндөр өсөлт гарах нөхцөл бүрдэхээр байна. Энэ онд шинэчлэлийг гүнзгийрүүлэх чиглэлээр гарсан хууль тогтоомжуудыг ирэх онд бодит ажил хэрэг болгохтой холбоотой бодлогын олон чухал арга хэмжээг хэрэгжүүлэхээр Үндсэн чиглэлийн төсөлд тусгасан. 

Төсвийн байгууллагын удирдлага, санхүүжилтийн хуулийг хэрэгжүүлж эхлэх, нийгмийн салбарт хувьчлал явуулах, бүтцийн өөрчлөлт хийх, шүүх, прокурор зэрэг хуулийн байгууллагын хүрээнд шийдвэрлэсэн эрх зүйн шинэчлэл, тогтолцооны өөрчлөлтийг 2003 онд бүрэн хэвшүүлэх зорилтыг дэвшүүлж байна. Бүсчилсэн хөгжлийн үзэл баримтлал, чөлөөт бүсийн тухай хууль тогтоомжийг хэрэгжүүлэх, Алтанбулагийн чөлөөт бүсийн үйл ажиллагааг эхлүүлэхээр төлөвлөж байна.

Улсын Их Хурлын эрхэм гишүүд ээ,

Засгийн газрын үйл ажиллагааны хөтөлбөрийн хэрэгжилтийг хангахад 2003 он шийдвэрлэх үүрэг гүйцэтгэх болно. Энэ оны үндсэн чиглэлийн шинэчлэлт өөрчлөлтийн өргөн хүрээтэй бодлого, зорилт,арга хэмжээг өөртөө агуулж байгаа юм. Дотоодын болон дэлхийн эдийн засгийн орчин эмзэг байгаа нөхцөлд макро эдийн засгийн тогтвортой байдал, зах зээлийн эдийн засгийг төлөвшүүлэх, бүтцийн өөрчлөлт, шинэчлэлтийн хүрээнд олсон ололт амжилтаа хадгалан дэвшүүлсэн зорилтоо хэрэгжүүлэх нь Засгийн газраас ихээхэн хүчин чармайлтыг шаардаж байгаа юм.

Зэс болон ноолуур боловсруулах үйлдвэрлэлийн салбарын орлого, үр ашиг ихээхэн буурч байгаа, хувьчлагдсан болон хувьчлагдах үйлдвэр аж ахуйн газруудаас улсын төсөвт оруулах орлого өсөхгүй байгаа нөхцөлд макро эдийн засгийн үндсэн тэнцвэр, төсвийн оновчтой тэнцлийг хангахад маш өвөрмөц байдлаар хандахыг шаардаж байна. 

Байгаль цаг уурын нөлөөллөөс шалтгаалан хөдөө аж ахуйн салбар уналтанд орж эдийн засгийн байдал нь хүндэрч байгаагаас ядуурлыг бууруулах талаар олигтой ахиц гаргаагүй байгаа нь онцгой нөхцөл байдлыг бий болгож байгаа юм. Макро эдийн засгийн зөв бодлого баримталж, зах зээлийн эдийн засгийг төлөвшүүлэхэд чиглэсэн шинэчлэлийг тууштай ухаалгаар үргэлжлүүлж байж л дэвшүүлсэн зорилтоо хэрэгжүүлж чадна гэж Засгийн газар үзэж байгаа юм. Монгол Улсын Засгийн газар, Улсын Их Хурлын дэмжлэг туслалцаанд байнга найдаж байгаа.

Энэ бүх чиглэлийг харгалзан үндсэн чиглэлийн төслийг хэлэлцэн баталж өгөхийг хүсье. Анхаарал тавьсанд баярлалаа.

С.Төмөр-Очир:
-Улаан сайдад баярлалаа. Одоо 2003 оны үндсэн чиглэлтэй холбогдуулж асуулт асуух гишүүд нэрээ ирүүлсэн шиг байна. Одончимэд, Сандалхан, Дулам, Раднаа,Цогтбаатар, Цэрэнжав, Чадраа, Ням-Осор, Болормаа, Хүрэлсүх, Жекей, Шаравсамбуу, Шагдарсүрэн, Оюунбаатар, Баттулга, Дондог, Эрдэнэбилэгт, Ганбямба, Түмэндэмбэрэл, Өөлд, Содномдорж, Дашдорж, Дамиран, Долгор, Цэвээнжав, Наранцацралт, Балсандорж, Очирхүү, Авдай,Төмөр, Гаваа, Шийрэвдамба, Бадам гишүүнээр асуултаа тасаллаа.

Л.Одончимэд:
-Нар салхины эрчим хүч гэж яригдаж байгаа л даа. Энэ говьд л уг нь их байдаг эд л дээ. Энэ хаана хэрэгжээд байгаа юм бол жаахан лавлагаа хиймээр байна. Буман нарны гэр хөтөлбөр гэж байгаа юм. Тэгээд 560 сая төгрөг явчихаж байгаа л даа. Энийг явж байгаа гэж би ойлгож байгаа. Тэгэхдээ энэ хаана хаана хэдий хэмжээний юм болдог юм. Энийг сонирхож байна.


Хоёрдугаарт, аймаг, сумын төвийн халуун усны асуудлыг шийдье гэж байгаа юм байна. Энэ баяртай мэдээ байна. Одоо 2003 онд хаана, хаанахын халуун ус төлөвлөгөөнд туссан бэ гэдгийг сонирхож байна. Манай тойрогт халуун усгүй газар нэлээн байдаг. 


Дараагийн дугаарт нь үндсэн чиглэлд туссан мөртлөө ажил төр ондоо эхлэхгүй, төлөвлөгдсөн ондоо эхлэхгүй асуудал байх юм. Ухаандаа Дорноговийн төвийн 2-р арван жилийн сургууль нь нураад тэгээд өнгөрсөн жил жаахан мөнгө баталж өгсөн л дөө. Тэгээд он дуусч байдаг ажил эхэлдэггүй, энэ ер нь юундаа байдаг юм гэдгийг би сонирхоод байгаа юм. Тендер нь сая зарлагдаж байх жишээтэй. Мөнгөндөө байдаг юмуу, аймаг нь муу байгаагаас болдог юмуу, энийг нэг сонирхож байна.


Сангийн яаман дээр энэ нэг сонин юу байгаа юм. Сангийн яамыг би ийм их мөнгө авч үлдэх гэлээ гэж бодохгүй байна л даа. Өвөлжилтийн бэлтгэл хангах гэнэтийн засварт 240.4 сая төгрөг гэсэн ийм юм явдаг юм. Энэ энд тэнд гэнэтхэн юм хагарч, ус трубо цоорч, гоожиж энээ тэрээ юм болбол хэрэглэх байх гэж тавьсан байх. Тэрнээс Сангийн яам өөрийгөө засах гэж тавиагүй байх л даа, энийг зүгээр би тодруулж асууя.


Хамгийн сүүлд нь Говь-Алтай аймгийн цэргийн галзуух, халуун ус гээд 240 сая төгрөгний нэг зүйл байдаг юм. Энэ цэргийн байр, зэвсгийн склад гэсэн юмнууд их байгаа юмаа энд. Батлан хамгаалахаа бид бодолгүй яахав. Гэхдээ тийм 240, 300 саяар нь зараад байх хэмжээний тийм их шаардлагатай хөрөнгө өнөөдөр Батлан хамгаалах хаях уу, үгүй юу гэдэг бол бас сонирхол татаж байгаа асуудал.


Сүхбаатар аймгийн шүүхийн 240-250 сая төгрөгний байшин барина гэж энэ аль аль номон дээр байгаа юм бэ? Энэнээс илүү эмнэлэг, сургууль. Шүүх бас байртай л байгаа байх гэж би ойлгоод байгаа юм. Нийгмийн чухал объектууд байна шүү дээ. Бид ер нь контор сав дутаад 2004 онд ард түмнээр шүүлгэхэд контор барьсангүй гэж биднийг шүүхгүй шүү дээ. Тийм учраас захиргаа, аж ахуй, конторын чиглэлийн юмаа жаахан хасч, нөгөө тал руугаа нэлээн явуулах байх гэж ингэж бодож байгаа. Үг хэлэхэд энийг хэлэх бололцоо гарах байх гэж бодож байна.


Б.Жигжид:
-100 мянган нарны гэрэл төсөл батлагдаж хэрэгжиж байгаа. Одоогоор 10 гаруй мянган айл өрх нарны эрчим хүчний, сэргээгдэх эрчим хүчний эх үүсвэрээр хангагдаад байгаа. Хөрөнгө санхүүгийн бэрхшээлээс болоод жаахан удаашралтай явагдаж байгаа. Ер нь бараг үндсэндээ бүх аймгууд явж байгаа гэж хэлж болно доо. Цөөхөн учраас нэг их ажиглагдахгүй байгаа байх. Ирэх жилийн эхнээс эхлээд 3, 4, 5 сая орчим долларын хэмжээний тусламж, төслийн бус зээлийг ашиглан, нар салхины эрчим хүчийг айл өрхөд хүргэх ийм арга хэмжээг зээлийн шугамаар гэдэг юмуу даа хэрэгжүүлэхээр төлөвлөж байгаа.


Өөрөөр хэлбэл ирэх жилийн эхнээс эхлээд нэлээн эрчтэй явах байхаа, ийм байдалтай байгаа. Өмнө нь нэлээд хөрөнгийг төсвөөс зарсан, төсвөөс зараад энэ улсын төвлөрсөн төсвөөс хөрөнгийн эх үүсвэртэй уялдаад нэг их явж чадахгүй юм шиг байсан юм.


Халуун усны хувьд энэ жил та бүхэн мэдэж байгаа, төвлөрсөн төсвийн хөрөнгө санхүүжилт дээр 400 сая төгрөгийн хөрөнгө тавьсан байгаа. Жагсаалт нь үндсэндээ гарч байгаа. 100 гаруй, бараг 200-гаад сумыг өнгөрсөн хугацаанд халуун устай болгов шив дээ. Бас 100 гаруй сум үлдэж байгаа. 400 сая төгрөгөөр хамгийн багаар тооцоход 1 сумыг 10 сая  орчмоор хуучин барилга байшингий нь ашиглаад хийнэ гэж бодоход энэ жил 40-өөд сумыг халуун устай болгох болов уу гэсэн ирэх жил ийм бодлого чиглэлтэй байгаа. Төвлөрсөн төсвөөс.


Ер нь бас аймаг, орон нутаг, өөрсдийг нь өөрсдийнх нь хөрөнгөөр халуун устай болгуулах талаар бид нэлээн хамтран ажиллаж байгаа. Энэ чиглэл рүү ажиллаач гэдэг шахалт, хүсэлтийг нэлээн тавьж байгаа. 


Б.Эрдэнэсүрэн:
-Дорноговь аймгийн 2-р арван жилийн сургуулийн хувьд тендер Санхүү, эдийн засгийн яамнаас зарлаж шалгаруулаад байгаа. Тэгэхээр энэ удсан гол шалтгаан бол миний ойлгож байгаагаар зураг төсөв, юу хоёртой холбоотой удсан юм шиг байна лээ. Юу гэхээр 2-р арван жил чинь хөрсний шинж чанараас болоод хагаралд ороод нурчихсан. Ингээд дахиад тэрэн дээр нь зураг хийх асуудал гарч ирсэн. Гэтэл хөрсний шинжилгээний их хэмжээний асуудал гарч ирсэн. Геодезийн шинжилгээний. Тэр маш их удсан. Дараа нь зураг хийх тэр чинь их том 10 жил, их удсан. Ингээд зураг төсөв, хөрсний шинжилгээ гэж 2 том шинжилгээний ажил хийгдсэн учраас нэлээн их удсан. Ингээд одоо ажил эхлэхэд бэлэн болоод байгаа.


С.Төмөр-Очир:
-Манай ажлын хэсэгт Улаан сайд, Нийгмийн хамгаалал, хөдөлмөрийн сайд Батбаяр, Дэд бүтцийн сайд Жигжид, Үйлдвэр, худалдааны дэд сайд Эрдэнэ, Санхүү, эдийн засгийн яамны Төрийн сангийн удирдлага, зохицуулалтын газрын дарга Даваасүрэн, СЭЗЯ-ны Эдийн засгийн нэгдсэн бодлого, төлөвлөлтийн газрын дарга Жаргалсайхан, Төсвийн бодлого, зохицуулалтын газрын дарга Сандагдорж, Засгийн газрын ХЭГ-ын референт Базар, СЭЗ-ийн дэд сайд Энхтайван, БСШУ-ны дэд сайд Эрдэнэсүрэн, Үйлдвэр, худалдааны сайд Ганзориг ийм улсууд байна.


Ч.Улаан:
-Батлан хамгаалахын шугамаар хийгдэж байгаа хөрөнгө оруулалт, шүүхийн шугамаар хийгдэж байгаа хөрөнгө оруулалтыг манай хариуцсан сайд нар нь хариулж өгөх байхаа гэж бодож байна.


Сургуулийн тендер хойшлогдсонтой холбоотой нийтлэг анхаарах асуудал байгаа юм. Манай гишүүд энд санал хурааж байгаад хөрөнгө оруулалтын жагсаалтанд нэр оруулчихдаг. Гэтэл зураг төсөв ч байдаггүй, энэ нь хийгдэх гэсээр байтал хугацаа алддаг. Анх нь хичнээнийг нь ч яахав, бага ч хамаагүй, 20 сая төгрөг оруулчих гээд оруулчихдаг. Зураг нь гараад ирэхээрээ 3, 4 зуун сая болчихдог ийм явдлууд бас нэлээн түгээмэл гарах шинжтэй байна. 


Тэгэхээр энэ зураг төсөв нь бэлэн болоогүй объектуудыг хөрөнгө оруулалтанд тусгуулах асуудал дээр бас анхаарч байхгүй бол одоо ингээд хугацаа алдах, хөрөнгө оруулалтын үр ашиг муудах ийм явдал гарч байгааг энд бас хэлэх нь зүйтэй гэж бодож байна.


С.Төмөр-Очир:
-Батлан хамгаалахтай холбоотой асуудал Гүррагчаа сайд байхгүй байгаа юм уу. Гүррагчаа сайд ирж байгаа юм байна. Өөр манай ажлын хэсгийнхнээс нэмж хариулах хүн алга байна. Одончимэд гишүүний саяны батлан хамгаалахтай холбоотой асуудлыг Гүррагчаа сайдыг ирэхээр асууж байгаад хариулуулъя. Нямдорж сайд нэгэнд нь хариулах юм байна.


Р.Сандалхан:
-Сайдаас хийх гэж байгаа ажлуудын тухай ярьж, мэдээлэл өгсөн явдалд талархаж байна. Хийгдсэн, хийгдээд явж байгаа юм байна. Эндээс би зарим зүйлүүдийг  тодруулан асууя гэж бодож байна. 140-р хуудсан дээр бичсэн байна. Улс хоорондын холбооны үйлчилгээний зөвшөөрлийг тоо хязгаарлахгүй байх бодлогыг баримтлана гэж байна. Энэ улсын аюулгүй байдал, энэ хар хайрцган дээр яг таарч байгаа юмуу? Энэ бичсэн зүйлүүдийн эндүүрэл байгаа биш биз. Жишээлбэл Америк бол 3-хан гаралтай, Япон бол 2-хон гаралтай байхад манайх 3, тэгээд 2003 он гэхэд бүр тоогоо хязгаарлахгүй байна гэдэг асуудал улс эх орны байдалтай ямаршуухан байна, энийг тодруулж өгөхгүй байна.


Хоёрдугаарт, ирэх жилийг аялал жуулчлалын жил болгосон. Энэ дэлхий дахинд гарч байгаа өөрчлөлт, зарим улс эх орны байдалтай холбогдуулан Монголыг сонирхох, Монголын ялангуяа энэ уул, байгалийн онцлог байдлыг сонирхсон улсууд хэвлэл мэдээлэлд их гарч байна. Пакистан, Энэтхэг, Гималайн уултай холбогдсон асуудал ч байгаа юм. Энэнтэй холбогдуулан баруун Ховд, Увс, Баян-Өлгий аймгуудын уулархаг газруудаар сонирхсон улсууд өнгөрсөн жилээс хойш аялал жуулчлал нэмэгдсэн байгаа юм. Энэний тухай аялал жуулчлалаар юм бичигдээгүй байгаа. НҮБ-ын шугамаар Алтай-Саяаны төсөл гэж явж байгаа. Энэ төсөл ямар шатан дээр байж байна, энийг манай Засгийн газар ямар байдалтай сонирхож байгаа, энэ дээр би бас л тоо баримттай юм хүсэж байгаа, холбогдох нөхдүүд, гадаадын нөхдүүдтэй бид нар уулзсан. Тэр нөхдүүдийн саналыг ерөнхийдөө товчлоод хэлж байгаа юм.


Юу гэхээр зэрэг танайхыг их сонирхож байгаа мөртлөө танайх энэ асуудлыг зохион байгуулах, боловсруулах, гадаадын оронтой холбоо барьж, тусалж дэмжих талаар тааруухан байна шүү гэдгийг хэлж байгаа. Ялангуяа визийн асуудал, гааль, хилийн асуудал дээр их ярьж байгаа юм. Энэ талаар тодорхой юм ярихгүй юу гэж. 


Дараа нь барилгын салбар их өргөжиж, сүүлийн жилүүдэд нэмэгдэж байна. Эндээс холбогдон асуухад Баян-Өлгий аймагт Хятад, Монголын хамтарсан будагны үйлдвэр байгуулагдаад 10-аад жил болж байна. Энэ дээр би шууд хэлэхэд бүр арга ядлаа гэж хэлж болох юм. Түрүүчийн Засгийн газрын үед бас л мөнгө төгрөг тавиулаад сүүлд ч тэгээд хамгийн сүүлд өнгөрсөн жил Худалдаа, үйлдвэрийн яам, Сангийн яам, Төрийн өмчийн хорооноос хүмүүсийг дагуулж яваад газар дээр нь үзүүлээд 2 жилийн өмнө ирсэн. Одоо тэр будагны үйлдвэрийн тухай огт юм бичигдээгүй, ямар ч арга хэмжээ авагдахгүй байна. Хятадаас авсан зээлийг бодвол төлж л байгаа байх л даа.


Тоногдсон, эсвэл зогссон. Үйлдвэр нь дутуу авагдсан энэ үйлдвэрийн асуудлын талаар хэн хариулах юм бэ? Нэг үгээр хэлэхэд энэ үйлдвэр төрийн өмчийн жагсаалтанд ч байхгүй, орон нутгийн өмчийн жагсаалтанд ч байхгүй байна, тэрэн дээр өчнөөн төчнөөн сая төгрөгийн, 650 гаруй төгрөгийн өр төлбөртэй гэж яриад байгаа. Одоо энийг хэн хариуцах юм, энийг тодорхой хэлж өгвөл бас л хэрэгтэй юм шиг санагдаад байна.


Дараа нь Асгатын үйлдвэрийн тухай энэ дээр тодорхой юм бичсэн байна. Сэтгэл хангалуун байна. Тэгэхдээ энийг Оростой хамтарсан үйлдвэр байгуулах үедээ Монголын талаас авах арга хэмжээнд хөрөнгө, мөнгө,цахилгаан шугамд холбох, зам тавих асуудал дээр юм тусгагдаагүй байна. Энэ юу вэ гэхээр зэрэг бас л боловсруулна, эхлүүлнэ гэсэн байдалтай байх уу,эсвэл тодорхой зам тавих, эрчим хүчтэй холбох, үйлдвэр байгуулах асуудал дээр хөрөнгө мөнгө, бусад талаар ямар бодол санал байна вэ гэсэн нэг асуудал байна.


Дараа нь нийтлэг юм байна. Нефть бүтээгдэхүүний асуудлаар энэ юун дээр тодорхой юм бичигдээгүй байна. Зурагтаар гараад байдаг Очирбат дээл, гараа тослоод жил болгон гаргаж байна, цаашаагаа явуулж байна гэдэг, энэний тухай хичнээн төгрөгийн орлого жил болгон орж байна, ирэх жил энэ талаар ямар бодолтой байгаа юм бэ? Манай улсын амьжиргааны түвшин, улсын амьжиргааны өртөгт нөлөөлж байгаа зүйлийн хамгийн чухал нь нефть бүтээгдэхүүн байгаа учраас би энийг асууж байгаа юм.


Б.Жигжид:
-Уучлаарай, би зарим асуултуудыг нь сайн ойлгосонгүй, сонссонгүй, зөөлхөн дуулдаад байх юм. Микрофон нь сул байгаад байгаа юмуу? Тийм учраас хариултын явцад тодруулж болох юм байна гэж ойлголоо. Улс хоорондын ярианы эрхийн асуудлаар харилцаа, холбооны хуульд энэ оны эхээр шинэчлэлт, өөрчлөлт орж, харилцаа, холбооны салбарыг зах зээлийн харилцаанд бүх нийтээрээ энэ бизнесийг хийх тэгш эрхтэй байхаар хуульчилсантай холбогдуулаад олон улсын ярианы эрхийг олгож байгаа.


Олгохдоо юу гэдэг юм дуртайд нь олгохгүй байгаа, техникийн бололцоо нөхцөл хангасан ийм үед нь олгож байгаа. Хуулиараа ч ийм нэгдүгээрт. Хоёрдугаарт, ганцхан монополь байснаас болоод та бүхэн бүгдээрээ мэдэж байгаа айхтар өндөр тарифтай, гадаад, дотоод улсад асар их шүүмжилдэг байсан. Ингээд энэ оны эхнээс 1-р сарын 1-нээс эхлээд энэ монополь байдал арилж эхэлсэн. Ингэснээр өрсөлдөөн үүсч тарифынх нь хэмжээ үлэмж буурсан. Үйлчилгээний ажлын түвшин өссөн. Ингээд гол том харилцаа, холбооны үйл ажиллагаа эрхэлдэг Мобиком, УБТЗ, Скайтель гэсэн ийм томоохон харилцаа холбооны үйл ажиллагаа эрхэлдэг компаниуд бол ийм эрхийг авч ажиллаж байгаа.


Цаашдаа бол энэ жижигхэн чадваргүй компани, техникийн боломжгүй компаниуд аваад олон юм яагаад байхгүй. Өсөөд үржээд байхгүй. Энэ бол техникийнхээ чадал боломжоосоо хамаарах юм. Энэ чиглэл нь бас их зүйтэй болов уу гэж харагдаж байгаа юм. Яагаад гэвэл хувийн компаниуд гадаадын спутникуудыг ашиглаад олон улсын яриа явуулаад байгаа. Чанар байхгүй. Муу сонсогддог.


Р.Сандалхан:
-Би наадахыг чинь ойлгож байна. Ганцхан улсын аюулгүй байдалтай холбоотой юм гарахгүй биз.


Б.Жигжид:
-Энэ үгүй байхаа. Хүмүүс ярьж байхад нэг их аюул үүсээд байх юм байхгүй. Улсын холбоотой асуудал тусдаа байгаа, тэр утгаараа энд нэг их хамаарахгүй гэж би хэлье. 


Аялал жуулчлалд уулын спорт сонирхогчдыг оруулах талаар 2003 онд Монголд жуулчлах жил зохиогдож байгаатай холбогдуулаад бид анхаарч байгаа. Тодорхой сэдвүүдээр аялал жуулчлалыг ирүүлэх ийм чиг баримталж байгаа. Үүний дотор яг ууланд авирна гэж ороогүй байгаа. Бид судалж байгаа. Харин баруун аймгуудад бол ялангуяа Баян-Өлгий аймагт бол бүргэдээр ан хийдэг сэдвээр аялал жуулчлалын потокийг нэг удаа ирүүлэхээр зохион байгуулах ийм юм орж байгаа.


Бусад нь тодорхой сэдвүүдтэй зүйлүүд бий. Жишээ нь, тэмээний уралдаан ч байдаг юмуу, адуу уургалах, бугуйлдах ч байдаг юмуу, ийм янз янзын сэдвээр нэлээн олон сэдвүүдээр аялал жуулчлалынхаа жилээр аялал жуулчдыг оруулах, дуудах ийм ажил зохиогдож байгаа.


Будагны асуудлаар би нэг их сайн ойлгохгүй байна. Үйлдвэр худалдааны чиглэлээр юмуу даа, онцгой юм би санахгүй байгаад байх. Тэгэх тусмаа төлбөр тооцоотой холбоотой асуудал ярих шиг боллоо. 


Шугам барих тухай асуудлаар юу гэсэн бэ?


Р.Сандалхан:
-Асгатын ордын асуудлаар.


Б.Жигжид:
-Асгатын асуудлаар сая бид Алтайн Бүгд Найрамдах Улсын Лапшин эд нартай яриад, уулзаад хэлэлцээр хийгээд зарчмын хувьд Оросын тал Монголын тал энэ Асгатын ордыг ашиглах асуудлаар нэлээн амжилттай тохиролцоонд хүрсэн. Өчигдөр бас холбогдох улсуудтай би уулзсан. Ингээд хөрөнгө оруулагчаа үндсэндээ олоод байна. Эрчим хүчний дэд бүтцийн хангамжтай холбоотой асуудлыг хоёр тал тохирсон. Ер нь үндсэндээ цаанаас цахилгаан шугам татъя гэдгээ тохирчихоод байна.


Ингээд ажил амжилттай явах юм бол одоо тэр Каракуль байхаа тэнд өрөмдлөгийн ажил их явагдаж байна. Ийм замаар энэ ордыг харин ашиглах байдал нэлээн ахицтай явах, дөхөмтэй явах ийм бололцоо нөхцөл үүсч байна. Ойрын үед хамтын үйлдвэрийнх нь асуудлыг эцэслэн шийдээд лицензийнх нь асуудлыг манай Үйлдвэр, худалдааны яам шийдэхээр тохирчихоод байгаа. Энэ утгаар нь харин бодох юм бол Асгатын ордын ажил нэлээн ахицтай явж байна гэж хэлж болмоор байна.


О.Эрдэнэ:
-Нефтийн бүтээгдэхүүний бодлоготой холбоотой гарсан асуултанд би хариулъя. Нефть бүтээгдэхүүнийг цаашид яаж нийлүүлэх юм бэ, яаж бэлдэх юм гэдэг талаар Үйлдвэр, худалдааны яам, Газрын тосны ХЭГ хамтран ажлын хэсэг байгуулаад Үндэсний аюулгүй байдлын зөвлөл дээр нефть бүтээгдэхүүний бодлогын асуудлыг өнгөрсөн сард хэлэлцсэн. Ирэх долоо хоногт Засгийн газрын хурлаар нефть бүтээгдэхүүний хангамжийн бодлогын асуудлыг хэлэлцээд Засгийн газрын шийдвэр гарах байхаа. Тэгэхээр энэний дараа тодорхой дэлгэрэнгүй болох байх. Ер нь цаашид нефть бүтээгдэхүүний хичнээн хувийг дотооддоо үйлдвэрлэх юм, импортыг яаж үндэсний аюулгүй байдлыг хэрхэн яаж хангах юм, яаж зохицуулалт хийх юм гэдэг талаар бас энэ бодлогын чанартай гарах асуудал дээр нэлээн тодорхой зүйлүүд ирэх долоо хоногт Засгийн газрын хурлаар ороод гарч ирэх учраас би энэ дээр тодорхой мэдээлэл, тодорхой зүйлүүд тодорхой болно гэдгийг хэлье.


Р.Сандалхан:
-Будагны үйлдвэрийн тухай. Баян-Өлгий аймагт Хятадтай хамтарсан үйлдвэр байгаа. Танай яам хариуцаж байгаа. Өнгөрсөн жил танайхаас Ганболд гэдэг хүн очиж үзсэн. Энэний түрүүнд танай газрын даргад хэлсэн 3 хоногийн дотор бичиг ирүүлнэ гэсэн, тэндээс бол 30 хоног өнгөрлөө. Би тэгээд энийг хатуухан та нөхдөөс асууж байна. Хэрвээ энийг хариулах боломж байхгүй бол тодорхой өнөө орой Ганзориг сайдын мэдээллийн үед надад тодорхой хэлж өг. Энэ зээл төлж байгаа, үйлдвэр нь зогсонги байдалтай байна. Ямар ч юм хийхгүй байгаа. Энийг хэн хариуцах юм бэ гэдгийг ярих цаг болсон байна.  Тийм учраас би энийг асууж байгаа юм.


О.Эрдэнэ:
-Ер нь будагны үйлдвэр бол барилгын материалын үйлдвэрлэлийн нэг хэсэг учраас дэд бүтцийн салбарт хариуцдаг юм. Юуны өмнө энийг би танд хэлье. Үйлдвэр, худалдааны яам хийж байгаа ажлынхаа талаар орой мэдээлэл дээрээ бид нар тодорхой, дэлгэрэнгүй мэдээлэл өгье. 


Р.Сандалхан:
-Энэ яам чиглэлээр биш шүү. Төрийн өмч, Дэд бүтцийн яам, Худалдааны яам хамтарсан Засгийн газрын нэрийн өмнөөс хамтарч бидэнд хариу өгөөчээ. Млрд шахам төгрөгний хөрөнгө тэнд байж байгаа шүү.


С.Дулам:
-Макро эдийн засгийн үзүүлэлтийн талаар хоёр зүйл жаахан сэтгэл санаа зовоож байгаа юм. Энд юуны өмнө манай төсвийн алдагдал, ухаандаа 2001 оны гүйцэтгэлээр 50 тэрбум төгрөг байж л дээ, гэтэл 2002 оны урьдчилсан гүйцэтгэлээр болохоор 82 тэрбум болоод, 2003 оны төслөөр болохоор 90 тэрбум болоод ингээд өсөөд, эргээд буурахгүй шинжтэй болж байгаагийн учир шалтгаан юунд байна вэ? Юунаас ийм зүйл буй болж байна вэ гэсэн нэг асуулт байна.


Хоёрдугаарт, гадаад худалдааны алдагдал гэж нэг айхтар юм байна. Энэ ч яахав шалтгаан нь ерөнхийдөө ойлгомжтой. Дотоодын үйлдвэрлэл маань гавьтай өсөхгүй байгаагаас, за тэгээд гаднаас элдэв тоног төхөөрөмж их оруулж байгаагаас болж байгаа гэдгийг би ерөнхийдөө ойлгож байна л даа. Ер нь гадаад худалдааны алдагдал ч гэсэн шальж буурч өгөхгүй шинжтэй. 2001 оны гүйцэтгэлээр 170 сая ам.доллар байснаа 2002 оны урьдчилсан гүйцэтгэлээр 148. Энэ 2003 оны төслөөр бол 142 гээд ингээд нэг их сайн буурахгүй шинжтэй байна.


Тэгэхээр зэрэг миний асуулт бол экспортын нөөц шинэ бүтээгдэхүүн буй болгох, шинэ нөөц буй болгох ийм зүйл энэ Үндсэн чиглэлд бараг алга ч юм шиг харагдаад байгаа юм. Бодоод үзэхэд жишээ нь, манайх бол Азийн бусад орнууд чинь нүүрсний гачаалд орсон улсууд байдаг гэж би дуулсан л даа, Япон, Солонгос гээд. Тэгэхээр чинь нүүрсээ экспортлож болдоггүй байсан юм болов уу?


Нөгөөтэйгүүр бидэнд зуданд яахав байгалийн эрхшээлд ороод малаа үхүүлж байгаа боловч жишээ нь малын арьс шир, тэгээд энэ яс гэж хуучин айхтар экспортод гаргадаг бүтээгдэхүүн байсан. Энэ нөөц бололцоогоо бас давхар алдаж байх нь ямар учиртай юм бэ? гэсэн ийм асуулт байх юм. Өөрөөр хэлбэл экспортын шинэ нөөц буй болгох, зэс, ноолуураас өөр юм буй болгох арга байхгүй юу гэсэн.


Гуравдугаар асуулт, Хятадын талаас Нарансэвстэйн хилийн боомтыг нээх талаар санал гаргаад 30 сая ам.долларын хөрөнгө оруулаад явж байдаг. Тэгээд хэзээ энийг нээх гэж байгаа вэ? Манай талаас ямар алхам хийж байгаа вэ гэсэн энэ асуултуудад хариу өгөхгүй юу.


Ч.Улаан:
-Анхаарал татаж байгаа хоёр асуудал яах аргагүй мөн л дөө. Улсын төсвийн алдагдлын хэмжээ. Энэ дээр нэлээн бодитой хандах ёстой юм. 2001 онд бид нар энэ эдийн засгийг тогтворжуулах, өрийн дарамтнаас ангижруулах бодлогыг цогцоор нь хэрэгжүүлсэн. Нөгөө талаар гадаад хамтын ажиллагааг идэвхжүүлэх энэ үйл ажиллагааг эхлүүлсэн. Улсын төсвийн алдагдалд нөлөөлж байгаа хэд хэдэн хүчин зүйл бий. Юуны өмнө урсгал зардлын хэмжээ их өсөж байсан. Урд нь төсвийн урсгал зардал өөрөө алдагдалтай, олсон орлогоороо зардлаа нөхөж чадахгүй байсан.


2001 оноос бид нар урсгал төсвийн алдагдлыг арилгасан. Энэ бол Монгол Улс өөрийнхөө олж байгаа орлогоор, өөрийнхөө жилийнхээ хэрэгцээг хангаад, цаана нь тодорхой хэмжээний хуримтлал хийх бололцоотой болж байна гэсэн үг. Улсын төсвийн алдагдал ихээхэн буурч байсан явдал бол энэ гаднаас ашигласан зээл тусламжийн хэмжээтэй хамаатай, холбоотой байгаа юм. 2001 оны хувьд бол. Яагаад гэвэл 2000 онд эдийн засгийн хамтын ажиллагаа ихээхэн хумигдаж, олон төсөл арга хэмжээний хэрэгжилт зогссон байсан.


Ийм учраас 2001 онд төсвийн үзүүлэлтүүд сайжрахын хажуугаар нийт төсвийн тэнцэл нэлээд буурч гарсан. Энэ оны хувьд байдал нэлээд өөрчлөгдөж байна. Гэхдээ яаж өөрчлөгдөх вэ гэхээр бид урсгал төсвийн алдагдлыг байнга нэмэгдүүлэх, үргэлж ашигтай байлгах бодлгыг хатуу барьж байгаа. Энэ хүрээнд аль болохоор арвилан хэмнэлтийн горим барих, илүү, үргүй зардлыг багасгах, үндэсний хуримтлалыг нэмэгдүүлэхэд чиглэсэн бодлогыг явуулж байгаа. Энэ хэмжээгээрээ улсын төсвийн урсгал тэнцлийн алдагдал байнга хадгалагдаж байгаа. Харин улсын төсвийн нийт тэнцлийн хувьд эргэж бодмоор зүйл байгаа юм.


Нийт тэнцэлд юу нөлөөлж байгаа гэхээр энэ ашиглаж байгаа гадаадын зээл тусламжийн хэмжээ шууд нөлөөлж байгаа. Тэгэхээр Монгол Улс өнөөгийн түвшинд энэ их олон асуудлыг шийдэх, энэ их амаргүй бэрхшээлтэй нөхцөл тохиолдсон үед бол гаднын зээл, тусламжийг зохих хэмжээгээр, болж өгвөл ахиухан ашиглаж, энэ хүнд байдлаас хохирол багатай гарах шаардлага байна. Энэ үүднээс нь аваад үзэх юм бол бид нар гадаадын зээл тусламжийг хязгаарлах бодлого явуулах нь их оновчтой биш.


Тийм учраас бид нар энэ гаднын зээл тусламжийн ашиглах хэмжээг болж өгвөл нэмэгдүүлэх ийм бодлоготой байна. Энэ жил ер нь 109 орчим сая долларын зээл тусламж ашиглах гүйцэтгэл гарна. Энэ бол 2000 оноос хойш гадаад эдийн засгийн хамтын ажиллагааг идэвхжүүлэхийн төлөө зогссон олон төсөл хөтөлбөрийг эхлүүлж, үргэлжлүүлж, үр дүнг үзэхийн төлөө идэвхтэй ажилласны үр дүнд бий болж байгаа ийм үр дүн байгаа юм.


2003 онд бид нар мөн энэ ашиглаж байгаа зээлийн хэмжээг нэлээд нэмэгдүүлэх ийм бодолтой байна. Ингэснээр эдийн засгийн өсөлтийг дэмжих, эдийн засагт хөрөнгө оруулалт, ажлын байр бий болгох боломжийг нэмэгдүүлэх үүднээс гаднаас орж ирэх төслийн шинжтэй, хөрөнгө оруулалтын шинжтэй эх үүсвэрийг нэмэгдүүлэх зорилго тавьж байгаа юм. Ер нь бүхэлд нь аваад үзвэл улсын төсвийн нийт алдагдал хэдэн хүчин зүйлээс хамаардаг.


Нэгдүгээрт, урсгал зардал, хоёрдугаарт, хөрөнгийн зардал. Урсгал зардал дотор юмны үнийг нэмэгдүүлэх замаар энэ алдагдлыг нөхөж байгаа бол тэр туйлын зохистой биш зүйл. Гэтэл манайд урсгал төсөв алдагдалтай байна гэдэг бол Монгол Улсад эдийн засаг, санхүүгийн зохистой харьцаа байна гэдгийг харуулж байгаа үзүүлэлт юм. Цаашдын өсөлтийн суурь тавихын тулд гаднаас ашиглах зээл тусламжийн хэмжээ, хөрөнгө оруулалтын хэмжээг өнөөгийн байгаагаас нэмэгдүүлэх ийм шаардлагатай гэж үзэж байгаа.


1999 онд дотоодын нийт бүтээгдэхүүнд эзлэх төсвийн алдагдлын хэмжээ 14.8 хувь байсан юм шүү дээ. Тэр үед урсгал төсөв нь алдагдалтай. Өөрөөр хэлбэл өдөр тутмын хэрэглээндээ гаднаас зээл авч ашиглаж байсан. Өнөөдөр бол энэ харьцаа үндсээрээ өөрчлөгдсөн, урсгал тэнцэл ашигтай, харин нийт тэнцэл маань энэ онд 6.6 орчим хувийн алдагдалтай байхаар бид нар төлөвлөсөн байгаа. Энэ харьцааг цаашдаа барих нь чухал боловч энэ тухайн нөхцөлд Монгол орны онцлогийг харгалзан үзээд энэ үзүүлэлтийг их хязгаарлах нь эдийн засгийн өсөлтийг эргээд хязгаарлах, эдийн засгийг борцлох ийм байдалд хүргэж болзошгүй учраас бид ер нь энэ нийт тэнцлийн алдагдал гэдэг үзүүлэлтэн дээр болгоомжтой, ухаалаг хандах ёстой гэж үзэж байгаа юм.


Хоёрдахь асуудлын хувьд гадаад худалдааны алдагдал энэ санаа зовоож байгаа. Зарим улсууд энийг их бичиж байгаа. Эдийн засаг тогтворжсоны гол шалгуур үзүүлэлт мэтээр ярьж байгаа. Энэ бол анхаарал төвлөрүүлэх асуудал мөн. Монгол Улсын экспортонд гаргаж байгаа бүтээгдэхүүний үнийн дүн, импортоор орж ирэхэд зарцуулсан валютын үнийн дүнгээс ихээхэн бага байгааг харуулж байгаа ийм үзүүлэлт байгаа юм. Цаашдаа Монгол Улсын эдийн засагт бүтцийн өөрчлөлт хийж, экспортод чиглэсэн бүтээгдэхүүний үйлдвэрлэлийг нэмэгдүүлэх шаардлагатай байна гэдгийн дохио. Гэхдээ өнөөдөр Монгол оронд бий болчихсон бодит байдлыг бодитойгоор үнэлж, дүгнэвэл энэ дээр бас их тодорхой байдал харагдана. Юуны өмнө гадаад зах зээлийн нөлөөлөл, монголын экспорт, импортын зөрүү дээр их нөлөөллөө. Манай стратегийн гол нэрийн бүтээгдэхүүн зэсийн үнэ их унаж байна. Зэсийн баяжмалын үйлдвэрлэл биет хэмжээгээрээ өсч байгаа боловч үнийн дүнгээр байнга алдаж байна.


Зөвхөн энэ онд гэхэд бид нар 32 сая долларын экспортын орлогол олох боломжийг алдсан. Зэсийн үнийн бууралтаас. Сүүлийн 3 жилд буюу 2000 оны сонгуулиас хойш тооцож үзэхэд 80 сая долларыг бид алдсан байгаа юм. Энэ бол экспорт буурахад нөлөөлсөн. Нөгөө талаар Монголд зуд болсон, малын халдварт өвчин гарсантай холбоотойгоор, мал аж ахуйн гаралтай түүхий эд бүтээгдэхүүний экспортыг хөрш орнууд ихээхэн хязгаарлаж байгаа. Мах авахгүй байгаа. Мал аж ахуйн гаралтай түүхий эд авахгүй байгаа. Энэ явдлаас болоод манай экспортын бүтээгдэхүүний өсөлт бас ихээхэн доогуур түвшинд байна. Энэ байдал нөлөөлж байна.


Нөгөө талаар ОХУ-д нийлүүлдэг өрөнд нийлүүлдэг их хэмжээний бараа нийлүүлэгдэхгүй байгаа. Энэ онд гэхэд бид нар 5 орчим тэрбум төгрөгийн бараа нийлүүлэх байсан нийлүүлээгүй. Энэ явдал нөлөөлсөн. Нөгөө талаар гадаадын зээл тусламжийн хөрөнгөөр орж ирж байгаа импортын хэмжээ их өсч байна. Энэ бол гадаадын хөрөнгө оруулалт идэвхжиж байгаа, нөгөө зээл тусламжийн хэмжээ нэмэгдэж байгаатай холбоотойгоор төслийн хэрэгжилтүүд эрчимжсэн учраас гаднаас тоног төхөөрөмж, зээлийн бараа ихээр орж ирж байна. Энэ бол импортыг өсгөж байна.


Тусламжийн бараа, гадаадын шууд хөрөнгө оруулалттай бараанууд мөн нөлөөлж байгаа. Энэ энэ байдлаас болоод импорт нь түргэн өсөөд, экспортынх нь өсөлт удаан байгаа учраас энэ хоёрын хоорондын зөрүү нэмэгдэх хандлагатай байна. Энэ бол Монголын эдийн засагт бий болсон түр зуурын бэрхшээлтэй холбоотой, түр зуурын үзэгдэл гэж бид үзэж байгаа. Ер нь цаашдаа энэ байдал өөрчлөгдөнө. Ер нь макро эдийн засгийн тогтворжилт, тэнцвэржилтийг үнэн бодитой дүгнэхийн тулд харин төлбөрийн балансын байдлыг авч үзэх ёстой. Гадаадад төлөх өрөө, валютынхаа нөөцийг хэрхэн нэмэгдүүлж байгаа энэ байдлыг илэрхийлж чаддаг үзүүлэлт бол төлбөрийн баланс байгаа. Сүүлийн 3 жил дараалан Монгол Улсын төлбөрийн баланс сайжирч яваа. 


Тийм учраас Монгол Улсын гадаадад өрөө төлөх чадвар нэмэгдэж байгаа, санхүүгийн чадавхи бэхжиж байгаа гэдгийг энд бас хэлэх нь зүйтэй юм. 


Нүүрсний экспорт, экспортын боломж ашиглах талаар ямар бололцоо байгааг манай Эрдэнэ сайд хариулаад өг.


С.Дулам:
-Улаан сайд аа, энэ Америк, Иран хоёрын хооронд дайн эхэлбэл манай стратегийн бүтээгдэхүүний өөрчлөлт гарах явдал бий юу, байхгүй юу?


Ч.Улаан:
-Дэлхий дээр дайн байлдаан ч бай, их бага хэмжээний террористийн ийм үйл ажиллагаа ч эхэлсэн заавал нөлөө нь ирж байгаа. Хэрвээ их том хэмжээний дайн болох юм бол энэний нөлөөлөл бидэн дээр ирж тусаж л таарна. Харин одоохондоо нефтийн үнэ дэлхийн зах зээл дээр жаахан буух хандлагатай байна. Энэ бол бидэнд түр зуурын үүлэн чөлөөний нар мэт бололцоо олдож байгаа ийм л үе л дээ. Цаашдаа ийм хүндрэлтэй байдал битгий бий болоосой гэж найдахаас өөр аргагүй л байдалтай байна л даа. 


О.Эрдэнэ:
-Нүүрс экспортлох үйлдвэрлэлийн боломж Монгол Улсад байна уу гэвэл тодорхой тийм боломж байгаа. Тухайлбал, Дорноговь аймагт Алагтогоогийн нүүрсний уурхай тодорхой хэмжээний экспортлох оролдлого хийсэн. Дорнод аймгийн Адуунчулууны нүүрсний уурхай ч гэсэн бас тодорхой ОХУ-ын Чита мужид экспортлож, өнгөрсөн жил тодорхой хэмжээгээр экспортонд гаргасан. Гэхдээ цаашид ихээхэн хэмжээгээр жишээлбэл зүүн өмнөд Ази, Хятад, Солонгос мэтийн улс орон нүүрсийг цаашид гаргахад одоогийн манай яг хэрэглэж байгаа ийм байдал их нарийн баяжуулсан, шигшсэн ийм тодорхой чанартай нүүрсийг савласан байдлаар ингэж өгдөг ийм практик байдаг юм байна, коксжуулсан ч юмуу.


Тэгэхээр манай өнөөдрийн үйлдвэрлэлийн бодит боломж, төмөр замын чадавхи эд нараас хамаараад яг тэр тавьж байгаа шаардлагад нь тохирсон ийм байдлыг манайхан хийж чадахгүй. Вагоноор ихээхэн хэмжээгээр одоогийн дотоодынхоо, жишээлбэл, дулааны цахилгаан станц гаргаж байгаа юм шигингээд гаргана гэвэл энэ нь бас тэр бүр оновчтой хэлбэр биш учраас бас жаахан хэрэгжүүлэхэд төвөгтэй байгаа юм. Энэ чиглэлээр тодорхой компаниуд гэрээ хэлцэл, яриа хөөрөө сонирхоод ажиллаж байгаа юмнууд бий.


Тухайлбал, Өвөрмонгол, Хятад улсад тодорхой нүүрсийг ялгаж, шигшиж, савлаж нийлүүлэх боломжийн талаар судалж байгаа хувийн хэвлийн аж ахуйн нэгж байдаг юм байна лээ.


Л.Эрдэнэчулуун:
-Нарансэвстэйн боомтыг 1992 онд хаасан юм билээ. Энэ боомтын хаасан учир шалтгаан бол их говийн дархан цаазат газраар тэндээс явж байгаа бүх зам дайрч байгаа учраас тэр боомтыг нээх боломжгүй гэсэн байр суурьтай байгаа юм байна лээ. Ялангуяа Байгаль орчны яам маш тодорхой саналаа манайд ирүүлсэн байгаа. Тэр утгаараа бол манай гарсан хуулийн дагуу тэнд боомтыг сэргээх, нээх, дахин нээх боломж байхгүй гэж бид үзэж байгаа.


Ч.Раднаа:
-Тавтын орд газрыг ашиглах талаар арга хэмжээ авна гэж Засгийн газрын үйл ажиллагааны хөтөлбөрт тусгагдсан юм. Жил жилийн үндсэн чиглэлд тооцоо судалгаа хийж байна гэж ингэж орж яваад байгаа юм. Өнөө жил мөн бас Үндсэн чиглэлд дахин тооцоо хийнэ гэсэн ийм юм орж иржээ. Ер нь энэ компани нь хөөцөлдөж явж байгаад Малайзаас 4 сая долларын хөрөнгө оруулалт хийхээр Бээжинд зун гарын үсэг зураад, түрүүчийн хөрөнгө оруулалт нь орж ирээд ажил эхэлчихсэн явж байгаа юм. Тэгэхээр энэ арга хэмжээг мэдээгүй байна гэж байхгүй байх. Энийг дахиад энэнээс гадна тооцоо судалгаа ямархуу юм хийдэг юм бол энэ Малайзтай хийсэн гэрээгээр бол жилд 500 кг алт, үндсэн ордны алт олборлох үйлдвэрийг ирэх оны 8-р сард ашиглалтанд оруулахаар хоёр талаасаа гэрээ хийгээд түрүүчийн хөрөнгө оруулалт нь орж ирээд эрчим хүч, тоног төхөөрөмж эд нар нь нийлүүлэгдээд эхэлж байгаа юм байна лээ. Энэ ямар учиртай дахин тооцоо хийнэ гэж энэ жилийн үндсэн зорилтонд орж ирсэн юм бол.


Хоёрдугаарт, Эгийн голын усан цахилгаан станц мөн адилхан бас л хөрөнгө эрэлхийлнэ гээд яваад байгаа, өнөө жилийнхэд бүр ч байхгүй юм байна. Ноднингийнход байгаад байсан юм. Энэ бүр хаягдах юмуу, орхигдох болж байна уу? Малайз улсаас Эгийн голын усан цахилгаан станцыг сонирхож санал ирсэн гэсэн. Энэ саналыг Засгийн газар, Дэд бүтцийн яам юу гэж хүлээж авч байгаа вэ?


Гуравдугаарт, Үйлдвэр, худалдааны яамны асуулт юм байна. Мод бэлтгэлийн аж ахуйнууд Улаанбаатар, Түнхэл, Бугант, Хялганат мэтийн модны үйлдвэрүүдийн технологийг шинэчлэнэ гэж Эрдэнэ сайд аа, технологийг нь шинэчлэх, тоног төхөөрөмжийг нь шинэчлэх, хөрөнгө оруулах чиглэлээр арга хэмжээ авна гэж ингэж заажээ. Их сайшаалтай, их сайхан заалт орж. Ямар арга хэмжээ төлөвлөж байгаа бол энэ талаар тодорхойхон шиг ганц хоёр зүйл хэлж өгвөл их сайн байна.


Дараагийн асуулт, ойн хортон шавьжтай тэмцэх арга хэмжээг 24 мянган га талбайд хийнэ гэж үндсэн чиглэлдээ тусгажээ. Хойно нь төсөв дээр болохоор 10-хан мянган га-д хийх хөрөнгө тусгагдчихсан байгаа юм. Энэний зөрөөд байгаагийн учир шалтгаан юу юм бол. Уг нь 24-т хийвэл сайн л байна. 


Дараагийн асуудал энэ сум, багт шуудан хүргэх давтамжийг нэмэгдүүлнэ гэж байгаа юм. Энэ бол их сайхан зорилт юм. Одоо багт ямар давтамжтай хүргэж байгаа юм. Нэмэгдээд багт ямар болох юм бэ? Энэ их сайхан зорилт юм, их хүнд зорилт байх. Энийг яаж хэрэгжүүлэх бол?


О.Эрдэнэ:
-Тавтын ордын лицензийг эзэмшиж байгаа компани нь Малайзын хөрөнгө оруулагчтай гэрээ хийж, хөрөнгө оруулалтаа цааш нь үргэлжлүүлнэ, тэр ордыг 2002 онд ашиглана гэсэн ийм гэрээ хийсэн байгаа. Гэхдээ өнгөрсөн жилийн улсын төсвийн төсөл яг хэлэлцэж байх үед мөн л уг компани бас тодорхой хөрөнгө оруулалтынхаа чиглэлээр хийж төлөвлөж байсан ажил 2001 онд амжилттай хэрэгжүүлж чадаагүй юм. Бидний хувьд ийм үндсэн ордыг эзэмших, ашиглах тэр чиглэлд цаашдаа бид нар эрх зүйн талаар бид бас тодорхой, өнгөрсөн жил татвараар дэмжлэг туслалцаа үзүүлж, тодорхой нөхцөл байдлыг нь ажил хийх ийм боломж олгосон.


Хөрөнгө оруулагч, лиценз эзэмшигч компаниудын хувьд яг одоогийн байдлаар 2002 онд хийхээр төлөвлөсөн тэр ажил нь яг бодитой, 8 сардаа үнэхээр тэр орд газрыг ашиглах хэмжээний тийм төсөөлөл, тийм байдал харагдахгүй байгаа, бид энэ чиглэлээр бас тодорхой ажиллаж байгаа юм, би бас дэлгэрүүлж хариулъя. Би энийг 500 кг алтыг 2003 онд олчихно гэсэн яг итгэл найдвар бүрэн хэмжээнд байхгүй байгаа гэдгийг бас танд хэлэх байна.


Б.Жигжид:
-Эгийн голын цахилгаан станцыг барих асуудал яригдсаар байгаа. Манай Засгийн газрын Ерөнхий сайд Малайзын Ерөнхий сайдтай уулзах үедээ энэ асуудлаар санал солилцсон. Мэдээж урд талд нь бид их эвгүй ажил, түрүүчийн Засгийн газар төслөө болиулж санхүүжүүлж эхлэх гэж байхад нь болиулсан явдал үнэхээр эвгүй байдалтай байсан ч, дахин энэ асуудлаараа хамтарч ажиллая гэдэг асуудлыг тавьсан. Малайзын тал бид судалж хүлээж авч болох юмаа, судлая гэсэн ийм байдлаар хариулсан байсан. Ер нь сонирхож байгаагаа илэрхийлсэн. Саяхан судалж байгаа, цаашдаа судлах болно гэсэн ийм хариу өгсөн байна лээ.


Бид энэ Эгийн гол юмуу, ямар ч байсан төвийн бүсдээ томоохон усан цахилгаан станц барих асуудлыг зорилт болгон тавьж ажилласаар байгаа. Энэ чиглэлээр цаашдаа ажиллах болно. 


Багт шуудан хүргэх ажлын байдал 1990 оноос хойш маш хүнд байдалд хүрсэн. Янз янзын арга хэмжээ авсны үр дүнд өнөөдөр Монгол Улсын нийт 60 хувьд нь байнгын шуудан хүргэдэг ийм байдал тогтворжлоо. Энэ жил гэхэд нэлээд олон аймаг, нэлээд олон сумдад төвөөс болон тухайн аймгаас нь шуудан хүргэх машин техник, мотоцикл олгосон байгаа. Ийм замаар бүх багуудын 60 хувьд нь шуудан тогтмол хүргэдэг болоод байгаа. Цаашдаа энэ ажлаа үргэлжлүүлэн хэрэгжүүлнэ гэсэн ийм бодлого баримталж байгаа. Энэ чиглэлээр үндсэн чиглэлд орсон гэдгийг хэлмээр байна. 7 хоногт, 10 хоногт, хоёр 7 хоногт шуудан хүрээд байгаа. Үнэхээр хүндрэлтэй асуудал юу гэхээр зарим баг байтугай зарим суманд шуудан хүргэх асуудал, техник, тээврийн хэрэгслийн асуудлаас болоод хүндрэлтэй байгаа, зардал өндөртэй байгаа. 


Аливаа нэгэн бид нар татаас өгөхгүй байгаа. Тэгээд өөрсдөө аргалж явж хүргэж байгаа гэдгийг хэлмээр байна. Ер нь бид нар энэ чиглэлээр их эрчимтэй ажиллах зорилго баримтлан ийм төлөвлөсөн арга хэмжээг хэрэгжүүлэхээр тусгаж байгаа юм гэдгийг хэлмээр байна.


У.Барсболд:
-Ойн хортон шавьжийг устгах нийт 24 мянган га талбайд гэсэн хэмжээг суулгасан байгаа. Бид 24 мянган га-даа санхүүгийн эх үүсвэрийг тооцоолоход үнэхээрийн төвлөрсөн төсөвт туссан хөрөнгө 10 мянган га-д гэж бидний тооцоогоор туссан байгаа. Түрүүн 14 мянга дээр одоогийн төсвийн хүндрэлтэй байдлыг бид харгалзаж үзээд гадаадын зээл тусламжийн, бас хандивлагч орнуудын санхүүгийн эх үүсвэрийг хаяж энэ 14 мянга дээр ажиллая гэсэн ийм бодлогын үүднээс энийг оруулсан байгаа.


Өнгөрсөн жил ч гэсэн бид мөн ийм байдлаар тусгасан. Тодорхой хэмжээний санхүүгийн эх үүсвэрийг гадаадын зээл тусламжийн шугамаар орж хортонтой тэмцэхэд зориулах гэсэн ийм резервэнд 10-14 мянган га-г бид нар байнга тусгаж Үндсэн чиглэлд. Энэ үүдэн дээр энэ тооцоог хийж оруулсан юм.


О.Эрдэнэ:
-2003 оны хөрөнгө оруулалтын төлөвлөгөөнд ой мод боловсруулах салбарын үйлдвэрлэлийг сэргээх, тухайн чиглэлээр байгуулагдсан тосгоны хүн амын хөдөлмөр эрхлэлт, нийгмийн асуудлыг шийдвэрлэх арга хэмжээний хөтөлбөр гэж Үйлдвэр, худалдааны яамнаас тодорхой төлөвлөгөө, мөнгө тавьсан байгаа. 40 сая төгрөгийг улсын төсвөөс бид энд зарцуулна. Мөн цаашид бид бас гаднын зээл тусламж, тодорхой үйлдвэрийг сэргээх, хөгжүүлэх хөтөлбөрийн хүрээнд энэ тосгонуудын хүн амын хөдөлмөр эрхлэх боломж, жижиг дунд үйлдвэрийг тэнд ямар нэг хэмжээгээр сэргээж хөгжүүлэх чиглэлээр бид бас манай жижиг, дунд үйлдвэрийн хэлтсээс бас зохион байгуулахаар өнгөрсөн жил судалгаа хийгдсэн, зарим нэг бас жижиг дунд үйлдвэрийн төслийн материал хүлээж авсан байгаа.


Энэ чиглэлээр бид бас олон улсын байгууллага, төслийн нэгжүүдтэй UNDP, тогтвортой хөгжлийн төслүүдтэй хамтраад боломж бололцоо эрэлхийлж байгаа. Тэгэхээр энэ чиглэлээр 2003 онд бас энэ тавигдсан эх үүсвэрийн хэмжээнд бас бид нар тодорхой зүйлүүдийг хийх ийм боломжтой гэж үзэж байна.


Р.Цогтбаатар:
-Нэгдүгээрт, төвлөрсөн эрчим хүчинд холбогдож чадахгүй, ер нь магадгүй холбох ч шаардлагагүй сумууд гэж нэг эрчим хүчний хувьд маш хүнд байдалд орсон газрууд байх юм. Японы тусламжтайгаар дизель станц тавьсан. Дизель станцынх нь үнэ, түлшнийх нь үнэ өндөр учраас өдөрт сайндаа л 3 цаг асч байна, дээд тал нь 4 цаг асч байх шиг байна. Зун бол бүр байхгүй.  Ийм байдлаар сумын төвд дундажаар 100 өрх айлтай тосгон байгаа шүү дээ. Энэ газрын эрчим хүчний хангамжийн асуудлыг шийдвэрлэж, шийдвэрлэх гэж төсөөлж явах аргагүй болчихлоо.


Энэнтэй холбогдуулаад манай ирэх жилийн Үндсэн чиглэлд тодорхой асуудлыг тусгавал яасан юм бэ? Тухайлбал, нар салхины эрчим хүчээр сумын төв, суурингийн эрчим хүчний хэрэглээг хангах тийм боломжийг судалж, зарим арга хэмжээнүүдийг авч эхлэх боломж байна уу, үгүй юу? Германы нэг компанийн судалгааны хүмүүс бидэнтэй уулзаж байсан. 150 квт-ын чадалтай тийм салхин цахилгаан станцыг барьж байгуулж болохоор байна. Ингээд барьж байгуулсан нөхцөлд эрчим хүчний үнэ өртөг одоогийнхоос нэг их нэмэгдэхгүй гэсэн ийм тодорхой судалгаа, тооцоо төсөл яриад явж байсан. Энэ чиглэлээр манай эрчим хүчний нөхдүүд ямар бодолтой байна вэ гэсэн нэг ийм асуулт байна.


Хоёрдахь асуулт, бид нар Засгийн газрын үйл ажиллагааны хөтөлбөрт говийн бүсэд бэлчээрийн усан хангамжийг 70 хувьд хүргэнэ гээд маш өндөр зорилт тавьчихсан. Энэнтэй холбогдуулаад жил болгон төсвөөс 400-500 сая төгрөг, бусад олон улсын хөтөлбөрүүдийн хүрээнд тэрнээс дутахгүй мөнгө гаргаад худгууд засаад байдаг. Нэг засдаг, дараа нь эвдрээд дахиад л засах ажил шил дараалаад яригддаг юм боллоо. Энэнтэй холбогдоод гүн өрмийн худгуудын өмчлөл, ашиглалт, эзэмшлийн асуудлыг юу гэж үзэж байна вэ?


Манай энэ жилийн Үндсэн чиглэлд эзэмшүүлэх, ашиглуулах гэсэн утгаар орж ирсэн байгаа. Ерөөсөө цаашдаа гүн өрмийн худгуудыг нэг удаагийн хөрөнгө оруулалт хийж засаад сэлбэж тохижуулаад тэр тодорхой эзэнд нь юмуу, эсвэл ерөөсөө гарцаа байхгүй тэр худгийг тойроод амьдарч байдаг хэдэн өрхөд нь хоршоо хэлбэрээр ч байдаг юмуу, бүр өмчлүүлэх ийм арга хэмжээ байдаггүй юмуу? Тэгээд тэр өмчөө малчид нэг удаа засаад янзлаад өглөө, цаашдаа яаж ашиглахаар, яаж эзэмшихээ, эвдэрчихвэл яаж засахаа хариуцаад явж болдоггүй юмуу? Ийм байдлын арга хэмжээ авахгүй бол эцэс төгсгөлгүй юм болох юм шиг байна. Ерөөсөө л жилд 400, 500 сая төгрөг гаргаад байдаг, гаргаад байдаг, нөгөө худгууд нь эвдрээд л байдаг. Ийм л зовлон байх шиг байна.


Дараагийн нэг асуудал, түрүүн Нарансэвстэйн боомттой холбогдуулаад Эрдэнэчулуун сайд хариулт өглөө. Би энэ дээр тодруулмаар зүйл байна. Нарансэвстэйн боомтыг ашиглаж болохгүй гэсэн ямар хуулийн заалт байгаа юм бэ? Энэ ажиллуулж болохгүй гэсэн тодорхой хуулийн заалт байна гэсэн сайд сая бүр тодорхой хэлж хариулах шиг боллоо. Энд Тусгай хамгаалалттай газар нутгийн тухай хууль бий, тэр хуулин дээр тусгай хамгаалалттай газрын зах зай дээр нь юмуу, хилийн боомт нээж ажиллуулж болохгүй гэсэн тийм заалт байхгүй.Энийг нэг тодруулж өгөөч.


Дараачийн асуудал, бас энэ дархан цаазат газартай холбоотой юм. Дархан цаазат газар гээд байгаа эзгүй нутагт,үнэндээ тэр дархан цаазат газарт бол хэдэн хавтгай, хэдэн мазаалай байдаг юм гэнэ лээ,тэрний бараа ч харагддаггүй. Тэрнийг хамгаалж байна, дэлхийн сүлжээнд орчихсон гээд тухайн бүс нутгийн эдийн засаг, нийгмийн амьдрал, ард иргэдийнх нь аж амьжиргаатай холбоотой, авч байгаа зөндөө арга хэмжээ шууд хязгаарлалтанд орчихоод байгаа байхгүй юу. Тэнд Талын мэлтэс гээд нэлээд алтны нөөцтэй газар бий гэж байгаа юм. Энийг хайгуул судалгаа хийж ашиглая гэж орон нутгаас маш их хүсэлт тавьж байгаа. Энийг энд онд хийх,эхлэх боломж байна уу? үгүй юу?


Б.Жигжид:
-Эхний асуултанд би хариулъя. Ер нь бид эрчим хүчний нэгдсэн системүүдийн хөтөлбөрийг Их Хурал баталж тогтоол гаргахад тэнд жижиг бөгөөд алслагдсан сумуудыг хэрхэн эрчим хүчээр хангах тухай асуудал тодруулахаар туссан байгаа. Энэ ерөөсөө зарчмын хувьд сэргээгдэх эрчим хүчийг ашиглах асуудлаар шийдвэрлэнэ гэж. Он гарангуут эхний ээлжийн арга хэмжээ болох байх. Монгол Улсын хоёр сумыг сэргээгдэх эрчим хүчээр хангах бололцоог газар дээр нь судалж шийдвэрлэхээр Японы эрчим хүчний хүрээлэнтэй тохироод байгаа. Говийн нэг аймаг, хангайн нэг аймгийг эрчим хүчний сэргээгдэх эх үүсвэрээр хангаж, одоо байгаа дизель станцынх нь хажууд нарны станц тавихаар ингэж үзэж байгаа. Энэ бол бидэнд яаж шийдэж болох вэ гэдгийг харуулах бололцоо нөхцөл үүсэх байх. 



Нөгөө талаар бид жижиг сумын төвүүдийг нар салхины эрчим хүчээр хангах жижиг усны станц барьж хангах энэ чиглэлээр ХБНГУ, бусад улсуудтай нэлээн идэвхтэй хамтран ажиллаж байна. Үнэ өртөг бол нэлээн өндөртэй байгаа. Хөрөнгийн эх үүсвэрийг аль болохоор шийдэж болохоор асуудал байгаа юм. Түүний дотроос ялангуяа нарны эрчим хүчээр хангах асуудал бас бүрэн байж болох ийм хувилбартай байгаа. Манайхан бас хамаагүй хаана л бол хаана жаахан салхитай бол салхи тавиад ажиллачихаж болно, нар ч боломжтой юм гэж бас хамаагүй зарим мэргэжлийн улсууд нэлээд түлхэх ийм байдал харагдаж байгаа. Тэгэхдээ одоохондоо дизель станцуудтайгаа хавсарч ажиллахгүй бол салхи байнга салхилдаггүй, эсвэл хүч нь хүрдэггүй, бороо, шороотой болох үед харанхуй болчих тийм аюултай учраас энийг сайн судлах ёстой юм.


Нэг үгээр хэлэх юм бол цаашдаа хэт алслагдсан сум, жижиг сумуудыг алсаас шугам сүлжээ татаад байх биш ийм чиглэл рүү оруулна гэдгийг зарчмыг бид баримталж байгаа, энийгээ бид тэр эрчим хүчний нэгдсэн систем хөтөлбөртөө тусгасан. Батлагдсан төсөвтөө. Цаашдаа энэ талаар зээл тусламжийн ажлыг авах асуудал нэлээн чиглүүлж ажиллана гэсэн ийм байр суурьтай байгаа болно.


Д.Насанжаргал:
-1990 онд улсын хэмжээгээр 30 орчим мянган инженерийн хийцтэй худаг байсан юм байна лээ. Өнөөдөр 8000 худаг ашиглагдаж байгаа. За яахав энгийн уурхайн худаг тоо нь нэлээн нэмэгдсэн. 1990 онд 17 мянга гэж байсан. Одоо 22 мянган худаг ашиглагдаж байна. Инженерийн хийцтэй худгийг жилд улсын төсвөөс болоод гадаадын зээл, төсөл, хөтөлбөрийн хүрээнд дунджаар 250-300 худаг засч байгаа. Одоо үндсэндээ 1990 оноос хойш аль ойрхон засвар авах нь хялбархан ийм худгуудыг засч байсан. Тэр нь дунджаар 2 сая төгрөгний худаг засах ийм бололцоо байсан. Одоо бол харин алслагдсан, нэлээн хүнд эвдрэлтэй, нэг худаг засах юм бол нөгөө худгийг тонож, бас эвдрэлийг нь нэмэгдүүлсэн иймэрхүү маягийн худгууд байгаа учраас засварын зардал, үйлчилгээний зардал бас нэлээн нэмэгдэх ийм хандлагатай байгаа юм.


Яамнаас барьж байгаа чиг бодлого, орон нутгийн засаг захиргаатай яриад бид нар одоо зассан худгийг 3 талын гэрээ хийж хүлээж авдаг. Тэгээд орон нутгийнх нь эзэмшилд эзэмшүүлэх, орон нутаг ялангуяа хоршоо, гол усныхан ч байдаг юмуу, эсвэл тодорхой багийн хүмүүст хариуцуулах маягаар ингэж эзэмшиж явж байгаа. Бэлчээрт байгаа худгийг өмчлүүлье гэдэг асуудал бол бэлчээрийнх нь өмчлөлийн, эзэмшлийн асуудалтай холбоотой учраас яг хавтгайд нь бүгдийг нь хувьчилчихъя, өмчлүүлчихье гэдэг асуудал одоохондоо жаахан хүндрэлтэй байгаа юм. Гэхдээ бид нар эзэмшүүлье гэдэг маань хүнд,тодорхой эзэнд хариуцуулж байгаа учраас ашиглалтыг нь сайжруулах,эвдрэлээс урьдчилан сэргийлэх, ашиглалтыг сайжруулах энэ чиглэл дээр ахиц болох болов уу гэсэн ийм бодолтой байгаа.


Цаашдаа бол ер нь зассан худгийг тодорхой эзэнд эзэмшүүлж ингэж ажиллуулъя гэсэн ийм бодолтой байгаа. Дээр нь түрүүн ч бас хэлж байсан. Ер нь энгийн уурхайн худаг гаргах ажилд орон нутгийн малчид иргэдийг өргөн татаж оролцуулъя. Тэд мэдээж хөдөлмөр хүчээ зараад бас тодорхой хэмжээний хөрөнгөө зараад ингээд худаг гаргаж байгаа хүмүүс бол өөрийнхөө гаргасан хөдөлмөрийг мэдээж эвдэж нураах энэ талын юм нь арай эзний ёсоор хандах байхаа. Тийм учраас энэ асуудлыг бас жаахан түлхүү анхааръя гэсэн ийм бодолтой байгаа юм. Энэ цаашдын чиг хандлага бол мэдээж зассан худаг, гаргасан худаг, энэ худгуудыг тодорхой эзэнтэй байлгах, аль нэгэн хэлбэрээр өмчлүүлэх юмуу, ашиглуулах, эсвэл яваандаа хувьчлах хэлбэрээр эзэнтэй байлгах нь зүйтэй гэдэгтэй санал нэг байна.


У.Барсболд:
-Нарансэвстэйн боомтын асуудлаар бид нар олон жил Байгаль орчны яамнаас Нарансэвстэйн боомтыг ажиллуулж болохгүй гэсэн байр суурийг барьж байсан юм байна лээ. Өмнөх Байгаль орчны яамны удирдлагууд, ер нь байгаль орчны яамны хатуу бодлого байдаг юм байна. Яагаад гэвэл говийн их дархан цаазтай газрын онгон бүсийг дайрч, Нарансэвстэйн боомтыг орж, гарч байгаа хүмүүс байнга дайрч гардаг. Онгон бүс дотор ялангуяа мазаалай, хавтгай голлож тэрэн дээр төвлөрч амьдардаг болох 2-3 ус бүхий газрууд булаг, шандууд дээр тэр хүмүүс говийн боомтоор орж, гарч байгаа хүмүүс ундаллаж, зогсож, буудалладаг. Энийг хориглоод Дархан цаазтай газрын удирдлага дийлдэггүй.


Энэ нь цаашдаа тусгай хамгаалалттай газар нутгийн хилийн онгон бүсэд мал амьтан оруулж болохгүй гэсэн хуулийн заалттай байнга зөрчилддөг учраас Байгаль орчны яамнаас ийм асуудал тавьж байгаа юм байна лээ. Харин энэ онгон бүсийг тойрч гарах замын маршрут байдаг. Энийг Байгаль орчны яам байнга санал болгодог. Гэсэн хэдий боловч тэр онгон бүсийг тойрч явах замаар манай иргэд явдаггүй. Олон км хол учраас заавал хууль зөрчиж онгон бүсээр нь дайрч явдаг, энэ маршрутаар явдаг учраас ингээд зөрчилдөөд байгаа. Тэгэхээр энэний цаана хууль зөрчиж тусгай хамгаалалттай газар нутгийн хуулийг зөрчөөд ингээд хилийн бүсээ ашиглах уу, эсвэл иргэдээрээ хууль зөрчдөггүй тэр маршрутаар нь явуулдаг болгох уу гэдэг ийм хоёр асуудлыг бид нар иж бүрнээр нь авч үзэж шийдэх ёстой юм гэж бодож байгаа юм.


Байгаль орчны яам бол тухайн орон нутгийн иргэдийн ахуй амьдралыг дээшлүүлэх,тэдний нийгэм, эдийн засагт онцгой нөлөөтэй боомтын асуудал дээр сөрөг байр суурь баримтлахгүй байгаа. Гэхдээ хуулиа баримталж онгон бүсийг зөрчихгүй байх тийм байр суурийг л баримталж, энэ байр суурийг илэрхийлж байна.


Л.Эрдэнэчулуун:
-Ганц, хоёр зүйл нэмээд хэлчихье. Нээлттэй байх үед хэд хэдэн зөрчил олон удаа гарч байсан юм байна. Жишээлбэл, маршрутаа зөрчөөд явдаг нэгдүгээрт. Хоёрдугаарт, автомашины дуу чимээнээс болоод ан амьтад хил даваад зугатдаг, дайжиж алга болдог. Гуравдугаарт, зорчигчид нэн ховор ургамлыг түүдэг байна бас. Байгаль орчныг бохирдуулж онгон төрхийг алдагдуулдаг ийм зөрчлүүдээс болж ерөөсөө энэ Нарансэвстэйн боомтыг ажиллуулах нь буруу гэж шийдсэн юм байна лээ.


Р.Цогтбаатар:
-Хуулийн заалт байхгүй.


Л.Эрдэнэчулуун:
-Хуулийн заалт байгаа.


Л.Цэрэнжав:
-Давхардуулахгүй ганц хоёр асуулт асууя. Нэгдүгээрт, бараг 2000 онд үнэт цаасны зах зээл, брокерийн пүүс бараг дампуурлын шатанд орчихсон байсан л даа. Энийг манайхан сайн мэдэж байгаа байх. Ер нь зах зээлийн нийгэмд шилжиж байгаа орны гол толь бол 2 дахь зах зээл л дээ. Энэ утгаараа 2000 он гэхэд дампуурсан банкуудад мөнгийг нь өгөөд, хувьцаа эзэмшигчдийн мөнгийг нь өгч чадахаа байчихсан. Ерөнхийдөө дампуурлын байдалд орчихсон байсан. 2000 оноос хойш бонд, үнэт цаасны арилжаа явах хэлбэрээр жижигхэн дэмжих хэлбэрийг зохион байгуулж байна л даа. Энэ талаар 2003 оны үндсэн чиглэлд энэ энэ хөрөнгийн бирж, үнэт цаасны харилцааг зохицуулах талаар ямар дорвитой ажил хийхээр тусгагдаж байна. Энэ дээр ер нь ямар ахиц гарах вэ гэсэн нэгдүгээр асуулт байна.


Хоёрдугаарт, энэ талаар Их Хурлаас ажлын хэсэг томилогдоод хууль боловсруулах ажил явж л байна л даа. Энэ дээр Засгийн газраас ямар ажил зохион байгуулах талаар юм тодруулах гэсэн юм.


Хоёрдугаарт, Боловсрол, шинжлэх ухааны яамтай холбогдуулаад ер нь сүүлийн 2, 3 жил дараалан зуд боллоо. Энэ зуд болсон аймгууд аймгийнхаа төв рүү малгүй улсууд их нүүдэлж орж ирж байна. Төсөв хэлэлцэж байх үед ч их яригдаж байна. Аймгийн төв дээр сургуулийн ачаалал даахаа байсан, хүүхдүүд нь 2, 3 ээлжээр, 3, 4 ээлжээр хичээллэж байгаа гэж. Энэ нь яахав 2003 оны төсөвт зарим нь суугаагүй,  2004 оны төсөвт суусан юм байна. Энэ Боловсрол, шинжлэх ухааны яам энэ дээр ямар судалгаа, ер нь үнэндээ 3, 4 ээлжтэй болчихоод байгаа юмуу, энэ аймгийн төвүүдийн сургуулийн ачааллыг хэвийн хэмжээнд хүргэх талаар 2003 оны Үндсэн чиглэлд ямар байр суурьтай байна.


Хоёрдугаарт, Боловсролын, соёл, шинжлэх ухааны яаманд өнгөрсөн жилийн төсөвт сургууль, эмнэлэг засварлах талаар тодорхой ахиц гарсан. Өнгөрсөн жил төсөв, үндсэн чиглэл ярьж байхад 2003 оноос хөдөөгийн сумдын соёлын төвийг засварлах, сэргээх, тоног төхөөрөмжөөр хангах талаар 2003 оноос арга хэмжээ авна гэж 2002 оны төсөв хэлэлцэж байхад ярьж байсан л даа. 2003 оны төсөв, үндсэн чиглэлд сумдын соёлын үйлчилгээг сайжруулах талаар ямар ажил тусаж байна вэ, энэ талаар товчхон мэдээлэл өгөөчээ.


Дөрөвдүгээрт, экспорт, импортын харьцаа нэлээн алдагдаж байна. Түрүүн Дулам гишүүн асуудалдаа ярилаа. Экспортын гол салбар бол манай уул уурхайн салбар. Уул уурхайн салбарын гол бүтээгдэхүүнүүдийн үнэ тогтворгүй байна. Буух хандлагатай байна. Гол экспортыг хангадаг Эрдэнэтийн үйлдвэрийн маань зэсийн баяжмалын агуулга буурч байна. Геологи уул уурхайн нөхцөл хүндэрч байна. Мөн алтны уурхайн хувьд ч гэсэн шороон ордны үйлдвэрлэл, нөөц багасаж байна. Энэ экспортынхоо хэрэгцээг хангах, уул уурхайн салбарын 40 гаруй, Монгол Улсын экспортын хэмжээний 40 гаруй хувийг уул уурхайн салбар хангаж байгаа. Энийг бууруулахгүй байх талаар манай Үйлдвэр, худалдааны яам ямар ямар шинэ ордыг 2003 онд нээв? Үндсэн ордыг ашиглах, мөн цайрын үйлдвэрлэл, бусад үйлдвэрлэлийг ашиглалтанд оруулах талаар 2003 онд ямар бодлоготой ажиллаж байна вэ?


Мөн Засгийн газрын хөтөлбөрт Хөвсгөлийн фосфоритын уурхайг ашиглах талаар бас арга хэмжээ авахаар тусгагдсан байгаа. Энэ тал дээр гадаадынхантай ярьж хэлж хэлж байгаа, яригдаж байгаа ийм асуудлууд байна уу? Энэ дээр хариулт өгөөчээ.


Б.Эрдэнэсүрэн:
-Сургуулийн ээлж нэмэгдэж байгаа талаар бид нар нэлээн нарийн судалгаатай байгаа. Ерөөсөө бүх хот аймгийн төвд ээлж 2.5-аас дээш болсон л доо, дунджаар. Энэ бүсчлээд үзэх юм бол хамгийн их ачаалалтай нь Улаанбаатар, Дархан, Эрдэнэт хот. Тэгээд дараа нь аймгийн төвүүд байгаа юм. Ийм учраас Улаанбаатар, Дархан, Эрдэнэт хотод сургуулийн өргөтгөлийн гадаадын төслийг арай түлхүү ашиглах чиглэл барьж байгаа. Ирэх оноос Японы Засгийн газрын буцалтгүй тусламжаар Дархан, Эрдэнэтэд 10 сургуулийн өргөтгөл хийгдэх юм. Ингэснээр хотуудын ачаалал жаахан гайгүй болно байх. Гэхдээ Улаанбаатар хотын ачааллын асуудал ерөөсөө шийдэгдэхгүй байгаа. Ийм учраас 3 дахь шатны өргөтгөлийн асуудлыг Японы Засгийн газарт албан ёсоор тавьчихаад байгаа.


Дараачийн хэсгийн асуудал бол аймгийн төвүүдтэй холбоотой асуудал байгаа юм. Энэ ачааллынх нь байдлыг харгалзан энэ сургуулиудыг бололцооны хэрээр өргөтгөх энэ асуудал төлөвлөгөөнд суугаад явж байна л даа. Энд нэг асуудлыг бас бодмоор юм шиг байгаа юм. Бид нар аймгийн төвийг өргөтгөөд байдаг. Суманд дотуур байр ч байгаад байдаг, хичээлийн байр ч байгаад байдаг. Ялангуяа 40, 50 метрийн радиус дотор бүх жижиг сумдаа, аймаг нь хүүхдүүдээ хамж авах, эзэнгүйдэх ийм юм гарч байна. Тэр битгий хэл сумын засаг дарга нь хүүхдээ аймгийн төвд сургачихсан хүртэл юм гарч байна л даа. 


Энэ байдлуудыг харгалзаад нэг хүүхдэд ноогдох хувьсах зардлын дундаж нормыг тогтоосон юм. Энэний цаад учир шалтгаан бол ерөөсөө л хувьсах зардалдаа хөтлөгдөөд хүүхэд олшруулах ийм сонирхол аймгийн төвийн сумуудад тодорхой хэмжээгээр байна. Тэгэхээр орон нутаг нь бодлого явуулбал энэ хөдөлгөөнийг зохицуулах, сумуудад нь хүүхдийг зохистой хэмжээнд байлгах аймгийнхаа ачааллыг жигд байлгах ийм асуудлыг харилцан уялдаа холбоотойгоор бодлого болгож хэрэгжүүлэхгүй бол ерөөсөө бүх хүүхдээ аймгийн төв рүү цуглуулчихаад тэгээд аймгийн төвөө өргөтгөөд байх ийм бодлогоор явж болмооргүй юм шиг байгаа юм. Ийм учраас хоёр талаасаа бодлого явуулах ёстой гэсэн ийм байр суурьтай, ийм чиглэлээр л ажиллаж байгаа.


Соёлын төвийн хувьд бол Засгийн газрын мөрийн хөтөлбөрт соёлын төвийн үйл ажиллагааг сэргээж үйл ажиллагааных нь хүрээг өргөжүүлнэ гэсэн ийм чиглэл байгаа. Энэ оны төсвийн хувьд урьд онуудаас харьцангуйгаар  тавьсан хөрөнгө мөнгөний хэмжээ нэмэгдсэн. 240 сая төгрөг тавигдсан байгаа. Гэхдээ энэ бол цаад засах хэрэгцээтэй нь харьцуулбал хаана нь ч хүрэхгүй ийм хэмжээ байна. Тэгэхээр энэ хөтөлбөр хэрэгжүүлэх, зөвхөн соёлын төвүүдийг засах асуудал биш, үйл ажиллагааг нь хэвийн болгох асуудал байгаа.


Өнөө жилийн хувьд бол 230 сая төгрөгийнхөө орлоготой багтаан аймаг орон нутаг нь санаачлаад хийж байгаа, тэдний үйл ажиллагааг нь дэмжиж эхлүүлээд, төвлөрч байгаа хөрөнгийг нь нөхөж өгөх үүднээс л цөөн газар хөрөнгө оруулалт хуваарилсан ийм шатанд байгаа. Цаашдаа сэргээнэ гэдэг ерөнхий чиглэлээ бид нар гаргаад хөгжим, техник хэрэгслээр хангах, үйл ажиллагааг нь тогтворжуулах ийм өргөн хүрээтэй асуудал байгаа юм.


С.Гүндэнбал:
-Үнэт цаасны зах зээлтэй холбоотой хөрөнгийн бирж бол 2000 онд дампуурчихсан байсан шүү дээ. Тэрнээс хойш хөрөнгийн биржийн үйл ажиллагааг идэвхжүүлэхийн тулд Засгийн газраас тодорхой арга хэмжээ авсан. Үнэт цаасны хороо Засгийн газарт хэд хэдэн асуудал оруулсан. Юуны өмнө Засгийн газрын бондыг биржээр дамжуулж зарж байгаа, энэ шимтгэлээр бага зэргийн шимтгэл авдаг. Энүүгээр бирж санхүүжилтийнхээ нэлээн хувийг хангаж байгаа юм.


Хоёрдугаарт, Засгийн газраас бас алдагдсан мөнгөнд нь зориулж түүний зохих хэсгийг нөхөхөөр 38 сая төгрөг олгосон. Өнгөрсөн оноос өмч хувьчлалын орлогоос тодорхой объектуудыг бэлтгэлийг нь хангасан үндсэн дээр төрийн мэдлийн хувийг хувьчлаад түүнээс нөхөж эхэлсэн. Цааш нь бас компанийн бонд гаргах ажлыг дэмжиж 3-4 компани бонд гаргаж, тэрний шийтгэлээр бас зохих юм орж байгаа. Энэ мэтчилэнгээр бирж гол нэлээн санхүүжилт дээрээ жаахан тэсч ингэж явж байгаа.


Ирэх жилд үндсэн чиглэлд манай хороо санал өгсөн. Эдгээр арга хэмжээгээ үргэлжлүүлж явуулъя. Засгийн газрын бондыг биржээр борлуулъя. Үүнээс гадна хөрөнгийн биржийн бүтэц, зохион байгуулалтыг боловсронгуй болгох ийм асуудлуудыг тусгахаар оруулсан. Юуны өмнө хуулиа шинэчилж батлуулбал хөрөнгийн биржийг зөвхөн үнэт цаасны арилжаа биш, бусад үйл ажиллагаа эрхлэхийг бас тодорхой зөвшөөрөл, журам, хууль зүйн үндсийг нь бүрдүүлээд өгвөл ийм замаар бирж, хөрөнгийн зах зээлийг цааш нь хөгжүүлье гэсэн ийм санал туссан юм.


О.Эрдэнэ:
-Өнгөрсөн жилийн алтны үндсэн ордын нөөцийн төлбөр дээр татварын өөрчлөлт оруулсан явдал бас нэлээн үр дүнгээ өгсөн нааштай алхам болсон гэж ингэж Үйлдвэр, худалдааны яам үзэж байгаа. Тухайлбал, Монгол, Канадын хамтарсан үндсэн ордын Бумбат үйлдвэр ажиллахгүй байсан. Энэ сарын сүүлээр 11 сараас эхэлж үйл ажиллагаагаа сэргээгээд үйлдвэрлэлээ явуулж эхлэх гэж байгаа. Цайрт менераль компани өөрийнхөө үйлдвэрлэлийн үйл ажиллагааны бэлтгэл ажлыг 2002 онд төлөвлөсөн ажлаа зохих ёсоор нь явуулж байгаа. Бороогийн алтны орд ч гэсэн цаашид ашиглалтынхаа үйл ажиллагаанд бас төлөвлөгөөнийхөө дагуу хийгдсэн ажлаа ингэж хөрөнгө оруулалтын тал нь нэлээн идэвхтэй ажиллаж байгаа.Тэгэхээр энэ чиглэлээр бас өнгөрсөн жилийн алтны үндсэн ордын татварын чиглэлээр авсан татварын бодлого нааштай зөв зүйтэй зүйл байсан гэдгийг харуулж байна.


Цаашид уул уурхайн үйлдвэрлэл, хамтарсан үйлдвэрийн салбараар өнөөдөр үдээс хойш Үйлдвэр, худалдааны сайдын мэдээлэл хийх учраас тэрэн дээр уул уурхайн салбаруудын чиглэлээр тодорхой дэлгэрэнгүй зүйл ярих байхаа гэж бодож байна.


С.Төмөр-Очир:
-Өнөөдөр Улсын Их Хурлын нэгдсэн хуралдаанд Монгол Улсын их сургуулийн нийгмийн ухааны факультетийн улс төр судлалын тэнхимийн 3-р ангийн оюутнууд оролцож байна. Ингээд 11 цаг болж байна. Эргэж орж ирээд Чадраа гишүүнээс эхлээд асуултаа асуугаад явъя. Энд нэг эцсийн найруулга сонсоё. Өчигдрийн Үндсэн хуулийн цэцийн 2002 оны 3-р дүгнэлтийн тухай гэсэн Улсын Их Хурлын тогтоолын эцсийн найруулга та бүхэнд тарсан. Саналтай гишүүн байна уу? Байхгүй бол эцсийн найруулга сонслоо. Завсарлаж орж ирээд үргэлжлүүлье. 







ЗАВСАРЛАГА


Б.Чадраа:
-Үндсэн чиглэлтэй танилцахад Засгийн газрын хөтөлбөр бидний зорилт үндсэндээ хэрэгжих боломжтой юм шиг байна гэсэн сэтгэгдэл төрж байгаа нь таатай хэрэг юм л даа. Үндсэн чиглэлийг бүхэлд нь аваад үзвэл Монгол Улсын цаашдын хөгжлийн төлөв чиглэлтэй уялдуулаад аваад үзэх юм бол бас бодмоор хэд хэдэн зүйл байна. Энийг би асууж лавлая гэсэн юм. 3 асуулт байна.


Нэгдүгээрт, Монгол Улсын Үндсэн хуулиар Монголын Засгийн газар хоёрхон юм хийх ёстой гэж би ойлгож байгаа юм. Нэгдүгээрт,эдийн засгийн бодлогыг боловсруулах, хоёрдугаарт, шинжлэх ухаан технологи, шинэ техникийг хэрэгжүүлэх бодлогыг боловсруулах, өөр ямар ч асуудал байхгүй байгаа юм. Үндсэн хууль аваад үзэх юм бол. Тэгээд энэ хоёрдугаар хэсгийг хэзээ боловсруулж, хэрэгжүүлж, амьдралд нэвтрүүлэх юм бэ гэсэн 1 дэх энгийн асуудал байна.


Хоёрдугаарх нь, энэ асуулт ер нь дэлхий даяар шинэчлэгдэх, шинэ технологи, техник их хурдан өөрчлөгдөж амьдралд нэвтэрч байгаа юм. Энэ талаар юу гэхээр зэрэг энэ төсөлд бага орсон байх юм. Тухайлбал, нэг зүйлийг асуухад түрүүн манай нэг гишүүн салхины эрчим хүчийг ашиглах асуудал дулимаг байна, энэ хэрэгтэй юу? гэж. Би энэ асуудлыг жаахан тодруулаад өөр талаас нь асуумаар байна. Юу гэхээр эрчим хүчний салбарт хөрөнгө оруулалт 10 сая долларын орчмын хөрөнгө оруулах хэрэгтэй юм байна л даа. Тэгэхээр энийг хийсэн дээр үү? Энэний зэрэгцээ бас нэг санал орсон байгаа юм. Манай эрдэмтэн мэргэдийн боловсруулсан, энэ мөнгөөр чинь баруун 3 аймгийн эрчим хүчийг бүрэн хангаад, дээр нь 30 сумын төвийг хангах ийм хөрөнгө байна. Хэрвээ салхины эрчим хүчийг ашиглая гэвэл.


Тэгэхээр бас боловсруулаад хөдөлмөрчдөд худалдах үнэ нь 10 дахин бага байна. Тэгэхээр зэрэг энэ юунд нь таалагдахгүй байгаа юм бэ гэдэг асуудал байгаа юм. Хоёрдугаар асуудал юу гэхээр зэрэг ер нь бид нар эхлээд шинжлэх ухаан технологийн бодлогыг боловсруулах гэж Үндсэн хуулиар хариуцсан үүрэг нь хэрэгжихгүй байгаатай холбогдуулаад нэг зүйлийг бодож байгаа юм л даа. Энэ нь юу гэхээр зэрэг энэ яавч гадаадаас зээл аваад дотоодынхоо эрдэс баялагийг боловсруулахгүйгээр гадагшаа гаргаад улс хөгжиж байсан түүх байхгүй гэж их олон хүмүүс бичиж байгаа шүү дээ.


Үүнээс зайлах ганц арга нь шинэ техник,технологийг шингээсэн оюуны багтаамж ихтэй тийм үйлдвэрийг манай нутаг дээр байгуулах ёстой. Ийм үйлдвэрүүдийн талаар нэг ч хаана ч газар дурьдагдаагүй байна. Энэ утгаараа жишээлбэл би 2 жишээ хэлье гэж бодож байгаа юм. Манай Засгийн газрын гишүүд, хүмүүс маш сайн мэдэж байгаа учраас тэд нарын мэдэж байгаа асуудлыг асууя. Одоо юу гэхээр зэрэг компьютерийн технологид 100 хувийн шинэчлэлт гараад өнөөгийн бидний хэрэглэж байгаа компьютер бол албан ёсны баримт бичгээр үзэхэд 10 доллараас хэтрэхгүй өөрийн өртөг нь болоод, одоо шинэ компьютерээр дэлхий дахиныг хангах ийм асуудал гарч байгаа.


Манай хойд, урд хоёр хөрш чинь 100 гаруй живаа, тэрбум, млрд доллараар үнэлэгдэх ийм зах зээл байна. Энийг хаана байрлуулах вэ гэж 3 жил дараалан ярьж байгаа шүү дээ, дэлхийн олон орнууд. Энэ их олон, би 2, 3 хуралд нь орсон. 2, 3 бичиг баримтанд гарын үсэг зурсан. Хэрвээ танайх энийг оруулах юм бол танай чадвар хэд дахин өснө, улсын чинь гэж байгаа юм. Бас атомын цахилгааны талаар ч бас ярьдаг. Тэгэхээр ийм юмнууд та нар мэдсээр байж яагаад энэнд оруулахгүйгээр ингэж төлөвлөж ирж байгаа юм бэ гэсэн ийм асуудал байна. Үнэн хэрэг дээрээ манай энэ төслийг аваад үзэх юм бол ихэнх нь уучлаарай, ихэнх нь татвар төлөгчдийн хэдэн бор мөнгийг цааш нааш нь янз янзын зүйлүүдэд хувилах, хуваарилах, дутсаныг нь хойд үеийнхэндээ нөгөө тогтвортой хөгжлийн чинь холбоотой, хойд үеийнхэндээ өгөх ёстой юмыг нь зээлж өр үлдээх маягаар ингэж явж байгаа юм шиг санагдаад байгаа юм.


Тийм учраас энэ бүгдийг Үндсэн чиглэлд шинээр оруулах боломж байна уу гэсэн гуравдахь асуудал байна. Би хариултын байдлыг харж байгаад 4 дэх асуудлаа асууя.


Б.Жигжид:
-Салхины эрчим хүчийг ашиглая гэдэг зарчим бол бид зүйтэй бөгөөд энийг хийхийн төлөө байгаа. Энэ дээр ерөөсөө цааргалсан дургүйцсэн байдаг юмуу тийм юм байхгүй. Ганцхан байршлыг маш сайн зөв сонгох, судалгааны ажлын үндсэн дээр үнэхээр энэ салхины эрчим хүчний нөөц нь хүрэлцээтэй байна уу гэдгийг тодруулж, маш сайн алдаа оноогүйгээр шийдэх гэдэг утгаараа бид ярьж байгаа болохоос биш, энийг хэрэггүй ч гэдэг юмуу тэгж байгаа юм байхгүй. Би Чадраа гишүүнтэй санал нэг байгаа. Сүүлийн үед ялангуяа салхины эрчим хүчний барилга байгууламжийн ажил маш шуурхай түргэн хийгддэг. Нэлээд өндөр хүчин чадлаар барьж байгуулах бололцоо нөхцөл, техникийн боломж бий болсон. Үнэ тариф нь хэдхэн жилийн өмнөхтэй харьцуулах юм бол асар их буурсан. Үнэ тариф гэдэгт би хөрөнгө оруулалтынх нь хэмжээ буурсан гэдгийг ойлгож байгаа

.


Тийм учраас цаашдаа бид нар ийм бололцооны салхины эрчим хүчний нөөц сайтай, сумынхаа төвд ялангуяа тийм нөөцтэй хэсгүүдийг сонгож, мөн энэ чиглэлээр хөрөнгө оруулах зарчмыг баримталж байгаа. Энэ талаар Чадраа гишүүн маш их ажиллаж байгаа. Санал, санаачилга тавиад зогсохгүй, гүйцэтгэгч байгууллага, хөрөнгө оруулагчдын сонирхож байгаа байгууллага, үйлдвэрлэгч байгууллагуудтай их ажиллаж байгаа, энэ талаар бид хамтран ажиллаж байгаа. Цаашдаа энэ талаар улам идэвхтэй ажиллана гэдгийг би хэлмээр байна.


Б.Чадраа:
-Үндсэн чиглэлд байхгүй байгаа. Тусгаж болно гэсэн үг үү?


Б.Жигжид:
-Сэргээгдэх гэдгээр байгаа л даа. Тэрэн дотроо салхи, нар гээд биччихэж болно л доо. 


Б.Чадраа:
-Улаан сайдаас 2, 3 юм асуусан.


Ч.Улаан:
-Надаас асуугаагүй. Тэр хариуцсан яам нь хариул. Шинжлэх ухаан технологийн бодлогын талаар.


Б.Эрдэнэсүрэн:
-Үйлдвэр, худалдааны яам манайх хоёр л хариулах асуулт байх шиг байна. Ингэж ойлголоо. Шинжлэх ухааны ололтыг үйлдвэрлэлд нэвтрүүлэхтэй холбогдсон асуудал манай яамны анхаарлын төвд байгаа л даа. Объект зааж тусаагүй ч гэсэн ноднин жилээс эхлээд шинжлэх ухаан технологийн сангийн хуваарилалтанд бид зарчмын өөрчлөлт оруулсан. Шинжлэх ухааны ололтыг үйлдвэрлэлд нэвтрүүлэх чиглэлд 200-300 сая төгрөг гаргаад тэгээд тендер шалгаруулж яг бэлэн болсон цэгц ажлыг санхүүжүүлэх арга хэмжээ авч байна л даа.


Өнгөрсөн жил гэхэд 7 ажилд 200 сая төгрөг зарцуулсан. Энэ жил 9 ажилд 250 сая төгрөг зарцуулчихаад байгаа. Тэгэхээр ажлын явцыг сая яам шалгаж үзсэн. Тэгэхээр энд анхаарах ч юм байна лээ. Ганц нэг үйлдвэр гарч ирэх тийм анхны эхлэл байна лээ. Энд ялангуяа дулаан, халуун, өндөр температурт тэсвэртэй материал гаргах, барилгын хавтанцар үйлдвэрлэх чиглэлээр хэд хэдэн жижиг үйлдвэрлэл байгуулах ийм ажлууд явж байгаа.


Б.Чадраа:
-Миний асуултыг ойлгосонгүй. Үндсэн хуулиар жил бүр үндсэн хуулийнхаа зүйлийг аваад үзэхээр Засгийн газар үндсэн чиглэл, эдийн засгийн үндсэн чиглэл гэсэн яг ийм юмны хажуугаар Монгол Улсад шинэ техник, технологийг нэвтрүүлэх үндсэн чиглэл гэж 2 дахь ийм юм жил болгон гаргаж байх ёстой гэж тухайн үедээ Үндсэн хуулийг баталж байх үед тэгж тохирч байсан. Энэ бусад орнуудад байдаг зүйл. Энэ ерөөсөө гарахгүй байсаар байгаад өдий хүрч байгаа юм. Энийг хийх боломж бий юу үгүй юу гэдэг асуудлыг асуусан болохоос биш шинжлэх ухаанд зарцуулах хөрөнгийг яаж зарж байгаа талаар би асуугаагүй л дээ. Би мэдэж байгаа учраас би юу гэж асуухав. Бид нар хамтарч ажиллаж байгаа учраас. Тийм учраас Улаан сайдаас засгийн газар Үндсэн хуульд заасан энэ зүйлээ хэзээ хэрэгжүүлэх юм бэ? 


Ч.Улаан:
-Монгол Улсын Үндсэн хуульд Засгийн газрын онцгой бүрэн эрхийг 11 зүйлээр тодорхойлсон байдаг л даа. Тодорхой санаж байгаа байх. Энэний 1 зүйл дотор эдийн засаг, нийгмийг хөгжүүлэх үндсэн чиглэл, за тэр шинжлэх ухаан технологийг хөгжүүлэх бодлого, улсын төсөв гээд байж байгаа. Тэгэхээр Засгийн газар өөрөө хоёрхон биш л дээ, 11 багц асуудлын дотор их олон асуудлыг шууд хэнтэй ч хуваалцахгүй хариуцахаар тодорхойлсон байгаа юм. Тэгэхээр энэ Үндсэн хуулиар олгогдсон онцгой бүрэн эрхээ хэрэгжүүлэх ажил үүргийн хуваарийг Засгийн газрын тухай хуулиар тодорхойлсон байдаг юм.


Тэр хуулийн дагуу Санхүү, эдийн засгийн сайдад шинжлэх ухаан технологийн нэгдсэн бодлого, үндсэн чиглэлийн боловсруулах үүрэг оногдоогүй байгаа. Энийг хариуцсан салбарынх нь сайд энэ асуудлаа хариулах нь илүү оновчтой гэж бодож байна.


С.Төмөр-Очир:
-Цанжид сайд Ерөнхийлөгчийг дагаад Ховд аймагт ажиллаж байгаа. Эрдэнэсүрэн сайд энд оролцож байгаа. Эрдэнэсүрэн сайд хариулахаар бол хариулаад, мэдэхээргүй байгаа бол Цанжид сайдыг ирэхээр хариултыг авъя.


Б.Чадраа:
-Би ганцхан үг хэлье, хариулт жаахан хангалтгүй байна. Гадаадын ялангуяа оюуны багтаамж ихтэй болон гадаадын хөрөнгө оруулалтыг Засгийн газрын туслалцаатайгаар … талаар дэмжинэ гэсэн үгийг энэ Үндсэн чиглэлд оруулж болох уу? Энэ юунд харшлагдаад байна вэ гэж.


Ч.Улаан:
-Түрүүчийн асуулт бол Үндсэн чиглэлийг шинжлэх ухаан технологийн үндсэн чиглэлийг хэзээ боловсруулах вэ гэж асуугаад байсан шүү дээ. Тэрэнд би тийм хариулт өгсөн юм. Энэ саяны тодотгож байгаа асуудлын хувьд бол шинжлэх ухааныг дэмжих, хөрөнгө оруулалт гэдэг асуудлыг хариуцсан сайд маань бодлогын хүрээнд байна гээд оруулаад ирвэл Үндсэн чиглэлд тусгах бүрэн бололцоотой, ганцхан асуудлаас бусдыг нь. Засгийн газар гадаадын аливаа хөрөнгө оруулалтанд баталгаа гаргах учиргүй л юм. Түүнээс бусдыг нь тусгаж болно.


Б.Эрдэнэсүрэн:
-Би нэмэлт тайлбар өгье. Засгийн газраас шинжлэх ухаан технологийг 2010 он хүртэл хөгжүүлэх үндсэн чиглэл гэдэг юм батлаж гаргаад явж байгаа л даа. Энэ тусгагдсан асуудлууд бол тус тусынхаа чиглэлээр бас төлөвлөгөө хөтөлбөрт тусгагдаад явж байгаа. 


Б.Чадраа:
-Уг нь шинэ техник технологийн шинэчлэлийн тухай асуудлыг танай чиглэлийн яамнаас асуух ёсгүй байх гэж бодож байгаа юм л даа.


С.Төмөр-Очир:
-Засгийн газрын үйл ажиллагааны хөтөлбөр дотор шинжлэх ухааны технологийн 2010 он хүртэл боловсрогдчихсон, гарчихсан байгаа. Энд юу гэхээр манай ШУА их чухал үүрэг гүйцэтгэдэг, Чадраа гуай өөрөө их чухал үүрэг гүйцэтгэдэг хүн шүү дээ. Тийм учраас та нарыг мэдэхгүйдээ асуугаад байгаа биш байхаа, юм хийхгүй байна гэж шүүмжилж байгаа байх шүү, тэрнийг ойлгоорой.


Ц.Ням-Осор:
-2003 оны үндсэн чиглэлтэй холбогдуулаад 2, 3 асуудал тодруулъя. Барилга хот байгуулалт, нийтийн аж ахуйн салбарт Засгийн газрын үйл ажиллагааны хөтөлбөрт 24 асуудал тусгагдсан. Үүний 16 нь ингээд энэ оны, ирэх оноос бүрэн хэрэгжээд 8 асуудал хэлэлцэх шатандаа үлдэж байна гэж ингэж бичсэн байгаа. Үндсэн чиглэл дотор бичсэн асуудлаас Эрдэнэт, Налайх гэдэг юмуу хэрэгжих үндэслэл муутай гэсэн туйлын хүндрэлтэй байгаа 7,8 асуудлын дотор Эрдэнэтийн 3 асуудал байгаа. Засгийн газрын үйл ажиллагааны хөтөлбөрт  Эрдэнэтийн чиглэлтэй 6, 7 асуудал байдаг л даа. Энэ нэгэнт үйл ажиллагааны мөрийн хөтөлбөрт тусгагдсан 3 дахь жилдээ орж байна. Энэ хэрэгжихгүй байгаа учраас энийг би тодотгож асууя гэж. Энэ дээр ялангуяа Эрдэнэт хотын цэвэр усны эх үүсвэрийн асуудал, энийг хэрэгжих боломжгүй гээд. Орхон аймгийн Жаргалант сумын цэвэрлэх байгууламжийн асуудал байна. Эрдэнэт хотын цэвэрлэх байгууламжийн асуудал байна. Энэ төсөл, арга хэмжээнүүд 2000 онд хэрэгжүүлэх боломж туйлын хомс байна гэж бичсэн. Энэнийхээ үндэслэлүүдийг бичиж өгөхгүй юу гэж.Би Жигжид сайдаас асууж байна л даа. За яахав Эрдэнэтийн цэвэрлэх байгууламжийн талаар яригдаж байгаа зүйл бий, нөгөө асуудлуудыг яахаараа хэрэгжих боломжгүй гээд биччихсэн 8 асуудалд манай 3 асуудлыг оруулдаг юм бэ? Эрдэнэт хотын сонгогдсон тойргийн сонгогчийн хувьд асууж байна.


Хоёрдугаар асуудал, Засгийн газрын үйл ажиллагааны мөрийн хөтөлбөрт тусгагдсан бас нэг асуудал гэвэл исэлдсэн болон балансын бус хүдрийг гидрометаллургийн аргаар боловсруулаад жилд катодын зэсийн 10-15 тн зэс, цэвэр зэс үйлдвэрлэх үйлдвэрийг бий болгоно гэж анх л хөтөлбөрт бичсэн. Одоо мөн үндсэн чиглэлд яг тэр өгүүлбэрээрээ бичээстэй байж байгаа. Энэ хэзээ хэрэгжих зүйл вэ, энэ ямар шатанд явна вэ?


Мөн энэ үйл ажиллагааны хөтөлбөрт бичигдсэн Эрдэнэтийн зэс хайлуулах үйлдвэрийг барих асуудлыг судлана гэж бичиж байсан. Энэ жил судлана гэдэг дээр нэмээд шийдвэрлэнэ гээд биччихсэн байна. Энэ төсөлд. Тэгэхээр энэ шийдвэрлэгдэхээр болсон юмуу, энэ ямар шатандаа байгаа вэ гэж. 


Энэ асуудлуудтай холбогдуулаад ер нь Орхон аймаг бол жилийн жилд төсвөөс тодорхой хэмжээний эх үүсвэр нэхдэггүй. Өөрөө өөрийгөө санхүүжүүлэх тодорхой бололцоотой аймаг л даа. Нэгэнтээ Засгийн газрын үйл ажиллагааны мөрийн хөтөлбөрт тусгагдсан эдгээр асуудлууд дээрээ анхаарч өгөөчээ. Түрүү түрүүчийн жилүүдэд хөрөнгө оруулалтын чиглэлээр янз бүрийн асуудлууд ерөөсөө тавьдаггүй. Одоо тавигдчихсан байгаа асуудлууд ийм байгаад байгаа учраас энийг тодотгож асуухаас өөр зам алга байна гэж.


Нөгөө талаар Батбаяр сайдаас ажил эрхлэлтийн түвшин 2001 онд 59.3 хувь, 2003 онд 58.8 хувь гээд буурах төсөл боловсруулсан юм. Ажил эрхлэлтийн түвшинг бууруулах ямар үндэслэл байгаа юм бэ? Ер нь энэ зөв юмуу.


Гуравдугаарт, эдийн засгийн өсөлтөд ХАА-г 3.8 хувь байхаар заасан байна л даа. Гэтэл би сүүлийн жилүүдэд энэ ХАА бол 3.7-17.0 хувь хүртэл хасах. Өсөлт нь бол хасах байсан байгаа юм. Тэгэхээр энэ жил мэдээж ган болсон, өвөл зуд болох үндэслэл ихтэй, энэ жил ургац алдсан, ирэх жил ХАА-д эдийн засгийн өсөлт 3.8 хувь байх, гарах үндэслэл хэр зэрэг байдаг юм болоо гэсэн асуудлыг тодотгож байна. Сүүлийн жилүүдэд тогтмол хасах байсан, энэ жил байдал хүнд байгаа. Тэгээд еще өсөлттэй гарна гээд тооцсон учраас би энийг асууж байгаа юм.


Нөгөө талаар 2003 онд арьс шир боловсруулах салбарын хүчин чадлыг дээшлүүлэх, өсөлтийг хангах гэсэн энэ асуудал яригдсан байгаа. Сүүлийн жилүүдэд хөнгөний салбар өсөх нь өсч байгаа. Гэхдээ энд татварын хөнгөлөлт үзүүлэхээр нь өсөлтийг нь хангана гэж бичсэн юмуу, хөрөнгө мөнгөний эх үүсвэр тавихаар шийвэрлэсэн юмуу, гол нь энэ асуулттай холбоотой татварын асуудал яригддаг тэр нь шийдэгддэггүй учраас энэ төсөл дээр бичигдсэн арга хэмжээг хэрэгжүүлэх ямар үндэслэл байгаа юм бэ гэж би холбогдох сайдаас нь асууж байна.


Б.Жигжид:
-Гурван асуудлын талаар  гишүүн асуулаа. Эрдэнэтийн хотын цэвэр усны хангамжтай холбоотой асуудлаар хүндрэл үүсээд байгаагийн гол шалтгаан бол бид 60 км-ээс ус татаж байгаа, өндөр үнэтэй усыг орлох хотын төвд усны эх үүсвэрийн нөөц байна уу, үгүй юу гэдгийг судлах ажил явагдаж байгаа. Тэр утгаараа бид нар гол нь ажиллаад байгаа юм. Өнгөрсөн жил 30-аад сая төгрөгийн хайгуулын ажил хийгдсэн. Одоо олигтой юм олдоогүй гэдэг гидрогеологичдын судалгаагаар гарч байгаа.2003 онд үргэлжлүүлээд гидрогеологийн хайгуулын ажлыг явуулъя гэсэн ийм зорилтыг тавьж байгаа. Хайгуулын ажлын дүнд ийм зардал хөрөнгийг тусгая гэсэн ийм яриатай байгаа.


Энэ утгаараа үр дүнд хүрч чадахгүй байна. Өөрөөр хэлбэл ус олдохгүй, олж чадахгүй байна, цаашдаа олдох нь уу, үгүй юу, олох юм бол асуудал шал өөрөөр шийдэгдэх ёстой. Олдохгүй бол хуучин үнэтэй зардал өндөр, холоос олборлож байгаа үнэтэй усаа уухаас өөр аргагүй байдалд хүрч байгаа. Яагаад энэ зайлшгүй шаардлагатай гэвэл хэнд ч ойлгомжтой асуудал гэж үзэж байгаа юм.


Орхоны цэвэрлэх байгууламжийн хувьд бол өргөтгөлийн асуудал байгаа. Одоо хүчин чадал 2 дахин давсан байдлаар ажиллаж байгаа. Өөрийнхөө хөрөнгө оруулалтаар өөрөөр хэлбэл төвлөрсөн хөрөнгө оруулалтаар энэ цэвэрлэх байгууламжийн өргөтгөл хийнэ гэвэл хөрөнгийн эх үүсвэр байхгүй байгаа учраас асуудлыг гадаадын хандивлагч зээл,тусламж үзүүлж байгаа орнуудад тавьсан. Испанийн засгийн газар зарчмын хувьд энд хөнгөлөлттэй зээл олгоё гэдэг асуудлыг урьдчилан тохироод байгаа.


Одоо тэдний тал эхний ээлжинд Улаанбаатар хотод цэвэрлэх байгууламжийн тоног төхөөрөмжийн шинэчлэлтийг хийе гэсэн ажил эхлэх гэж байгаа. Энэний дараагаар Орхоны, Эрдэнэт хотын цэвэрлэх байгууламжийн өргөтгөх асуудал дээр тоног төхөөрөмжийг нь санхүүжүүлж өгье гэдэг энэ асуудал зарчмын хувьд хүлээж авсан. Барилга угсралтын ажлын зардлыг монголын тал өөрөө хариуцаарай гэдэг ийм юм хийж байгаа. Ингээд энэ бол зарчмын хувьд шийдэгдэх болов уу гэсэн ийм найдлагатай болсоон гэдгийг хэлье.


Орхоны Жаргалант сумын цэвэрлэх байгууламжийн хувьд үнэхээр хөрөнгө санхүүгийн байдал хүрэлцээгүй учраас гаднаас энд зээл аваад байх шаардлага байхгүй. Энэ засварлах, шинэчлэх ажил хийгдэж чадахгүй, ер нь ч цэвэрлэх байгууламж байхгүй болчихоод байгаа газар л даа. Ийм л хүндрэл үүсчихээд байгаа юм. Цааш цаашдаа энийг хийх шаардлагатай гэдгийг бид ойлгож байгаа. Хийгдэнэ ч гэж найдаж байна. 


Ш.Батбаяр:
-Хөдөлмөр эрхлэлтийн балансыг аваад үзэх юм бол ажилгүйчүүдийн тоо, өөрөөр хэлбэл бүртгэлтэй ажилгүйчүүд ба бүртгэлгүй ажилгүйчүүдийн тоо хэдэн хувь байнав гэдэг нь их чухал асуудал байгаа юм. Ажил эрхлэлтийн түвшин гэдэг маань ерөөсөө хүн ам зүйн ойлголт. Өөрөөр хэлбэл ажиллаж байгаа хүмүүс дээр ажилгүй хүмүүсийн тоог нэмээд эдийн засгийн идэвхтэй хүн ам гэдэг болдог. Энэ идэвхтэй хүн ам хөдөлмөрийн насны хүний хэдэн хувь нь болж байна вэ гэдгээс ингээд гарчихдаг учраас хөдөлмөрийн насны хүний хувийн жин хурд бол хүн амын өсөлтөөсөө их түрүүлж яваа ийм нөхцөлд тэрнийг дагасан ажлын байрны хангалт бид нар гүйцэхгүй байгаа учраас хүн амын нагрузка буюу ажил эрхлэлтийн түвшин жаахан доохнуур гараад байгаа юм.


Энэ бол манай хүн амын 2006 он хүртэл лав үргэлжлэх ийм төлөв байгаа юм. Бид нар энд хүн ам зүй, хөдөлмөрийн нөөцийнхөө баланс дээр бид нар ямар юм анхаарч байна вэ гэхээр зэрэг бодит ажилгүйдэл болж байгаа 14 хувь байсныг бид нар 8, 9 хувь болгож оруулж ирж байна. 5.5 хувийн бүртгэлтэй ажилгүйчүүдээ бид нар үндсэндээ 4.5-аас доогуур оруулж ирж байгаа явдал бол манай ажлын амжилт, манай зорилго энэ болж байгаа. 


Ажил эрхлэлтийн нагрузка буюу түвшин гэдэг бол хүн ам зүйн ойлголт. Тийм учраас бид хүн амын өсөлттэй холбоотой энэ зүйлийг зохиомлоор юмуу, ямар нэгэн аргаар нэмэгдүүлнэ гэж байж болохгүй болчихоод байгаа юм. Энд та бүхэн ажиглаж байгаа бол ажиллах хүний тоо нэлээн нэмэгдэж байгаа. Ажлын байр бий болгох чадвар нэмэгдэж байгаа явдлаар бид үндсэн чиглэлдээ тусгасан. 


О.Эрдэнэ:-Би хоёр асуултанд хариулъя. Исэлдсэн буюу гидрометаллургийн үйлдвэрийг хэзээ барих тэр тухай асуудлыг гишүүн сая хөндөж ярилаа. Тэгэхээр улсын төсөвт энэ талаар ямар нэгэн зүйл тусгах боломжгүйг эрхэм гишүүн надаас илүү өөрөө сайн мэдэж байгаа. Энэ Эрдэнэт үйлдвэрийн өнөөгийн байдал, хэтийн төлөвийн талаар Үйлдвэр, худалдааны сайд бид хоёр Өнөөдөр сонинд энэ үйлдвэрийн талаар нэлээн дэлгэрэнгүй материал нийтэлсэн. Хоёрдугаарт, өнөөдөр үдээс хойш бид нар зөвхөн хамтарсан үйлдвэрүүдийн асуудлаар мэдээлэл хийх учраас энийг тухайн үед нь тодорхой дэлгэрүүлж ярих учраас одоо бол ярих шаардлагагүй гэж бодож байна.


Арьс ширний үйлдвэрийн хувьд бид нарт тусгагдсан мөнгө байгаа, энэ нь өөрөө арьс шир хөтөлбөрийг хэрэгжүүлэх хэмжээнд тусгагдсан бага зэрэг мөнгө байгаа. Өөрөөр хэлбэл 2003 онд 53 сая төгрөг төлөвлөгдчихөөд байгаа. Тэгэхээр энэ хүрээнд бас тодорхой хэмжээний арьс ширний анхан шатны тордолт сургалт явуулах, тодорхой жижиг, 2, 3 жижиг дунд төсөл хэрэгжүүлэх ийм ажлууд тусгагдаад байгаа. Энэ 2003 онд хэрэгжих үндэстэй гэж үзэж байна. Татварын хувьд бид бас Үйлдвэр, худалдааны яамны тодорхой саналыг татварын асуудал хэлэлцэх үед оруулсан боловч харамсалтай нь тэр болгон дэмжлэг авч энэ шийдэгдээгүй гэдгийг та сайн мэдэж байгаа юм байна.


Ц.Ням-Осор:
-Эрдэнэ сайд аа, би төсөвт мөнгө тусгах, төсөв хэлэлцээгүй байгаа шүү дээ. Үндсэн чиглэл дээр 3, 4 жил дараалан бичигдэж байгаа юман дээр ямар дэвшил гарч байна гэж асуухаар Өнөөдөр сонин дээр ярилцлага өгчихсөн, энэнд хариулах шаардлагагүй гэж юу гэж байгаа юм бэ? Өнөөдөр сонины ярилцлагыг би тан дээр дуудаж асуугаагүй шүү дээ. Өнөөдөр төсвийн тухай тодотгосон тухай танаас асуугаагүй шүү дээ. Та 3 жил энийг бичиж байгаа. Та уншаарай. Ямар дэвшил гарч байна вэ гэж асуухаар даже шийдвэрлэнэ гээд үг биччихсэн байсан учраас би дэвшилттэй байгаа юм болов уу гэж асууж байгаа юм. Тэгэхээр шаардлагагүй гэж хариулахаар над бол. Би сонины ярилцлагын тухай асуугаагүй байна шүү дээ.


О.Эрдэнэ:
-Та буруу ойлгочих шиг боллоо. Би ярилцлага өгсөн гэж хэлээгүй. Бид нар бас энэ чиглэлээр өөрийнхөө яамны барьж байгаа бодлого чиглэлийн талаар нэлээн дэлгэрэнгүй бичсэн учраас тэрнийгээ энд бүгдийг ярих шаардлагагүй юмуу гэж хэлсэн юм. Тэгэхээр та ярилцлага өгсөн гэж бас буруу ойлгоод байх шиг байна. Үдээс хойш бид нар мэдээлэл дээрээ дэлгэрүүлж ярья л даа.


Н.Болормаа:
-Хоёр асуулт байна. 2003 оныг Монголд зочлох жил болгож байгаатай холбогдуулж энэ бэлтгэл ажил хэрхэн хангагдаж байгаатай холбогдсон асуулт байна. Нэгдүгээрт, аялалын чиглэл төрлийг ямар хэлбэрээр өргөжүүлэх гэж байна вэ, үүнтэй уялдуулаад ер нь гадаадаас ирэх жуулчдын тоог хэдий хэмжээнд багцаалж төлөвлөж байна вэ, ер нь зочид буудлуудын үнэ, сүлжээг яаж зохицуулж байна вэ, манай зочид буудлуудыг гадныхан ирэх болгонд үйлчилгээ нь мууддаг, үнэ нь нэмэгддэг гэж ингэж шүүмжилдэг. Тийм учраас зочид буудлуудын багтаамж, үнийн асуудал энэ сүлжээг хэрхэн зохицуулах гэж байна вэ?


Мөн энэнтэй холбогдуулаад Монголд ирэх гадаадын жуулчид, зочдын хувьд визний үйлчилгээг бид яаж зохицуулах гэж байна вэ, одоо үйлчилж байгаа визнийхээ хураамжийг тодорхой хувиар бууруулах, энэ дээр хөнгөн шуурхай болгох энэ талаар манай Гадаад хэргийн яам ямар бодлого барьж байна вэ?


Мөн МИАТ-н чиглэлийн МИАТ-н онгоцны нислэгийн тоог хэрхэн нэмэгдүүлэх юм, үнийн асуудлыг яаж зохицуулах вэ, зочлох жил болж байгаатай холбогдуулж бид үнийн бодлогыг барих уу, мөн галт тэрэгний хуваарь, галт тэрэгний үнийн хувь дээр ямар зохицуулалт хийгдэж байгаа юм бэ, гадаад сурталчилгааг яаж зохион байгуулж байна вэ? гэсэн ийм асуултууд байна.


Хоёр дахь асуулт, хөдөө орон нутгаас иргэдийн нийслэл рүү чиглэсэн шилжилт хөдөлгөөн улам нэмэгдэж байна. Энэнтэй холбогдуулаад Улаанбаатар хотод шилжин ирж суурьшсан энэ иргэдийн хувьд нийгэм, соёл, ахуйн олон талын үйлчилгээ хязгаарлагдмал байгаа. Тухайлбал сургуулийн ачаалал эрс хэтэрлээ, эмнэлгийн үйлчилгээ бас тэнд дутагдаж байна, Улаанбаатар хот дотор гэрэл цахилгаанаар үйлчлүүлж чадахгүй байгаа ийм гэр хорооллууд бий болчихоод байна. Тухайлбал би Сонгино хайрхан дүүргийг, 1-р хорооллын арын дэнж гээд олон газрыг энд нэрлэж болно.


Тэгэхээр хотод хөдөөнөөс шилжиж ирж суурьшсан иргэдийн шилжилт хөдөлгөөнтэй холбогдсон тэдний нийгмийн асуудлыг шийдэхэд чиглэсэн ямар тусгайлсан бодлого, тодорхой арга хэмжээг 2003 онд авч чадах вэ, энэ талаар хариулт өгөөчээ гэж хүсч байна.


Б.Жигжид:
-Би аль болохоор товчхон хариулахыг бодъё доо. Энэ их том том асуудлууд яриад байвал их удахаар. 2003 онд зочлох жил болгохоор Засгийн газар ойрын үед шийдвэрээ гаргах гэж байгаа тул ингэж ажиллахаар үндсэндээ төлөвлөөд бэлтгэл хангах ажил нэлээд эрчимтэй явагдаж байгаа. Энд маш олон арга хэмжээг авахаар төлөвлөгөө гаран үндэсний хороо байгуулагдан ажиллаж байгаа. Юуны өмнө бид нарын хуучин, үндсэндээ аялал жуулчлын 3 маршрут бий. Хөвсгөлийн, Хархорин-Хужиртын, Өмнөговийн говийн маршрут гээд. Энийгээ энэ маршрутын дагуу үйлчилгээг нь сайжруулахтай холбогдсон арга хэмжээний юу зохиогдож хийгдэж байгаа, хийгдэнэ.


Дээр нь нэмээд бид Хэнтийн чиглэлийн маршрут, өөрөөр хэлбэл эзэн Чингисийн төрсөн нутгийн маршрутыг гаргаж, зайлшгүй хэрэгжүүлнэ гэсэн ийм нэлээн чухал зорилт тавьж байгаа, энэ дээр ихээхэн зардал хөрөнгө шаардлагатай байгаа. Гэхдээ хувийн хэвшлийг гол нь ашиглах замаар Хэнтийн маршрутыг заавал нээе гэсэн ийм бодлоготой байж байгаа.


Ер нь ний нуугүй хэлэхэд жуулчлалын үйлчилгээтэй холбоотой асуудал бидний сэтгэлийг их зовоож байгаа. Гажуудал их гарч байгаа. Тухайлбал, жуулчдын тээврийн асуудал байна. Зорчигчийн тээврийн асуудал, буудлуудын үйлчилгээний асуудал, зэрэглэлтэйгээ холбогдож байгаа асуудал, үүнийгээ дагууд тарифын асуудал гээд маш олон асуудлууд байж байгаа. Харамсалтай нь тусгай зөвшөөрөл хянадаг байдлыг хуулиар зогсоочихсон учраас. Одоо бол дуртай нь өөртөө зэрэг олгож, дуртай газраа жуулчны бааз байгуулж үйлчилж эхэлж явж байгаа.


Цаашдаа энэ дээр бид өөрчлөлт орох байхаа гэж найдаж байна. Гадаадын улсуудын туршлагаар ерөөсөө жуулчлалд ямар нэгэн аюулгүй үйлчлэх, сайн үйлчилгээг улс хяналтандаа авдаг юм байна лээ. Хатуу тийм зорилттой байдаг. Ямар нэгэн юм гарснаасаа болоод тухайн оронд жуулчид бүр ирэхээ больчихдог хүртэл юм байдаг юм байна лээ. Байдаг юм байна. Тийм учраас бид энийг цаашдаа засаж, залруулах энэ чиглэлээр ажиллах ёстой.


Ямар ч байсан өнгөрсөн жил, энэ жил манай улсын жуулчны баазаад зочид буудлуудыг аттестатчилах ажлыг хийсэн. Энэ чухал ажил болсон. Энэ дээр бас энэ хэсгийг явуулдаг байгууллагууд өөрсдөө бас их сонирхолтой оролцож байгаа. Энэ дээр аялал жуулчлалын нийгэмлэг, хороо бас их сайн ажиллаж байгаа, хамтран ажиллаж байгааг бас хэлэх хэрэгтэй юм. Тарифын хувьд өөрсдөө тогтоож байгаа. Энэ дээр цаашаа болдог юм бол зэрэглэлтэй нь уялдуулж яах ийм чиглэл рүү орох нь зүйтэй гэж бид үзэж байгаа.


Виз дээр Эрдэнэчулуун сайд нэмж хариулах байх. Бид нар нэг зорилт тавьж байгаа бол ерөөсөө 2003 онд визийн үйлчилгээг хөнгөвчлөх, Улаанбаатар хотод хил дээр виз олгодог байдлаа эрчимтэй сайн явуулъя гэсэн ийм чиглэл барьж ажиллаж байгаа. Энийг үндэсний хороо ойрын үед ярьж шийднэ гэсэн бодолтой байгаа.


МИАТ, галт тэрэгний хувьд бид нар энэ жилээс эхлээд Монголд зочлох хүмүүсийг тээврийнхээ хэрэгсэлтэй уялдуулж хязгаарладаг гэдэг юмуу ийм тал байсан. Тэгэхээр энийг зогсоогоод зөөхийгөө өөрсдөө зөөгөөд, чадахгүйг нь цааш нь гадаадын нисэх онгоцны чаптерын хэлбэрээр авъя гэдэг асуудлыг зарчмын хувьд шийдээд байж байгаа. Энэ замаар явах юм бол байдал өөр болох байхаа гэж бодож байна.


Сүүлийн жилүүдэд 15-20 хувиар жуулчдын тоо өсч байгаа. Энэ жилийн байдлаар эхний10 сарын байдлаар, цаашдаа хүлээж байгаа гүйцэтгэлээр харахад 180-аад мянган жуулчид манайд ирэх ийм шинжтэй байгаа. Ирнэ гэсэн ийм тооцоотой байж байгаа. 2003 онд бид жуулчлах жилд бид 2030-аад мянгад хүргэнэ гэсэн ийм зорилт тавьж байгаа. Энэ зорилтыг бараг хэрэгжүүлэх талаар ажиллаж байгаа.


Гадаадад сурталчилгааны хувьд бол хамгийн доголдолтой ажил энэ байгаа. Гадаадад сурталчилгаа хийнэ гэхэд асар их хөрөнгө ордог. Гадаадын томоохон телевизийн компани юмуу, сонин хэвлэлээр сурталчилгаа хийхэд дор хаяж 30-40 мянган доллар нэг удаагийнхаар гардаг ийм зовлон байгаа. Тийм учраас бид юуны өмнө МИАТ-ын төлөөлөгчдөө гадаадын төлөөлөгч болгож байгаа. Гадаадад нэлээн олон гадаадын компаниудыг Монголын аялал жуулчлалын төлөөлөгчөөр томилсон. Энэ их чухал ач холбогдол өгч байгаа. Жишээ нь Солонгос, Японтой нээсэн. Цаашдаа Америк, Герман, Орос, Францад ийм байдлаар нээхээр ийм ажил хийж байна, энэ бидэнд үр дүнгээ өгнө. Түрүүчээс нь Солонгос, Японы компаниуд сайн ажиллаж түрүүчийн арга хэмжээнд явж байгааг та бүхэн мэдэж байгаа.


Ер нь гадаадын аялал жуулчлалын байгууллагыг түшиглэх замаар гадаадынхаа зар сурталчилгааны ажлыг сайн явуулъя. Дээрээс нь бид нар 2003 онд зочлохтой холбогдуулаад CD, янз янзын юмнууд гаргасан, ном хэвлэлүүд гаргасан, энийгээ бүх идэвхтэй улс оронд тараах, өөрийнхөө төлөөлөгчөөр дамжуулан ажиллах ийм ажил хийгдэж байгаа.


Л.Эрдэнэчулуун:
-Энэ чиглэлээр ирэх жилийг Монголд зочлох жил болгохтой холбогдуулж манайх зарим арга хэмжээ авахаар төлөвлөж байгаа. Нэгдүгээрт, групп жуулчдад шууд хил дээр виз олгох боломжтой болно гэж бодож байгаа.


Хоёрдугаарт, манай визний хураамж  25 доллар байдаг. Түргэн 1 өдрийн дотор багтааж виз олгоход бид 100 хувийн нэмэгдэлтэй байдаг. Өөрөөр хэлбэл 50 доллар авдаг. Тэгэхээр энэ яаралтай виз олгоход авч байгаа тэр 50 долларыг харин болиод 25 доллараар жишээлбэл тогтоох тийм боломжтой гэж үзэж байгаа. Харин визний хураамжийг огт авахгүй байна гэдэг боломж байхгүй. Яагаад гэвэл бид харилцан адил байх зарчмын үндсэн дээр тухайн оронтой харилцдаг, манайд визгүй орж ирдэг орон бий. Өөрөөр хэлбэл хоёр талын гэрээ хэлэлцээрээр тохирсон зүйлүүд байдаг л даа, тэрүүгээрээ бид энэ ажлыг зохион байгуулна гэж бодож байгаа.


У.Хүрэлсүх:
-2000 оны үндсэн чиглэлд нийгмийн хамгааллын тогтолцооны шинэчлэлийг гүнзгийрүүлэх дээр нэг асуудал заагдсан байна л даа. Батбаяр сайдаас асууж байна. Үйлдвэрлэлийн осолд мэргэжлээс шалтгаалсан өвчний улмаас тахир дутуу болсон, өөрийн буруу биш шалтгаанаар харьяалах байгууллагагүй болсон иргэдийн нөхөн төлбөрийн асуудлыг судалж шийдвэрлэнэ гэж үндсэн чиглэлд заасан байна. Үүнтэй холбогдолтой нэг асуудал ярих гээд байгаа юм. 1973 онд хаагдсан Иххайрхан, 1982 онд хаагдсан Бүрэнцогтын уурхай, 1999 оны 2-р сараас Монголросцветмет нэгдлээс гарсан Хэнтий аймагт байдаг Бэрхийн уурхайн хувьчлагдчихсан байгаа шүү дээ, хувьчлагдаж байгаа. Ажиллаж байгаад үйлдвэрлэлийн осол, хурц хордлого, мэргэжлээс шалтгаалах өвчний улмаас хөдөлмөрийн чадвараа хагас ба бүтэн алдсан ажилтнууд, үйлдвэрийн осол, хурц хордлого, мэргэжлээс шалтгаалах өвчний улмаас нас барсан хүмүүсийн ар гэрт олгох нөхөн төлбөр олгогдолгүй бүтэн 3 жил боллоо. Урд Засгийн газраас үеэс эхэлсэн ийм алдаатай бодлого. Нэг ёсондоо Монгол Улсын хууль тогтоомж бүхэл 3 жил зөрчигдөж иржээ гэж ингэж ойлгож болно.


Энэ хүмүүсийн асуудлыг энэ Үндсэн чиглэлд тусгагдсан чиглэлийн дагуу шийдэхээр оруулж ирж байна уу, энэ хавар УИХ-ын даргаар ахлуулсан ажлын хэсэг гарч зүүн 3 аймагт ажилласан, Их Хурлын дарга асуудлыг газар дээр нь очиж биеэр үзэж танилцсан. Энэ асуудлыг шийднэ гэж холбогдох хүмүүст нь үүрэг даалгавар өгсөн байгаа. Бас Их Хурлын дарга энэ асуудлыг сонирхож байгаа байх гэж бодож байна. Энэ чиглэлээр ямар арга хэмжээ авч хэрэгжүүлэх гэж байна вэ гэдгийг та тодорхой сайн хариулж өгөхгүй юу гэж нэгдүгээрт.


Хоёрдугаарт, сумдын соёлын төвтэй холбоотой асуудал байна. Түрүүн Эрдэнэсүрэн сайд бас ярьж байна. Энэ Үндсэн чиглэлд ч гэсэн заасан байна. Сумдын соёл, урлагийн байгууллагын үйл ажиллагааг сэргээн тогтмолжуулна гэж. Тэрэн дотор сумдын соёлын төвийг хөгжим, техник хэрэгслээр хангах номын сан, сан хөмрөгийг баяжуулж, сумдын соёлын төвийн үйл ажиллагааг сэргээн тогтмолжуулах ажлыг зохион байгуулна гэж байгаа. Энэ бол бүтэн 2 жил хийгдэж байгаа ажил байх гэж бодож байна. Энэ тухай асуудлаар манай Хэнтий аймгийн сумын дарга хөөцөлдсөн чинь бүтээгүй. Баян-Адрага гэж сум байдаг юм. Соёлын төвөө өөрсдөө санаачилгаараа барьж байгуулаад 10-аад сая төгрөг хийгээд суурийг нь тавиад ханыг нь босгочихсон. Тав, арван төгрөгний туслалцаа дэмжлэг үзүүлээч гэж өнгөрсөн жил танай яамны хэлтсийн дарга Эрдэнэчимэг гэдэг хүүхэнд бичиг явуулсан. Тэр ийм мөнгө байдаггүй гэж хэлсэн байгаа юм. Сая бас би уулзсан чинь манай яаманд ийм мөнгө байхгүй. Сумын соёлын төвийг сэргээн засварлахад зориулагдсан мөнгө байхгүй гэж ярьж байгаа, хэлтсийн дарга.


Сайд бол байгаа гэж ярьж байгаа. Хэн нь худлаа яриад байна гэдэг дээр хариулт авмаар байна. Орон нутаг санаачлаад дэмжээд өөрсдийнхөө хүч боломжийг дайчлаад барьж байгуулаад босгож байгаа үед нь жаахан барилга дээр хэд гурван төгрөгний нэмэр тус болоод өгөх ийм ажил яагаад хийгдэхгүй байна вэ гэдгийг сонирхож байна, энэ дээр их бодитой хариулт өгөхгүй юу гэж хүсч байна.


Ш.Батбаяр:
-Би түрүүн бас төсөв хэлэлцэх үед мэдээлэл, өөрийн хариунд бас ярьж байсан, Бүрэн цогт, Бэрх, Сайхан-Овоо зэрэг ийм уурхайд ажиллаж байгаад үйлдвэрлэлийн осол, мэргэжлээс шалтгаалах өвчний улмаас тахир дутуу болж хөдөлмөрийн чадвараа доод тал нь 50, дээд тал нь 90 хувиар алдсан. Одоо хөдөлмөрийн чадвар алдалтын хувьд ноогдох тэтгэврээс өөр орлогогүй байгаа 270-аад хүн байгаа юм. Сая манай яам, Үйлдвэр, худалдааны яамнаас томилогдсон ажлын хэсэг бүх уурхайнуудаар явж энэ тоог тодотгоод хөдөлмөрийн чадвараа алдсан иргэдтэй бараг 100 хувь уулзаад, чадвар алдалтынх нь хувь, түүнд тохирох мөнгөний тооцоог газар дээр нь хийгээд ирсэн. Одоо энэ асуудлыг хоёр яамны сайдын зөвлөлөөр хэлэлцээд Засгийн газарт оруулахаар бид төлөвлөж байгаа.


270-аад хүний, Бүрэнцогтын уурхайд бол 41 байна, Иххайрханд 12, Бэрхэд 184, Сайхан-Овоод 30-аад байх шиг байгаа юм. Энэ бүгдийг газар дээр нь тодорхойлсны үндсэн дээр 87 сая төгрөг зайлшгүй шаардлагатай гэсэн тооцоо урьдчилсан байдлаар гарсныг би өнөөдөр Их Хурлын эрхэм гишүүнд танилцуулж байна. 


Үндсэн чиглэлийн өнөөгийн 2003 оныход яг энэ нэрээр заавал дурьдаж оруулах уу гэдэг асуудлыг гишүүд та бүхэн мэднэ биз. Бид энэ асуудлыг боловсруулж байна. Үндсэн чиглэлд орно гэдэг чинь юу гэсэн үг вэ гэхээр эх үүсвэрийн асуудал гэсэн үг. Эх үүсвэрийг Засгийн газар дээр яриагүй байгаа учраас би өнөөдөр бүрэн төлөөлж ярихад төвөгтэй байна. Эсвэл нөөц хөрөнгөнөөс, эсвэл энийг төсөвлөсөн зардлын статьяа болгож оруулж, нийт зардлаасаа зохицуулах ийм л асуудал гарах байх. Энийг Их Хурлын гишүүд өөрсдөө шийдэх байхаа гэж хэлж байна.


Бидний хувьд энэ асуудлыг шийдэхэд бэлэн байна. Ирэх оны 1-р улиралд шийдчих байхаа гэж найдаж байгаа. Энэ онд мөнгө байхгүй л дээ. 


Б.Эрдэнэсүрэн:
-Соёлын төвийн холбоотой асуудал. Ер нь улсын төсөвт соёлын төвүүдийг засварлах асуудал нэрээрээ заагаад тусгагдчихдаг. Энэ оны хувьд бас нэрээрээ заагаад тусгагдсан. Тэрэндээ санхүүжилтээ өгдөг л дөө. Тэрнээс нийтэд нь фондолчихсон, яамны тийм зардал хөрөнгө байхгүй л дээ. Энэ оны хувьд мөн л ийм маягаар соёлын төвүүдийг сэргээн засварлах асуудлыг төлөвлөж байгаа. Баян Адрага сумын хувьд өнөө жил дутагдаж байгаа хөрөнгийг нь энэ оны төсөвт тусгаад хэрэгжүүлэхээр яам төлөвлөгөөндөө тусгасан байгаа.


Х.Жекей:
-Нэгдүгээрт, Монгол улсын хэмжээгээр тэнэмэл хүүхэд гээд 1025  хүүхдийн тухай асуудал байгаа гэж энэ юун дээр орсон байна. 580-аад хүүхэд нь халамжийн төвүүд дээр хүмүүжигдэж байгаа гэж. 2003 оны үндсэн чиглэлд туссан байдлаар нь авч үзэхэд судалгаа хийх, ер нь тоогий нь бүртгэх маягаар асуудлыг нь шийдэх шахуу юм орсон байна л даа. Тэгэхээр энэ тэнэмэл хүүхэд, хараа хяналтгүй болчихсон, эцэг эхийн. Энэ талаар дорвитой хийгдэх ажлын талаар үндсэн чиглэлд юм тусгаж болох уу, үгүй юу гэдгийг нэг.


Хоёрдугаарт, Дэлхийн банк, Азийн хөгжлийн банкны чиглэлээр хөдөөгийн ядуурлыг бууруулах, тогтвортой амьжиргааг дэмжих гэх мэтийн төслүүд хэрэгжиж байна. 17, 18 аймагт тийм төслүүд хэрэгжих юм байна. 2003 оны үндсэн чиглэлийг харж байхад. Энэ дээр нэмэгдэж хэрэгжихээр тийм. Ялангуяа ядуурлын чиглэлээр хийгдэх ажлууд байна уу, үгүй юу. Төсөлд тусгах юм гарч ирэх үү, үгүй юу гэж.


Гуравдугаарт, өнгөрсөн жил бид ХААЯ-ны  сайдын мэдээллийг сонсож байхад Алтайн нуруунд царцаа бараг энэ жил буухгүй шахуу л юм ярьж байсан. Сая бид явсан чинь бараг л гишгэх газаргүй шахуу буусан байна лээ. Тэр Алтайн нуруунд чинь. Бид судалгаатай, энэний дагуу бид хариу өгч байгаа гээд энд Их Хурлын чуулган дээр сайдын мэдээлэл ярьж байхад ингэж хэлж байсан юм. Энэ жил 2003 оны үндсэн чиглэл дээр ч гэсэн дорвитой юм тусаагүй байна л даа. Аягүй бол 2 жилийн дараа нэг гардаг учраас болилоо гэж хэлэх байх л даа. Ялангуяа бэлчээрийг сүйтгэж байгаа янз бүрийн хулгана, янз бүрийн царцаа, тэд нарыг устгах асуудал дээр дорвитой юм туссан уу?


Сум дундын эмнэлгийн асуудлууд байгаа. 2003 онд ер нь сум дундын эмнэлгийн асуудлууд шийдэгдэх үү? Үндсэндээ энэ төсөвт туссан юм байгаа юу? Сая Жигжид сайдын ярианаас аятайхан юм сонслоо. Өөрөөр хэлбэл Японы тусламжаар зарим алслагдсан говийн болон хангайн өндөр бүсийн нутагт байгаа тоггүй, харанхуй байж байгаа сумуудад эрчим хүчний асуудлыг шийдэх нарны болон салхины гэж. Энэ дээр би Баян-Өлгий аймгийн Булган сум гэж бүүр тэр хамгийн алслагдсан мухарт нэг сум байдаг юм. Сүүлийн 20 жил нэг ч улсын хөрөнгөөр хөрөнгө оруулалт хийгдээгүй юм байна лээ.


Тэнд байдаг улсууд нь болохоор цөөхөн урианхай хүмүүс. Бүр алслагдсан тийм газар л даа. Дэд бүтэц нь  ч гэсэн. Саяны 2 сумын асуудал шийдэх юм байна л даа. Тэрэн дээр хамгийн алслагдсан, тэгээд өндөр уулын бүсэд байгаа тэр сумын асуудлыг үндсэн чиглэлд тусгаж байгаад шийдээд өгчих боломж байна уу? Уг нь ноднин бичиг өгөөд энэ жилийн асуудал шийдье гэж байсан, тэгээд төсөвт бас тусалгүй ороод ирчихсэн байна. 


Ш.Батбаяр:
-Үндсэн чиглэлд хүүхдийн асуудал, ялангуяа тэнэмэл амьдралтай, эцэг эхийн хараа хяналтаас гадуур хүүхдийн асуудлаар тодорхой үг өгүүлбэрээр, арга хэмжээ зааж болох уу гэж гишүүн асууж байна. Бидний хийсэн өмнөх  хоёр жилийн байдлаар үндсэн чиглэлийн маань үндсэн агуулга бол ерөөсөө ийм тэнэмэл юмуу, гэр орноосоо дайжсан хүүхдийг аль болохоор эцэг эх, гэр оронд нь ах дүүд нь ойртуулах юмуу, гэр бүлийн нөхцөлтэй адилхан нөхцөл бий болгох замыг их анхаар гэсэн юм. Энэ замаар нэлээд ажил зохион байгуулсныг тайлан маягаар энд дурьдсан байгаа.


Гадаадын хүүхдийг ивээх байгууллагуудын халамж үйлчилгээ ч энэ рүү чиглэж ирдэг. Одоо энэ өвөл яг эхэлж байна. Өчигдөр манай Засгийн газрын хурал дээрээс Энхболд дарга бид хоёр үүрэг аваад, энэ хүүхдийн судалгааг дахин явуулж, хаана хаана байршуулж өвөлжих гэж байна. Яг траншейндаа чухам хэд нь байна вэ гэдгийг тооллого маягийн зүйл явуулна. Энэ үндсэн дээр бид өнөөгийнхөө нөхцөлд байгаа халамжийн төвүүдэд байрлуулах, байршуулах асуудлыг хийнэ. Өмнө нь төсөв хэлэлцэж байх үед гишүүдийн асуултанд хариулахдаа концепцийн зөрүүтэй байгаа нэг асуудлыг би дурьдаж байсан.


Энэ юу гэсэн үг вэ гэхээр зэрэг Засгийн газраас мэргэжлийн тусгай сургууль маягтай, тусгай дунд сургууль байгуулах замаар ерөөсөө эцэг эхгүй, гэр орон гэж байхгүй болсон тэнэмэл ийм хүүхдүүдийг төрөөс тусгай халамжилсан, тэгэхдээ хөдөлмөр мэргэжлийн ийм чиглэлээр сургах ийм тусгай сургууль байгуулах асуудлыг Засгийн газрын хурал дээр яриад шийдсэн юм. Байрны асуудал төвөгтэй байгаагаас болж энэ өвөл амжсангүй. Ирэх оноос энэ асуудлыг авч үзнэ гэсэн. Гэтэл олон улсын хүүхдийн байгууллага манай Улсын Их Хурлын энэ асуудлыг хариуцдаг гишүүд энд бас жаахан эргэлзэж байгаагаа илэрхийлж байгааг та бүхэн дуулсан мэдсэн байхаа.


Ийм нөхцөлд бид энэ асуудлыг Үндсэн чиглэлд өнөөдөр суулгах талаар хараахан болоогүй гэж үзэж байна. Гагцхүү энэ асуудлыг үргэлжлүүлэн судалж 2003 онд энэ талаар хэн хэнийх нь саналд ойртож дөхсөн ийм хувилбараар монголын энэ нэг хэсэг эмзэг хүүхдүүдийг ирээдүйд нь итгэлтэй иргэн болгон хүмүүжүүлэх асуудлыг төр засаг авах нь зүйтэй гэсэн ийм бодлоготой байна. 


Хоёрдугаар асуудал бас ядуурлын асуудлыг хөндлөө. Миний ойр дөт байдаг төсөл бол ядуурлыг бууруулах хөтөлбөрийн газрын энд хэрэгжиж байдаг Дэлхийн банкны санхүүжилттэй тогтвортой амьжиргааг дэмжих хөтөлбөр байгаа юм. Энэ хөтөлбөр нэлээн хугацааны 12 жилийн турш, эхний 4 жилийнх нь үндсэндээ тодорхой болоод энэ намраас эхлэн хэрэгжиж байгаа. Энэ бол эхний 4 жилд Баян-Өлгий, Баянхонгор, Увс, Өмнөговь, Дундговь, Төв, Дорнод гэсэн ийм аймгийн хүрээгээр хамарч байгаа.


2003 онд энэ аймгууд дээр нэмэх бололцоо байхгүй, яг энэ хүрээндээ хэрэгжиж эхлэх байх. Бусад бэлчээрийн эрсдэл, ХАА-н салбарын хөгжлийн хөтөлбөр зэрэг ядуурал ба хөтөлбөр гэсэн юунд мөн объект хамрах хүрээ үндсэндээ тогтчихсон байгаа учраас бид 2003 онд аймгийн хүрээг өргөтгөх замаар юмуу, хэлбэрийн шинэчлэл хийх бололцоо хумигдмал байхаа гэж ингэж би бодож байна. Энэ талаар Дамдиндорж, энэ хөтөлбөр чинь 2, 3 яаман дээр байгаа учраас хариулах улсууд хариулж болох юм, би тогтвортой амьжиргааны хувьд саналаа хэлчихэж байна.


П.Дамдиндорж:
-Царцааны талаар хариулъя. Ирэх жил бид 25 мянган га-д царцаатай тэмцэхээр төлөвлөж байгаа. Алтайн нурууны энэ жил голомтолсон байдлыг бид газар дээр нь судалж үзэхээр энэ намар хүмүүсээ явуулах гэж байна эхний групп. Хавар хүн дахин явж судлана, хөрсөнд нь чухам хэдий хэмжээний авгалдай байна вэ, ямар хэмжээг хамарсан байна вэ гэдгийг судалсны үндсэн дээр ямар чиглэлээр тэмцэх вэ гэдгээ энэ жил боловсруулж хойтон хавар дахин нягталж судалгаа явуулсны үндсэн дээр хийнэ. Гэхдээ бид хойтон Алтайн нурууны Жекей гишүүний хэлээд байгаа хэдэн сумдуудад царцаатай тэмцэх арга хэмжээг тэр сумуудад явуулахаар төлөвлөж байна, бас хамарч байгаа.


Б.Жигжид:
-Булган суманд салхины станц тавих боломжийн талаар ярьж байна л даа. Японы судалгааны групп өөрсдөө энийгээ сонгож шилэх юм байгаа юм. Зарчим нь хамгийн дулаан бүсэд нэгийг хамгийн хүйтэн газар нэгийг гэж бид нар тохирч байгаа. Тэр утгаараа хамгийн дулаан гэвэл Өмнөговь хавиар, хамгийн хүйтэн гэвэл Хөвсгөл, Завханы хойхнуур шиг байх болов уу гэж бодож байгаа. Тэгээд энүүгээр ажиллуулаад туршаад цаашдын арга хэмжээ болж явагдах юм. Тийм учраас өнөөдөр яг Булган суманд нэгийг тавина гэж хэлэх тийм бололцоо алга. Төслөө хэрэгжүүлж байгаа буцалтгүй тусламж авч байгаа улсууд өөрсдөө маш сайн судалж шийдвэрээ гаргана. Зарчим бол тийм байгаа гэдгийг хэлье. Цаашдаа энэ талаар анхаарах хэрэгтэй гэдэг нь ойлгогдож байгаа. 


П.Нямдаваа:
-Жекей гишүүн сум дундын эмнэлгүүдийн багаж төхөөрөмж юу болж байна вэ, 2003 оны төсөвт тусгах. Үнэндээ туссан юм байхгүй. Одоо энэ төсөвт эрүүл мэндийн салбарын хэмжээгээр 300 сая төгрөгний тоног төхөөрөмж тусгагдсан байгаа. Энэний 150-200 саяыг нь бид түргэн тусламжийн машинд зардаг юм. Жилд 30-40. Цаана нь 100 сая төгрөг үлдэнэ. 100 сая төгрөг маань жишээлбэл орчин үеийн суурин, рентген аппарат 1-ийг авч хүрэхгүй мөнгө л дөө. Түүнээс биш бид үнэхээр төсөвт энийг суулгаж чадаагүй. Сум, сум дундын эмнэлэгт байх ёстой багаж төхөөрөмжийн стандартаа батлуулсан энийгээ гадаад, дотоодын тусламж л гуйж байгаа. Байдал ийм.


Б.Шаравсамбуу:
-Жигжид сайдаас 2 асуулт асууя. Нэгдүгээрт, саяхан батлагдсан эрчим хүчний нэгдсэн хөтөлбөрт Говь-Алтай, Завхан аймгийн нутагт салхин цахилгааны эх үүсвэр байршуулах зорилгоор судалгаа хийгдэх тухай тодорхой заагдсан. Тэгэхээр энэ дээр яг тодорхой сумуудын төв дээр салхины эрчим хүч хийхээр судалгааны ажлыг 2003 онд ямар журмаар хийх гэж байгаа вэ гэдэг.


Хоёрдахь асуудал, Мянганы замтай холбоотой, мөн Завхан аймгийн нутагт Тэгш, Идэрийн гол дээр гүүр тавих хайгуулын ажлыг 2002 онд хийж дуусгахаар барилгын материалын хайгуул, зураг төсөл хийхээр 105 сая төгрөгийн төсөв Үндсэн чиглэлд тусгагдсан байсан, 2002 онд. Бусад бас ажлууд бий л дээ, хэд хэдэн даваа засах барих. Тэрний гүйцэтгэл юу болсон бол, 2003 онд энэ огт үг нь алга болчихсон байх юм, дүн эд нар нь. Энэ яагаад ийм болчихов, энэ голуудын гүүрийн асуудлууд чинь алга болчихож. Бодлого өөрчлөгдөв үү, эсвэл мартаад орхичихов уу гэсэн юмыг тайлбарлаж өгөөч.


Үйлдвэр, худалдааны яамнаас нэг асуулт байна. Манай мөрийн хөтөлбөрт байгаа нийт аймгуудад, сумуудыг хамаарсан бөөний худалдааны сүлжээ байгуулах тухай асуудлаар. Энэ дээр мөн 2003 оны үндсэн чиглэлд бас их бүдэгхэн үндсэндээ бараг байхгүй байгаа гэж хэлж болохоор ийм юм байгаа. Тэгэхээр энэнтэй холбогдуулаад асуухад 2002 онд тендер зарлаж хийсэн 4 аймгийн бөөний худалдааны сүлжээнийхээ үр дүнг шалгаж танилцаж үзсэн үү? Ямархуу үр дүнтэй болов, цаашаа 2003, 2004 онд бөөний худалдааны сүлжээг нийт аймагт хийх талаар бодлогын хувьд ямар өөрчлөлт оруулж, малчдын мал аж ахуйн гаралтай бүтээгдэхүүний үнийг тогтвортой байлгах, худалдан авагч олж зах зээлээ нээж өгөх, тэгээд энийгээ бөөний худалдааны сүлжээгээр дамжуулж хэрэгжүүлэх талаар ямар ажлыг энд тусгаж хийх гэж байна вэ гэсэн ийм асуулт байна.


Б.Жигжид:
-Би товчхон хариулъя. Говь-Алтай, Завхан аймгийн нутагт салхины судалгааг 2003 онд хийх ажил явагдана. Тэгэхдээ тийм сум, ийм суманд гэж одоогоор хэлэхгүй, яагаад гэвэл энэ бол судалгааныхаа ажлыг өмнөх хийсэн судалгаагаа үндэслэж байгаад, хаа байж байгаа бололцоотой газрыг судлах учраас энэ дээр сум, сумаар нь ангилаад гаргасан юм байхгүй, судалгааны ажил нь хайгуулынхаа ажлаар явагдана. 


Гүүрийн асуудлыг хэрэв зөвшөөрвөл ирэх 7 хоногийн мэдээлэл сонсдог шүү дээ, тэрэн дээр Мянганы замаар тусгайлан мэдээлэл сонсох юм байна лээ, тэгэхэд хариулж болох уу?


О.Эрдэнэ:
-2002 онд бөөний худалдааны сүлжээний хөтөлбөрийн хүрээнд бид улсын төсвөөс хүүгүй зээл авч 3 аймагт энэ ажлыг хэрэгжүүлж эхэлсэн, саяхан үйлдвэр худалдааны яамны бөөний худалдааны сүлжээ төслийн баг, яамны газрын дарга нар оролцсон баг газар дээр нь очиж ажиллаад энэ ажлын явц байдалтай танилцаад ирсэн. Тэгэхээр энэ ажлын явцаас харахад бидний хийсэн ажлын эхний үр дүн, ялангуяа орон нутагт жижиглэнгийн барааны үнийн хэмжээ буурах, бараа материалын хангамж сайжрах ийм нааштай хандлагууд байна. Гэхдээ тэнд зохион байгуулалтын хувьд дараа дараачийнхаа аймгуудад зохион байгуулахад анхаарах ёстой ийм зүйлүүд байсан гэдгийг дурьдаж хэлье.


Ер нь зохион байгуулж байгаа ажлын эхлэл нь ямар нэгэн тодорхой үр дүнд хүрч, өөрөөр хэлбэл орон нутгийн бөөний худалдааны сүлжээ хөтөлбөр хэрэгжүүлж байгаа аймгуудын үнийн түвшин бол ямар ч байсан тодорхой хэмжээгээр, судалгааны үр дүнгээр нэр төрлийн бараагаар буурч байгаа гэдгийг манайхан бас нарийн судалсан судалгаа тооцоо бий. Бид нар энийгээ бас албан ёсоор холбогдох, эрхэм гишүүддээ, орон нутагт нь тойрог дээр нь ямархуу үр дүн гарч байгаа талаар бид нар мэдээлэл өгье.


2003 оны хувьд Сүхбаатар, Говьсүмбэр, Дорноговь аймагт ТАСИС хөтөлбөрийн хүрээнд бид нар энэ ажлыг зохион байгуулахаар холбогдох гэрээ хэлцэл яриа хөөрөө хийгээд, ямар ч байсан 1.2-1.5 сая евро-гийн эх үүсвэр амалсан байгаа. 


Дараагийн 2-р хагаст нь 2003 оны 2-р хагаст Увс, Хөвсгөл, Өвөрхангай, Өмнөговь, Завхан аймгуудад бид Герман, Нидерландын Засгийн газраас энэ шугамаар санхүүжилт хүсээд байгаа. Энэ нь одоохондоо энэ санхүүжилтийн асуудал нь шийдэгдэнэ, шийдэгдэхгүй гэсэн хариулт хараахан ирээгүй байна. Энэ чиглэлээр бас манай дипломат төлөөлөгчийн газар, худалдааны төлөөлөгчийн газар ажиллаж байгаа хүмүүс, манай яамны улсууд бас нэлээн ажиллаж байгаа. Тэгэхээр энэний тухайн эх үүсвэрийн асуудал тодорхой шийдэгдээд ирэхээр тэр талд нь тухайн үед нь мэдээлэл өгье. Ер нь үндсэн чиглэл, төсөвт бөөний худалдааны сүлжээ 50 орчим сая төгрөг төлөвлөгдсөн байгаа. Энийг бөөний худалдааны сүлжээ гэсэн төслийн багийг цаашид санхүүжүүлэх, судалгааны ажил хийх ийм чиглэлээр ажлыг хэрэгжүүлэхэд зарцуулагдах байхаа гэж бодож байна.


Өнгөрсөн жил өгсөн шигээ төсвөөс энэ жил тодорхой хэмжээний зээл өгөх энэ асуудал хараахан тусгагдаж яригдаагүй байгаа. Энэ талаар хэрэв тодорхой мэдээлэл байвал манай Улаан сайд ямархуу бодол саналтай байна тэрнийгээ хэлэх байхаа.


С.Төмөр-Очир:
-Одоо завсарлая даа. Завсарлаж хүрч ирээд асуулт, хариултаа үргэлжлүүлье. Хэдэн хуулийн редакциудыг сонсгоё.


Гэрээ соёрхон батлах тухай. Азийн хөгжлийн банк Монгол Улсын хооронд байгуулсан Нийтийн аж ахуйн хөгжлийн 2 дахь шатны төслийн зээлийн гэрээ батлах тухай. Энэ дээр саналтай гишүүн байна уу? Байхгүй байна. Эцсийн найруулга сонслоо.


Дараагийнх нь. 2002.7.1-ний Киев хотноо гарын үсэг зурсан Монгол Улсын Засгийн газар, Украйн улсын Сайд нарын танхимын хооронд байгуулсан Орлого, хөрөнгийн татварыг давхардуулж ногдуулахгүй байх тухай хэлэлцээр соёрхон батлах тухай Энэ дээр саналтай гишүүн байна уу? Байхгүй байна. Эцсийн найруулга сонслоо.


Хэлэлцээр соёрхон батлах тухай. 2002.2.28-ны өдөр Софи хотноо гарын үсэг зурсан Монгол Улс, БН Болгар Улс хоорондын Орлого, хөрөнгийн татварын… Энэ дээр саналтай гишүүн байна уу? Байхгүй байна. Эцсийн найруулга сонслоо.


Хэлэлцээр соёрхон батлах тухай. 2002.3.8-ны өдөр Улаанбаатар хотноо гарын үсэг зурсан Монгол Улс Нидерландын Вант Улс хоорондын Орлого ба хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай конвенц. Саналтай гишүүн байхгүй байна. Эцсийн найруулга сонслоо.


Хэлэлцээр соёрхон батлах тухай. 2002.5.27-ны өдөр Оттава хотноо гарын үсэг зурсан Монгол Улс Канад Улсын Засгийн газар хоорондын Орлого ба хөрөнгийн татварыг давхардуулж ногдуулахгүй байх, татвар төлөхөөс зайлсхийх явдлаас урьдчилан сэргийлэх тухай конвенц. Саналтай гишүүн байхгүй байна. Эцсийн найруулга сонслоо.


Конвенцид нэгдэн орсныг соёрхон батлах тухай. Олон улсын хөдөлмөрийн байгууллагаас Швейцарын Холбооны Улсын Женев хотноо 1973 онд батлагдсан Ажилд авах насны доод хязгаарын тухай 138-р конвенцид Монгол Улс нэгдэн орсныг соёрхон баталсан тухай конвенц. Саналтай гишүүн алга байна. Эцсийн найруулга сонслоо.






ЗАВСАРЛАГА


С.Төмөр-Очир:
-Ажлын хэсгийнхнийг урьж байна. 


А.Шагдарсүрэн:
-Миний эхний асуулт ер нь бидний эцсийн зорилго бол улс орныг хөгжүүлэх, ард түмний аж амьдралыг дээшлүүлэх асуудал л даа. Тэгэхээр манай үндсэн чиглэлд ч юмуу тусгагддаггүй, статистик мэдээ ч гардаггүй нэг гол үзүүлэлт байгаад байгаа юм. Хүн амын бодит орлогыг хэдэн хувиар нэмэгдүүлэх гэдэг юмуу, тэр нь хэдэн хувиар нэмэгдэв гэдэг ийм үзүүлэлт байдаггүй. Энэ ямар учиртай байна вэ, энийг тооцдог арга байхгүй юу. Юу гэж бодит орлого хэдэн хувиар өсч явж байна вэ гэж үзэж байна вэ?


Нөгөө нэг асуулт бол, дотоодын нийт бүтээгдэхүүнийг 5.2 хувиар өсгөнө, энэ дотор аж үйлдвэрийг 6.9, хөдөө аж ахуйг 3.8, тээвэр холбоог 8, барилгыг 7.3 хувь, худалдааг 5.7 гээд тэрэн дотроо, тэрнээс гадна үйлчилгээг 1.1 хувь гэж байгаа юм. Үйлчилгээ гэдэг дотор мэдээж баар, ресторан ч гэдэг юмуу, зочид буудлын үйлчилгээ гээд бас нэлээн гайгүй, ер нь хэмжээндээ тулсан үйлчилгээнүүд байдаг байх л даа. Гэхдээ ахуйн үйлчилгээ гээч юм хамгийн хоцрогдсон, өглөө ч асуултаар ярьж байна лээ. 100-гаад халуун усыг шинээр байгуулсан. 


Тэгэхээр энэ чинь 1989 оны үед 400 гаруй халуун ус байсан, тэрнээс бүгд устаад зарим нь баар юм болоод ингэчихээд, одоо шинээр 100-г нэмж бий болгосон юм байна, сэргээж, цаана нь хичнээн сум байна вэ, энийг хэдийд халуун устай болгох зорилт байна вэ, бидний зорилт. Ер нь Улаанбаатар хотын гэр хороолол хашаануудад халуун усгүй хороо маш их байгаа. Энийг яах юм бэ, энэ талаар төсөл юм хэрэгжүүлэх талын юм байна уу, үгүй юу? Энэ жилийн төлөвлөлтөнд 400 нь хөдөөд нэг хэдэн халуун ус байгуулаад дуусчих хөрөнгө байна. Энэ талаар тодруулъя гэсэн юм.


Нөгөө нэг юу бол автотээвэр гээч юм бүр хөгжил нь бүр байхгүй ихээхэн доройтлоо л доо. 1989 оны үед 1 тэрбум 870 гаруй тн км-ийн ажил гүйцэтгэдэг байсан маань одоо 140 сая тн км-ын ажил гүйцэтгэдэг болчихож л дээ. Энэ бол үйлдвэрлэл, барилгын ажил ихээхэн муудсантай холбоотой байдаг байх. Тэгтэл бид нар замд асар их хөрөнгө гаргаад байгаа байхгүй юу. Орж ирж байгаа зам тээврээс авто замаас орж ирж байгаа хөрөнгөө бүтэн хөрөнгө оруулалтанд оруулчихаж байгаа. Цаашдаа энэ авто зам тээврээс орж байгаа хөрөнгөөсөө давахаар ийм хөрөнгө оруулалт бий болох нь л дээ. Энэ талаар ямар бодлоготой байна вэ, зам тээвэр маань үйлдвэр, барилга хөгжихөөр зэрэг дагаад хөгжинө гэсэн ийм байдлаар явж байна  уу гэсэн ийм асуудал байна.


Гэтэл энэ зам тээвэртэй холбогдоод 1990 онд хэрэглэж байсан бензин шатахуун маань одоо тэрнээсээ хамаагүй илүү зарцуулагддаг болчихсон байгаа юм. Өөрөөр хэлбэл үйлдвэрлэлд биш, бүтээн байгуулалтанд биш, зүгээр өдөр тутмын аар саархан хэрэгцээнд зарцуулагдаж байна. Өөрөөр хэлбэл 1990 онд хэрэглэж байсан бензинээс 30 мянган тн бензин илүү хэрэглэдэг. Үнээр нь аваад үзэх юм бол 11 сая долларын бензин шатахуун илүү хэрэглэж байгаа ийм тооцоо байх юм. Тэгэхээр энэ маань ямаршуу бодлого, ер нь энэ дээр бодлогын юм байна уу гэж. 


С.Төмөр-Очир:
-Та их нарийн тоотой юм байна шүү дээ. Хариулах хүн танаас илүү гаргаж хариулж чадах болов уу яах бол?


Б.Жигжид:
-Халуун ус 130-аад сум бараг, 100 орчим сум, 100 гаруй сум халуун усгүй байгаа л даа. Энийг бид түрүүн би хэлсэн. 400 саяд 2003 онд халуун ус барина. Цаашдаа бусдыг барих талаар бид чармайж байгаа, хөрөнгийн эх үүсвэрээсээ болоод бүгдийг биелүүлэхэд их хүнд байгаа, ний нуугүй хэлэхэд. Ямар ч байсан халуун усгүй газрыг халуун устай болгоно гэдэг зарчим хэвээрээ байгаа.


Улаанбаатар хотод ганц нэг халуун ус баригдсан, бид төвлөрсөн төсвийн хөрөнгө оруулалтаар Улаанбаатар хотод халуун ус цаашдаа барих тийм бололцоо байхгүй. Хотын төсвөөсөө барих, хувийн компаниудыг халуун ус барихад нь дэмжлэг үзүүлэх гэсэн ийм л бодлого, чиглэлтэй байгаа. Ер нь Улаанбаатар хотын хувьд халуун усны асуудал гол нь гэр хороололд байгаа л даа. Тэрнээс биш хотын төв хэсгээр ялангуяа бассейнтэй халуун ус байна, саун элдэв юмтай халуун ус маш их олон болсон байгаа, үнэ тариф өндөртэй учраас гэр хорооллынхон энд орж орно гэдэг бол байхгүй л дээ. Захын хорооллууд дээр үнэхээр асуудал байгаа юм. 

 
Тээврийн хувьд бол 1990 оноос огцом тээврийн салбарыг тэр чигээр нь үндсэндээ ачаа тээврийн байдал ч ноцтой хүнд болсон. Өөрөөр хэлбэл ачаа эргэлтгүй болсон. Хоёрдугаарт, шатахууны хомсдолоос болоод үндсэндээ тээврийн байгууллагууд үндсэндээ дампуурал руу орж ирсэн. Тэрнийгээ худалдаж авах чадваргүй болсон, хоёрдугаарт нийлэлтгүй байсан. Ингээд нийтдээ тээврийн компаниудыг зарчмын хувьд үндсэндээ хувьчлаад ганц нэгхэн төрийн өмчийн оролцоотой жижигхэн юм бий. Хоёр гуравхан автобус бааз бий, өөр юм байхгүй болсон. Одоо бол харин сүүлийн жилүүдэд сэргэж байгаа. Нэлээн сайн сэргэлтийн процесс сайн явагдаж байгаа. Ялангуяа төслүүдтэй холбоотой шинэ хөдөө гадаа, хот хүрээ газарт, нөгөө талаараа хувийн хэвшлийн аж ахуйнуудын ялангуяа барилга байгуулалттай холбоотой тээврийн үйл ажиллагаа нэлээн өсч байгаа.


Цаашдаа зарчмын хувьд бид нар энийг зах зээлийнх нь жаяг, журмаар явуулах, төрийн зохицуулалтыг нь харин сайн хангаж өгөх, аюулгүй байдал руу анхаарах, шатахуун түлшээр нь таслахгүй байлгах ийм л бодлогыг баримталж байгаа, шатахууны хувьд манай улс нийтээрээ 1989 оны түвшинд авч байсан шатахууны хэмжээ бол дахин буурсан шүү дээ. 800, 900 мянган тн хүрдэг байсан, одоо 400 мянга хүрэхтэй үгүйтэй, 300 мянга жаахан гараад явж байгаа.


Энэ дотор дизелийн түлшний зарцуулалт маш их буурсан. Энэ нь сум, суурин газрууд эрчим хүчний нэгдсэн системд холбогдож байгаатай нэг талаасаа холбоотой. Нөгөө талаасаа ХАА-н нэгдэл гэдэг юм байхгүй болсноос хойш сумын дизель станцыг удаан цагаар ажиллуулах чадваргүй болчихоод байгаатай холбоотой. Гуравдугаарт, нэлээд олон аймгийн дизель станцыг зогсоож, төвлөрсөн эрчим хүчний системд холбосон. Энэ нь дизелийн түлшний хэрэглээг үлэмж бууруулсан. 


Мөн цахилгаан станцууд дээр мазут түлдэг байдал маш их байсныг их хэмжээгээр бууруулж чадсантай холбогдуулаад шатахууны зарцуулалт буурч байгаа, тээврийн хэрэгсэл их олон орж ирж байгаа, өөрөөр хэлбэл жижиг суудлын машинууд ихээхэн хэмжээгээр орж ирж байгаатай холбогдуулаад авто бензиний хэмжээ өсч байгаа ийм тал байгаа. 


Ч.Улаан:
-Эдийн засаг нийгмийг хөгжүүлэх үндсэн чиглэлийг батлах үзүүлэлтийн системийн талаар ноднин жил нэлээн санал яригдаж байгаад энэ бол хуучин байгаа хэлбэрээрээ үлдсэн л дээ. Одоогийн мөрдөж байгаа энэ хэлбэр нь бол Засгийн газрын хуулинд тодорхойлсон хэлбэр байгаа юм. Ер нь хэрвээ энэ үзүүлэлтийн системийг өөрчилж цөөн тооны эдийн засгийн индикатор үзүүлэлт батлана гэвэл энэ дотор яах аргагүй хүн амын бодит орлогын үзүүлэлтүүд орж ирнэ. Бид ч оруулах санал тавьж байсан удаатай. 2001 оны үндсэн чиглэл батлуулахад ийм санал оруулсан шүү дээ. Тэгээд хуучнаараа батлана гээд ингэсэн.


Ер нь хүн амын бодит болон хүн амын мөнгөн орлогын тооцоо судалгаа бол Санхүү, эдийн засгийн яаман дээр байнга хийгдэж байгаа, судалгааны шинжтэй бид нар энийг ашиглаж явдаг. Хэрвээ цаашдаа энийг батлагдах директивный үзүүлэлт болгоно гэвэл энэ судалгааныхаа чанарыг сайжруулах, түүнийг мэдээлэх харилцан уялдаатай систем бий болгох ажлыг нь хамтад нь шийдэх хэрэгтэй болно л доо. Тэгэхээр ийм үзүүлэлтийг одоогоор тооцооны шугамаар ашиглана гэдгийг би тодруулъя.


Б.Баттулга:
-Улаан сайдаас 2 асуулт асууя. Засгийн газар жил болгон Монгол Улсын эдийн засаг, нийгмийг хөгжүүлэх үндсэн чиглэл боловсруулж, Улсын Их Хуралд оруулж байгаа. Тэгэхээр энэ Үндсэн чиглэлийг дүгнэдэг шалгуур, биелэлтийг нь тооцдог тийм арга механизм хэр байдаг юм бэ? Тухайлбал өнгөрсөн 2002 оны эдийн засаг, нийгмийг хөгжүүлэх үндсэн чиглэл хэдэн хувьтай биелэсэн гэсэн тийм юу хэлж болох болов уу?


Хоёрдугаар асуудал, Засгийн газар 2003 онд хөгжүүлэх үндсэн чиглэл, 2000 оны төвлөрсөн төсөв, мөнгөний бодлого зэрэг томоохон баримт бичгүүдийг боловсруулж Их Хуралд өргөн барьж байгаа. Энэ бол нэлээн цаг хугацаа шаардсан, бодлогын чанартай, ийм томоохон баримт бичиг юм. Тэгэхээр эдгээр баримт бичгүүдийг боловсруулахад Засгийн газрын бусад яамд, агентлагууд, энэ мэргэжлийн байгууллагууд хэр оролцдог юм бэ? Энэ үндсэн чиглэл, эдгээр баримт бичгүүдэд туссан яам, агентлаг, газруудын нэр зааж орсон арга хэмжээнүүдийг өөрсдөө боловсруулж, саналаа нэгтгэж өгдөг үү?


Энэ дээр сүүлд нь нэгэнт батлагдсан баримт бичгүүдэд орсон зүйлээ тухайн яам, агентлагууд нь хариуцаж биелүүлэх үү, эдгээр баримт бичгүүд боловсруулах шатандаа хэр уялдаа холбоотой байдаг юм бэ?


Ч.Улаан:
-УИХ-аас баталсан эдийн засаг, нийгмийг хөгжүүлэх үндсэн чиглэлийн биелэлтийг хагас жил тутамд гаргаж албан ёсоор тайлагнаж байгаа. Заалт, зүйл нэг бүрээр гаргадаг юм. Энэ оны эхний хагас жилийн гүйцэтгэлээс үзэх юм бол 310 арга хэмжээ төлөвлөгдсөн байгаагаас 250 арга хэмжээ нь буюу 82.2 хувь нь бүрэн хэрэгжиж яваа ийм дүн байгаа. Энэ танилцуулга Их Хуралд тарсан байх гэж бодож байна. Бид хоёр удаа байнга албан ёсоор танилцуулж байдаг юм.


Үндсэн чиглэл, төсөв, мөнгөний бодлого зэрэг энэ бодлогын баримт бичгийг боловсруулахад анх нь салбар, яамдаас саналыг нь авч түүнийг нь нэгтгэх үндсэн дээр боловсруулдаг ийм журамтай л даа. Мөн гүйцэтгэлийг нь гаргахдаа ч гэсэн яам, холбогдох яам, орон нутаг, агентлагуудаас энэ гүйцэтгэлийг нь өөрсдөөр нь гаргуулж авч ингэж дүгнэлт хийж явдаг. Тэгэхээр энэ бол боловсруулалтын түвшинд байнга оролцож байгаа, хэрэгжүүлэхдээ биеэ даагаад хэрэгжүүлдэг. Түүнийгээ эргэж тайлагнасныг нь бид нар нэгтгэж, танилцуулж байгаа ийм журмаар явж байгаа гэдгийг би тодруулъя.


Д.Дондог:
-Хоёр, гурван зүйл асууя. Энэ оны үндсэн чиглэлд ерөнхийдөө соёлын байгууллагуудын асуудлыг, ялангуяа орон нутгийн соёлын төвүүдийн асуудлыг нэлээн анхаарна гэж ингэж бодлого болгож байгаа. Тэгэхээр Үндсэн чиглэл дээр бол тодорхой яг нэр хаяг зааж нэг их олон соёлын төв заагаагүй. Нийтлэг маягаар заасан байгаа. Энэ маань хэр олон соёлын төвийг хамрах юм бэ? Яг юуг голлож анхаарах юм бэ гэдэг дээр түрүүн Хүрэлсүх гишүүн асуусан. Тэгэхдээ жаахан дутуу хариулагдлаа гэж бодож дахин асууж байгаа юм нэгдүгээрт.


Хоёрдугаарт, багийн шуудангийн талаар үндсэн чиглэл боловсруулж байх үед яригдсан уу, энэ талаар ямар бодлого чиглэлтэй байна вэ? Орон нутгаас энэ талаар нэлээн саналууд гардаг юм гэж нэмж хэлэх байна.


Гуравдугаарт, дутуу баригдсан барилгууд, ялангуяа нийгэм соёлын салбаруудын чиглэлээр бас нэлээд байх юм орон нутагт. Энийг хэр тооцож үндсэн чиглэлд тусгаж байгаа юм бэ? Зарим нь ашиглаад явахад боломжтой. Нэн даруй шаардлагатай газар байгаа байх. Зарим нь бас хөрөнгө зараад хэрэггүй гэх явдал ч байдаг юм. Тэгэхдээ энийг хэр тооцож байгаа юм бэ гэдэг дээр нэг зүйл хариулж өгөөч гэж хэлэх байна.


Ерөнхий боловсролын сургуулиудыг компьютержүүлнэ гээд манай Үндсэн чиглэлд байж байгаа. Энэ дээр үндсэндээ 2003 онд хэдий хэрий олон сургууль хамрагдах вэ?


Фермерийн аж ахуйн тухай бас Үндсэн чиглэлд дурьдагдсан байгаа. Энэ талаар фермерийн аж ахуй байгуулах, түүнтэй холбоотой хууль боловсруулж санаачилж, баталж гаргах тал дээр хийгдэж байгаа ажил байна уу, ямар түвшинд явна вэ гэж асуумаар байна.


Бөөний худалдаа, жижиг үйлдвэрлэлийн чиглэлээр асуугаад байх юм, жаахан тодорхой бус байна. Энэ чиглэлээр орон нутагт нэлээн хүсэлт гардаг, энэ рүү нэлээн анхаарал хандуулж байна. Энэ рүү бас Үйлдвэр, худалдааны яамнаас хариулт өгөөчээ гэж хэлэх байна. Нар салхины энергээр өглөө бас хэлсэн. Тэгэхдээ бас тодорхой бусаар үндсэн чиглэлд суугаад байх юм. Ялангуяа үндсэн чиглэл дээр ерөнхийд нь тэгнэ гэсэн аймаг, сумын нэр заагаагүй асуудлууд биелэлтийг нь тооцоход ч гэсэн бас тодорхой бусаар бидэнд мэдэгдэж өгөхгүй, нийт дүнгээр гарчихаад, төлөвлөхдөө ч гэсэн нийт дүнгээр явчихаад байгаа учраас энийг дахин дахин тавьж байгаа байх гэж ойлгоорой. Анхаарал тавьсанд баярлалаа.


Б.Эрдэнэсүрэн:
-Соёлын төвүүдийн хувьд 230 сая төгрөг ерөнхий дүнгээрээ суусан. Энийг бид нар орон нутгийн яг баригдаж энэ онд ашиглахад бэлэн болсон, орон нутаг нь нэлээд хэмжээний хөрөнгө гаргачихсан ийм газруудад хуваарилахаар энд хуваарь гаргачихсан байгаа. Санхүү, эдийн засгийн яамтай тохиролцоод. Энд Ховд аймгийн Манхан сум, Дундговь аймгийн Дэрэн сум, Хэнтий аймгийн Баян-Адарга сум, Баянхонгорын Эрдэнэцогт сум, Увс аймгийн Тариалан сум, Дорнодын Баян-Уул сумын соёлын төвүүд дээр 230 сая төгрөг одоогоор тавигдаад байгаа.


Компьютерийн хангамжийн хувьд одоогийн байдлаар энэ хичээлийн ирж байгаа онд 10 жилийн сургуулиудыг үндсэнд нь компьютержүүлье гэсэн ийм зорилт тавьсан байгаа. Өнөөгийн байдлаар 10 жилийн 48 сургууль ерөөсөө компьютергүй байна. Ганц компьютертэй 37 сургууль, 2 компьютертэй 21 сургууль байгаа юм. Ингээд нийтдээ 106 сургууль байгаа, ямар ч гэсэн эхний ээлжинд энэ 106 сургуулийг компьютержүүлье гэсэн ийм зорилт тавьж байгаа. Цааш нь илүү гаргаж 8 жилийн сургуулиудыг бололцоо бүрдвэл компьютержүүлнэ гэсэн ийм бодолтой байгаа.


О.Эрдэнэ:
-Бөөний худалдааны сүлжээний хэрэгжилтийн явцыг дэлгэрүүлж тайлбарлаж хэлээчээ гэсэн асуултын дагуу би зарим нэг зүйлийг дэлгэрүүлж, тодруулъя. Төслийн нэгжийг Үйлдвэр, худалдааны яаман дээр бид 4 хүний бүрэлдэхүүнтэй байгуулагдсан. Энд 4 үндсэн ажилтан, 1 орон тооны бус ажилтантайгаар үйл ажиллагаагаа эрхэлж байна. Төслийн нэгжийн 2003-2004 онд хэрэгжүүлэх ажлын төлөвлөгөөг хариуцах хүн бүрээр нь гаргаж хяналт тавиад ажиллаж байгаа. Цаашид төсөл хэрэгжүүлэх аймгуудын зах зээлийн эрэлт хэрэгцээ, тээвэрлэлтийн оновчтой судалгааны талаар тендер зарлаад дүгнэх шатандаа явж байна.


Монголд хэрэгжүүлж буй гадаадын болон Засгийн газрын төслүүдийн зорилготой бөөний худалдааны сүлжээ, энэ төслийн өөрийн зорилгыг уялдуулах ажлын чиг гаргах, эхний ээлжинд Хүнс, хөдөө аж ахуйн яаманд хэрэгжүүлж буй GTZ хоршоо төсөлтэй хамтран зүүн 4 аймгуудыг хамруулж ажиллах. Мөн бөөний худалдааны сүлжээг хэрэгжүүлэх арга зам сэдэвт сургалтанд бид нар 11-р сарын эхээр орон нутагт зохион байгуулахаар төлөвлөөд байна. Дээрх сургалтанд аймгуудын Засаг даргын орлогч, төсөл хариуцсан мэргэжилтэн, сонирхогч, бөөний худалдаа эрхлэх гэж байгаа компани, нийтдээ хамтарсан 30 гаруй хүмүүс оролцохоор мэдэгдэл өгөөд байгаа.


Энэ сургалт бол бас яг бодит байдал дээр бөөний худалдааг орон нутагт яаж хэрэгжүүлэх вэ гэдэг бас тодорхой практик алхамуудыг шийдэхэд дэмжлэг туслалцаа үзүүлэх байх гэж бид нар найдаж байгаа. Мөн тогтвортой хөгжил хөтөлбөртэй хамтран төсөл хэрэгжүүлэх аймгуудын удирдлагыг хамруулсан тогтвортой хөгжлийг хангахад бөөний худалдааны сүлжээ төслийн үүрэг сэдвээр бид ярилцлага зохиохоор бас зохих орон нутгийн байгууллагуудтай тохироод байгаа. Төслийн хэрэгжилтийн явц цаашид хэрэгжүүлэх аймгуудын мэдээллийн сүлжээтэй уялдуулсан Монгол орны газрын зурганд тэмдэглэсэн тийм үзүүлэн материалыг бэлтгээд одоо бэлэн болчихоод орон нутагт тараах ажил хийгдэж эхлэх гэж байна.


Цаашид мэдээллийн сүлжээний төв бий болгох, ялангуяа электрон худалдаа зэрэг төслүүдийг хэрэгжүүлэх бэлтгэл хангах ажил үндсэндээ эхлээд байгаа. Баянхонгор, Хэнтий, Орхон аймгуудад төслийг хэрэгжүүлж байгаа компаниудын гэрээгээр хүлээсэн үүргийн биелэлтийн явцдаа саяхан манай Үйлдвэр, худалдааны яамны ажлын хэсэг очиж танилцаад ирсэн. Эндээс ажлын удирдамжийг гаргаж нийтдээ 10 сарын сүүлчээр энэ үйл ажиллагаагаа цаашид юу хийх юм бэ гэдгээ бас тодруулж, дэлгэрүүлж мэдээлэх ийм мэдээллийг бид цаашид хийнэ.


Төслийн цаашдын хэрэгжилтийн эх үүсвэр болох Европын холбооны ТАСИС хөтөлбөрийг Монголын талын удирдлагуудтай бид бас ажил хэргийн уулзалт зохиож, цаашид энэ 1.2-2.5 сая евро-гийн санхүүжилт авах гэж байгаа. Энийг яаж хэрэгжүүлэх вэ гэдэг дээр бас ажил төрлийн уулзалт, ярилцлага хийж байгаа. Германы Засгийн газартай бас энэ чиглэлээр баруун аймгуудад хэрэгжүүлэх төслийнхөө эх үүсвэрийг олох чиглэлээр бид бас үйл ажиллагаа явуулж байна гэж товчхондоо ярихад ийм байна.


Б.Жигжид:
-Багийн шуудангийн талаар би түрүүнд хэлсэн. Би асуулт бас буруу сонссон байж магадгүй. Багийн шуудангийн асуудлаар багийн шуудан хүргэлтийг 60 хувьд хүргэж чадсан. Бараг 100 хувь хүргэдэггүй байсан. Энэ богино хугацаанд ийм арга хэмжээ авлаа. Одоо үлдсэнийг хүргэх талаар арга хэмжээ авна. Манай мөрийн хөтөлбөрт туссан байж байгаа, хөрөнгө, санхүүтэй холбоотой учраас хүндэрч байгаа. Тэгэхдээ дандаа Засгийн газрын хөрөнгөөр энийг хийнэ гэдэг ийм юм байж болохгүй учраас бусад арга хэлбэрүүдийг хэрэглэнэ. Өөрийн дотоодын байгууллагуудын хөрөнгө оруулалтыг ашиглах замаар нэлээд, энэ жил гэхэд бараг 30-аад машин, мотоциклуудыг олгосон. 


Аймаг, орон нутагтаа авч байгаа арга хэмжээ бас нэлээн олон байгаа. Жишээ нь Дундговь, Дорноговь аймаг гэхэд мотоциклээр багийн шуудан хүргэдэг юмыг аймгийн Засаг дарга нь зохион байгуулсан байж байгаа. Цаашдаа ингээд сайжруулах арга хэмжээг үргэлжлүүлэн авна. 


Дутуу барилгын хувьд хоёр янз л даа. Төрийн өмчийн хороо хариулах ёстой асуулт байгаа юм л даа. Аймаг, орон нутагт байгаа дутуу орхиод баригдчихсан барилгууд нэг хэсэг нь орон нутгийн өмчид шилжээд хувьчлах чиглэл дээр явж байгаа. Хувьчлагддаггүй юм их олон байдаг юм. Зориулалтаар нь гүйцээх тухай холбоотой асуудал бол нэлээд байдаг, энэ бол ихэвчлэн сургууль, эмнэлгийн байгууллагууд байдаг юм байна лээ, энэ чиглэлээрээ холбогдох яамдууд нь хэлэх байх. Дэд бүтцийн чиглэлээр дутуу орхигдоод хийгдэхгүй байхгүй байгаа тийм барилгын юм гайгүй байгаа. Би барилгын асуудал ерөнхийд нь хариуцдаг учраас ийм асуудал байдаг.


Ер нь ялангуяа сум, суурин газар, орон нутагт зориулалтаар нь цааш нь ашиглаж болохооргүй дээр үед үйлчилгээний барилга ч гэдэг юмуу янз янзын барилгууд байдаг байсан шүү дээ, тэрнийг бол ерөөсөө хувьчлана гэсэн ийм л чиглэлтэй, дуудаад байдаг бас үнэ хүрч авч чаддаггүй, өгч чаддаггүй ийм байдал байгаа юм.


П.Дамдиндорж:
-Фермерийн аж ахуйн тухай хуулийн төсөл боловсруулах шаардлагатай гээд өнгөрсөн жил ажлын хэсэг гараад үзэл баримтлалаа Хууль зүй, дотоод хэргийн яаманд оруулахад фермерийн аж ахуйн эрх зүйн байдлын тухай хууль боловсруулах шаардлагагүй гэсэн хариу өгсөн. Энэ чиглэлээр бид хэдийгээр хууль эрх зүйн орчин бий болгохгүй ч гэсэн газар тариалангийн, хүн амыг мах сүүний чиглэлээр төв суурин газрыг хангах чиглэлээр төв суурин газрын ойролцоо эрчимжсэн мал аж ахуй хөгжүүлэх үндэсний хөтөлбөрийг энэний оронд боловсруулъя. Энэ чиглэлээр фермерийн аж ахуй яваандаа газартайгаа шууд холбоотой болчихдог. Газрын хууль, Газрын төлбөрийн хууль, Газар өмчлөлийнхөө хуулийг харж байгаад ирээдүйд, цаашдаа шаардлагатай бол фермерийн аж ахуйн чиглэлийн хуулийг боловсруулах шаардлагатай юм. Үүнээс өмнө 2003 онд ямар ч гэсэн эрчимжсэн мал аж ахуйн чиглэлийн үндэсний хөтөлбөр боловсруулж гаргая. Энэ гарснаар төв суурин газрын хүн амыг хүнсний бүтээгдэхүүнээр хангахад тус дөхөм өгөх юмаа гэсэн чиглэлээр энэ бодлогыг оруулсан байгаа.


С.Төмөр-Очир:
-Нэлээн хэдэн асуух гишүүд байна. Товчхон товчхон асуугаад хариултаа жаахан товчхон явахгүй бол 16.40 цагаас Засгийн газрын мэдээллийн цагтай. Нөгөө талаар энэ удаагийнх хэлэлцэх эсэхийг шийдэх гэж байгаа. Дараагийн хэлэлцүүлгүүд дээр нэлээн тухтай асууж болно. Тийм учраас манайхан товч асуугаад яваарай.


Н.Ганбямба:
-Ганцхан асуулт байна. Эдийн засгийн параметрүүдтэй холбоотой ганцхан асуулт байна. Сонгуулиас хойш эдийн засгийг эрүүлжүүлэх алхам хийгээд нааштай гайгүй үр дүнгүүд оллоо. Тэрнийхээ үр дүнг ч үзэж эхэлж байна. Тэгэхдээ хамгийн гол нь эдийн засгийн үзүүлэлтүүдээ жил жилээр эдийн засгийн гол үзүүлэлтүүд гараад ирэхээр худалдааны тэнцэл их сонин тоо гарч ирээд л, нэг их том алдагдал гарч ирээд байдаг. Яг энэ нарийндаа болбол манай Эдийн засгийн байнгын хороон дээр манай Шаравсамбуу гишүүн ахалсан ажлын хэсэг шалгаад ерөнхий байдлыг бидэнд танилцуулсан л даа.


Тэгэхээр энд эдийн засгийнхаа үзүүлэлтүүдийг бид дүгнэхдээ аргачлал методик дээрээ анхаармаар юм байдаг юм болов уу гэж бодогдсон юм. Тэгэхээр ямар учиртай энэ одоо яг хуулиараа бол гаалийн газар, худалдааны тэнцлийн дүнгээ гаргаад, Статистикийн газар эцэслээд гаргадаг юм байна. Одоо өнөөдөр Монголын эдийн засаг тэр хамгийн том хасах тэмдэгтэй нь худалдааны тэнцэл, төлбөрийн тэнцэл асар өндөр хасах тэмдэгтэй гарч ирээд одоо ингээд телевиз радиогоор, ИЙГЛ-ээр харж байхад, сонин сэтгүүл харахаар, Оюун гишүүн бас асуулга өгөөд байсан, худалдааны алдагдлаа яаж нөхөх гэж байгаа, гадаад худалдааны тайлан тэнцлийн энэ том алдагдал гээд асуугаад байх юм. 


Энэний чинь дүгнэдэг үзүүлэлт нь их сонин юм байгаад байх юм. Энийгээ эргэж харж болдоггүй юмуу, тухайлбал импортоор орж ирж байгаа юман дотор зээл тусламжийн бараа, төслөөр орж ирж байгаа гадаадын хөрөнгө оруулалтын бараа ороод ирж байх юм. Энийг чинь заавал импорт дотор оруулах албатай юмуу? 


Хоёрдугаарт, экспортод гаргадаг бүтээгдэхүүн дотор алт ордоггүй. Алт яахав ерөөсөө сонгуулийн өмнөх жилээс эхлээд орохгүй явж байсан тохиолдол бий. Тэгэхдээ одоо экспортод гаргадаг бүтээгдэхүүн дотор мөнгөжсөн алт гээд ийм оруулах, оруулж тооцох юм бол яг нарийндаа өнөөдөр гадаад худалдаа алдагдалгүй юм шиг байгаа мөртлөө тоо нь гараад ирэхээр л асар өндөр тоо гарч ирээд маш том алдагдал гарч ирээд байх юм. Энийг манай засгийн газар. Өөрөөр хэлбэл Засгийн газар Улсын Их Хуралд дүгнэдэг методикоо санал болгож өгч болно шүү дээ. Өөрөөр хэлбэл энэ хуулинд өөрчлөлт оруулаад, түрүүнд би хэлсэн л дээ. Засгийн газрын харьяа байгууллага гааль гол дүнгээ гаргаад өгчихдөг юм байна, тоогоо. 


Импортоор төчнөөн бараа орж ирсэн, экспортод тэд гарсан. Эцсийн үр дүн нь энэ гээд өгчихөнгүүт нь эцэслэдэг газар нь Статистикийн төв газар эцэслээд нөгөөдөхийг нь нэг том дүн гаргаад өгчихдөг. Ямар зорилготой тоо яваад байдаг юм бэ? Учрыг нь олохгүй явсаар байгаад сонгуулиас хойш хоёр жил хагасыг ардаа гаргаж байна.Одоо цаашдаа яг энэ дүнгээрээ яваад байх юмуу, энийг Засгийн газар яаж эмхэлж цэгцэлмээр байна вэ гэсэн ийм асуулт. Өөрөөр хэлбэл Засгийн газарт эрх хэмжээ нь байхгүй бол Их Хуралд саналаа оруулахгүй юу.


О.Эрдэнэ:
-Үнэхээр гадаад худалдааны статистиктай холбоотой зөрүүтэй зүйл байгаа юм. Энэ жил Статистикийн газартай Үйлдвэр, худалдааны яам хамтраад ерөөсөө энэ гадаад худалдааны тэнцэлтэй холбоотой мэдээллийг боловсронгуй болгох энэ чиглэлээр бас тодорхой зүйл хийхээр төлөвлөчихөөд байж байгаа. Экспортын дүнд алт орохгүй байгаа. Транзит тээврийн үйлчилгээг жишээлбэл ямар байдлаар тэнд тусгах юм. Манай энэ навигацийн орлогоос орж байгаа орлого ямар байдлаар тусгагдах юм. Ингээд худалдааны тэнцэлтэй холбоотойгоор энэ аргачлалд тусгах уу, эс тусгах уу, яаж тусгах вэ гэдэг дээр бас нарийн бодож тооцож шинэчилсэн ийм загвар ч боловсруулах шаардлага байгаа. Энийг 2003 онд ямар ч байсан Статистикийн газар, Үйлдвэр, худалдааны яам хоёр хамтраад Засгийн газар дээр яриад зохих ёсоор энэ асуудлыг оруулж ирнэ гэж хэлэх байна.


Ч.Содномдорж:
-Хоёр асуулт байна. Өнөөдөр мэргэжилтэй ажилчдыг бэлтгэх асуудал зах зээл дээр эрэлт их байна, слесарь хэрэгтэй байна, сантехник, барилгын ажилчид хэрэгтэй байдаг. Гэтэл энд суралцагчид тэр болгон бас очихгүй, сургалтын байгууллага нь ч шаардлага хангахгүй байна. Дээд боловсрол руу хүмүүс их хошуураад байдаг. Ингэхээр төрөөс энийг жаахан, төрийн зохицуулалттай эдийн засаг учраас дэмжсэн бодлого хэрэгтэй байна. 


Иймээс техник мэргэжлийн сургуулийн сургалтын техник хэрэгсэл бол өнөөдрийн шаардлага хангахгүй болчихож. Төрөөс энийг нь хангая гэхээр санхүүгийн эх үүсвэр алга байна. Иймээс цаашид энэ сургалтын техник хэрэгсэлийг өргөжүүлэх асуудлыг бас гадаад, дотоодын хөрөнгө оруулалтыг дэмжих, хувьчлалын бодлоготой холбох талаар ямархуу ажлууд хийгдэх вэ? Энийг жаахан тодруулж дэмжих бодлого хэрэгтэй, чиглэлд энийг бас суулгаж өгмөөр санагдаад байгаа юм. Энэ тал дээр Боловсролын яам хариулж өгөхгүй юу.


Хоёрдугаарт, хөдөлмөр эрхлэлтийн талаар асуулт байна. Одоо хөдөлмөр эрхлэлтийг нэмэгдүүлэх үүднээс ажлын байрыг бий болгох жижиг зээлийн асуудал бол хөдөлмөр эрхлэлтийн сангаар дамжин хэрэгжих учиртай. Гэтэл хөдөлмөр эрхлэлтийг дэмжих сангаар дамжигдан зээл олгох асуудал бол ерөөсөө энэ хөдөлмөр эрхлэлтийн албадуудын мэдэл оролцоогоор шийдэгдэхгүй болчихсон. Зөвхөн банк л энийг мэдэж байна. Тэгээд эцсийн эцэст банк өөрөө бодлогоо аваад 0.5 хувийн хүүтэй очиж байгаа зээл олгох хөрөнгийг 2-2.5 хувийн хүүтэй олгоно гээд тэгээд барьцаалах хөрөнгө гэдэг юмаар том шалтаг тавиад ерөөсөө зээл олгогдохгүй байна. 3 жилийн тайлан гэж Авдай гишүүн бас нэмж байна. Тэгэхээр ийм хүнд суртал ноёлоод байгаа юм. Энийг үнэндээ хөдөлмөр зохицуулалтын албадууд сургалтын явцад их санал тавьдаг. Тэгэхээр энийг жаахан журмын хувьд нь анхаарч үзэж хөдөлмөр зохицуулалтын албадыг хөдөлмөр эрхлэлтийг дэмжих сангаасаа олгож байгаа энэ зээлийг жинхэнэ эздэд нь хүргэх талаар жаахан анхаарал хандуулж үндсэн чиглэлд тусгаж өгвөл яасан юм бэ? Тэгвэл ажлын байрыг нэмэгдүүлэхэд энэ маань хөрөнгө оруулалтын чадавхи муу байгаа нөхцөлд гол нөлөөтэй юм биш үү гэсэн ийм нэг бас асуудал байна.


Бас нэг асуулт байна. Даатгалын тогтолцооны талаар бас нэг асуулт байна. Одоо ингээд Хөдөлмөрийн хуулинд даатгалын талаар өөрчлөлт оруулахгүй болбол ер нь аж ахуйн нэгжүүд маань хамтын болон хөдөлмөрийн гэрээ байгуулахгүйгээр түр гэрээ байгуулаад, ингэж даатгалаас зайлсхийх явдал гарах нь ээ. Би эртээдийн асуулга дээр Дарханы Эрэл цементээр жишээ болгож ярьж байсан. Энийг даатгалын тогтолцоог нь өргөжүүлэхэд ямар анхаарал тавих вэ, яахав, энэ зөрчлийг арилгахад ямар бодол, чиглэлд тусгах ийм хандлага юу байна вэ гэсэн ийм асуулт тавимаар байна.


Б.Эрдэнэсүрэн:
-Мэргэжлийн сургалт үйлдвэрлэлийн төвүүдийн техникийн бааз үнэхээр хоцрогдсон байгаа. Энд санал нэг байна. Тэгэхээр энэ асуудлыг өөрчлөх чиглэлээр яам үндсэндээ хоёр чиглэлийн бодлого баримталж байгаа л даа. Их Хурлаас байгуулсан саяны комисс дээр ярилцаад энэ мэргэжлийн сургалт үйлдвэрлэлийн төвүүдийг хувьчлалд хамруулахдаа гадаадын хөрөнгө олох бололцоог нь нээж өгч байгаа. Гадаадын хөрөнгө оруулагчид орж ирээд нэмэлт хөрөнгө оруулалт хийх замаар хувьчлагдах энэ аргыг түлхүү хэрэглэх, энд бас нэлээн гол гол эдийн засгийн сэргэж байгаа салбаруудад боловсон хүчин бэлтгэх сургуулиудыг оруулахаар ажлын хэсэг дээр ярьсан.


Энэ бас их чухал үр дүнгээ өгөх байхаа гэж бодож байна. Ингээд  ч бас шаардлага хангагдахгүй байх. Үнэхээр мэргэжлийн сургалт үйлдвэрлэлийн төвүүдийн энэ техник, технологийн баазыг сайжруулах талаар тодорхой дэмжлэг, хөрөнгө оруулалтын эх үүсвэр олохоос өөр аргагүй байгаа юм. Энэ чиглэлээр манай яам Солонгос Улстай, Санхүү, эдийн засгийн яамтай хамтарч ярьж байгаа. Мэргэжлийн сургуулиудын техникийн баазыг шинэчлэхэд зээл авах асуудлаар энэ сарын 5-нд Солонгосоос төлөөлөгчид ирнэ, судлана гэсэн. Энэ асуудал бас овоо явцтай байгаа гэх мэтээр ер нь техникийн баазыг өөрчлөх асуудалд анхаарал тавьж ажиллаж байна.


Ш.Батбаяр:
-Энэ асуудлыг түрүүн төсөв хэлэлцэхэд ярьж байсан. Одоогийн банкны хуулиар аливаа зээл, хүмүүсийн гар дээр өгөх жижиг ч бай, том ч бай жижиг зээл олгох журам гэсэн нэг зүйл гарахдаа хүү багатай, шалгаруулалтын явцад хөдөлмөрийн албадтай зохих ёсоор гэрээлж, тэдний болзол шаардлагыг хангасан байгууллагуудаар дамжуулж өг гэсэн ийм заавар гарсан. Тэгэхдээ хөдөлмөрчдийг дэмжих сангийн 20-30 хувь нь жижиг зээл зориулагдана. Бусад нь өөрийн зориулалтуудтай шүү дээ. Тэгэхээр нийт хөдөлмөр эрхлэлтийг дэмжих сан бол зээлийн сан биш, энэ яг энэ жижиг зээл олгох гэдэг хэсэг нь ач холбогдлоороо ч тэр, хэмжээгээрээ хөдөлмөр эрхлэлтийг дэмжих тэр өргөн агуулгаар жижиг хэсэг нь болж орж ирж байгаа. Бид Төв аймаг зэрэг үнэхээр ХАА-н банк, зарим банкны салбар байхгүй газруудад, өөрөөр хэлбэл шалгарсан банкнуудын салбар байхгүй газруудад туршилтын журмаар хөдөлмөрчдийн, газар өөрөө олгоё гэсэн тийм зүйлийг хийж үзэж байгаа.


Энийг энэ он, гарах онд туршаад хэрэглээд үзнэ. Риск юу л ихтэй. Өөрөөр хэлбэл энэ сан эргэж орж ирэхгүй л болбол сэлбэх юм гэж байхгүй. Тэр чигээрээ алдагдаад түрүүчийн хөдөлмөр эрхлэгчдийн сан гэж 1990-ээд оны эхээр байсан сан бол үндсэндээ зүйл дуусчихсан шүү дээ. Эргэж орж ирдэг юм гэж байхгүй. Банкны бус байгууллага гэдэг бол риск хариуцаж чаддаггүй, энийг сайн яривал хороо хорин юмуу, дүүрэг, суманд нэг мэргэжилтэн тэрнийг хөөцөлдөөд ерөөсөө бүтдэггүй. Ийм учраас банк бол эрх биш рискээ хариуцдаг, өөрөөр хэлбэл тэр санг алга болгочихгүй, байлгаад байдаг үүднээсээ бид нар бас болох юмуу гэж ингэж үзэж байгаа. Энийг бид туршилтын журмаар хэрэглэж байгаа юм. Энийг би анхааралдаа авч байгаагаа түрүүн ярьсан. Одоо ч ирэх онд энэ санг үр дүнтэй ашиглах ямар бололцоо байгааг бид нар эрж хайх юм.


Хөдөлмөрийн хуулийн талаар дурьдсан асуудал мөн ярьж гарч байсан. Энийг хуулийн цоорхойг ашиглаж завшиж байгаа гэмт хэргийн шинжтэй зүйл шүү дээ. Өөрөөр хэлбэл ажиллаж байсан бүх хүмүүсээ халаад, хөдөлмөрийн гэрээгээр ажиллаж байсан бүх хүмүүсээ халаад ажилд авах гэрээ гэдэг юм байгуулчихаад, тэгээд нөгөө нийгмийн даатгалын шимтгэл өөрөө төлөхгүй сугарч гарч байгаа тийм манай УИХ-ын эрхэм гишүүний хариуцаж байдаг, өөрийнх нь эзний үйлдвэрүүд дээр л тийм юм гараад байгаа шүү дээ. Бусад газар тийм их дэлгэрсэн юм бас тийм их биш. Тэгэхдээ бид энийг эхнээс нь авч үзэж Хөдөлмөрийн хуулинд зохих өөрчлөлт оруулахаар бэлтгэж байгаагаа хэлсэн. Энэ маань бас зохих шаттай учраас энэ хуулийг бид 11 сард гаргачих байх гэж ингэж бодож байгаа.


Энийг ер нь шүүхийн журмаар тавиад үзэхэд тэр эзэн нь ийм зүйл гаргах үндэсгүй л юм байна лээ. Яагаад ч юм тийм юм болчихоод байгаа үзэгдлийг бид цаашдаа анхаарна.


Н.Содномдорж:
-Тодруулах юм байна.


С.Төмөр-Очир:
-Харилцан ярилцлага болчихоор бүр цаг багтахаа байчихна. Анхны хэлэлцүүлгийн үед л та нар Байнгын хороон дээр хөлсөө гартал сайн ярилцаж ав.


Ц.Дашдорж:
-2003 оныг аялал жуулчлалын жил болгохтой холбогдуулаад Ази руу, дотооддоо нэлээд зүйл хийж ч байгаа юм байна, хийхээр ч төлөвлөчихсөн юм байна. Ерөөсөө яг европ руу чиглэсэн асуудал дээр. Ялангуяа европын төв гэж байгаа Бельги дээр Монголыг сурталчлах төвийн асуудлыг байгуулах асуудлаар ямар ажил төлөвлөж байгаа вэ? Сая Их Хурлын даргын айлчлалын үеэр ч гэсэн Бельгийн Антиверн хотод ийм төв байгуулах асуудлыг хэрэв байгуулах юм бол байр сууцных нь асуудлыг нь гаргаж өгөх талаар туслалцаа үзүүлэх боломжтой гэж тэр хотынх нь дарга нь бас хэлж байна лээ. Энэ чиглэлийн асуудал дээр ч манай пүүс компаниуд болон аялал жуулчлалын байгууллагууд сурталчилгааныхаа ажлыг хийх бодит бололцоо тэнд бүрдэх боломжтой юм шиг байна лээ. Энэ талын судалгаа та бүхэнд бий юу, тэр чиглэл рүү яаж ажиллах гэж байна вэ?


Хоёрдугаарт, Үйлдвэрлэлийг дэмжих эрх зүйн орчныг боловсронгуй болгоно гэчихээд дандаа экспортын чиглэлийн үйлдвэрлэлийн асуудлыг л энд хөндөөд өнгөрсөн жилийн хууль дүрмүүд нь ч тэгж яваад байдаг. Нөгөө талд нь импортын бараа бүтээгдэхүүний үйлдвэрлэлийн асуудал энд ерөөсөө хөндөгддөггүй. Экспортын чиглэл юмуу, эсвэл гадаадын хөрөнгө оруулалтан дээрээ л түлхүү онцгой анхаарлаа тавьчихаад байдаг. Энэ чиглэлийнхээ асуудал дээр яагаад эрх зүйн орчныг нь боловсронгуй болгох асуудлыг энэ үндсэн чиглэл дээр ядаж ганц өгүүлбэр тавиад хөндөөд ороод ирж болоогүй юм бэ?


Гуравдугаарт, сая хөрөнгө оруулалтын зөвлөлгөөн хийж байх явцад ялангуяа газрын тосны асуудал дээр ийм асуудал хөндөгдөж байна лээ. 2-22-р талбай хүртэл ялгачихсан талбайнуудын дунд нь дархан цаазтай газрууд нь байгаад байдаг, талбайн сонголтоо хийчихээд явахаар нөгөө дархан цаазтай газар луу нь хүн ороод ажиллах гэхээр бололцоо байдаггүй. Яг үнэнийг хэлэхэд тухайн тэр газрыг нь дархан цаазтай болгохын тулд урд нь байсан, жишээлбэл ан амьтан, ургамал эд нар нь одоо байгаа юмуу, үгүй юмуу, тухайн үед байсан нөхцөл байдал нь хэвээрээ байдаг юмуу, үгүй юмуу? Тэгэхээр үнэхээрийн үйлдвэрлэлийн ач холбогдолтой дархан цаазад байж байгаа тодорхой орд газруудыг чөлөөлөх асуудлыг боловсруулаад УИХ-д оруулж ирэх тийм тооцоо судалгаа хийж байгаа юм бий юу?


Дөрөвдүгээрт, энэ дээр ийм юм ороод иржээ. Уул уурхайн бүтээгдэхүүний экспортын үнийн эрсдлийг бууруулах механизмыг бүрдүүлнэ гээд ороод ирчихэж. Энэ хэрвээ Засгийн газраас байгуулж байгаа сан мөн болбол зөвхөн төсвийн асуудал байна уу, эсвэл ямар механизм боловсруулаад ороод ирээд байна. Ганцхан зэсийн асуудал уу, бусад ашигт малтмалын тухай энэ асуудал бас ийм механизм хэрэгжүүлэх гээд байна уу?


Б.Жигжид:
-Энэ асуудлаар манай яам яг ийм ажил эрхэлж юм явуулаагүй байгаа. Мэдээлэлгүй байж магадгүй. Энийг жаахан тодотгож байгаад хариулах уу? Энэ манай бусад чиглэлээр яригдаад шийдчихсэн байж магадгүй. Бидэнд яг тийм мэдээлэл яагаагүй. 


О.Эрдэнэ:
-Импортыг орлох үйлдвэрлэлийг дэмжих чиглэлээр бид өнгөрсөн жил тодорхой Үйлдвэр, худалдааны яам санал боловсруулж оруулж ирсэн. Энэ нь тэр бүр бүрэн дүүрэн дэмжлэг хараахан хүлээж чадаагүй. Энэ жилийн хувьд бид нар импортын цөөхөн нэр төрлийн бараанд импортынхоо татварын асуудлыг авч хэлэлцэж ингэж ярилцъя. Бид бас гаднын гол тохирдог олон улсынхаа байгууллагатай Дэлхийн худалдааны байгууллагын өмнө хүлээсэн үүрэгтэйгээ уялдуулаад энийгээ бас тодорхой хүрээнд их судалгаатай, үндэслэлтэй тооцоотой ингэж ярих зайлшгүй шаардлага байгаа. Энэ үүднээс манай холбогдох мэргэжлийн улсууд, Санхүү, эдийн засгийн яам, гаалийнхаа байгууллага, үндсэн статистик дээрээ тулгуурлаад судалгаа, тооцоо хийж байгаа ийм зүйлүүд байгаа.


Экспортын эрсдлийн сангийн хувьд бид үндсэн гол чиглэлээ зэстэй уялдуулж байгаа. Манай экспортын гол цөөхөн нэр төрлийн бүтээгдэхүүн маань зэс, алт, ноолуур байгаа. Тэгэхээр бид олон улсын байгууллагад цөөхөн нэр төрлийн экспортын бүтээгдэхүүн, бараанаас хамаарсан ийм улс орнуудад ямар дэмжлэг туслалцаа байдаг юм бэ, энэ чиглэлийн судалгаа яаж бид энэ эрсдэлээс гарах вэ гэдэг талаараа бид бас гадаад талтайгаа нэлээн харилцаж, энэ чиглэлээр судалгааны юм хийх, дэмжлэг туслалцаа авах ямар бололцоо байна. Эх үүсвэр, арга аргачлалын талаар бид эрэлхийлж байгаа ийм зүйлүүд бий. Гэхдээ энэ жилийн хувьд ямар ч байсан экспортыг дэмжих сан гэдэг дээр бид ямар ч байсан тодорхой хэмжээний алхам хийж, тодорхой эх үүсвэртэй болох ийм боломж бүрдэж болох байхаа гэж ингэж бодож байна.


Ц.Дамиран:
-Сэргээгдэх эрчим хүчний талаар хөдөөд ядуурал биологийн гол юу бол хөдөө, сум, аймгийн төвд жижиг, дунд үйлдвэр хөгжих боломж тааруу байна. Энэнтэй холбогдуулаад ХАА-н бүтээгдэхүүнийг боловсруулах, аймагтаа боловсруулах, тухайлбал, арьс шир, ноос угаах, боловсруулах энэ чиглэлийн үйлдвэрийг дэмжих талаар яг манай Үйлдвэр, худалдааны яамнаас ямар бодлого баримталж байна вэ? Том хөтөлбөрүүд яриад байдаг бид нар.Ноолуур хөтөлбөр, ноос хөтөлбөр гээд том том юм яриад байдаг. Жинхэнэ амьдрал дээр жижиг аймгийн төв, сумын төвүүд дээр жижиг үйлдвэрүүдийг байгуулахад ямар дэмжлэг үзүүлэхээр бодож байна вэ, ямар бодлого байна вэ?


Хоёрдугаарт, 2003 онд Монголд ажиллах жил гээд бид нар их том зарлаад байгаа. Түрүүн нэлээн хэд хэдэн юм Болормаа гишүүн, сая Дашдорж гишүүн асуулаа. Бид нар түрүүчийн жилүүдэд Монголыг гадаадад сурталчлах гээд тодорхой хэмжээний хөрөнгө тавьдаг байсан, энэ нь ингээд болчихсон. Гэтэл бид нар 2003 оныг Монголд ажиллах жил гэж зарласан мөртлөө Монгол Улсаа гадаадад сурталчлах чиглэлээр ерөөсөө энэ хөрөнгө мөнгө тавиагүй байх юм. Энэ ямар учиртай юм бэ?


Аль эсвэл холбогдох агентлагуудын зардалд нь оруулчихсан юмуу, агентлагуудын зардалд гэвэл ерөөсөө гадаадын хөрөнгө оруулалтын агентлаг, аялал жуулчлалын агентлагтаа байгаа зардал нь түрүүчийн жилүүдэд байгаа зардалдаа хэвээрээ байна лээ л дээ, нэг их өсөөгүй байна лээ.


Дээр нь Батлан хамгаалах яаманд батлан хамгаалах зардал жил болгон нэг их айхтар буурахгүй байгаа. Гэтэл Батлан хамгаалах яамны салбарын хэмжээнд яг өнөөдөр арилжааны хэлбэрт шилжээд явах боломжтой салбарууд байдаг. Жишээ нь, барилгын цэрэг байна. Өнөөдөр барилгын салбар тэр чигээрээ арилжааны хэлбэрт шилжчихсэн. Бүгд хувийн хэвшилд шилжчихсэн. Хүн болгон барилга барихын төлөө явж байна. Гэтэл тэр улсын төсөв дээр Барилгын цэргийн удирдах газар гэж байлгаад, барилгын ангиудыг байлгаад байх ямар шаардлага байдаг юм бэ?


Хоёрдугаарт, барилгын цэргийн ашиглаж байсан маш их олон үйлдвэрлэлийн баазууд, байшин барилгууд эзэнгүй, сүүлийн хэдэн жил хэвтэж байна. Энийг яагаад хувьчилж бариад, зарж бариад борлуулаад эргэлтэнд оруулж болдоггүй юм бэ? Энэ чиглэлээр Засгийн газар ямар бодолтой байдаг юм бэ? 


Дээр нь Гүррагчаа сайд хариуцна гээд бичсэн байна л даа. Агаарын орон зайд нислэг хийлгэх, цэргийн зарим нисэх буудлыг гадаад оронд түрээсээр ашиглуулах замаар хөрөнгө хуримтлуулна гэж байгаа юм. Тэгээд цэргийн зэвсэг техникийг шинэчлэхэд зарах юм гэнэ. Энэ юуг хэлээд байгаа юм бэ? Өнөөдөр Монгол Улсын агаарын зайд нислэг үйлдэж байгаа ерөнхий агаарын хилийг Батлан хамгаалах яам хянаж байгаа,тэр үүргийнхээ дагуу. Жинхэнэ иргэний нислэгийн бүх удирдлагыг олон улсын иргэний агаарын тээврийн байгууллагын стандартын дагуу Иргэний нисэхийн ерөнхий газар л удирдаж байгаа шүү дээ. Батлан хамгаалах яам удирдах багаж хэрэгсэл байхгүй. Хэдэн лакатор л байгаа. Энэ юуг хэлээд байгаа юм бэ? Навигацийн орлогыг тэр чигээр нь аваад яах гээд байгаа юмуу? Аль эсвэл цэргийн нисэх буудлууд гэж аль аль буудлуудыг ашиглах гээд байгаа юм бэ?


Хуучин Оросын цэргийн ашиглаж байсан нисэх буудлуудыг эргээгээд иргэний нисэх ашиглана гэхэд маш их хэмжээний удирдлагын тоног төхөөрөмж шаардлагатай. Зөвхөн хамгийн наад талын нэг нисэх буудал яахад 50, 60 сая доллар хэрэгтэй болно шүү дээ. Ийм хөрөнгө байгаа юмуу, ямар учраас ийм юм бичсэн юм бэ? Энийг тайлбарлаж өгөөчээ.


Сум, багт шуудан хүргэх давтамжийг олшруулж тогтмолжуулна гэж байгаа юм. Ерөнхий юм бичээд байх юм, яг энэний чиглэлээр хичнээн машин өгөх гэж байгаа юм бэ? Энэ чинь ерөөсөө тэр л асуудал шүү дээ. Багт хичнээн мотоцикл өгөх гэж байгаа юм, суманд хичнээн шуудангийн машин өгөх гэж байгаа юм, энэний хөрөнгийн эх үүсвэр байгаа юу, энэ чиглэлээр тодорхой хэлж өгөөч.


С.Төмөр-Очир:
-Манайхан их товчхон хариулаарай. Гүррагчаа сайдтай холбоотой асуудлууд манайхан хариулж чадахгүй байх. Тийм учраас өнөөдөр бид нар хэлэлцэх эсэх тухай асуудал шийднэ шүү дээ. Яг нарийн энд юм оруулах уу, барих уу гэдэг асуудлыг байнгын хороод дээр хэлэлцэнэ. Тийм учраас би байгаа сайдууд нь товчхон хариулаарай. Би нэг давчдаад байгаа юм юу гэхээр 16.40 цагаас Засгийн газрын мэдээллийн цагтай. Тэрнээс өмнө л би хэлэлцэх эсэхээ шийдээд авчихмаар байна. Тийм учраас манайхан товчхон хариулаарай.


О.Эрдэнэ:
-Би товчхон хариулъя. Жижиг дунд үйлдвэрийг дэмжих хөтөлбөр бол бид хэрэгжүүлж байгаа. Энэ хөтөлбөрийн хүрээнд хамгийн гол нь манай орон нутгийн өнгөрсөн хугацааны практик дадлагаас харахад орон нутгийн жижиг дунд үйлдвэрийн хөтөлбөрийн хүрээнд ажиллаж байгаа орон нутгийн үйлдвэр аж ахуйн газрууд хамгийн гол нь зээлийн эх үүсвэрийг Үйлдвэр, худалдааны яам, жижиг дунд үйлдвэрийн сангаас нэлээн шаардаж байгаа. 


Хууль журмаараа бол жижиг дунд үйлдвэрийн сан өөрөө зээлийн санхүүжилт явуулахгүй, банкны байгууллагаар дамжиж явагдаж байгаа. Энэ нь өөрөөр хэлбэл банк уг үйл ажиллагааны эрсдлийг үүрч байгаа учраас. Ингээд банкаар дамжиж байгаа учраас зээлийн хүү нь харьцангуй шаардлагатай бага хэмжээнд бус байна гэсэн ийм шүүмжлэл, зэмлэл нэлээд ирдэг. Хэрвээ бид зээлийн хүүгий нь багасгана гэвэл энэ банкны эрсдлээс энийг салгана, орон нутагт хэрэв жижиг дунд үйлдвэрийн зээлийг шилжүүлнэ гэвэл яг түрүүчийн үед давтагдсан шиг ингээд эргэж төлөгдөхгүй ийм практик ажиглагдах учраас энэ дээр бид аль болох банкаар нь дамжуулж зээл олгох, жижиг дунд үйлдвэрийн төслийг боловсруулах аргачлал өгөх энэ чиглэлд бид цаашид идэвхтэй арга хэмжээ эрэлхийлж ажиллана гэсэн ийм зүйлийг хэлье.


Б.Долгор:
-Нэлээн олон асуулт байсан юм. Цаг бага байгаа учраас хагасыг нь асууя. Нэгдүгээрт, өнөөдөр хүн амын өсөлтийн асуудал хамгийн их анхаарал татаж байгаа л даа. Тэгэхээр энэ буурч байгаа шалтгаан олон янз байгаа байх. Ер нь нэлээн олон арга хэмжээнүүд авах байх. Тэгэхдээ 2003 онд төрөлтийг урамшуулахад чиглэсэн эдийн засгийн урамшууллын шинжтэй ямар арга хэмжээ авна гэж ингэж тооцож байгаа юм бэ? Энэ Үндсэн чиглэлээс харахад олигтой юм тусахгүй байх шиг санагдаад байгаа юм.


Үүнээс гадна төрөлтөд эх хүүхдийн эндэгдэл тууштай буурахгүй байгаа явдал ч гэсэн нөлөөлж байгаа гэж ингэж ойлгогдохоор байгаа. Энэ чиглэлээр хийх ажлыг тодруулж хэлж өгөөчээ.


Хоёрдугаарт, хөдөө орон нутгийг хөгжүүлэх чиглэлээр ялангуяа хамгийн анхан шатанд багт төсөв хөрөнгө шилжүүлэх гэдэг юмуу, нэмэгдүүлж, төвлөрүүлэх чиглэлээр ер нь 2003 онд ямар бодитой арга хэмжээ авах вэ гэсэн ийм асуулт байна.


Дараа нь аялал жуулчлал хөгжүүлэх чиглэлтэй холбоотойгоор Өмнөговь бол хамгийн гол маршрутын нэг байж байгаа. Энд манай гадаадын жуулчдын талаас илүү хувь нь очдог. Тэгэхээр энэ чиглэлээр олон улсын нисэх онгоцны буудлын хатуу хучилттай зурвасын асуудал байнга яригддаг. Тэгээд энэ тал дээр урд нь ярьж байхад бас иргэний нисэхийн чиглэлээр боломжууд байгаа юм шиг ингэж ойлгогдож байгаа. Тэгэхээр энэ асуудлыг 2003 оны үндсэн чиглэлд тусгах бололцоотой гэж ингэж үзэж болох уу гэсэн ийм асуулт байна.


Дараа нь Өмнөговь аймгийн хэмжээнд эрчим хүчний шугамын холболтын асуудал өнөөдөр яригдах учиртай. 2002 онд Баяндалай сумын холболт хийгдэж байгаа, энд бид баяртай байгаа. 2003 оны төсөөллөөр Тавантолгой, Цогтцэцийн шугам орж ирнэ гэж урд жил ийм төсөөлөл байсан. Энэ жил огт хасагдаад Өмнөговь бол одоо энэ зургийг харахад их ойлгомжтой байгаа л даа. Өмнөговь ерөөсөө цав цагаан байж байгаа. Энийг яагаад ингээд 2003 оны үндсэн чиглэлээс хасаж орж ирж байгаа вэ, энэ ямар бодлого баримтлаад байна гэдгийг тодруулж өгөөч гэж хүсч байна.


Хамгийн сүүлд нь цөлжилттэй тэмцэх чиглэлээр говьд хийж хэрэгжүүлэх арга хэмжээнүүдийн хувьд их тодорхой ийм бодитой ажлуудыг төдийлөн дурьдаагүй юм шиг ингэж санагдаад байгаа юм. Энэ чиглэлээр хийж хэрэгжүүлэх бодлогыг тодруулж өгөөчээ гэсэн ийм асуултууд байна.


Ш.Батбаяр:
-Би нэгдүгээр асуултыг хүн амын бүлгийн асуудлыг хариуцдагийн хувьд ярихаас уг нь энэ том асуудал л даа, хүн амын зүйн асуудал. Долгор гишүүн мэдэж байгаа. Хүн амын хоёр хөтөлбөр хэрэгжиж байгаа нэг нь хүн ам ба хөгжил гэдэг хөтөлбөрийг нь Нийгмийн хамгаалал, хөдөлмөрийн яам хариуцаж байгаа, энэ талаараа бид 2003 оны 1-р улиралд хүн амын бодлогынхоо өмнөх бодлогоо жаахан янзалж, боловсронгуй болгон, шинэ уур амьсгалд тохируулан өөрчлөх гэж байгаа шүү дээ. Тэр бодлогоор маань Улсын Их Хурал юу гэж гаргаж ирэх нь вэ, төрөлтийг урамшуулах асуудлыг эдийн засгийн хувьд идэвхтэй тавих уу, үгүй юу гэдэг асуудал бол бодлогын чанартай том асуудал.


Өнөөдөр байдал сүүлийн 10 жилд хүн амын төрөлт ховордоод өсөлт ерөнхийдөө удааширсан байгаа боловч сүүлийн 2, 3 жилээс энэ хандлага жаахан дээшээ өндийх хандлагатай болж байгаа. Төрөх насны эмэгтэйчүүдийн тоо цаашдаа их найдвар төрүүлэхээр нэмэгдэж байгаа шүү дээ тоо нь. Ийм нөхцөлд бид заавал эдийн засгийн талаар урамшуулах уу, яахав гэдэг асуудлаа Их Хурал нэгдүгээр улиралд бид оруулна, энийг шийдэж өгөх байх гэж бодож байна.


Энэ 2003 оны хувьд эдийн засгийн хувьд төрөлтийг урамшуулна гэдэг асуудлыг тавих явдал арай болгоомжилбол зохих зүйл гэж бид үзээд ингээд орхичихоод байгаа юм.


Н.Удвал:
-Эх хүүхдийн эндэгдэл, хүн амын өсөлтөнд нөлөөлж байгаа гэж бодож байна. Энэ талаар ямар арга хэмжээ авч байна гэж байна. Тэгэхээр хүн амын өсөлт өөрөө нэг талаасаа хүн амын байгалийн шилжилт хөдөлгөөн гэж ярьдаг. Нас баралт ерөнхий нас баралтаас шууд хамаардаг. Нөгөө талаас эх хүүхдийн эндэгдэл өндөр байгаа явдал үнэхээр нөлөөлж байгаа. Сүүлийн жилүүдэд Эрүүл мэндийн яамнаас нөхөн үржихүйн эрүүл мэндийн үндэсний хөтөлбөр гэж өнгөрсөн онд баталсныг та бүхэн мэдэж байгаа. Үндэсний бага хурал хийсэн энэ чиглэлээр. Эхийн эндэгдлийг бууруулах стратеги гаргаад одоо энэ жилийн байдлаар эхийн эндэгдэл урд онуудаасаа нэлээн бууралттай явж байгаа. Эхийн эндэгдэлд нэлээн хувь нэмэр оруулдаг онцгой өндөр тохиолдолтой ийм баруун аймгуудад бид нар НҮБ-ын Хүн амын сангаас тусламж үзүүлдэг нөхөн үржихүйн чиглэлээр хэрэгжиж байгаа хөтөлбөрийг бүсчилж, энэ тусламжаа бүс нутагт хүргэхээр бүсийн байгууллагыг байгуулаад тэнд төвлөрүүлж ажиллаж байгаа нэг талаас.


Хоёр талаас хүүхдийн эндэгдлийг бууруулахаар НҮБ-ын хүүхдийн сангаас манай үндэсний хөтөлбөрийг санхүүжүүлдэг төслүүдийг бас хүүхдийн эндэгдэл өндөртэй байгаа 5 аймагт. Ерөөсөө 5-хан аймагт. Урд нь үндэсний хэмжээнд маш бага 1 аймагт оногдож байгаа санхүүжилт юмуу дэмжлэг бага байсан бол одоо өндөр эндэгдэлтэй байгаа 5 аймаг, энд Өмнөговь аймаг бас орж байгаа. Энэ 5 аймагт төвлөрүүлж энэ арга хэмжээгээ бид нар зохион байгуулж байгаа.


Хүүхдийн эндэгдэл энэ онд жаахан ихсэх хандлагатай байгаа. Эндэгдэлд зонхилж нөлөөлж байгаа гол хүчин зүйл бол нярайн эндэгдэл, эрт нярайн үеийн эндэгдэл, төрөх үеийн эндэгдэл, энэ бол маш их нэмэгдэж байгаа юм. Тэгэхээр энэ асуудлыг бид нар Эрүүл мэндийн яаман дээр сая нярайн тусламжийг сайжруулах иж бүрэн цогц арга хэмжээг зохион байгуулахаар сайдын тушаал гараад энийг хэрэгжүүлэх ажилдаа орж байгаа, хүүхдийн эндэгдэл цаашдаа буурах цогц арга хэмжээг аваад явж байгаа.


Б.Жигжид:
-Өмнөговийн нисэх буудлын зурвасын асуудал нисэхийн удирдах барилгын асуудлаар зураг төсөл хийгдэж байгаа. Төвлөрсөн хөрөнгөнөөс хөрөнгө санхүү гаргах бололцоогүй гэдэг хүндтэй байгаа учраас энэ дээр юм тавигдаж чадахгүй байгаа. Бид зурвас хэсгээ өөрсдийн хөрөнгө гаргаж хийгээд цаашдаа өргөтгөх, сайжруулах ажлаа төвлөрсөн төсвөөс, Иргэний нисэхийн газраас авсан санхүүжилтээр явуулах ийм бодлоготой ажиллаж байгаа. Ер нь ганцхан Өмнөговь аймаг дотоодын нислэг дотроо ашигтай ажиллаж байгаа шүү дээ. Цаашдаа ч өргөтгөх тал дээр зориуд анхаарал тавьж байгаа гэдгийг хэлье.


Таван толгойн юуны хувьд тийм тал байгаа. Тэгэхдээ орчмын том ордуудын тухай асуудалтайгаа уялдуулна гээд бид нар авч үзье гэсэн ийм бодолтой байгаа юм. Сая Байнгын хороонуудаар ярихдаа тэрнийг хүлээлгүйгээр Таван толгой руугаа шон татах асуудлыг яриад дэмжих талдаа явж байгаа. Бид одоо энэ Их Хурлын төсөв хэлэлцэх хугацааны явцад шийдэгдэх байхаа гэж найдаж байна. Тэр талыг бид бас дэмжиж болох юмаа гэж ингэж үзэж байгаа.


Түрүүнд тэр Соёлын төв гэдэг юмны талаар би хэлье. Манай чиглэлд орсон юм байхгүй. Их Хурлын дарга айлчлах үеэр ийм чухал асуудал яригдсан юм байна. Бид энийг маш зүйтэй, их чухал асуудал гэж дэмжиж байгаа. Харин байнгын зардал яахав гэдэг асуудал. 


С.Төмөр-Очир:
-Соёлын төв биш, мэдээллийн төв.


Б.Жигжид:
-Худалдаа, мэдээллийн төв юм байна. Тэрэн дотор ч орно гэсэн үг байх. Байнгын зардлын тухай асуудал дээр нэлээн сайн ярьж байж шийдэхгүй бол энэ чухал асуудлаа эргээд унагаачих вий гэж бодож байна. Тийм учраас энэ төсөв ярьж байх үеэр яригдах байхаа гэж бодож байна. Дашдорж гишүүний асуултанд ингэж хариулъя.


Б.Долгор:
-Цөлжилтийн асуудлаар би асуусан шүү дээ.


С.Төмөр-Очир:
-Тэрнийг бид нар бараг мэдэж байгаа шүү дээ. Энийг Байнгын хороон дээрээ сайн асуумаар байна. Би бас ингээд байна, одоо бүх байнгын хороо дүгнэлт уншина шүү дээ. Тэгж байж санал хураахаар байгаа юм. Энэ асуулт хариулт явж байгаад санал хураачихгүй, бүх байнгын хороо дүгнэлт уншина.


Ж.Наранцацралт:
-Хэлэлцэх эсэхтэй холбоотой юм ярьж байгаа учраас яг энэ үндсэн чиглэлийн бидний ярьж байгаа баримт материалын талаар 2-хон асуулт байгаа юм. Тэгэхээр Монгол Улсын эдийн засаг, нийгмийг хөгжүүлэх үндсэн чиглэл гэж бид жил болгон ярьж, нэг том ном батлаад байгаа л даа. Энэ удаагийн 2000 онд хөгжүүлэх үндсэн чиглэлийг 2003 оны төвлөрсөн төсөвтэй уялдуулаад хараад байхаар заримдаа зөрчилдсөн, заримдаа өөр өөр юм биччихсэн ийм юмнууд бас нэлээд байгаа юм. Ер нь цаашдаа Засгийн газраас үндсэн чиглэлийг батлах, энэ агуулгынх нь хувьд ямар баримтлал хийж байгаа юм бэ?


Хэрвээ үндсэн чиглэл батлаад энийгээ дүгнэдэг бол нэг өөр хэрэг Их Хурал дээр. Бид 2001 оноос эхлээд ер нь жил болгон нэг хэвшмэл болсон нэг хэдэн тийм төлөвлөгөө шиг юм яриад байдаг, яриад байдаг. Яг шийдэж байгаа зүйлс нь болохоор төсөв дээр гарч ирдэг. Нэгэнт энэ дээр хичнээн сайхан үлгэр ярьж байна, төсөв дээр тэр нь уялдахгүй бол хэрэгжиж байна уу, үгүй юу гэдэг нэлээн төвөгтэй ийм байдал үүсгээд байгаа юм. Цаашдаа үндсэн чиглэлийнх нь хувьд жил болгон хэлэлцэх асуудал хэрхэн, ямар шинэлэг хэлбэрээр явах боломж байгаа юм бэ?


Яагаад гэхээр Засгийн газрын үйл ажиллагааны мөрийн хөтөлбөр гээд бүтэн 4 жилээр хийгээд, энэнтэй уялдсан бүх эдийн засгийнхаа тооцоог төсвөөрөө баталгаажуулаад, үндсэн чиглэл гээд ерөнхийдөө улс орны нийгэм,эдийн засгийн макро үзүүлэлтүүдээ батлаад явчихдаг ийм систем бас хэрэгжүүлэх ийм төлөвлөгөө Засгийн газарт байгаа юмуу, яагаад гэхээр одоо энэ дээр чинь бараг л нэг бүрчлэн юм бичсэн тийм нэг төлөвлөгөө ч юмуу, сүүлдээ. Эргээд энийг нь бид нар Их Хурал дээр яг энэний хэрэгжилт ямархуу байгаа вэ гэдгийг аваад үзэхэд бид эргэж хэлэлцэхгүй байгаа шүү дээ. За яахав нэг юм хийгээд Засгийн газрынхан жаахан энэ дээрээ хариулт өгч байгаад ингэнэ, тэгнэ гэж байгаад орхичихоод байж байгаа.


Тэгэхээр яг энэнтэй холбоотой ямар бодлого байгааг хэлж өгөөчээ. Яагаад гэхээр яг Үндсэн чиглэл төсөв хоёрын хооронд бид үндсэн чиглэлээ хэрэгжүүлэхийн тулд төсвөө хийж байна уу, эсвэл төсвөө тайлбарлахын тулд үндсэн чиглэлээ гаргаж байна уу, ийм асуудлыг л сайн тодорхой болгож өгвөл дээр байхаа гэж ингэж бодож байна.


Хоёрдугаар асуудал, нэгэнт үндсэн чиглэл бид ярьж байгаа учраас макро эдийн засгийн гол үзүүлэлт. Дотоодын нийт бүтээгдэхүүний өсөлтийн талаар тодорхой асуулт асуумаар байна. Бид өнгөрсөн 2002 оны дотоодын нийт бүтээгдэхүүний хүлээж байгаа гүйцэтгэлийг хараад үзэхэд аж үйлдвэрийн хэмжээнд нэлээн өсөлттэй, ХАА-д бууралттай –3 хувийн бууралттай. Ингээд дундажаар тодорхой хувиар өсөх хандлага байх шиг байгаа юм. 


2003 онд дотоодын нийт бүтээгдэхүүнийг төлөвлөхдөө 5.2 хувиар нэмэгдүүлэхээр төлөвлөж байгаа юм байна. Энэ дээр сайд хариулах байх л даа. Тэгэхээр энэ дээр гүйцэтгэлээр нь аваад үзэхэд аж үйлдвэрийн дотоодын нийт бүтээгдэхүүн бууруулж төлөвлөөд 2003 онд ХАА-д 3.8 хувиар нэмэгдүүлж, ингээд эсрэгээр төлөвлөж, нийт дүнгээрээ 5.2 хувьд хүргэхээр гаргаж ирсэн тооцоог би хараад еще ХАА-д эрсдэл ихтэй энэ онд ямар бодлогоор энийг хийгээд байгаа юм бэ гэдгийг тодруулах гэсэн юм.


Ч.Улаан:
-Би товчхон хариулъя. Үндсэн чиглэлийг баталж байх тухай Монгол Улсын Үндсэн хуулинд заачихсан учраас баталж л таарна л даа. Цаашдаа ч батлах байх. Харин үзүүлэлтээ боловсронгуй болгоё гэдэг саналыг бид нар урд нь ч оруулсан. Одоо ч энэ асуудлыг авч үзэхэд Засгийн газар бэлэн байгаа. Төсвөө хийхийн тулд Үндсэн чиглэл хийж байна уу гэж. Үгүй. Энэ бүр зарчмын өөр асуудал. Эдийн засаг, нийгмийн бодлогоо хэрэгжүүлэхийн тулд төсөв хийж байгаа. Энэ чинь шал эсрэг хоёр ойлголт шүү дээ. Аж үйлдвэрийн бүтээгдэхүүний өсөлт ирэх онд энэ оны өсөлтөөс буурсан байна гэж байна. Ирэх оны өсөлт бол өнгөрсөн оны өсөлтөн дээр энэ оны өсөлт гараад, дээрээс нь энэ оны өсөлтөн дээр ирэх оны өсөлт гарах юм. 


Тийм учраас жил бүхэн 10 хэдэн хувиар өсөх потенциал байхгүй байгаа. Бид бас энийг тооцож үзээд аж үйлдвэрийн бүтээгдэхүүний өсөлтийн хурдац ирэх онд энэ оныхоос буурахаар байгаа. Хэдийгээр биет хэмжээгээр энэ нь буурахгүй боловч. 


ХАА-н салбарт энэн шиг ийм их хүндрэлтэй, бэрхшээлтэй явдал жил дараалан тохиолдохгүй байх гэж найдаж байгаа. Газар тариаланд бага хэмжээний өсөлт гарах байх. Мал аж ахуйн салбарын уналт зогсоно гэж тооцоход ийм өсөлт гарахаар тооцоо гарч байгаа юм. 


С.Төмөр-Очир:
-Хүсэлт байна. Одоо 40 болоход 10 хэдхэн минут дутуу байна. Балсандорж, Очирхүү, Авдай, Бадам гишүүд үлдчихээд байна.Та дөрөв байнгын хороон дээр асуултаа асуучихгүй юу. Одоо байнгын хороодынхоо дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ганбямба танилцуулна.


Н.Ганбямба:
-Улсын Их Хурлын дарга, эрхэм гишүүд ээ,


Монгол Улсын Засгийн газраас 2002 оны 9 сарын 30-ны өдөр өргөн мэдүүлсэн Монгол Улсын эдийн засаг, нийгмийг 2003 онд хөгжүүлэх Үндсэн чиглэлийг батлах тухай Улсын Их Хурлын тогтоолын төслийг Аюулгүй байдал, гадаад бодлогын байнгын хороо 2002 оны 10-р сарын 23-ны өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна.


Монгол Улсын эдийн засаг, нийгмийг 2003 онд хөгжүүлэх Үндсэн чиглэлийн төсөлд эдийн засаг, нийгэм, төсвийн удирдлагын хүрээний бүтцийн өөрчлөлтийг эрчимжүүлэх, төсөв санхүүгийн орчныг сайжруулах, үр ашгийг дээшлүүлэх, төрийн сангийн тогтолцоог боловсронгуй болгох, үндэсний үйлдвэрлэл, хувийн хэвшлийг дэмжих замаар эдийн засгийн тогтвортой өсөлтийг хангах явдлыг гол зорилт болгон тусгасан байна.


Үндсэн чиглэлд гадаад харилцаа, батлан хамгаалах,аюулгүй байдал, хил хамгаалах болон иргэний хамгаалалтын талаар баримтлах бодлого, тулгамдсан асуудлыг Засгийн газрын үйл ажиллагааны хөтөлбөрт дэвшүүлсэн зорилттой уялдуулан тодорхой үе шаттайгаар хэрэгжүүлэхээр тусгасан байна гэж үзлээ.


Монгол Улсын эдийн засаг, нийгмийг 2003 онд хөгжүүлэх Үндсэн чиглэлийг батлах тухай Улсын Их Хурлын тогтоолын төслийг тус Байнгын хорооны гишүүд зарчмын хувьд дэмжиж байна.


Улсын Их Хурлын эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх Үндсэн чиглэлийг батлах тухай Улсын Их Хурлын тогтоолын төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


С.Төмөр-Очир:
-Байгаль орчин, хөдөөгийн хөгжлийн байнгын хорооны дүгнэлтийг сонсоё. УИХ-ын гишүүн Раднаа танилцуулна.


Ч.Раднаа:
-УИХ-ын дарга, эрхэм гишүүд ээ,


Монгол Улсын Засгийн газраас Улсын Их Хуралд өргөн мэдүүлсэн Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төсөл түүнийг батлах тухай Улсын Их Хурлын тогтоолын төслийг тус байнгын хороо 2002 оны 10-р сарын 24-ний өдрийн хуралдаанаараа хэлэлцээд уг төслийг Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж санал нэгтэй шийдвэрлэсэн болно.


Ирэх оны үндсэн чиглэлийн төсөлд эдийн засаг, нийгэм,төсвийн удирдлагын хүрээний бүтцийн өөрчлөлтийг эрчимжүүлж, үндэсний үйлдвэрлэл, хувийн хэвшлийг дэмжих, банк,санхүүгийн салбарын үйлчилгээг өргөжүүлэн боловсронгуй болгож, бүс нутаг, байгаль орчин, хөдөөгийн хөгжлийг дэмжих бодлого явуулах замаар эдийн засгийн тогтвортой өсөлтийг хангаж, нийгмийн тулгамдсан асуудлыг шийдвэрлэхийн зэрэгцээ байгаль орчин, хөдөөгийн хөгжлийн асуудлаар Засгийн газрын үйл ажиллагааны хөтөлбөрт дэвшүүлсэн зорилтыг тодорхой үе шаттайгаар хэрэгжүүлэхээр тусгасан байна гэж тус Байнгын хороо үзэж байна.


Тус Байнгын хорооны эрхлэх асуудлын хүрээнд хамрагддаг салбаруудын хэмжээнд 2002 оны үндсэн чиглэлээр тавигдсан зорилтууд үндсэндээ биелэгдэх хандлагатай байна.


Үндсэн чиглэлийн төслийг Байнгын хорооны хуралдаанаар хэлэлцэх явцад тус орны хувьд байгаль цаг агаарын онцгой нөхцөл байдал бий болсон өнөөгийн нөхцөл байдалд нийцүүлэн байгаль орчин, хөдөөгийн талаар баримтлах бодлого, арга хэмжээг шинэлэг байдлаар авч үзэж, ялангуяа мал аж ахуйг эрчимжүүлэх, усалгаатай тариаланг сэргээн хөгжүүлэх, бэлчээрийн усан хангамжийг сайжруулах зэрэг гол асуудлаар бодитой хэрэгжихүйц зорилтуудыг дэвшүүлэн тавьж үндсэн чиглэлийн төсөлд тусган хэрэгжүүлэх нь чухал гэж олон гишүүдээс гаргасан саналыг төслийн анхны хэлэлцүүлэг хийх үед нарийвчлан авч үзэж тусгах боломжтой гэж тус Байнгын хороо үзэж байгаа болно.


Улсын Их Хурлын эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төслийн талаар тус Байнгын хорооноос оруулж буй дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


С.Төмөр-Очир:
-Нийгмийн бодлогын байнгын хорооны дүгнэлтийг сонсоё. УИХ-ын гишүүн Содномдорж танилцуулна.


Н.Содномдорж:
-Улсын Их Хурлын дарга, эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх үндсэн чиглэл, түүний дотор хүний хөгжил, нийгмийн бодлогын хүрээнд хэрэгжүүлэх үндсэн бодлогын зорилт, арга хэмжээний төслийг тус Байнгын хороо 2002 оны 10 дугаар сарын 25-ны өдрийн хуралдаанаараа хэлэлцээд дараахь дүгнэлтийг гаргаж байна.


Энэхүү төслийн зорилт нь хүний хөгжлийн тэгш орчныг бүрдүүлэх, ажилгүйдэл, ядуурлыг бууруулах, амьжиргааны түвшинг дээшлүүлэх, нийгмийн салбарын суурь үйлчилгээний чанар, үр өгөөж, хүртээмжийг сайжруулж, улмаар Засгийн газрын үйл ажиллагааны хөтөлбөрт нийгмийн бодлогын хүрээнд дэвшүүлсэн зорилтыг үе шаттайгаар шийдвэрлэхэд чиглэгдсэн юм.


Монгол Улсын эдийн засаг, нийгмийг 2003 онд хөгжүүлэх үндсэн чиглэлийг хэлэлцэх явцад Засгийн газрын мөрийн хөтөлбөр хэрхэн биелж байгаа болон бүтцийн өөрчлөлтийн бодлогыг хэрхэн хэрэгжүүлэхэд анхаарал хандууллаа. Тухайлбал Улсын Их Хурлын эрхэм гишүүд ядуурлыг бууруулах, сургууль соёлын газрыг өргөтгөх, эрүүл мэндийн салбарт аймаг, нийслэлийн түвшин дэх түргэн тусламжийн автомашины парк шинэчлэлтийн асуудлыг хийхэд түлхүү анхаарах нь зүйтэй гэж үзэж байсан. Түүнчлэн Засгийн газрын мөрийн хөтөлбөрөө хэрэгжүүлэхэд 2003 он шийдвэрлэх нөлөөтэй гэж үзэж нийгмийн салбар хүрээнд тавьсан зорилтуудаас зарим дутуу хэрэгжсэн асуудлыг үндсэн чиглэлд тодруулж оруулах нь зүйтэй гэж үзэв. 

Улсын Их Хурлын гишүүн Э.Гомбожав, Н.Содномдорж, Д.Цэвээнжав нар сургалт үйлдвэрлэлийн төвийн сургалтын техник хэрэгсэл өнөөгийн шаардлагыг хангахгүй байгаа тул төсвийн ачааллыг хөнгөлж энэ чиглэлд гадаадын зээл тусламжийг дэмжих, хөдөлмөрийн зах зээлд эрхийн бичгийн сургалтыг үргэлжлүүлэх, хөдөлмөр эрхлэлтийг дэмжих сангаас ажлын байрны жижиг зээлийг чирэгдэл багатай олгохоор журамд өөрчлөлт оруулах, нөгөө талаас нийгмийн даатгалын тогтолцоог боловсронгуй болгох, бие даасан байдлыг хангах, сангуудын орлогын бүрдүүлэлтийг сайжруулахад голлон анхаарах  асуудлын хувьд тэдгээрийн эрх зүйн орчинг бүрдүүлэх талаар санал гаргалаа. 

Мөн улсын төсөв нь төрийн нэгдсэн сангаас зохицуулагдах болж байгаатай холбогдуулан 1995 оноос өмнө тэтгэвэрт гарсан иргэдийн тэтгэврийн асуудлыг Нийгмийн даатгалын хуулиар төрөөс хариуцахаар заасан тул даатгагч, даатгуулагчдын хөрөнгөөр буй болсон эрүүл мэндийн даатгалын сангийн зарцуулалтыг зохистойгоор авч үзэх шаардлагатай байна гэж Байнгын хорооны гишүүд үзсэн болно.  

Улсын Их Хурлын гишүүн С.Дулам, Г.Нямдаваа болон бусад гишүүд төрийн их, дээд сургуулиудын тогтмол зардлыг төсвөөс хассан, түүнчлэн төсөвт байгууллагын зардлыг 15 орчим хувиар бууруулж буй, бүтцийн өөрчлөлт зэрэг арга хэмжээнээс гарах сөрөг үр дагаврыг арилгах арга хэмжээг үндсэн чиглэлд тодорхой хэлж өгөх нь зүйтэй гэсэн санал гаргаж байна. Yүнд нийгмийн салбарын хувьчлалын асуудал зохих ёсоор хамрагдах юм.

УИХ-ын гишүүн Ч.Авдай “Эдийн засаг, нийгмийг хөгжүүлэх үндсэн чиглэлд ард иргэдээ малжуулах, усжуулах асуудалд нэлээд анхаарах нь чухал” гэж хэлж байсныг энд тэмдэглэж байна. 

Мөн хөдөө, орон нутгаас иргэдийн нийслэл рүү чиглэсэн хөдөлгөөн сүүлийн жилүүдэд ихсэж байгаатай холбогдуулан тэдний нийгмийн асуудлын талаар тусгайлан бодлого, чиглэл боловсруулах шаардлагатай байгаа юм.

Тус хороо Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төслийг Улсын Их Хурлын чуулганд хэлэлцүүлэх нь зүйтэй гэж үзэв.

Улсын Их Хурлын эрхэм гишүүд ээ,

Тус байнгын хорооноос дэвшүүлж, санал болгож буй асуудал болон дүгнэлтийг хэлэлцэн, зохих шийдвэр гаргаж өгөхийг хүсье.

Анхаарал тавьсан Та бүхэнд баярлалаа.

 
С.Төмөр-Очир:
-Төрийн байгуулалтын байнгын хорооны дүгнэлтийг сонсоё. УИХ-ын гишүүн Дондог танилцуулна.


Д.Дондог:
-Улсын Их Хурлын дарга, эрхэм гишүүд ээ,


Монгол Улсын Засгийн газраас 2002 оны 9 дүгээр сарын 30-ны өдөр Улсын Их Хуралд Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай Улсын Их Хурлын тогтоолын төслийг өргөн мэдүүлсэн юм.


Уг төслөөс үзэхэд Засгийн газрын үйл ажиллагааны хөтөлбөр, түүнийг хэрэгжүүлэх талаар авах арга хэмжээний төлөвлөгөөнд тусгагдсан бодлогын зорилт, арга хэмжээнүүд болон шийдвэрлэх шаардлагатай тулгамдсан асуудлыг хөрөнгө, санхүүгийн эх үүсвэртэй уялдуулан тусгасан байна. 


Мөн Засгийн газраас 2003 онд эдийн засаг, нийгэм, төрийн алба,төсвийн удирдлагын хүрээний бүтцийн өөрчлөлтийг эрчимжүүлж, үндэсний үйлдвэрлэл, хувийн хэвшлийн хөгжлийг дэмжих, банк, санхүүгийн салбарын үйлчилгээг өргөжүүлэх бүс нутаг, хөдөөгийн хөгжлийг хангах бодлого явуулах замаар эдийн засгийн тогтвортой өсөлтийг хангахыг зорьж байгаа нь зүйтэй юм.


Төрийн байгуулалтын байнгын хороо төслийг 2002 оны 10-р сарын 24-ний өдрийн хуралдаанаараа хэлэлцээд Улсын Их Хурлын нэгдсэн хуралдаанд оруулан хэлэлцүүлэхээр тогтлоо.


Улсын Их Хурлын эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Хууль зүйн байнгын хорооны дүгнэлтийг сонсоё. УИХ-ын гишүүн Оюунбаатар танилцуулна.


Ц.Оюунбаатар:
-Улсын Их Хурлын дарга, эрхэм гишүүд ээ,


Монгол Улсын Засгийн газраас 2002 оны 9-р сарын 30-ны өдөр Улсын Их Хуралд өргөн мэдүүлсэн Монгол Улсын 2003 оны төсвийн тухай хуулийн төслийг Байнгын хорооны эрхлэх асуудлын чиглэлээр тус байнгын хороо 2002 оны 10-р сарын 25-ны өдрийн хуралдаанаараа хэлэлцлээ. Монгол Улсын 2003 оны төсвийн тухай хуулийн төсөлд тус байнгын хорооны эрхлэх асуудлын чиглэлээр 2003 оны төлөвлөгдсөн төсөв нь улс орны эдийн засгийн хүндрэл бэрхшээлтэй буй өнөө үед салбарын онцлог нөхцөл байдлыг харгалзан үзэж төсөвлөгдсөн байна гэж байнгын хороо үзлээ.


Эрх зүйн шинэтгэлийн хүрээнд Улсын Их Хурлаас баталсан Эрүүгийн хууль, Иргэний хууль, Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай, Шүүхийн шийдвэр гүйцэтгэх тухай хуулиуд энэ оны 9-р сарын 1-ний өдрөөс эхлэн хүчин төгөлдөр мөрдөгдөж байгаа бөгөөд эдгээр хуулиар хуулийн байгууллагуудын гүйцэтгэх чиг үүрэгт өөрчлөлт орж, ажлын ачаалал нэмэгдэж, зарим зохион байгуулалтын шинэ бүтэц бий болсон билээ.


Гэтэл хуулийн байгууллагуудын төсвийг төлөвлөхдөө Засгийн газрын 2002 оны 119-р тогтоолыг баримтлан орон тоо, төсөвт зардлыг 15 хувиар хямдруулан төлөвлөсөн нь эдгээр байгууллагуудыг үйл ажиллагаагаа хэвийн явуулахад бодит хүндрэл бий болгоход хүргэж байна.


Байнгын хороо Монгол Улсын 2003 оны төсвийн тухай хуулийн төсөлд Хууль зүйн байнгын хорооны эрхлэх асуудлын хүрээнд хамаарах байгууллагуудаас төсвийн талаар гаргасан саналыг анхааралтай авч үзээд хууль сахиулах байгууллагуудад нэн тэргүүнд шаардлагатай байгаа зарим зардлыг нэмэгдүүлэхтэй холбогдсон дараахь саналуудыг төсөлд тусгуулахаар …


С.Төмөр-Очир:
-Чи буруу юм уншчихлаа. Төсвийнхийг уншаад байна шүү дээ. Үндсэн чиглэлийнхийг уншаач.


Ц.Оюунбаатар:
-Уучлаарай. Байрыг нь сольчихжээ. Тийм байхаа. Уучлаарай.


Монгол Улсын Засгийн газраас 2002 оны 9-р сарын 30-ны өдөр Улсын Их Хуралд өргөн мэдүүлсэн Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай Улсын Их Хурлын тогтоолын төслийг тус байнгын хороо 2002 оны 10-р сарын 25-ны өдрийн хуралдаанаараа хэлэлцээд уг төслийг хуралдаанд оролцсон гишүүдийн 100 хувийн саналаар Улсын Их Хурлын нэгдсэн хуралдаанд оруулан хэлэлцүүлэх нь зүйтэй гэж үзлээ.


Уг асуудлыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


С.Төмөр-Очир:
-Төсвийн байнгын хорооны дүгнэлтийг сонсоё. УИХ-ын гишүүн Шаравсамбуу танилцуулна.


Б.Шаравсамбуу:
- Улсын Их Хурлын дарга , эрхэм гишүүд ээ !


Монгол Улсын  Засгийн газраас 2002 оны 9 дүгээр сарын 30 ны өдөр өргөн  мэдүүлсэн Монгол Улсын эдийн засаг, нийгмийг 2003 онд хөгжүүлэх Үндсэн чиглэлийн төсөл, түүнийг батлах тухай УИХ-ын тогтоолын төслийг Төсвийн байнгын хороон 2002 оны 10 дугаар сарын 25-ны өдрийн хуралдаанаар хэлэлцээд дараах дүгнэлтийг гаргаж байна.

Эдийн засаг, эрх зүйн хүрээнд хэрэгжүүлж байгаа шинэчлэлийн бодлогыг эрчимтэй зохион байгуулж, төсөв санхүүгийн орчныг сайжруулах, дотоодын үйлдвэрлэлийг нэмэгдүүлэх, төсвийн зарлагын үр ашгийг дээшлүүлэх, төсвийн байгууллагын удирдлага, санхүүжилтийн шинэ тогтолцоог нэвтрүүлэх нь Монгол Улсын эдийн засаг нийгмийг 2003 онд хөгжүүлэх үндсэн чиглэлийн гол зорилт болсон байна.

Төсвийг эрүүлжүүлэн, санхүүгийн тогтвортой байдлыг хангах үүднээс хэрэглээний шинж чанартай байгаа төвлөрсөн болон  орон нутгийн төсвийг дунд хугацаанд эдийн  засгийн өсөлтийг дэмжсэн хөгжлийн чиг баримжаатай болгоход чиглүүлэх зорилт дэвшүүлснийг Төсвийн байнгын хороо дэмжиж байна. Энэ зорилтыг хэрэгжүүлэхэд төсвийн удирдлагыг боловсронгуй болгож  шинэчлэлийг тууштай хийх явдал онцгой ач холбогдолтой юм. 

Төсвийн шинэтгэлийн талаар дэвшүүлэн тавьсан зорилтыг хэрэгжүүлэх гол арга зам нь 2002 онд батлагдсан Төсвийн байгууллагын удирдлага, санхүүжилтийн тухай хуулийг хэрэгжүүлэх явдал юм. Иймээс  энэ хуулийг  хэрэгжүүлэх бэлтгэлийг сайтар хангах нь чухал гэж үзэж байна.

Төсвийн орлого, зарлагын уялдааг сайтар хангаж, эдийн засгийн өсөлтийг дэмжихэд татварын тогтолцоог боловсронгуй болгох шаардлагатай байна. 

Эдийн засаг дахь татварын ачааллыг бууруулж, татварын тогтвортой орчин бүрдүүлэх талаар тодорхой арга хэмжээг шуурхай авах нь зүйтэй. Ялангуяа татварын элдэв хөнгөлөлт, чөлөөлөлтийг багасган тэгш, шударга зарчмыг  хэрэгжүүлэх, аж ахуйн нэгж байгууллагын орлогын албан татварын шатлалын дээд хязгаарыг бууруулж, нэг шатлалд шилжүүлэх талаар үндсэн чиглэлд судлах зорилт тавьсныг  уг асуудлыг боловсруулан хэрэгжүүлж эхлэх байдлаар оруулах нь зүйтэй. Энэ талаар Засгийн газар онцгой анхаарч ажиллах хэрэгтэй гэж Төсвийн байнгын хороо үзсэн болно.

Хэдийгээр хөрөнгө, санхүүгийн нөөц хязгаарлагдмал байгаа хэдий ч 2003 онд 130 гаруй төсөл арга хэмжээнд 39.9 тэрбум төгрөгийн хөрөнгө оруулалт хийхээр төлөвлөжээ. Хөрөнгө оруулалтын арга хэмжээг сайтар судлан үзэж оновчтой үр ашигтай арга хэмжээнд хөрөнгө төвлөрүүлэх талаар анхаарах нь зүйтэй гэж үзэж байна. 

Монгол Улсын эдийн засаг нийгмийг 2003 онд хөгжүүлэх үндсэн чиглэлийг зарчмын хувьд нь дэмжиж батлан гаргах нь зүйтэй гэж Төсвийн байнгын хороо үзсэн болно. Харин 2002 оны үндсэн чиглэлийн төслийг хэлэлцэж байх үед Төсвийн байнгын хорооноос эдийн засаг, нийгмийн хөгжлийн үндсэн чиглэлийн бүтэц, хэлбэрийг өөрчлөх талаар тодорхой санал дэвшүүлсэн бөгөөд түүнийг УИХ-аар хэлэлцэн дэмжсэн билээ. УИХ-ын энэ шийдвэрийн дагуу Монгол Улсын эдийн засаг, нийгмийг 2003 онд хөгжүүлэх үндсэн чиглэлийг өөрчлөн боловсруулж батлах нь зүйтэй гэж үзсэн болно.

Анхаарал тавьсанд  баярлалаа. 


С.Төмөр-Очир:
-Эдийн засгийн байнгын хорооны дүгнэлтийг сонсоё. УИХ-ын гишүүн Дамиран танилцуулна.

 
Ц.Дамиран:
- Улсын Их Хурлын дарга, эрхэм гишүүд ээ.
 
Монгол Улсын Эдийн засаг, нийгмийг  2003  онд хөгжүүлэх үндсэн чиглэлийн  төслийг хэлэлцэх эсэх асуудлыг Эдийн засгийн байнгын хороо 2002  оны 10 дугаар сарын 30–ны өдөр хуралдаанаараа хэлэлцэж, Засгийн газраас УИХ-д өргөн барьсан төслийг зарчмын хувьд дэмжиж, дараах дүгнэлтийг УИХ-ын нэгдсэн хуралдаанд оруулж хэлэлцүүлэхээр тохирлоо.

2002 онд эдийн засаг, нийгмийн хүрээний бүтцийн өөрчлөлтийг гүнзгийрүүлж, үндэсний үйлдвэрлэлийг дэмжиж төсөв, мөнгөний оновчтой бодлого явуулах замаар дотоодын нийт бүтээгдэхүүний өсөлтийг 4,1 хувьд хүргэх зорилт тавьж ажилласан боловч сүүлийн жилүүдэд тохиолдсон байгалийн гамшиг, экспортын зарим бүтээгдэхүүний  дэлхийн зах зээлийн үнийн уналтаас шалтгаалж  төлөвлөсөн хэмжээнд хүрсэнгүй. Хэрэв мал аж ахуйд учирсан хохирлыг эс тооцвол манай эдийн засгийн бодит өсөлт 7,0 хувиас дээш  өсөх боломжтой байсан гэж олон улсын зарим байгууллага дүгнэсэн байна. Хэдийгээр улсын эдийн засагт  бэрхшээл, хүндрэл байсан ч нийт хөрөнгө оруулалтад хувийн хөрөнгө оруулалтын эзлэх хувь нэмэгдсэний зэрэгцээ хувийн секторын хөрөнгө оруулалтын өсөлт өндөр байгаа нь тэдгээрийн санхүүгийн чадавхи дээшилж, үйлдвэрлэлийн салбарт зарим нааштай хандлага бий болсныг  харуулж байна. 

 2002  онд банк, санхүүгийн салбарын үйл  ажиллагаа эрүүлжиж, хэрэглээний үнийн өсөлт  саарч, төгрөгийн бодит ханш харьцангуй  тогтворжиж, аж үйлдвэрийн салбарын үйлдвэрлэл 10,8 хувь өсч, дотоодын нийт бүтээгдэхүүнд аж үйлдвэрийн салбарын эзлэх хувийн жин 24,5–д  хүргэх  зорилт давж биелэх төлөвтэй байна.  

Дотоодын нийт бүтээгдэхүүнд аж үйлдвэрийн үйлдвэрлэлийн өсөлт давамгайлах байдалтай болсон нь эдийн засагт  үзүүлдэг байгалийн нөлөөллийг зөөлрүүлэх боломжийг  бий  болгосон нааштай алхам  гэж Байнгын хороо үзэж  байна. 

 Монгол Улсын худалдааны болон төлбөрийн тэнцлийн гүйцэтгэлийн явцыг  судалж үзэхэд валютын төлбөртэй бараа, үйлчилгээний экспорт, импортын  харьцаа хэвийн  хэмжээнд байгаа төдийгүй 2002 оны  хүлээгдэж буй гүйцэтгэлээр төлбөрийн тэнцэл 29,0 сая ам долларын ашигтай гарч, 2003 онд 33,0 сая ам долларт хүрэх  тооцоотой байна.

Нийгмийн салбарыг зах  зээлийн зарчмаар  ажиллуулах эрх зүйн үндсийг бүрдүүлж, түүнийг хэрэгжүүлэх бодлогын баримт бичгийг УИХ батлан гаргаж,  нийгмийн үйлчилгээний салбарын материаллаг орчныг сайжруулах, шаардлагатай орчин үеийн техник, хэрэгслэлээр хангах, цалин хөлс, нийгмийн даатгал, халамжийн хэмжээг  нэмэгдүүлэх талаар авч хэрэгжүүлсэн арга хэмжээ нь төр, засгаас   ядуурлыг   бууруулахад  чиглэсэн үйл ажиллагааны гол үр дүн гэж үзэж  байна.

2003 оны үндсэн чиглэлийн төслийн  макро  эдийн засгийн  үзүүлэлтүүдийн хоорондын харилцаа, тэнцвэржилт  үндсэндээ  хангагдсан   байна.

Үндсэн чиглэлийн төслийн бүтэц, агуулгаас үзвэл  хөтөлбөр, төлөвлөгөө, аргачлал, стандарт, дүрэм, журам зэрэг боловсруулах асуудлын тоо ихээхэн цөөрсөн, төсвийн удирдлагын шинэчлэлийг хэрэгжүүлэхтэй холбогдсон зохион байгуулалтын болон сургалт, судалгааны ажил явуулах арга хэмжээ нэлээд нэмэгджээ. 
2003 онд дотоодын нийт бүтээгдэхүүнийг  2002  оныхоос 2003 онд бодит  үнээр 5,2 хувиар, нэрлэсэн үнээр 10,6 хувиар, үүний дотор аж үйлдвэрийн салбарын бүтээгдэхүүний үйлдвэрлэлийг 15,0 хувиар тус тус  нэмэгдүүлэхээр тооцжээ. 

Дотоодын нийт бүтээгдэхүүний ирэх оны өсөлтийг хангахын тулд аж үйлдвэрийг 6,9 хувь, хөдөө аж  ахуйг 3,8 хувь, тээвэр,  холбоог 8 хувь, барилгыг   7,3  хувь, худалдааг 5,7  хувь, үйлчилгээг 1,1 хувиар тус тус өсгөхөөр төлөвлөсөн нь  зарим салбарт ихээхэн  шахуу,  бодит боломжоос дээгүүр  зорилт болжээ гэж  үзэхээр байна. Гэхдээ эдийн засгийн өсөлт, экспортын бүтээгдэхүүнийг нэмэгдүүлэх боломж байгааг бүрэн ашиглах хэрэгтэй байна. Тухайлбал, ноолуурын экспортын  байвал зохих  хэмжээ ихээхэн доогуур  байгааг судалж, бий болсон  нөөцийг бүрэн ашиглах талаар анхаарах шаардлагатай байна.

Макро эдийн засгийн үзүүлэлтүүдийн сүүлийн жилүүдийн гүйцэтгэлээс үзэхэд  дотоодын нийт бүтээгдэхүүний болон үнийн өсөлтөөс төсвийн зарлагын өсөлт  ихээхэн  илүү байгаа нь  үйлдвэрлэлийн өсөлтийг хурдасгах, төсвийн зарлагыг  хязгаарлах шаардлага зайлшгүй бий болсныг харуулж байна. 

Эдийн засаг, нийгмийг хөгжүүлэх 2003 оны зорилтыг төсөвт тусгагдсан хөрөнгийн эх үүсвэр, төрийн мөнгөний бодлоготой  уялдуулан төлөвлөх, төсвийн төсөл, Засгийн газрын мөрийн хөтөлбөр болон бусад хөтөлбөр, төлөвлөгөөнд тусгагдсан зарим арга хэмжээ  үндсэн чиглэлийн төсөлд тодорхой тусгагдаагүй байгааг  хэлэлцүүлгийн явцад анхаарч, тодруулж тусгах шаардлагатай байна. Үүнд:   

1.  Ядуурлыг бууруулах, хөдөлмөр  эрхлэлтийн түвшинг  нэмэгдүүлэх, албан бус хөдөлмөр эрхлэлтийг тооцох асуудлаар тодорхой арга хэмжээ хэрэгжүүлэхээр үндсэн чиглэлд  тусгах, 

 2. Дотоодын нийт бүтээгдэхүүний болон  үнэ, тарифын  өсөлтийн хэрэгжих баталгааг илүү бодитой болгох үүднээс өөрчлөн тогтоох асуудлыг судалж үзэх,

3. Үндэсний тооцооны системийг боловсронгуй болгож, бараа, үйлчилгээний гадаад худалдаа, төлбөрийн болон олон улсын хөрөнгө оруулалтын тэнцлийг ОУВС-ийн аргачлалын дагуу бүрэн гаргах  зохион байгуулалтын арга хэмжээ авах,

4. Мянганы замыг үргэлжлүүлэн барих, холбоо, мэдээллийн үндсэн сүлжээг шинэчлэх, төвийн эрчим хүчний нэгдсэн системд  холбогдох бүс нутгийн хүрээг өргөжүүлэх,  баруун, зүүн, өмнөд бүсэд эрчим хүчний бие  даасан эх үүсвэрийг бий болгох талаар 2003 оны үндсэн чиглэлийн төсөлд нэг бүрчлэн нэр  зааж   тусгах,

5. Бөөний худалдааны сүлжээ байгуулах арга хэмжээг өргөжүүлэх, жижиг дунд үйлдвэр, хоршооллыг дэмжих замаар ажлын байр нэмэгдүүлэх арга хэмжээний талаар үндсэн чиглэлийн төсөлд  тодруулж  оруулах,

6. 2003 оныг Монголд жуулчлах жил болгохтой уялдуулан олон улсын  нислэгийн тоог нэмэгдүүлэх, нислэгийн шинэ чиглэл нээх, Даланзадгадын онгоцны буудлын буух, хөөрөх зурвасыг хатуу хучилттай болгох зураг төсвийг хийж, ажлыг эхлүүлэх, Ханхын онгоцны буудлын шороон зурвасыг сайжруулах, нислэгийн  удирдлагын тоног төхөөрөмжийг суурилуулах арга хэмжээг үндсэн чиглэлийн төсөлд нэмж тусгах, төсөлд тусгагдсан арга хэмжээг  хэрэгжүүлэх, 

7. Улс орноо гадаадад сурталчлах ажлыг зохион байгуулах арга хэмжээ  авах, 

8. Газрын тухай болон Монгол Улсын иргэнд газар өмчлүүлэх тухай хуулиудын хэрэгжилтийг зохион байгуулахаар төсөлд тусгасныг хуулийн  хэрэгжилтийг эрчимжүүлэх, газрыг зурагжуулах, баталгаажуулах ажилд түлхүү анхаарах талаар төсөлд нэмж тусгах,

        9. Эдийн засгийн бүсийн төвийн асуудлаар  тодорхой арга хэмжээ тусгах,

      10. 2003 онд  дотоодын эх үүсвэрээр 39,9 тэрбум төгрөгийн  хөрөнгө оруулалт хийхээр төлөвлөж байгааг өөрчлөхгүйгээр эрчим хүчний зарим объект, арга хэмжээг ашиглалтанд оруулах хугацаанд нь зохицуулалт хийх, 2003 онд төлөвлөсөн хөрөнгийг багасгах, чөлөөлөгдсөн хөрөнгөөр Засгийн газрын үйл ажиллагааны хөтөлбөрт нэр зааж  тусгагдсан  арга хэмжээг санхүүжүүлэх,

      11.  Байгалийн гамшиг, нийгмийн салбарын хувьчлал, бүтцийн өөрчлөлтөөс хамаарч  гарч болзошгүй  нийгмийн  асуудлаар стратегийн бодлогын баримт бичиг  гаргаж  хэрэгжүүлэх арга хэмжээг төсөлд тусгах, 

2003 оны эдийн засаг, нийгмийн хөгжлийн үндсэн чиглэл, мөнгөний бодлого, улсын төсвийн хэрэгжилтийг хангахад бизнесийн илүү тааламжтай орчныг бүрдүүлэх явдал юу юунаас чухал  байна. 

Эдийн засгийн өсөлтийг хангах, компанийн засаглалыг бэхжүүлэх, хөрөнгийн захыг сэргээн идэвхжүүлэх, далд эдийн засгийг хумих, бүртгэлээр тавих хяналтыг боловсронгуй болгох, татвараас зайлсхийх боломжийг хаах зэрэг асуудлуудыг шийдвэрлэхэд татварын орчныг сайжруулах шаардлагатай байгааг онцлон тэмдэглэж байна. Энэ бол 2003 оны зангилаа асуудал гэж Эдийн засгийн байнгын хороо үзэж байна.

“Монгол Улсын Эдийн засаг, нийгмийг хөгжүүлэх үндсэн чиглэл”-ийг боловсруулах, батлах, хянах ажиллагааг боловсронгуй болгох чиглэлээр санал боловсруулан  2002 оны 1-р улиралд багтаан  УИХ-д өргөн мэдүүлэх, Үндсэн чиглэлийн хэрэгжилтийн  явцыг жилд 2 удаа УИХ-д танилцуулах  талаар УИХ-ын тогтоолоор Засгийн газарт  өгөгдсөн үүрэг  хэрэгжээгүйд Засгийн газар дүгнэлт хийж,  УИХ-ын тогтоолын хэрэгжилтийг бүрэн  хангаж  ажиллах  талаар цаашид анхаарах  хэрэгтэй.

Эдийн засаг, нийгмийг 2003 онд хөгжүүлэх үндсэн чиглэлийн болон төсвийн төслийн тоо, үзүүлэлтийг уялдуулах, зөрүүтэй зүйлийг залруулах, хэт ерөнхий, үр дүн нь тодорхойгүй зарим асуудлыг тодруулах, нэгтгэж  найруулах, төслөөс хасах   замаар ирэх онд хэрэгжүүлэх зорилт,  арга хэмжээг товч тодорхой болгох нь зүйтэй гэж тус Байнгын хороо үзсэн болно.   

Эдийн засгийн байнгын хорооны гишүүдийн 100 хувийн саналаар эдийн засаг, нийгмийг 2003 онд хөгжүүлэх үндсэн  чиглэлийн төслийг хэлэлцэх нь  зүйтэй гэж үзсэн болно.

 Уг асуудлыг хэлэлцэн шийдвэрлэж өгөхийг хүсье. Анхаарал тавьсанд  баярлалаа.

С.Төмөр-Очир:
-Байнгын хороодын дүгнэлтүүдийг сонсож дууслаа. Ингээд Монгол Улсын эдийн засаг, нийгмийн 2003 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийг хэлэлцэх эсэх асуудлаар санал хураалт явуулъя. Байнгын хороод хэлэлцье гэсэн. Байнгын хороодын саналыг дэмжье гэдгээр санал хураалт явуулъя.

88.7 хувийн саналаар Монгол Улсын эдийн засаг, нийгмийн 2003 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийг хэлэлцэх нь зүйтэй гэж үзлээ. Улсын Их Хурлын энэ тогтоолыг анхны хэлэлцүүлэгт бэлтгэхээр Эдийн засгийн байнгын хороонд шилжүүллээ.


Одоо Засгийн газрын мэдээллийн цаг. Засгийн газрын мэдээллийн цагаар Үйлдвэр, худалдааны сайд Ганзориг “Хамтарсан үйлдвэрийн үйл ажиллагааг дэмжих, дэвшилтэт техник технологийг үйлдвэрлэлд нэвтрүүлэх талаар зохиож байгаа ажил” гэсэн сэдвээр мэдээлэл хийнэ. Ганзориг сайдыг урьж байна.


Ч.Ганзориг: 
-Улсын Их Хурлын даргаа, УИХ-ын эрхэм гишүүд ээ,


Монгол Улсын Их Хурлын ээлжит 3 дахь удаагийн сонгуулиар сонгогдсон УИХ-аас Засгийн газрын бүтцэд Үйлдвэр, худалдааны яамыг шинээр байгуулснаас хойш тус яам үйл ажиллагааныхаа талаар 4 дэх удаагийн мэдээллээ танилцуулж байна.


Энэ удаагийн мэдээлэлдээ уул уурхайн чиглэлийн хамтарсан үйлдвэрүүдийн үйл ажиллагаа, үүний дотор техник, технологийн шинэчлэлийг дэмжих талаар явуулж байгаа бодлого, авч хэрэгжүүлж байгаа арга хэмжээний талаар танилцуулахыг бодсон юм. Мэдээлэл нь Монгол-Оросын хамтарсан уулын баяжуулах “Эрдэнэт” үйлдвэр, “Монросцветмет” нэгдэл, Монгол-Болгарын хамтарсан “Монголболгаргео” үйлдвэр, Монгол-Чех-Словакийн хамтарсан “Монгол чехсловак металл” үйлдвэрүүдийг хамарч байгаа болно.


Эрдэнэт, Монросцветмет нэгдлийн үйл ажиллагааны тухай хэлэлцээрүүдийг 1991 онд, Монголболгаргео үйлдвэрийн үйл ажиллагааны хэлэлцээрийг 1997 онд холбогдох орнуудын Засгийн газар шинэчлэн байгуулсан. Монголчехсловак металл үйлдвэрийн нэгдлийн хувьд 1979 оны хэлэлцээр шинэчлэгдээгүй байгаа юм. 


Дээр дурьдсан үйлдвэрүүд нь 2001 онд дотоодын нийт бүтээгдэхүүний 10 орчим хувийг, экспортын бүтээгдэхүүний 40 гаруй хувийг үйлдвэрлэж байгаа. Энэ нь улсын нийт татварын орлогын 10 орчим хувийг эзэлж байна. Хамтарсан үйлдвэрүүдэд 11 мянга орчим ажиллагсад байгаа юм.


Эрхэм гишүүд ээ,


Хамтарсан үйлдвэрүүдийн үйл ажиллагаа, санхүү, эдийн засаг, техник технологийн байдлын талаар та бүхэнд хүргүүлсэн байгаа. Гэхдээ энэ талаар би аль болох товчхон өгүүлье.


Нэг.Эрдэнэт үйлдвэрийн талаар. Сүүлийн хоёр жилд Эрдэнэт үйлдвэрийн хүдэр олборлолт 6.8 хувь, зэсийн баяжмал 8.4 хувиар өссөн. Техникийн шинэчлэлт менежментийн талаар авч хэрэгжүүлж байгаа арга хэмжээний дүнд үйлдвэрлэл биет хэмжээгээр өсч байгаа хэдий ч, зэсийн дэлхийн зах зээлийн үнэ сүүлийн жилүүдэд унасаар байгаа нь экспорт үнийн дүнгээр буурч, Эрдэнэт үйлдвэрийн санхүү, эдийн засгийн байдалд сөргөөр нөлөөлж байгаа юм. Үүнд нөлөөлж байгаа биднээс хамаарах, үл хамаарах хүчин зүйлүүдийг та бүхэнд танилцуулъя. 


Нэгдүгээрт, дэлхийн зах зээлийн үнэ жил тутам, дараалан унаж байна. Иймээс экспорт үнийн дүнгээр буурч, санхүүгийн чадавхи суларч байна. 1995 онд 2900 ам.доллараас дээш гарч байсан бол өнөөдөр 1550 доллар орчимд эргэлдэж байна. Уналтын шалтгааныг та бүхэн мэдэж байгаа. Энэ нь зэсийн үйлдвэрлэл хэрэгцээнээсээ давсан, хоёрт, зэсийн голлох үйлдвэрүүдэд техникийн шинэчлэл эрчимтэй явагдан, хямд өртөг бүхий гидрометаллургийн үйлдвэрлэл хөгжиж байгаатай холбоотой байна.


Хоёрдугаарт, хүдэр дэх зэсийн агуулга жилээс жилд буурч байгаа юм. 1978 онд 0.87-0.96 хувийн агуулгатай байсан зэсийн хүдрийг олборлож байсан бол одоо энэ үзүүлэлт 0.68 хувьд ирээд байна. Жилийн үнэмлэхүй бууралт ойролцоогоор 0.01 хувьтай байгаа юм. 2002 оны хүлээгдэж буй гүйцэтгэл 2003 оны төлөвлөгөөний төслөөс үзэхэд хүдэр боловсруулах,баяжуулах ажлын зардал өсөхөөр байна. 


Гуравдугаарт, эхний үед 0.35 хувийн агуулгатай зэсийн баяжмал үйлдвэрлэж байсан бол өнөөдөр 0.27 хувийн агуулгатай зэсийн баяжмал үйлдвэрлэж, тээвэрлэх боллоо. Өөрөөр хэлбэл сул шороо тээвэрлэлт өсч байна гэсэн үг. Одоогийн байдлаар жилдээ 7800 вагон баяжмал тээвэрлэдэг гэж үзэх юм бол 4000 гаруй вагон сул шороо юм. Үүнд 4.6 сая доллар зарж байна. Энэ хэмжээ нэмэгдэх төлөвтэй байна.


Дөрөвдүгээрт, зардлын төрлөөр нь авч үзвэл Эрдэнэт үйлдвэрийн нийт зардалд 24.3 хувийг эзэлдэг цахилгаан эрчим хүчний 1 клвт-ын үнэ өссөнөөс түүний нийт зардал, эзлэх хэмжээ 29.2 хувь болж өсөхөөр байна. Энэ зардлын дийлэнхийг эзэлдэг баяжуулах хэсэгт эрчим хүчний зарцуулалтыг 2002 онд 2000 оныхоос 20.3 хувиар бууруулсан боловч төлбөрийн хэмжээ нэмэгдсээр байна.


Ийнхүү ил уурхайн гүнзгийрэлт нэмэгдэж, ашиглаж байсан ордын уул геологийн нөхцөл хүндэрч зэсийн агуулга буурч байгаагаас бүтээгдэхүүний өөрийн өртөг өсөх хандлагатай байна. Тухайлбал, Эрдэнэт үйлдвэр 1 тн зэсийг 2000 онд 1442 долларын өртөгтэйгээр үйлдвэрлэж байсан бол энэ үзүүлэлт 2001 онд 1377 ам.доллар болж буурсан хэдий ч 2002 оны хүлээгдэж байгаа гүйцэтгэлээр 1379 доллар болж 2003 онд нэмэгдэх төлөвтэй байна. 


Өнөөдөр Эрдэнэт үйлдвэрийн хөгжлийн асуудал ийм л хүчин зүйлүүдийн хайчинд байна гэж хэлж болно. Гэтэл дэлхийн зэсийн хөгжлийн хандлага хаашаа байна вэ? Гидрометаллургийн технологитой үйлдвэрүүдэд 1 тн зэсийн өөрийн өртөг 900 орчим ам.доллар байна. Өөрөөр хэлбэл Эрдэнэт үйлдвэрийн өөрийн өртгөөс 30 орчим хувиар доогуур байгаа юм. Иймд зэсийн дэлхий зах зээлийн үнэ унасан, Үйлдвэрийн санхүүгийн байдал хүнд байгаа, хүдэр дэх зэсийн агуулга жилээс жилд буурч байгаа болон XXI зууны зэсийн үйлдвэрлэлийн дэлхийн хандлагыг харгалзан баяжмалыг эцсийн бүтээгдэхүүн болгон боловсруулах асуудлыг шийдвэрлэж, технологийн шинэчлэл хийх шаардлага тулгамдсан асуудал болж байгаа юм.


Эрдэнэт үйлдвэрт хийгдэж байгаа техникийн шинэчлэлийн зарим асуудлаас дурдъя. Техникийн шинэчлэлийн хүрээнд ил уурхайд 8 куб метрийн шанагатай эксковаторыг 10 куб метрээр сольж, 120 тн-оос дээш даацын автосамосвалыг уурхайн дотоод тээвэрлэлтэнд ашиглах болсноор тээврийн хэрэгслийн тоог цөөрүүлсэн. Дэлхийд алдартай Катацу, Комацу фирмийн өндөр хүчин чадалтай бульдозер, дугуйт ачигч, автогрейдерүүдийг уулын ажилд ашиглаж эхэлсэн. Үүний дүнд уулын цул гаргалтын хэмжээ 1999 онд 13.8 сая куб метр байсан бол 2001 онд 15.7 сая куб метрт хүрээд байна. Хөрс хуулалтын хувьд 1.5 жилийн хүдрийн нөөцийг ашиглалтад бэлтгэсэн.


Баяжуулах фабрикийн өргөтгөлд өндөр бүтээлтэй, том эзэлхүүнтэй, хөвүүлэн баяжуулах төхөөрөмжүүд, тухайлбал 6-р секц, хосолсон баяжуулах секцийг ашиглалтанд оруулсан. Үүний дүнд хоёрдогч сульфидын хүдэр ашиглах технологиос анхдагч хүдэр боловсруулах боломжтой технологид шилжээд байна. Хүдэр боловсруулах хүчин чадал өссөн, уулын  баяжуулах Эрдэнэт үйлдвэрийн хүдэр бэлтгэх, боловсруулах хүчин чадлыг 2002 онд 24 сая тн-д хүргэлээ. Баяжуулалтын хосолсон секторыг ашиглалтанд оруулж фабрикийн хүчин чадлыг 24 сая тн-д хүргэснээр хүдэр олборлолт, баяжуулалтын хүчин чадлын харьцаа тэнцвэржсэн гэж хэлж болно.


Ил уурхайн хувьд дараахь анхаарах асуудлууд байгаа юм. Уурхайн гүнзгийрэлт одоо 300 орчим м-т хүрсэн байна. Цаашид улам гүнзгийрнэ. Үүнээс уламжлан хүндэр тээвэрлэлтийн зай ихэсч байна. Иймд өндөр хүчин чадалтай тээвэрлэх хэрэгсэл ашиглах, конвейрын хосолсон тээвэрт шилжих асуудлыг судалж, хэрэгжүүлэх шаардлага байна. Уулын ажлын гүн нэмэгдэх тусам тээвэрлэлт өсөхийн хамт балансын бус хүдрийг зайлуулах зардал өсч байна. 2005 он гэхэд балансын бус хүдрийн нийт хэмжээ 70 сая тн-д хүрнэ. Энэ хүдрийг яах вэ гэдэг асуудал гарч байна.


Ашиглалтанд хамрагдаж буй Эрдэнэтийн овооны орд газрын хүндэр дэх зэсийн агуулга буурснаас 10 жилийн өмнөхтэй харьцуулбал 10 жилийн өмнөхтэй ижил хэмжээний зэсийн баяжмал үйлдвэрлэхийн тулд өнөөдөр тэр үеийнхээс 4 сая тн-оор илүү хэмжээний хүдэр боловсруулах, олборлох шаардлага тулгарч байна. Бүтээгдэхүүний өнөөгийн түвшинг тогтвортой хадгалахын тулд уулын ажлын хэмжээг жил тутам 0.7 хувиар өсгөх шаардлагатай байна. Эндээс уулын ажилд нэгжийн өндөр бүтээлтэй техник,технологи ашиглах шаардлага гарч байна.


Уулын ажилд өнөөдөр ашиглаж байгаа техникийн ашиглалтын түвшинг авч үзвэл өрмийн 6 машины 5-ын ашиглалтын хугацаа дууссан, 12 бульдозерийн 6 нь, 8 эксковаторын 2 нь, 15 белазын 9-ийнх нь хугацаа дуусаад байгаа юм.


Эрдэнэт үйлдвэр 1978-2000 онд өндөр агуулгатай хоёрдогч сульфидын хүдрийг боловсруулж байсан бол 2000 оноос анхдагч хүдэр боловсруулах технологид шилжсэн. Цаашид холимог хүдрийн хэмжээ багасан анхдагч, сульфидын бага агуулгатай хүдэр олборлохын хэрээр өндөр хүчин чадлын цөөн техникийг ашиглах замаар паркийн шинэчлэл хийх асуудлыг оновчтой шийдэх хэрэгтэй болж байна.


Баяжуулах фабрикийн хувьд дараахь анхаарах асуудлууд байгаа юм. Баяжуулалтын процесс дахь металл авалт 2001 онд хамгийн их буюу 82.8 хувь байсан, цаашид металл авалтыг 85 хувиас дээш болгох шаардлага тулгарч байна. Хүдрийн анхдагч сульфидын хэмжээ өсч байгаатай уялдан баяжуулалтын процесст цуглуулагч урвалж бусад дагалдагч урвалжийг зөв сонгож авахад анхаарах асуудал тулгарч байна. Баяжуулах үйлдвэрийн хүчин чадлыг өнөөгийн түвшинд байлгаж үйлдвэрийн зардлыг бууруулах, бүтээгдэхүүний чанарыг дээшлүүлэх арга хэмжээ шаардлагатай байгаа юм. Тухайлбал нийт үйлдвэрийн зардалд 23.0 хувийг эзэлдэг цахилгаан эрчим хүчний зардлын 80 гаруй хувийг баяжуулах үйлдвэрт хэрэглэж байна. Гэтэл суурилагдсан хүчин чадлын хувьд ижил фабрикт үүнээс 1.5 дахин бага цахилгаан эрчим хүчийг хэрэглэж байгаагаас үзэхэд зардлыг бууруулах бололцоо байна гэж үзэж байгаа юм.


Эрдэнэтийн овооны орд газрын хүдрийн нөөцийг анх 1.5 тэрбум тн, үүнд 7.6 сая тн зэсийн нөөцтэй гэж баталсан байгаа. 2001 оны байдлаар хүдрийн нөөцийг 760 гаруй сая тн, үүнд 4.7 сая тн зэсийн нөөц агуулагдаж байна гэж үзэж байна. Өөрөөр хэлбэл Эрдэнэт үйлдвэр одоогийн хүчин чадлаараа цаашид 30-40 жил ажиллах нөөц байна гэсэн үг. Үйлдвэр, худалдааны сайдын тушаалаар нөөцийн хэмжээг тодотгох ажлын хэсэг ажиллаж байна. 


Дэлхийн зэсийн технологийн чиг хандлагын тухай товчхон өгүүлье. Дэлхийн зэсийн үйлдвэрлэлд пирометаллург, гидрометаллургийн хоёр аргыг хэрэглэж байна. Сүүлийн жилүүдэд зэсийн үйлдвэрлэгчид хөрөнгө оруулалт, ашиглалтын зардлын хувьд хямд, байгаль орчинд сөрөг нөлөө багатай гидрометаллургийн аргаар зэс үйлдвэрлэхийг эрмэлзэх болсон байна.


Одоо дэлхийн зэсийн 25 орчим хувийг энэ аргаар үйлдвэрлэж байна. Энэ аргаар үйлдвэрлэж байгаа зэсийн хэмжээ жил бүр нэмэгдэж байна. Уусалтын процесст удаан ордог халькопирит давамгайлсан зэсийн хүдэр буюу баяжмалын хувьд уусгах технологийг ашиглах боломжийг дэлхийн зэс үйлдвэрлэгчид судалж байна. Туршилтын үйлдвэрүүд ажиллаж, үр дүн нь сайжрах төлөвтэй байгаа юм. Автоклавын гидрометаллурын арга нь өнөөдөр дэлхий дахинд түгээмэл тархаагүй ч XXI зуунд зэс үйлдвэрлэх үндсэн технологи болж хувирна гэж дэлхийд зэс олборлолтоор тэргүүлж буй орнуудын эрдэмтэд, судлаачид үзэж байгаа юм.


Үүнээс харахад зэс үйлдвэрлэгчид уламжлалт пирометаллургийн аргаас ухарч гидрометаллургийн аргаар зэс олборлох ерөнхий чиг хандлага дэлхий дахинд нэгэнт тогтож байна гэж хэлж болохоор байна. Үүнтэй холбон Эрдэнэт үйлдвэрийн боловсруулах металлургийн үйлдвэр байгуулах технологийн асуудлын талаар зарим санааг дурдъя.


Эрдэнэт үйлдвэрийн техник, технологийн түвшин болон Эрдэнэтийн овооны орд газрын цаашдын ашиглалтын нөхцлийг харгалзан ил уурхайгаар ашиглах боломжтой нөөцийн тооцоо зэсийн дэлхийн зах зээлийн үнийн хэлбэлзэл боловсруулах үйлдвэрийн технологийн асуудалтай Эрдэнэт үйлдвэрийн цаашдын хөгжлийн төлвийг олон хувилбараар тооцож сонголт хийх нь чухал байгаа юм. Зэс үйлдвэрлэх металлургийн үйлдвэр байгуулах технологийн асуудлыг авч үзэхдээ Эрдэнэтийн овооны орд газрын хүдрийн шинж чанарыг харгалзан үзэх шаардлагатай. Эрдэнэтийн овооны зэсийн үйлдвэрийн 0.7 орчим хувь нь исэлдсэн хүэдр, 8.2 хувь нь хоёрдогч сульфидын хүдэр, 91.1 хувь нь халькопирит давамгайлсан анхдагч сульфидын үйлдвэр байгаа юм.


Зэсийн сульфидын хүдрээс 1990-ээд оны дунд үе хүртэл металл зэсийг зөвхөн пирометаллургийн аргаар гаргаж байсан. Гэтэл сүүлийн 4-5 жилд хоёрдогч сульфидын хүдрийг бутлаж уусган катодын зэс үйлдвэрлэдэг боллоо. Энэ чиглэлээр сүүлийн 2 жилд Эрдэнэт үйлдвэр дараахь судалгаа, шинжилгээний ажлуудыг хийж гүйцэтгэсэн байна.


1.Финляндын Оутокумпу фирмээр эхний ээлжинд жилд 100 мянган тн, цаашид өргөтгөн 160 мянган тн баяжмал хайлах хүчин чадалтай пиро металлургийн үйлдвэр байгуулах техник эдийн засгийн үндэслэлийг хийлгээд байна. Энэ фирмийн технологийн давуу тал нь дэлхийн зэсийн практикт нэвтрээд 50-иад жил болж байгаад оршиж байгаа юм. Гэвч технологийн хувьд сөрөг талууд байгаа юм. Тухайлбал, хөрөнгө оруулалтын болон ашиглалтын зардал өндөртэй, 430 орчим сая ам.долларын хөрөнгө оруулалт шаардагдах тооцоо гарсан байна. Эдийн засгийн талаас нь авч үзвэл Оутокумпу фирмийн технологиор боловсруулсан 1 тн зэсийг 1900 доллараар борлуулсан тохиолдолд хөрөнгө оруулалтаа 10 гаран жилд нөхөх тооцоотой байгаа юм. Гэтэл зэсийн үнэ 1900 доллар болж өсөх магадлал тун бага байгаа.


Нөгөө талаар металлургийн үйлдвэрийн явцад дагалдах бүтээгдэхүүн хэлбэрээр 420 мянга орчим тн хүхрийн хүчил гарна.Түүнийг борлуулах зах зээл, хүчлийг саармагжуулах үйлдвэрийн асуудал өнөөдөр шийдэгдээгүй байна.


2.Металл зэс үйлдвэрлэх хоёрдахь хувилбар нь гидрометаллургийн технологи дэвшилттэй хэдий ч хэрэглэхэд анхаарах асуудлууд байгаа юм. Анхдагч сульфидын хүдрийн баяжмалыг автоклавын технологиор өндөр даралтаар уусган исэлдүүлж, түүнээсээ цэвэр зэс, хуурай хүхэр гарган авдаг технологи нь үйлдвэрийн технологи болж хараахан чадаагүй байгаа юм. Эрдэнэтийн нийт хүдрийн нөөцөөс 31 сая тн хоёрдогч сульфидын хүдрийг шууд уусгах технологиор металл зэс гаргаж авч болох юм. Мөн ядуу агуулгатай балансын бус 380 сая тн анхдагч хүдэр, овоолгын 120 сая тн хоёрдогч сульфидын балансын бус хүдрийг уусгах технологиор боловсруулах боломжтой.


3.Харин нийт хүдрийн 95.6 хувь болох хоёрдогч сульфидын болон анхдагч хүдэр байгаа юм. Исэлдэлтийн түвшин багатай энэ хүдрийг эхэлж баяжуулах фабрикт боловсруулан баяжмал болгож, улмаар пирометаллургийн эсвэл гидро металлургийн аргыг ашиглан зэс үйлдвэрлэх боломжтой. Эрдэнэт үйлдвэр Канадын Коминко компани, Dunatic корпораци, Австралийн Intec-ийн лабораториор баяжмалаас зэс гаргах туршилтын ажлыг захиалан хийлгэсэн. Үүний үр дүнгийн талаар та бүхэнд тараасан мэдээлэлд дэлгэрэнгүй өгүүлсэн байгаа.


Үүнээс үүдэн Эрдэнэт үйлдвэрийн цаашдын технологийн хөгжлийн талаар тухайлбал металлургийн үйлдвэр барих асуудлаар дараахь бодлогыг барьж байна. Үүнд:


1.Хоёрдогч сульфидын болон анхдагч балансын бус хүдэр, ядуу агуулгатай хүдрийн овоолгоос катодын зэс үйлдвэрлэх боломжтой. Ийм үйлдвэрийн жилийн оновчтой хүчин чадлыг 20 мянган тн катодын зэс байхаар тооцож байна. Иймд Эрдмин үйлдвэрийг өргөтгөх, эсвэл шинээр хүчин чадал бий болгох хоёр хувилбар байж болох юм. Хөрөнгө оруулалтын хувьд 35-40 сая ам.доллар шаардагдах тооцоо гарсан.


Нөгөө талаас жилд овоолго даллангийн гидрометаллургийн процесст 30 мянган тн хүхрийн хүчил шаардагдана. Үүнээс 4000 тн-ыг нь молибдений баяжмал боловсруулах процессоос гаргана гэж тооцож байна. Үлдсэн 26.000 тн хүхрийн хүчлийг яаж бэлтгэх, нийлүүлэх асуудлыг судалж байна.


2.Молибдений  баяжмалыг боловсруулж эцсийн бүтээгдэхүүн үйлдвэрлэх технологийн шийдлийг гидрометаллургийн аргад тулгуурлан боловсруулсан. Энэ үйлдвэрийг 3000 тн баяжмал боловсруулах хүчин чадалтайгаар байгуулахаар төлөвлөж байна.


3.Эрдэнэт үйлдвэрийн ил уурхайн хилийн дотор байгаа нийт хүдрийн нөөцийн 95.6 хувь болох сульфидын хүдрийг хөвүүлэн баяжуулах технологиор баяжмал болгох, улмаар түүнийг металлургийн аргаар боловсруулан, металл зэс гаргах талаар дараахь хувилбарууд байж болох юм гэж үзэж байна. Үүнд 3 хувилбар байгаа юм.


1-р хувилбар. Баяжмалаас автоклавын аргаар катодын зэс, хуурай хүхэр гаргах үйлдвэрийг барих асуудлыг цаашид гүнзгийрүүлэх судлах, тухайлбал гадаадын компаниудын зардлаар баяжмалыг уусган турших ажлыг үргэлжлүүлж, үйлдвэрлэлийн түвшинд хүргэх шаардлагатай байгаа. Үүнд хагас жил шаардагдана.


2-р хувилбар. Олон улсын хэмжээнд сульфидын хүдрийн баяжмалаас металл зэс гаргах,гидрометаллургийн туршилтын технологийг үйлдвэрлэлийн технологи болон хөгжих хүртэл хүлээх.


3-р хувилбар. Пирометаллургийн хайлах үйлдвэр барих. Энэ тохиолдолд их хэмжээгээр гарах хүхрийн хүчлийн болон байгаль орчны асуудлыг цогц шийдвэрлэх шаардлагатай байгаа.

 
Эрдэнэт үйлдвэрийн технологийн хөгжлийн талаар өөр хувилбар байж болохыг үгүйсгэхгүй бөгөөд зэсийн баяжмалыг боловсруулах үйлдвэрийн технологийг сонгохдоо нарийн тооцоо судалгаанд үндэслэн дэлхийн зэсийн үйлдвэрийн технологийн дэвшилтэт чиг хандлагад тулгуурлаж ашигт ажиллагааны түвшин, байгаль орчны бохирдолт, үндсэн болон дагавар бүтээгдэхүүний борлуулалтын зах зээлийн судалгаа зэрэг олон хүчин зүйлийг тал талаас нь харж шийдвэрлэх шаардлагатай байгаа юм.


Энэ боломжийг ашиглан Монгол Улсын Их Хурлын 2002 оны 16-р тогтоолыг хэрэгжүүлэх талаар ав чхэрэгжүүлж байгаа арга хэмжээний талаар товчхон танилцуулъя. 


Төрийн болон орон нутгийн өмчийн хөрөнгөөр худалдах, худалдан авах бараа, ажил үйлчилгээний гүйцэтгэгч сонгох журмын тухай хуулийг Эрдэнэт үйлдвэрт мөрдүүлэх асуудлыг Оросын талтай тохиролцож, 2003 оноос мөрдүүлэхээр шийдвэрлээд байна.


Зэсийн баяжмалыг гүнзгий боловсруулахад чиглэгдсэн техник, технологийн шинэчлэлт хийх асуудлыг боловсруулах хүрээнд Оросын талтай дараахь асуудлыг энэ оны 10-р сард тохиролцлоо. Үүнд: 

 
-Пирометаллургийн үйлдвэр байгуулах техник эдийн засгийн үндэслэлийг энэ оны 12-р сард дуусгах.


-Гидрометаллургийн аргаар баяжмал боловсруулж, зэс үйлдвэрлэх технологийн туршилтын үр дүнг нэгтгэн гаргаж, хамтарсан үйлдвэрийн зөвлөлд энэ ондоо багтаан танилцуулах


-Исэлдсэн хүдрээс 20.000 тн катодын зэс үйлдвэрлэх үйлдвэрийг 2003 оноос байгуулж эхлэх


-Молибдений баяжмалыг гидрометаллургийн аргаар боловсруулж эцсийн бүтээгдэхүүн гаргах үйлдвэрийн хөрөнгө оруулалтын асуудлыг энэ онд багтаан шийдвэрлэх.


-Эрдэнэт үйлдвэрийн тухай Засгийн газар хоорондын хэлэлцээр энэ онд дуусгавар болж байгаатай холбогдуулан хэлэлцээр хийх ажлын хэсгийг Засгийн газрын тогтоолоор байгуулсан. Оросын талтай хэлэлцээр хийхэд баримтлах чиглэлийг Засгийн газар баталсан. Санхүү, эдийн засгийн яамтай хамтран Эрдэнэт үйлдвэрийн дүрмийн санд Монголын талын эзэмших хувь хэмжээг шинэчлэн тогтоох талаар тооцоо, саналыг бэлтгэж Оросын талд хүргүүлээд байна. Оросын тал хэлэлцээрийг 4-р улиралд эхлэх санал ирүүлсэн байна.


Санхүү, эдийн засгийн яамтай хамтран Эрдэнэт үйлдвэрийн тухай 1991 оны Засгийн газар хоорондын хэлэлцээрийн дагуу үйлдвэрийн зориулалтаар оруулж ирж байгаа сэлбэг материал, тоног төхөөрөмжийг гааль, НӨТ-н татвараас чөлөөлж байна.


2001 онд Үйлдвэр, худалдааны яамнаас мэргэжлийн хүмүүсийг оролцуулан ажлын хэсэг зохион байгуулж үйлдвэрийн техник, технологи, үйлдвэр санхүүгийн үзүүлэлтэнд нь үнэлэлт, дүгнэлт өгүүлэн санал зөвлөмжийг Эрдэнэт үйлдвэр болон ажлын хэсэгт хүргүүлсний дагуу үйл ажиллагаа явуулж байна.


Хоёр.Монголросцветмет нэгдлийн талаар. Нэгдлийн бүрэлдэхүүнд Бор-Өндөрийн уулын баяжуулах үйлдвэр Өргөн, Хар Айраг, Хажуу Улааны хайлуур жонш олборлох ил уурхайнууд, Хашаат худгийн нүүрсний уурхай ажиллаж байгаа. 


Монросцветмет нэгдэл нь хайлуур жоншны үйлдвэр олборлон баяжуулж 92 хувь, 75 хувийн агуулгатай үндсэн хоёр төрлийн баяжмалыг ОХУ, тусгаар улсуудын холбооны орнуудад экспортлож байгаа. 2001 онд өсөлт гарсан. 2002 оны хүлээгдэж байгаа гүйцэтгэлээр бүтээгдэхүүний үйлдвэрлэлээр 27.9 хувиар, экспорт 26 хувиар буурахаар байна. Нэгдлийн эдийн засгийн үндсэн үзүүлэлтүүд дараах шалтгаанаар буурч байна.


Бугант, Их Алтат-н ордуудын нөөц дууссан, алдагдалд орсноос Толгойтын алтны үйлдвэрийг татан буулгаж, Багахангай дахь нүүрсний уурхайг 2002 онд консервацид тавьсан. Хажуу Улаан, Айрагийн үйлдвэрийн ил аргаар ашиглах нөөц дуусах дөхөж байгаатай холбоотой байна.


Үйлдвэрлэлийн нөөц багасч, хөрөнгө хүч зарж байгуулсан дэд бүтэц, үйлдвэрийн хүчин чадлыг консервацид зогсооход хүрсэн нь нөөц нэмэгдүүлэх, эрэл хайгуулын ажил үр дүнд хүрээгүйтэй холбоотой хэдий ч нөгөөтэйгүүр уурхайнуудын хил залгаа, талбайн лицензийг бодлогогүйгээр олгосонтой холбоотой байна. Тухайлбал, Бор-Өндөрийн уулын баяжуулах үйлдвэрийн эргэн тойронд 500 орчим га талбайг хамарсан 20 гаруй ашиглалтын лицензийг олгосон байна. Мөн Монросцветмет нэгдэл нь ОХУ, тусгаар улсуудын холбооны орнуудад бүтээгдэхүүнээ борлуулдаг, ОХУ-ын зах зээлийн хязгаарлалтаас 2002 онд хамаарч экспорт буурсан.


Жоншны баяжмалын зах зээлийн үнэ 2002 онд 10 доллараар буурсан нь борлуулалтын орлогод нөлөөллөө. Ийнхүү хайлуур жоншны үнэ бага, өөрийн өртөг болон тээврийн зардал өсч байгаа зэргээс хамаарч жоншны үйлдвэрийг хөгжүүлэхэд зарим хүндрэл гарч байгаа юм. Дараахь хүндрэлтэй асуудлууд байна. 


Зах зээл өнгөрсөн оноос буурахын зэрэгцээ дотооддоо гар аргаар олборлолт явуулж байгаа аж ахуйн нэгжийн тоо өсч, тэдгээр нь хямд үнээр жонш экспортонд гаргах болсон нь Монросцветмет нэгдлийн экспортын үнэнд нөлөөлж байна. Хямд зардлаар ил аргаар ашиглах нөөцүүд нэгэнт барагдсан тул зөвхөн далд уурхайн аргаар үйлдвэрлэлээ дагнан явуулах боломж Бор-Өндөр болон Хажуу Улааны үйлдвэрт тулгарч байгаа. 


2002 оноос Өргөний ил уурхай ашиглаж байсан 9-р хүдрийн биет дээр хөрс хуулалтын ажлыг нэмэгдүүлэн уурхайн бортыг тэлж, хүдрийн олборлолтын хэмжээг өсгөх боломж байгаа ч ойрын 2 жилд Хар Айрагийн үйлдвэрийн ил уурхайнуудын нөөц дуусах тул энэ үйлдвэрээс гаргаж байсан 80 мянган тн олборлох хүчин чадал зохих нөхцөл бүрдээд байгаа. Монросцветмет нэгдлийн уурхайнуудын тоног төхөөрөмжүүдийн паркийн 80 хувь нь хуучирсан зэрэг байгаа юм. Иймд ойрын үед дараахь арга хэмжээг авахаар төлөвлөж байна.


Хайлуур жоншны далд аргаар олборлох хүдрийн хэмжээг нэмэгдүүлэх, шинээр Адаг зэрэг ордуудыг далд аргаар ашиглахаар төлөвлөж байна. Бор өндрийн уулын баяжуулах үйлдвэрт хайлуур жоншны хүдэр олборлож боловсруулах техник, технологийг боловсронгуй болгох, далд уурхайд нэвтрүүлсэн өөрөө явагч төхөөрөмж бүхий технологийг бусад ордуудыг ашиглахад нэвтрүүлэх. Мөн зах зээлээ өргөжүүлэх. Үүнд ОХУ-аас гадна Зүүн өмнөд Азийн орнуудад зарим хэсгийг нь борлуулах замаар зах зээлээ өргөжүүлэхээр төлөвлөж байна.


Жоншны экспортын үнийг тогтвортой байлгах талаар дотооддоо зохицуулах арга хэмжээ авахаар төлөвлөж байна.


Гурав.Бусад хамтарсан үйлдвэрийн талаар. Монгол Болгарын хамтарсан Монголболгарметалл, Монгол Чехословакийн хамтарсан Монголчехсловак үйлдвэрийг 1979 онд хоёр талын Засгийн газар хоорондын хэлэлцээрээр байгуулсан. 1997 онд Монголболгарметалл хамтарсан үйлдвэрийн хэлэлцээрийг шинэчлэн Монголын талын хувь хөрөнгийг нэмэгдүүлж, Монголболгаргео нэртэйгээр үйл ажиллагааг нь сэргээсэн. 


Монголболгаргео үйлдвэр нь 1984 оноос Баянхонгор аймгийн Баян-Овоо сумын нутаг дахь Мухар эрэг, Өвөр чулуут зэрэг шороон ордууд дээр алт олборлолтын ажлыг явуулж эхэлсэн. Нийт ажиллагсдын тоо нь 190.


Монголчехсловакметалл нь Хэнтий аймгийн Цэнхэрмандал сумын нутагт орших Модот, Хужиханы цагаан тугалга, Төв аймгийн Баянцагаан сумын нутагт орших Чулуут цагаан дэлийн хайлуур жоншны ордуудыг ашиглаж байсан. 1991 онд Модот, Хужиханы ордууд дээрх үйлдвэрийг Монголын талд хүлээлгэж өгсөн. Энэ үеэс хамтарсан үйлдвэр нь Шарын гол дахь Хавчуугийн алтны шороон орд дээр олборлолт явуулахын хамт Чулуут цагаан дэлийн хайлуур жоншны ордоос хүдэр олборлон экспортлож байна. Энэ үйлдвэрийн нийт ажиллагсад 90.


Эдгээр үйлдвэрүүд жилдээ 40-100 кг алт, бага хэмжээний жонш экспортлож байгаа, сүүлийн 15 жилд дээрх үйлдвэрүүдэд хөрөнгө оруулалт хийгдээгүй, тоног төхөөрөмжийн парк хуучирсан байгаа юм. Иймд эдгээр үйлдвэрүүдийн хувьд Монголын талын хувь оролцоог хувьчлах бодлого баримталж байна. Та бүхэнд анхаарал тавьсанд баярлалаа.


С.Төмөр-Очир:
-Ганзориг сайдад баярлалаа. Одоо Ганзориг сайдаас асуух асуулттай гишүүд нэрээ ирүүлнэ үү. Сандалхан, Содномдорж, Чадраа, Раднаа, Балсандорж, Шаравдорж, Цэрэнжав, Ганбямба, Эрдэнэбилэгт, Өвгөнхүү, Дондог, Шагдарсүрэн, Оюунбаатар гишүүнээр асуулт асуух гишүүдийг тасаллаа.


Р.Сандалхан:
-Өглөө асууж байсан. Баян-Өлгий аймагт Монгол Хятадын хамтарсан будагны үйлдвэр байгаа, 1996 онд хөрөнгө оруулалт хийгдсэн. Тэндээс хойш янз бүрийн хөрөнгө мөнгөний арга хэмжээ авч байгаа боловч хувь үйлдвэр үйл ажиллагаагаа явуулж чадахгүй байгаа юм. Энэ дээр анх тоног төхөөрөмжийг авахдаа ч буруу зүйл байсан байх. Хөрөнгө нь ч хүрэхгүй байгаа юм. Энийг одоо яах вэ? Энийг бид Их Хурлын гишүүд хэд хэдэн удаа холбогдох яамдуудын мэргэжлийн улсуудыг аваачиж үзүүлсэн. Газар дээр нь шалгасан. Арга хэмжээ авна гэсэн тэндээс хойш нэлээн хугацаа өнгөрч байна. Энийг ашиглах юм бол цаашдаа ямар хэмжээний хөрөнгө оруулж яаж ашиглах юм, ашиглахгүй байвал энэ хөрөнгө оруулалтыг яахав гэдэг асуудал тулгамдаж байгаа.


Өмчийн үзлэгээр, өмчийн тооллогоор төрийн өмчийн бүртгэлд ч байхгүй юм байна. Аймгийн бүртгэлд ч байхгүй юм байна. Энийг та нөхдүүд ямар арга хэмжээ авах вэ, цаашид яахав гэдгийг тодорхой хэлж мэдээлж өгөхгүй юу.


Ж.Бямбадорж:
-Ажлын хэсгийнхийг танилцуулъя. Үйлдвэр, худалдааны сайд Ганзориг, дэд сайд Эрдэнэ, сайдын зөвлөх Доржбал, мэргэжилтэн Бат-Очир, Цэндсүрэн ийм улсуудыг өнөөдөр асуултанд хариулах гэж байна.


О.Эрдэнэ:
-Хятадын Засгийн газрын зээлээр 50 сая юанийн тоног төхөөрөмж суурилуулсан ийм будгийн үйлдвэр Баян-Өлгий аймагт байгуулагдаад үндсэндээ өнөөдрийг хүртэл үйлдвэрлэл явуулаагүй байгаа юм байна. Ингээд 1997 онд Засгийн газрын нөөц хөрөнгөнөөс 15 сая төгрөгийг энэ үйлдвэрт олгосон байгаа. Сандалхан гишүүний хүсэлтээр орон нутагт нь Дэд бүтцийн яам, Төрийн өмчийн хороо, Үйлдвэр, худалдааны яамны ажлын хэсэг очиж ажиллаад, энэ үйлдвэрийг цаашид эдийн засаг санхүүгийн зээл олгох чиглэлээр энэ үйлдвэрийг цаашаа ажиллуулах эдийн засгийн боломжгүй юм байна гэсэн ийм дүгнэлтийг ажлын хэсэг гаргасан байгаа.


Ер нь энэ үйлдвэрийг цаашид ийм байдлаар байлгах юмуу, төрийн өмчид нь эргүүлж авах юмуу,яаж энэ үйлдвэрлэлийн үйл ажиллагааг явуулах юм бэ гэдэг дээр Дэд бүтцийн яам, Үйлдвэр, худалдааны яам, ялангуяа Төрийн өмчийн хороо маань хамтарч оролцож, цаашид энэ ажлын хэсгээс боловсруулсан санал дүгнэлт дээр үндэслээд цаашид хамгийн гол нь энэ үйлдвэрийг яах юм бэ гэдэг бодлогыг зөв боловсруулсны үндсэн дээр цаашид арга хэмжээ авахгүй бол энэ нэлээн төвөгтэй, хөдөлж болохгүй ийм асуудал байгаа юм.


Энэ асуудлаар Улсын Их Хурлын эрхэм гишүүн Сандалхан гуай бас удаа дараа Дэд бүтцийн яам, Төрийн өмчийн хороо, Үйлдвэр, худалдааны яаманд хандаж байсан ийм учиртай юм байгаа юм.


Р.Сандалхан:
-Танайх арга хэмжээ авна гэж ойлгох уу? Та нар ер нь арга хэмжээ авах уу, үгүй юу гэдгийг л асуумаар байна.


Н.Содномдорж:
-Хамтарсан үйлдвэрийн эерэг, сөрөг үр дагаварууд юу байна вэ гэдгийг маш товчхон. Эерэг үр дагаварыг нь бид нар дэмжиж явах ёстой. Сөрөг үр дагавар байвал тэрнийг нь саармагжуулах ёстой. Том үйлдвэр, жижиг үйлдвэр гэдэг утгаараа ч энэ харьцаа гарч ирж болох юм гэж бодож байгаа юм.


Хоёрдахь асуулт ер нь эдийн засгийг үйлдвэржүүлэлтийн бодлого явуулахад дандаа бүтээмжтэй холбох ёстой. Эрчимжсэн үйлдвэрлэл хэр зэрэг явагдаж байна. Зах зээл хөгжсөн оронд бол үйлдвэрлэлийн цэвэр өсөлтөнд бүтээмжийн өсөлтийн эзлэх хувийн жин л аажмаар дандаа нэмэгдэж байдаг. Эрчимтэй үйлдвэрүүд. Тэгэхээр хамтарсан энэ үйлдвэрүүдэд энэ үзүүлэлт харьцаа бол нэлээн гол шалгуур болж байдаг байх. Тэгэхээр энэ чиглэл яаж байна, өсч байна уу, буурч байна уу? Хөдөлмөрийн статистикийн үзүүлэлтэнд бүтээмжийн үзүүлэлт тодорхой орохгүй байна шүү дээ. Бүтээмжийг өнөөдөр сайн ярихгүй байна.Гэтэл үйлдвэрлэлийн үр дүнгийн асуудал өнөөдөр онцгой чухал болсон байна. Энэнтэй холбогдуулж тайлбар өгөхгүй юу.


Дараагийн асуулт, ер нь ажилгүйдлийг бууруулах хамгийн шалгарсан арга бол хөрөнгө оруулалт байгаа. Одоо энэ ажилгүйчүүд бол хөдөлмөр эрхлэлтийг дэмжих хуулийн дагуу төрөл бүрийн сургалт дамжаанд овоо сайн ордог болсон байна. Харин ажиллах ажлын байр дутагдаад байна. Ялангуяа үйлдвэрлэлийн хүрээнд ажиллах боломж дутмаг байна гэж их ярьж байгаа. Тэгэхээр энэ чиглэлд ер нь дотоод гадаадын хөрөнгө оруулалт ямар хэмжээтэй явагдаж байна. Тухайлбал хамтарсан үйлдвэрт хөрөнгө оруулалт хэр зэрэг өргөжив. Үйлдвэрлэлийн хуримтлал хэр зэрэг явагдаж байна вэ, энэ талаар тодруулж өгнө үү.


Ч.Ганзориг:
-Үйлдвэрийн эерэг, сөрөг тал ямар байна вэ гэж. Энэ асуултанд хариулахад бас их өргөн хүрээтэй, олон асуудлыг хамрах болов уу гэж. Нэгдүгээрт, Эрдэнэт үйлдвэр байгуулагдсанаасаа хойш Монголын эдийн засагт ямар үүрэг гүйцэтгэсэн бэ гэдгийг гишүүд мэдэж байгаа. Энийг би тоогоор хэлэлтгүй. 


Хоёрдугаарт, энэ үйлдвэр ашиглалтанд орсноороо Монголын нийгэм эдийн засгийн амьдралд, нийгэмд ямар үр нөлөө авчирсан бэ, хичнээн хүнийг ажлын байртай болгосон, монголын хичнээн инженер технологичид шинэ техник технологи эзэмшихэд ажилласан бэ гэдгийг бас хэлэх хэрэгтэй байх. Би энэ дээр хэдхэн тоогоор хэлье гэж бодож байна. Өнөөдөр Эрдэнэт үйлдвэрийг хамтарсан үйлдвэрийн хэлбэрээр ажиллуулбал ямар байхав, өнөөдөр Эрдэнэт үйлдвэрийг гадаадын хөрөнгө оруулалттай үйлдвэрийн хэлбэрээр ажиллуулбал ямар байх вэ гэж би өөрөөр хэлбэл хамтарсан үйлдвэрийн эерэг, сөрөг үр дагавар ямар байна вэ гэдгийг юу гэж ойлгож байна гэхээр зэрэг энэ хэлэлцээрээр байгуулсан хөнгөлөлт, чөлөөлөлтүүд үйлдвэрийн үйл ажиллагаанд ямраар нөлөөлж байна вэ гэдэг үүднээс нь авч хэлье.


Хэлэлцээр 2002 оны 12-р сарын 31-нээр дуусгавар болно. Энэ тохиолдолд өнөөдөр Эрдэнэт хамтарсан үйлдвэрийн гаалийн татвараас чөлөөлөгдөж байгаа хэмжээ чөлөөлөгдөхгүй болно цаашдаа. Энэ хэмжээ ойролцоогоор 1.8 тэрбум орчим төгрөг байгаа юм жилдээ. Өөрөөр хэлбэл хэлэлцээрийн дагуу гаалийн татвараас чөлөөлөгдөж байгаа юм.


Хоёрдугаарт, хэлэлцээрийн дагуу тоног төхөөрөмж, бараа материалаа НӨТ-н татвараас чөлөөлөгдөж байгаа, энэ бол 5.6 орчим тэрбум төгрөг байгаа. Дээр нь үл хөдлөх хөрөнгийн татвар өнөөдөр ногдож байгаа, одооноос авч эхэлж байгаа, энэ бол жилдээ 1 тэрбум орчим төгрөг. Газрын хэвлийн төлбөр хэлэлцээрээр 6 хувиар тооцож байгаа, энэ 6 хувь нь 2.5 хувь болж буурна. 2.5 хувь болж буурсан тохиолдолд ойролцоогоор 3.6 тэрбум төгрөгийн татвар буурна гэж ингэж үзэж байгаа юм. Гэхдээ энэ бол шууд утгаараа буурах биш, өөрөөр хэлбэл дүрмийн санг энэ утгаар нэмэгдүүлж явах ёстой, энийг тохироогүй байгаа. Тэгэхээр зэрэг энийг нэмэгдүүлж тохирсны дараа 2.5 хувиар болоход ойролцоогоор 4 тэрбум орчим төгрөг болно. Энэ бол тийм хэмжээгээр буурч байгаа юм.


Гуравдугаарт, ажлын байрны төлбөр. Хэлэлцээрээсээ гадна шинэ хуулиараа зохицуулагдах болно. Энэ тохиолдолд ажлын байрны төлбөр 2 дахин өснө, 50 сая орчим төгрөг болох юм. Хүрээлэн байгаа орчныг хамгаалахад чиглэгдсэн арга хэмжээний зардал өснө. Ийм өсөлтүүд хамтарсан үйлдвэрийн зардлын талд нь нэмэгдэж гарна. Энэ хэмжээгээр хамтарсан үйлдвэрийн ашиг буурна. Ашгаасаа Оросын талд Монголын Засгийн газарт хуваагдах дивидентүүд багасна. Гэхдээ гаалийн татвараар, нэмүү өртгийн татвараар, үл хөдлөх хөрөнгийн татвараар, газрын хэвлийн төлбөрөөр, ажлын байрны төлбөрөөр Монголын төсөвт орох хөрөнгө одоогийн байж байгаа хамтарсан үйлдвэрээс улсын төсөвт хуваарилагдаж олгож байгаа дивидентээс давна гэж хэлэх байна.


Ийм л эерэг сөрөг зүйлүүд гарах байхаа. Тэгэхээр энэ 2002 оны хэлэлцээрийн явцад Оросын талтай энэ хэмжээгээ, ямар хэлбэрээр ажиллуулах вэ гэдэг статусыг тогтоосны дараа энэ асуудлууд яригдах юм.


Ж.Бямбадорж:
-Тэнд чинь хот гэж нэг юм байгаа шүү дээ. Эрдэнэт хот гэж. Тэрний ачаа гэж ямархуу юм байх юм.


Ч.Ганзориг:
-Өнөөдөр Эрдэнэт хотын хувьд 64 км урт шугамаар дамжуулан усан хангамжийг хийж байгаа. Энэ 1 куб метр усны өөрийн өртөг нь бусад аймгуудаас 9 дахин өндөр байгаа юм. Тэгэхээр энд Эрдэнэт үйлдвэрээсээ татаас өгч энийг дааж байгаа. Энэний алдагдал бол ойролцоогоор 1 тэрбум орчим төгрөг болно гэж бид ингэж бодож байгаа юм. Тэгэхээр энийг өөрөөр хэлбэл улс хариуцахаас өөр аргагүй байдалд хүрнэ гэсэн ийм тооцоо байна.


О.Эрдэнэ:
-Бүтээмжтэй холбоотой асуудал дээр товчхон хариулт өгье. Эрдэнэт үйлдвэр хамтарсан үйлдвэрүүдийн хөдөлмөрийн бүтээмжийн асуудлаар одоо гарсан ийм тодорхой,дэлгэрэнгүй судалгаа, тооцооны юм алга байна. Үйлдвэр, худалдааны яаман дээр нийт аж үйлдвэрийн салбарын хөдөлмөрийн бүтээмжий хувьд гэх юм бол 2000 оныг 2002 онтой харьцуулах юм бол 5.8 хувь. 2001 оныг 2002 онтой харьцуулах юм бол 9.5 хувь гэсэн ийм тооцоо судалгаа байгаа гэдгийг хэлье.

 
Ч.Раднаа:
-Эрдэнэтийн ирээдүйн талаар ганцхан асуулт байна. Сая ч улсууд асуулаа. Эрдэнэт хотын ирээдүйг юу гэж үзэж бид ойлгох вэ? Уулын баяжуулах үйлдвэрийн хувьд техник, технологио шинэчлээд сайн ажиллаж болох юм.Гэтэл өнөөдрийн Эрдэнэт хот маань та сая хэллээ усаа бид мэдэж байгаа 60-70 км-ээс трубагаар татаж асар өндөр үнэтэй ус хэрэглэж байгаа. Өнөөдөр ГОК ажиллаж байгаа тулдаа нэг юм Эрдэнэт устай байгаа. ГОК зогсох уу, зогсоно. Таны танилцуулснаар бол 30-аад жилийн дараа, сайн ажиллаад байвал 30-аад жилийн дараа юм байна. Эсвэл дэлхийн зах зээл дээр зэсийн үнэ унадаг юмуу, өөрийн өртөг өндөрсдөг юмуу, агуулга муудаад ирэх юм бол тэрнээс наана ч зогсож болно.


Ингээд зогссон үед Эрдэнэт яах юм бэ? Ийм өндөр үнээр тийм холоос ард түмэн ус авчирч ууж чадахгүй мэдээж. Өнөөдөр тэрбум төгрөгний татаас өгч байж нэг юм устай байлгаж байгаа гэж байна ГОК-оос. Тийм нөхцөлд яахав. Өнөөдөр үдээс өмнө Жигжид сайд хэлэхдээ Эрдэнэт хотын орчимд усны хайгуул одоо 30-аад сая төгрөгөөр хийгээд юм олохгүй байна гэж байна. Үнэхээр олдохгүй л дээ. Тэр чинь ЗХУ гэж хүчирхэг байх үед орчимд нь ус хайгаад олоогүй, тэгээд 60, 70 км-ээс авахаар болсон юм чинь тэр хавиас олдохгүй юм шиг байгаа юм.


Хоёрдугаарт, Эрдэнэтийн цагаан тоосны асуудал байгаа юм. Энэ бол Эрдэнэтийг дагасан мөнхийн аюул. ГОК зогссон ч тэр уул нуруугаараа үлдэж байгаа шүү дээ. Уул нуруу болоод үлдэж байгаа. Өнөөдөр сонин хэвлэлээр бичихдээ бүх хүн нь силикожчихсон, зүрх, судасны өвчтэй болж байгаа, бараг л сүртэй юм бичиж байгаа. Бас ч энэ ортой юмуу гэмээр ГОК-д хийсэн Их Хурлын шалгалтын дүнд энэ хүн, мал, байгаль, ус, ургамалаа ингэж хордуулсны төлөө ОХУ-аас төлбөр авах ёстой гэж дүгнэлтэнд бичсэн байгаа шүү дээ.


Ингэхээр энэ бол их аюултай юм байх шиг байна. ГОК зогслоо гэхэд энэ хот яах вэ, цаашид. Тэр айхтар мөнхийн аюул цагаан тоос арилахгүй, дээр нь усгүй болоод Эрдэнэтчүүд ямар байдалд тулгарах вэ, энэ бол ойрхон болчихоод байна. Энэ дээр бодож төлөвлөж байгаа юм Засгийн газраас юу байдаг юм. Тийм ч учраас энэ ГОК-ыг шалгаад гарсан тогтоолд дурьдсан байгаа шүү дээ. Тэгээд энэ байгаль орчинд нөлөөлж байгаа учралын хохиролыг, аюулыг тогтооё гэж. Энэ дээр тогтоох дээр нь судалж байна гээд юм биччихсэн байна. Тогтоох талаар үнэхээр хүнд нь яаж нөлөөлж байгаа юм, малд нь, ургамалд нь, өвсөнд нь, агаарт нь, усанд нь гэдгийг үнэхээр тийм их нөлөөлж байгаа юмуу, бага нөлөөлж байгаа юмуу гэдгийг тогтоох хэрэгтэй байгаа юм. Энэ талаар юу хэлэх вэ, ГОК зогсвол Эрдэнэт ирээдүй нь юу болох вэ гэж.


Ж.Бямбадорж:
-Эрдэнэтийн тайланд тийм асуудал байхгүй шүү дээ. Раднаа гишүүн ээ.


Ч.Раднаа:
-Байлгүй яахав, бүх сонинд хэвлэчихсэн шүү дээ.


Ч.Ганзориг:
-Эрдэнэт үйлдвэрийн нөөцийг өнөөдөр 0.35-ын агуулгаар өндөрсгөж тооцоход 4.7 сая тн зэсийн нөөц байна гэж тодорхойлсон байгаа юм. Энэ зэсийн хэмжээгээр тооцож үзэх юм бол 40 орчим жил ашиглах болов уу гэж. Гэхдээ өнөөдөр энэ дээр Эрдэнэт үйлдвэрийн байдал хүнд байна гэдэгтэй холбогдуулж миний өнөөдөр гол хийх гэсэн мэдээлэл бол биднээс үл хамаарах хэд хэдэн хүчин зүйлийн хайчинд байна гэж. Нэгдүгээрт агуулга буурч байна хүдрийн, хоёрдугаарт баяжмал дахь агуулга нь мөн буурч байна, гуравдугаарт, ил уурхай гүнзгийрч байгаагаас бусад шалтгаанаар өөрийн өртөг өсч байна.


Нөгөө талаас нь дэлхийн технологи шинэ хандлагад шилжиж байгаа учраас зэсийн өөрийн өртөг буурахад хүргэж дэлхийн зах зээлийн үнэ буурч байна. Ийм хүчин зүйлийн хайчинд байгаа. Тэгэхээр Эрдэнэт үйлдвэрийг цаашид яахав гэдэг асуудал. Яах вэ гэхээр зэрэг Эрдэнэт үйлдвэрийн технологийн шинэ хөгжлийн түвшинд гаргах асуудал байж байгаа юм. Үүнд гидрометаллургийн аргыг ашиглах аргыг авч хэрэгжүүлэх юм болов уу гэж ингэж ойлгож байгаа юм. Ийм учраас эцсийн бүтээгдэхүүн боловсруулах чиглэлээр түрүүнд зэсийн хүдрийн нөөцийн хэлбэрт нь тохируулж 3 үндсэн арга байна.


Нэгдүгээрт, исэлдсэн хүдрээс нь 20 мянган тн-ын катодын зэс үйлдвэрлэх үйлдвэрийг 2003 онд байгуулъя. Молибдений баяжмалаас эцсийн бүтээгдэхүүн гаргах үйлдвэрийг 2003 онд байгуулъя. Баяжмалаасаа зэс гаргах үйлдвэрийг 3 хэлбэрээр судалж үзье. Ийм тохиолдолд Эрдэнэт үйлдвэрийн үр ашиг нэмэгдэж, цаашид ашигтай ажиллах боломжтой болох юм байна гэж ингэж тооцож байгаа юм. Мөн энийг авч үзэхийн хамт энэ зэс хайлах үйлдвэрийг өнөөдөр манай дээр яригдаж байгаа Оюутолгой, Цагаан суваргын орд газруудаас гарах зэс, зэсийн баяжмалын үйлдвэрлэлтэй холбож үзнэ гэж ингэж бодож байгаа. Өөрөөр хэлбэл өөр ямар боломж байна вэ гэдгийг судалж байна.


Энэ чиглэлээр хэд хэдэн гадаадын компаниудтай хамтарсан судалгаа, туршилтын ажлуудыг хийж байна. Энэ туршилтын ажлууд нэлээд амжилттай явагдаж байгаа гэж. Эрдэнэт хотын хувь заяа бол Эрдэнэт үйлдвэртэй л холбоотой. Тэгэхээр энэ хугацаанд бид байгалийн ашигт малтмал аль ч оронд тодорхой хугацаанд дуусдаг. Энэ хугацаанд нь энэ хотын цаашдын уур амьсгал, нийгмийн асуудлыг хэрхэн авч явах вэ гэдгийг өөр салбар, өөр чиглэлд хандуулах асуудлыг байнга бодож явах ёстой гэж. Тэгэхээр ийм чиглэлээр Эрдэнэт үйлдвэрийг ойрын 30 жилд цаашид бид анхаарч төлөвлөж явах ёстой юм гэж ингэж бодож байна.


О.Эрдэнэ:
-Цагаан тоосны асуудлаар товч хариулт хэлье. Тоосжилтын түвшин, хил хязгаарыг нарийвчлан тогтоож, цагаан тоосыг дарах оновчтой техник,технологийг нэвтрүүлэх арга хэмжээг Эрдэнэт хэрэгжүүлээд явж байгаа, энэ чиглэлээр тодорхой судалгаа, Байгаль орчны яам, Үйлдвэр, худалдааны яаманд танилцуулаад энэ чиглэлээр нь хяналтаа, хөтөлбөр төлөвлөгөө хэрэгжиж байгаа гэж хэлэх байна.


Мөн үйлдвэрийн технологийн хаягдал усыг цуглуулах, нэмэлт сан байгуулах, Хангал голын гольдрол дагуух лаг, булгийг цэвэрлэх, далангийн усны шүүрэлтийг хянах хяналтын цэг байгуулах, цэвэрлэх байгууламжийн өргөтгөлийг цаашид хийх. Иргэдийн цэвэр усны хэрэгцээ, эрүүл мэндийн шаардлага хангасан хамгийн доод тал нь 3-аас доошгүй худаг гаргах. Нэгэнт баригдсан легосульфа нотын цехийг ашиглах арга хэмжээг боловсронгуй болгож авах зэрэг ийм ажлууд тодорхой төлөвлөгөөний дагуу хийгдэж байгаа гэдгийг энэ дээр мэдэгдэх байна.

 
Х.Балсандорж:
-Хэд хэдэн асуулт байна. Нэгдүгээрт, Ашигт малтмалын хуулинд өөрчлөлт оруулах асуудал юу болж байна. Ганзориг сайдын мэдээлэлд сая байж байна. Хамтарсан үйлдвэрийн ч гэсэн ордын эргэн тойронд хувийн компаниуд авчихсан, лиценз авчихсан, ингээд цаашаа ордуудыг бүрэн гүйцэд ашиглах боломжгүй болж байгаа юм байна. Ийм байдал бусад салбарын үйлдвэрүүд, ялангуяа төрийн өмчийн бөгөөд төрийн өмчийн хувьцаат компаниудад ийм байдал нэлээн их дэлгэрэнгүй байгаа.


Цаашдаа энэ ашигт малтмалыг олборлох асуудлыг төр өөрийнхөө бодлогоор хэнд нь лиценз өгөх юм, хэдий хэмжээний ямар төрлийн ашигт малтмал олборлох юм бэ гэдгийг бодлогоороо зохицуулах цаг болоогүй юмуу, 1997 оноос хойш хууль батлагдсанаас хойш тодорхой хугацаа өнгөрлөө. Одоо энэ хуулинд өөрчлөлт оруулах асуудал энэ чиглэлд хийгдэж яригдаж байгаа юм байна уу, энийг хариулж өгөөчээ.


Хоёрдугаарт, Эрдэнэтийн уулын баяжуулах үйлдвэрийн хүдрийн боловсруулах хүчин чадлыг жилээс жилд нэмэгдүүлэх ийм арга хэмжээ авч байна л даа. Энэ маань юу гэдэг юм миний хувьд бол бас санал нийлэхгүй байгаа асуудал л даа. Зэсийн маань үнэ өөрөө унаад байдаг, өөрөөр хэлбэл эрэлт нь багассан гэсэн үг. Тэгэхээр зэрэг бүтээгдэхүүнийхээ үйлдвэрлэлийг нэмэгдүүлээд голын урсгал сөрж байгаа маягтай тийм үйл ажиллагаа явагдаад байгаа юм л даа. Энэ маань эргээд сөхрөх тийм байдалд хүрэх юм биш үү. Тийм учраас тодорхой хэмжээгээр бүтээгдэхүүнийхээ үйлдвэрлэлийг харин эсрэгээр нь бууруулаад тэр хүчин чадлыг нэмэгдүүлж байгаа зардлаа буцаагаад өртөг зардлаа хямдруулах үйл ажиллагаанд юмуу, хөрөнгө оруулалтын арга хэмжээнд зарцуулбал яасан юм бэ, энэ чиглэлд яам ямар бодлоготой байгаа юм бэ?


Гуравдугаарт, Эрдэнэтийн уулын баяжуулах үйлдвэрийн өртөг зардлыг бууруулах талаар одоо яг үйлдвэрт гаргачихсан гэдэг юмуу, баталчихсан программ хөтөлбөр байна уу? Зардлын статьяа бүрээр гаргасан, судалсан, өөрөөр хэлбэл жил жилд ийм хэмжээгээр өртөг зардлаа бууруулна гэсэн. Ийм байгаа бол ирэх онд ойрын 3 жилд Эрдэнэт бүтээгдэхүүний өөрийн өртгийг хэдий хувиар яаж бууруулах ийм төлөвлөгөөтэй байгаа юм бэ, энийг нэг хэлж өгөөчээ.


Дараагийн арга хэмжээ байна, Эрдэнэтийн уулын баяжуулах үйлдвэрийн талаар Ганзориг сайдын мэдээлэлд хөрөнгө оруулалтын нэлээн олон чухал арга хэмжээ авахаар бодож бодлогоо тодорхойлж байгаа юм шиг байна. Энэ арга хэмжээнүүдийг Эрдэнэтийн үйлдвэр биеэ даагаад хэрэгжүүлэх юмуу, Засгийн газраас гэдэг юмуу, олон улсын байгууллагын шугамаар ямар нэгэн дэмжлэг туслалцаа хэрэгтэй болох уу? Тухайлбал зээлийг Засгийн газрын хөнгөлөлттэй зээл Засгийн газрын баталгаагаар авах ч юмуу, Зээлийн гэрээ соёрхон батлуулах шаардлага ялангуяа Улсын Их Хурал, Засгийн газрын түвшинд туслалцаа дэмжлэг үзүүлэх ямар арга хэмжээнүүд байгаа гэж төлөвлөж байгаа юм бэ?


Нөгөө талаар Монголросцветмет нэгдэл гадаад зээлийн өртэй юу? Өртэй бол энэ өрөө төлж байгаа юу гэсэн асуултад хариулж өгөөч.


Ч.Ганзориг:
-Ашигт малтмалын тухай хуулинд өөрчлөлт оруулахаар бид бэлтгээд байгаа. Хоёр 7 хоногийн өмнөх Засгийн газрын хурлаар Ашигт малтмалын тухай хуульд нэмэлт, өөрчлөлт оруулах хуулийн төслийг Засгийн газарт оруулсан. Энэ дээр зарим саналуудыг тусгаад эргэж Засгийн газрын хуралдаанаар хэлэлцүүлээд өргөн барихаар шийдвэрлэгдсэн байгаа. Дараагийн 7 хоногийн Засгийн газрын хуралдаанаар оруулахаар төлөвлөж байна. Үүнд ямар өөрчлөлтүүд оруулах гэж байна вэ гэж.


Нэгдүгээрт, улсын төсвийн хөрөнгөөр хайгуул хийж, нөөцийг нь нарийвчлан тогтоосон ордуудыг аж ахуйн эргэлтэнд, эдийн засгийн эргэлтэнд аль болох түргэн оруулах зорилгоор лиценз эзэмшигчтэй гэрээ байгуулах тухай заалтыг оруулж байна. Өөрөөр хэлбэл нэгэнт авсан орд газруудыг аль болохоор түргэн эргэлтэнд оруулах талаас нь. 


Хоёрдугаар онцлог нь төсвийн хөрөнгөөр хийгдсэн эрэл хайгуулаа зураглалын ажлын үр дүнд бий болсон ашигт малтмалын илэрц бүхий талбай,орд газруудыг хэн түрүүлж өргөдөл өгснөөр нь биш, дуудлагын худалдаагаар гаргах боломжийг мөн бид тусгаж өгч байна.


Гуравдугаарт, томхон заалт бол геологи, уул уурхайн салбарыг хөгжүүлэх зорилгоор төрийн бодлогыг боловсруулах, мөн хэрэгжүүлэх ажлын хүрээнд зайлшгүй шаардлагатай гарч байгаа талбайг төрийн захиалгат ажлын, төрийн байгууллагын нөөцөд авч цаашид энэ ажлыг бодлогоор явуулах ийм заалтууд орж байгаа. Энэнээс гадна 2, 3 заалт байгаа. Ер нь гол агуулга нь ийм хэмжээний заалтууд яваа.


Энэ асуудал үнэхээр 1997 оноос хойш хүндэрсэн. Өнөөдөр Эрдэнэтийн орчим ашиглалтын 7, хайгуулын 35, Бор-Өндөрийн орчим бол ашиглалтын 20 орчим, хайгуулын 56 лиценз байгаа. Үүнээс хамаараад нэгэнт бий болчихсон хүчин чадлаа ашиглаж чадахгүй, дэд бүтцээ тэлж ашиглаж чадахгүй,талбайгаа тэлж чадахгүй ийм байдалд ороод байгаа юм. Тэгэхээр энэ асуудлыг ойрын үед бид оруулж ирнэ.


Хүдрийг олборлох хүчин чадлыг нэмэгдүүлж байна. Хүдэр олборлох хүчин чадлыг 24 сая тн-д хүргэсэн. Цаашид нэмэгдүүлэхгүй гэж бодож байгаа. Одоогийн байгаа баяжуулалтын болон хүдэр олборлолтын харьцаа зохистой харьцаанд хүрсэн. Энэнээс цааш нэмэгдүүлэхгүй. Харин хүдрийг исэлдсэн хүдрийг овоолгын далангийн хэлбэрээр уусган баяжуулах аргаар катодын зэс буюу эцсийн бүтээгдэхүүн гаргах чиглэлд нь явна гэж. Өөрөөр хэлбэл энэ чиглэлд явж аажмаар баяжмал олборлож боловсруулах хүчин чадлаа бууруулах замаар дэлхийн зэсийн үйлдвэрлэлийн шинэ хандлага руу хандуулна. Энийг оновчтой харьцаагаар аль болох явуулж гаргана гэсэн ийм хариултыг хэлэх байна.


Зардлын статьяа, зардлыг бууруулах ямар боломж байна вэ гэж. Зардлыг ер нь Эрдэнэт үйлдвэрийг хөгжүүлэх үзэл баримтлал 1994 онд батлагдсан. Энэ 1994 онд батлагдсан үзэл баримтлалын дагуу жил бүр тодотгон үйлдвэрийн техник технологийн асуудлуудыг авч байна. Зардлыг бууруулах төлөвлөгөө байгаа. Үүн дээр нэгдүгээрт, эрчим хүчтэй холбогдсон зардлыг багасгаж болно, мөн бусад нийгэм ахуйн томоохон зардлуудыг дааж байгаа зардлуудыг багасгаж болно, нийтлэг зардлыг багасгаж болно гээд ингээд он онд нь тодорхой хувиар бууруулахаар зардал байгаа.


Нөгөө талаар зардлыг бууруулж болохгүй хүчин зүйлүүд бас байгаа. Энэ нь хүдэр дэх зэсийн агуулга буурч байгаа. Түрүүнд би дурьдаж байсан. Анх орондоо 0.87-гоос 96 хувийн агуулгатай байсан хүдэр өнөөдөр 0.68 хувийн агуулгатай болж буурч байгаа. Зэсийн баяжмалын агуулга анх ашиглалтанд орох үед 0.35 хувийн зэсийн баяжмал үйлдвэрлэж байсан. Өнөөдөр 0.27 хувийн зэсийн баяжмал байгаа. Би зөвхөн тээвэрлэлтэн дээр хэлсэн. 7800 вагон зэсийн баяжмал жилд гаргаж байхад 4000 вагон нь сул шороо тээвэрлэж байна гэсэн үг. Зэсийн баяжмалын агуулга буурч байгаа тохиолдолд энэ сул тээвэрлэлтийн вагоны хэмжээ улам өсч байгаа. Энэ мэтчилэнгээр өөрийн өртөг өсч байна. Цаашдаа ч өсөх хандлагатай байна.
Тэгэхээр бид технологийн хувьд шинэ технологид шилжихгүй бол өөр арга байхгүй нь ээ гэдгийг энд хэлэх байна.


Хөрөнгө оруулалтын талаар түрүүн хэд хэдэн хувилбаруудыг хэлсэн, хөрөнгө оруулалтын хувьд шийдэх боломж байгаа. Бид бүтээгдэхүүнээрээ барьцаа тавьж, хөнгөлөлттэй зээл авч цаашид хамтран ажиллах хэлбэрээр зээл авах бололцоо байгаа. Эцсийн бүтээгдэхүүн хийх чиглэлд хамтарсан үйлдвэрүүд, гадаадын хөрөнгө оруулалттай хамтарсан үйлдвэр байгуулж хөрөнгө оруулъя гэж сонирхож байгаа компаниуд бас байгаа. Тэгэхээр энд бид Засгийн газрын шугамаар юмуу, зээл тусламжийн шугамаар шууд тэгж хөрөнгө эрж хайя гэж эхний үед бодохгүй байна.


Аль болох үр ашигтай хамтран ажиллагчийг олно. Хамгийн гол нь бид технологийнхоо үйлдвэрлэлийн түвшинд туршигдаж батлагдсан технологийнхоо шийдлийг гаргаж байвал хөрөнгө оруулалтын асуудлыг шийдэж болох байхаа гэсэн ийм ойлголттой байна.


О.Эрдэнэ:
-Монголросцветметийн өртэй юу гэсэн асуултад хариулъя. Одоогийн 2002 оны балансаар Монголросцветмет 9.7 тэрбум төгрөгийн өртэй юм байна. Энэ өрөн дотор Иточу компаниар дамжуулж, Комацу фирмээс авсан тоног төхөөрөмжийн үнэ, мөн ОХУ-ын ажиллаж байгаа мэргэжилтний зардалтай  холбоотой өр, эрчим хүчний нефть, төмөр замтай холбоотой ийм өр авлагууд байгаа юм байна. Өмнөх онтой харьцуулбал төлбөрийн хэмжээ арай жаахан гайгүй байгаа юм байна гэж ойлгож байгаа.

 
Ц.Шаравдорж:
-Эрдэнэт хамтарсан үйлдвэрт хийсэн шалгалтын мөрөөр авах арга хэмжээний тухай гээд Монгол Улсын Их Хурлын 16-р тогтоолын биелэлттэй холбогдуулж хоёр асуулт байна. Улсын Их Хурлын тогтоолд Монголын талын дүрмийн сангийн хэмжээ нэмэгдэж байгаа, Эрдэнэт үйлдвэрийн Оросын талын хувь оролцогчдын эрх зүйн байдал өөрчлөгдөж байгаатай холбогдуулан ер нь цаашдаа энэ үйлдвэр ямар статустай байх юм бэ, Монгол Оросын хамтарсан үйлдвэр байх юмуу, эсвэл гадаадын хөрөнгө оруулалттай үйлдвэр байх юмуу гэсэн тийм байдлыг судалж, тодорхой бодлого боловсруулж арга хэмжээ ав гэсэн л дээ.


Гэтэл орж ирсэн биелэлтийг аваад үзэх юм бол Оросынхоо нөхдүүдтэй, бүр Сангийн яамтай нь хүртэл асуулт тавьчихсан, тэднийхээ үгийг хараад байгаа, цаашдаа тэр л нэг гэрээ хэлэлцээрээ шинэчлээд тэгээд ер нь цаашаа явчих бололтой юм энд бичигдсэн байх юм. Тэгэхээр энэ хэрвээ нууц биш бол холбогдох тооцоо гэж ямар юм гаргаж тавьсан юм бэ? Цаашдаа Оросын талд энэ Монголын талын дүрмийн сангийн хэмжээ нэмэгдэж байгаа болон Оросын талын хувь оролцогчдын эрх зүйн байдлын өөрчлөлттэй холбогдуулж нэлээд тийм зоригтойхон саналыг тавьж чадаж байгаа юу гэсэн нэг ийм зүйл байх юм.


Хоёрдугаарт, тус тоготоолдоо хамтарсан үйлдвэрийн зөвлөлд Монголын талын оролцогчдын бүрэлдэхүүнийг тухайн салбарын мэргэжлийн чиглэлээр чадваржуулах гэсэн ийм заалт орсон. Улсын Их Хурлын хуралдаан дээр ер нь Монголын талаас оролцож байгаа хүмүүсийн чадвар муу, идэвх санаачилга байхгүй, үүнээсээ болоод үйлдвэрийг удирдах удирдлага алдагдсан гэсэн ийм шүүмжлэл гарсан л даа.


Гэтэл танай энэ гаргаж ирсэн биелэлтээр бол энэ асуудлаар Төрийн өмчийн хороо холбогдох яамтай зөвлөлдөж байна гэсэн байх юм. Улсын Их Хурал уг асуудлыг 5 сард хэлэлцээд тогтоол гаргасан. Одоо хүртэл зөвлөлдөж байдаг энэ ямар удаан зөвлөлдөөн бэ? Үүний дундаас чинь Эрдэнэт үйлдвэрийг чинь удирдах удирдлага орхигдож, хуучин хүмүүсийн хоцрогдсон арга барил үргэлжилсээр үүний дундаас Эрдэнэт үйлдвэрийн эрх ашиг хохирч байгаа юм биш үү. Тухайн үедээ Улсын Их Хурлын тогтоол гаргасны дараа ийм арга хэмжээ аваад шинэчлэх тийм арга хэмжээ байгаагүй юмуу? Ер нь Улсын Их Хурлын тогтоолыг биелүүлэх талаар Засгийн газар жаахан тийм, танай яам удаавтар ажиллаж байгаа байдал харагдаад байх шиг, энийг зөвшөөрөх үү, үгүй юу?


Ч.Ганзориг:
-Энэ чиглэлээр Эрдэнэт үйлдвэрийн хэлэлцээрт ямар чиглэл баримтлах вэ гэдэг асуудлыг Засгийн газрын 9-р сарын 4-ний хуралдаанаар хэлэлцэж гаргасан байгаа. Энэ бол нууц протокол гаргасан байгаа. Эрдэнэт үйлдвэрийг нэгдүгээрт хэлэлцээрийг цааш үргэлжлүүлэх тохиолдолд дүрмийн сангийн хэмжээг ямар хэмжээнд тооцох вэ гэдэг асуудал байна.


Ж.Бямбадорж:
-Хэрвээ нууцын хэмжээнд байгаа бол заавал энд хариулах албагүй шүү.


Ч.Ганзориг:
-Би хариулахгүй. Онолынх нь хувьд хэлж байна. Нэгдүгээрт, хэлэлцээрээ үргэлжлүүлэх тохиолдолд яахав, хоёрдугаарт, хамтарсан үйлдвэрийн нөхцөлд яахав, гуравдугаарт, энэ үйлдвэрийг цаашид ямар хэлбэрээр, статусыг нь тогтоосон нөхцөлд яаж ажиллуулах вэ гэдэг. Тэгэхээр энэ бол нууц тогтоол учраас би энэ дээр тодорхой шийдэл, тоо хэмжээг ярих боломжгүй юм.


Хоёрдугаарт, салбарын чиглэлээр чадваржуулах шийдвэр байгаа. Энэ дээр бид ч удаашралтай байх шиг байна. Төрийн өмчийн хороо ч бас энэ чиглэлээр нэлээн хойрго хандаж байгаа, бид энийг нэлээн шуурхайлъя гэсэн бодол байна.


Гуравдугаарт, би энэнтэй холбогдуулаад Шаравдорж гишүүнд нэмэлт зүйлийг хэлье гэж бодож байна. Их Хурлын тогтоолд тодорхой хэрэг зөрчлүүдийг шуурхай шийдвэрлэх талаар мөн заалт орсон байгаа. Хуулийн байгууллагад шилжүүлсэн 26 холбогдох материал байгаа. Үүнээс өнөөдөр эрүү үүсгэгдээд шалгагдаж байгаа нь дөнгөж 2 байна гэж би хэлэх байна.


Ж.Бямбадорж:
-Бусад нь яачихсан хэрэг вэ, эрүү ч үүсээгүйг бодоход хаячихсан хэрэг үү?


Ч.Ганзориг:
-Бидэнд тодорхой тайлбар өгөхгүй байна.

 
Л.Цэрэнжав:
-Өнөөдөр Худалдаа, үйлдвэрийн яамнаас хамтарсан үйлдвэрийн үйл ажиллагааг дэмжих, дэвшилт техник, технологи нэвтрүүлэх талаар зохиож байгаа ажлын талаар илтгэл тавьж байна л даа. Өнөөдөр ер нь манайд үйл ажиллагаагаа явуулж байгаа энэ 4 компаниас өөр компани байхгүй билүү. Дээр үед чинь Монгол Венгер гээд өөр компаниуд байсан тэр нь үйл ажиллагаа нь зогссон юмуу, сүүлийн үед шинээр хамтарсан уул уурхайн байгууллагууд ч байгуулагдаж ажиллаж байгаа юм бий юу?


Өнөөдрийн илтгэлээс харахад хамтын үйлдвэрүүдийн дүр царай, ирээдүй маш бүдэг, хүнд байгаа юм байна. Сүүлийн 1, 2 жилийн байдлаар ганцхан, энэ жилийн байдлаар ноднингоос хойш Монголболгарын алт үйлдвэрлэл жижигхэн нэмэгдэж байгаа юм байна, бусдын үйлдвэрлэлийн үр ашиг буурч байна, нөөцийн хэмжээ буурч байна, уул техникийн нөхцөл байдал хүндэрч байна. Ингээд ерөөсөө Монгол Улсын аж үйлдвэрийн нийт бүтээгдэхүүний юмуу, дотоодын нийт бүтээгдэхүүний гол үйлдвэрлэлийг нуруун дээрээ үүрч явдаг салбар бол уул уурхайн салбар.


Цаашид ганцхан хамтын үйлдвэрийн байдал ч ийм биш, ер нь бүх уул уурхайн үйлдвэрүүдэд ийм байдал байгаа байх гэж бодож байна. Монголын уул уурхайн үйлдвэрүүд ч мөн ялгаа байхгүй. Нөөц нь багасаж байгаа, нөхцөл нь хүндэрч байгаа, агуулга нь буурч байгаа юмнууд байна. Ер нь цаашид Монгол Улсын Засгийн газраас сүүлийн жилүүдэд газар тариалан, мал аж ахуй хүндэрч байна, гол салбарын дотоодын нийт бүтээгдэхүүнд эзлэх, экспортод эзлэх хувийг бууруулахгүй байх талаар шинэ шинэ бусад уул уурхайн үйлдвэрүүдийн ашигт малтмалын бусад салбарыг нээж, илрүүлж ашиглалтанд оруулах талаар ямар бодлого барьж байна.


Ер нь энд хамтарсан үйлдвэрүүд өөрсдөө юу хийж байна, жишээлбэл Монголросцветмет нэгдэл маш хүнд байгаа юм байна, алтны нөөц нь дууссан. Жоншны үйлдвэрийн жоншны үнэ жил дараалан буурч алдагдалтай шахуу ажиллаж байгаа юм байна. Ийм учраас би саяхан сонссон, үнэн үү, худлаа юу. Монголросцветмет нэгдэл Заамарын районд нэлээн том алтны нөөц илрүүлж, нөөц хайгуул хийж дуусч байгаа гэсэн энэ шижир алт хамтарсан үйлдвэрийнхээ шугамаар явагдаж байгаа асуудал уу, Монголросцветмет нэгдлийнхээ шугамаар хийгдэж байгаа ажил байна уу, энэ дээр ер нь Монголросцветмет нэгдлийн үйлдвэрлэлийг өргөтгөх, ирээдүйг баталгаа болгуулах талаар дотоодоосоо өөрсдөөсөө хамаарч хийж байгаа ажил ямар байдаг бол, энэ дээр ямар дүгнэлт өгөх вэ?


Дараагийн асуудал, Монголчех, Монголболгар гэж хоёр хамтын үйлдвэрийн тухай яригдаж байна. Энэ бол үйлдвэрлэлийн ажиллагаа нэлээн хумигдсан, хамтрагч улсуудын талаар анхаарал сүүлийн үед бага тавьж байгаа. Монгол болгарын хувьд алтны үйлдвэрлэл өсч байгаа юм байна. Энэ тал дээр Засгийн газруудтай нь тохироод хувьчлах тал дээр нь манай тал саналаа тавьж байгаа юм байна, нөгөө талын Засгийн газрууд нь хувьчилж, энийг үйлдвэрлэлийн үр ашгийг нь дээшлүүлэх, үгүй бол нөгөө улсуудын оролцоог нэмэгдүүлж, энэ үйлдвэрлэлийн үр ашгийг нэмэгдүүлэх талаар ярьж тохирч, урагшаа явагдаж байгаа ийм юм байна уу?


Дараагийн асуудал нь Эрдэнэттэй холбогдолтой асуудал байна л даа. Гол нь Эрдэнэтийн үйлдвэрий гол асуудал бол эцсийн бүтээгдэхүүн үйлдвэрлэх гол арга, тэгэхгүйгээр энэ зэсийн үнэ буурч байгаа үед энэ үр ашиг нь дээшлэх асуудал байхгүй юм байна. Ферометаллургийн үйлдвэр байгуулах асуудал хүнд юм байна л даа. 10 жил болж байж өртөө нөхөх, энэ бол өнөөдөр 1500-тай байгаа явдал. Нөгөө гидрометаллургийн аргаар юмуу автоклавын аргаар энэ хоёрын талын хамтын зөвшилцөлд хүрч байна уу, энэ ер нь эцсийн хугацаа хэдийд баригдаж, манай Эрдэнэт үйлдвэр маань энэ хүнд байдлаасаа гарч монголын төсөвт мөнгө өгч, монголын ард түмний төлөө татвараа нэмэгдүүлэх ийм хугацаа ойрын хугацаанд байгаа болов уу?


Ч.Ганзориг:
-Өнөөдрийн миний мэдээлэлдээ хамтарсан үйлдвэрүүдийн техник, технологийн асуудлын тухай гэж сэдэв байгаа болохоор хоёр Засгийн газар хоорондын хэлэлцээр, шийдвэрээр ажиллаж байгаа үйлдвэрүүдийн үйл ажиллагааг үүнд хамааруулж байгаа юм. Ийм үйлдвэрийн тоо нэлээн хэд байсан, одоо хэлэлцээрээр ажиллаж байгаа нь энэ 4 үйлдвэр үлдээд байгаа юм, манай салбарт, уул уурхайн салбарт. Тэгэхээр энийг хамарсан юм, нэгдүгээрт.


Хоёрдугаарт, нөөц багасч байгаа. Гол нь нөөц багасч байгаа ордууд алтан дээр гарч байгаа,жилдээ 10 мянга орчим тн алт олборлоод, 6 мянга орчим тн нөөц бэлтгэж, 3.8 санагдаж байна, тн алтаар хорогдож байгаа. Ийм учраас гол нь алтны нөөцийг цаашид нэмэгдүүлэх,мөн стратегийн ач холбогдолтой зарим зэс, зарим полиметаллын орд газруудыг цаашид судлах чиглэлд судалгааны ажлыг чиглүүлж байна.


Геологи уул уурхайн салбарт ойрын жилүүдэд баримтлах бодлогын баримт бичгийг Засгийн газар тодорхойлж гаргасан байгаа. Үүн дотор геологийн салбараар судалгааны чиглэлээр нь дотор нь задлаад, бүс нутгаар нь ямар чиглэлд судалгаа хийхэв, уул уурхайн салбараар нь ойрын ирээдүйд барьж байгуулах үйлдвэрүүд ямар бүс нутагт бүсийнх нь хэмжээнд анхаарах вэ гэдэг бодлогууд тодорхой гаргачихсан байгаа.


Хоёрдугаарт, судалгааны ажилд зориулагдах зардлыг жил болгон нэмэгдүүлэх зорилт тавьж байна. 2004 онд бид 2.5 дахин нэмэгдүүлэхээр зорилт тавьсан. Одоогийн байдлаар 1.7 дахин судалгааны ажлын зардал нэмэгдсэн байгаа. Үүний үр дүнд тодорхой үр дүн гарах болов уу гэж. Үүний зэрэгцээ хувийн хөрөнгөөр хайгуул хийх ажлыг аль болохоор дэмжих зорилт барьж байна. Үүнд геологи, уул уурхайн салбарт бусад салбараас илүү татварын хөнгөлөлт, чөлөөлөлтийн нөхцлүүдийг үзүүлж байгаа. Жишээлэхэд НӨТ-н хувь хэмжээ 13 хувь байж, 15 хувь болоход геологи, уул уурхайн салбарт 10 хувиараа үлдсэн. Алтны үндсэн ордон дээр өнөөдөр 10 хувийн татварыг чөлөөлсөн. Тогтвортой байдлын гэрээ байгуулж байгаа гээд энэ дээр олон зүйлүүдийг хэлж байна. Энэ бүхэн бол энэ салбарын цаашид хөгжүүлэхэд орчныг бүрдүүлэхэд чиглэж байгаа гэж ингэж бодож байна.


Хувьчлалын асуудлын хувьд Монголболгарын энэ хоёр үйлдвэрийн хувьд техник,технологи ихээхэн хуучирсан, хөрөнгө оруулалт ихээхэн шаардагдаж байгаа, ийм учраас хоёр Засгийн газарт хоёуланд нь хувьчлах асуудлыг бид тавьчихсан байгаа. Монголын талын хувь хөрөнгийг хувьчлах асуудлыг. Ингээд энийг хувьчлана гэж бодож байна.


Эрдэнэтийн хувьд эцсийн бүтээгдэхүүн үйлдвэрлэх хугацаа хэзээ гарах вэ гэж. Энэ хүдрийнхээ төрлөөс хамаарч байна. Нэгдүгээрт исэлдсэн хүдэр, энэнээсээ катодын зэс үйлдвэрлэх 20-25 мянган тн-ын хүчин чадалтай катодын зэс үйлдвэрлэх үйлдвэрийг 2003 онд барьж эхлэнэ.


Молибдений баяжмалаас эцсийн бүтээгдэхүүн гаргах үйлдвэрийг 2003 оноос эхлэнэ гэж. Энэ хоёр үйлдвэрийг шууд эхлэе гэж. Цаана нь хүдрийн 90 гаруй хувийг агуулж байгаа анхдагч халькофретийн хүдэр байгаа. Энийг пирометаллургийн аргаар хийх үү, гидрометаллургийн технологийг үйлдвэрлэлийн технологи болтол нь хүлээх үү гэдэг асуудал байгаа юм. Тэгэхээр энэ чиглэлээр судалгаанууд явж байна. Автоклавын гидрометаллургийн аргаар зэс үйлдвэрлэх боломжуудын туршилтууд, лабораторийн болон хагас үйлдвэрлэлийн туршилт Эрдэнэтийн хүдэр дээр хийгдчихсэн байгаа.


Одоо үйлдвэрийн түвшин дээр хийгдэнэ. 6 сарын хугацаа шаардагдах байх. Энэ туршилтын үр дүнг хараад пирометаллургийнхаа техник, эдийн засгийн үндэстэй харьцуулж үзээд энэний үйлдвэрийн асуудлыг шийднэ. Энэний хугацааг би одоохондоо хэлж чадахгүй байна гэж ийм л байна.


Монросцветметийн хувьд үнэхээр байдал гол гол ил уурхайнууд нь нөөц нь дуусч байна. Далд уурхайд шилжих байдалд орж байгаа. Тэгэхээр зарим орд газрууд дээр далд аргаар олборлон явуулах чиглэлээр ажиллана. Хоёрдугаарт, Дарханы хар металлургийн үйлдвэрийг гэрээгээр шилжүүлж өгсөн байгаа. Гуравдугаарт, Асгатын полиметаллын орд газар дээр хөрөнгө оруулалт хийж, хамтарсан уул уурхайн металлургийн үйлдвэр байгуулах асуудал яригдаж байгаа. Ийм чиглэлээр нь Монросцветметийн үйл ажиллагааг цаашид нөхөж, нөгөө тал руу нь нөхөж чиглүүлнэ.


Нөгөөтэйгүүр энэ оны хувьд зэсийн баяжмалын экспорт эрс буурсан юм. Тэр юутайгаа холбоотой вэ гэхээр зэрэг жоншны баяжмалын экспорт, юутай холбоотой вэ гэхээр зэрэг Оросын талаас үндэсний үйлдвэрүүдээ дэмжих талаар хязгаарлалт тавьсан. Энэ асуудлаар бид Оросын Засгийн газартай ярьж нааштай хэл амаа олсон. Түрүүн жоншны баяжмалын талаар зохион байгуулсан эрдэм шинжилгээний бага хуралд Оросын холбогдох байгууллагуудын 30-аад хүмүүс хийсэн. Энэ үйлдвэрийн цаашдын асуудлыг ярилцаад, экспортыг эрс нэмэгдүүлэхээр гэрээ хэлэлцээрүүдийг хийсэн байгаа.


Мөн Украйны үйлдвэрүүдэд манай жоншны баяжмалын экспорт 40 орчим хувийг нь эзэлдэг, тэдний хэлэлцээрийн. Украйн Монголын Засгийн газар хоорондын комиссын хуралдаан болсон. Үүгээр экспортыг эрс нэмэгдүүлэхээр шийдвэрлэсэн. Ингээд 2002 оны эцэс 2003 оноос экспорт буцаж байсан хэмжээндээ хүрнэ гэж ингэж тооцож байгаа юм.

 
Н.Ганбямба:
-Бор-Өндөрийн уулын үйлдвэр ерөнхий жоншны гол үйлдвэр. Баяжуулах фабриктай. Зах зээлийн давалгаанд торолгүй явж ирсэн. Ганцхан энэ жилийн хувьд хамгийн том бэрхшээл нь Засгийн газар хэрхэн хөөцөлдөж энэ асуудлыг ямар шатанд явж байгаа гэдгийг гол нь асуух гэж байгаа юм. Оросын тал аваачаад 1991 онд байгуулсан гэрээ хэлэлцээрийнхээ дагуу жоншийг гаргадаг, татвараасаа чөлөөлчихсөн байсан чинь одоо эргээд татвартай болчихсон. Одоо хөөцөлдөөд байсан чинь татварынх нь тал нь бас татвартай л байна гэнэ. Гаргах ёстой жоншных нь хэмжээний. 


Өөрөөр хэлбэл 9 сард 3 сая долларын бүтээгдэхүүн борлуулах энэ боломжоо алдчихсан байдаг. Засгийн газар энэ дээр хэрхэн хөөцөлдөв. Өөрөөр хэлбэл энэнээс үүдээд Бор-Өндөрийн ахмад уурхайчид тэтгэвэрийн, нийгмийн даатгалын сандаа үйлдвэр нь мөнгөө өгч чадахгүй, тэрнээс болоод тэтгэвэр хойшлогдсон, хэдэн сараар хойшлогдох асуудал гарч ирлээ.


Хоёрдугаарт, цалин тэтгэвэр, тэтгэмжтэй холбоотой энэ бэрхшээл нь явж явж нөгөө Орос, Монголын Засгийн газар хоорондын гэрээ хэлэлцээрийнхээ дагуу жоншийг татвараас чөлөөлсөн, гаалийн татвараас чөлөөлсөн асуудлыг нь тэртээ тэргүй хүчин төгөлдөр гэрээ хэлэлцээр нь байсаар байхад Засгийн газар энэ дээр нь яагаад ийм удаан хойрго хандав. Өнөөдөр байдал ямар байна вэ? Бор-Өндөрийн жоншны ачилт ямар байна вэ гэсэн асуулт.


Хоёрдугаарт, ахмад уурхайчдын нөхөн олговрын асуудлыг одоо уул уурхайн салбар байгуулагдсаны 80 жил болох гээд танаар ахлуулсан, сайдаар ахлуулсан комисс томилогдоод ажиллаж байдаг. Өнөөдөр энэ нөхөн олговортой холбоотой Батбаяр сайд над нэг тооцоо үзүүлж байна лээ. Тооцоо гол биш, тооцоо бол нарийн тооцоо хийгдчихсэн байдаг. Ганцхан яаж ямар эх үүсвэрээр энэ асуудлыг шийдэх гэж байна. Энэ бол таны хариуцдаг ажил үүргийн хуваарьт эрдэсийн баялагийн бодлогын асуудал явдаг учраас энэ ахмад уурхайчдын асуудлын талаар хэзээ яаж шийдэх гэж байна вэ гэсэн ийм хоёр асуултанд хариу авъя.


Ч.Ганзориг:
-Жоншны баяжмалын асуудал үнэхээр энэ онд хүндэрсэн. үүнээс болоод жоншны баяжмал буурсан. 8-р сард Оросын гол жонш импортлогчидтой хамтарсан яриа хэлэлцээр энд хийсэн. Энүүгээр экспортыг нэмэгдүүлэхээр тохирсон. Гаалийн болон импортын татварыг чөлөөлүүлэх асуудлаар бид холбогдох яаманд нь асуудал олон удаа тавиад хөөцөлдөж байгаа. Хамгийн сүүлчийн байдлаар бол Минфромнауки технологи Оросоос 2002 онд 71.6 мянган тн хайлуур жоншны баяжмалыг чөлөөлөхөөр үндсэндээ шийдвэрлэж байна гэсэн ийм л мэдээг аваад байна.


Жоншны бүтээгдэхүүнийг Оросын нутаг дээгүүр тээвэрлэхэд хэрэглэж буй төмөр замын тарифыг хямдруулах талаар бид байнга бүх шатанд гэрээ хэлэлцээр хийж байна. Үр дүн багатай байгаа. Монгол Украйны Засгийн газар хоорондын хамтын ажиллагааны хүрээнд жоншны баяжмал нийлүүлэх асуудлаар бид протокол байгуулсан. Энэ протоколын дагуу цаашдаа экспорт нэмэгдэнэ.  Бүтээгдэхүүнийхээ зах зээлийг өргөжүүлэх зорилгоор хорголжин баяжмал, гагнуурын зориулалттай брекетэн баяжмал туршилтын журмаар үйлдвэрлэсэн. Энийг Киргиз улсад нийлүүлж эхэлсэн. Зах зээл өргөжиж байна.


Ц.Ёндон:
-Ахмад уурхайчдад олгох нөхөн олговрын асуудал нэлээн хурцаар тавигдаж байгаа асуудлуудын нэг. Энэ асуудлаар Нийгмийн хамгаалал, хөдөлмөрийн яам, Үйлдвэр, худалдааны яам хоёр хамтарч хэдэн уурхайнуудаар явж газар дээр нь судалсан. Тэр улсуудын тавьж байгаа шаардлага нь хэр үнэн зөвд нийцэж байна гэдгийг бас ялгаж салгах, зааглах ийм ажил байгаа. Тэгэхээр энэ яамнаас барьж байгаа бодлого бол түрүүчийн энэний түрүүнд энэ асуудлыг шийдсэн жишгээр шийдүүлэхээр асуудал боловсруулаад явж байна. Түрүүн Налайхын асуудлыг шийдэж өгсөн шүү дээ. 200 хэдэн сая төгрөгний нөхөн олговрын асуудал шийдэж өгсөн.


Яг энэ арга замаар бид нар асуудлаа оруулж шийдүүлнэ гэсэн юм мэргэжилтний түвшинд асуудал боловсрогдоод явж байгаа. Батбаяр сайд, манай сайд хоёр энэ дээр эцсийн байдлаар шийдэх байхаа гэж бодож байна.


Ч.Ганзориг:-Энэ асуудлыг хоёр яамны түвшинд судалгаа, тооцоог нь сая нэгтгээд гаргасан байгаа. Ойролцоогоор 86 сая төгрөгийн асуудал байгаа, энийг бид шийдэж болох байхаа гэж бодож байна.


Д.Дондог:
-Цагаандэлийн жоншны уурхайг саяны сайдын хэлдэгээс хувьчлах асуудал яригдаж байгаа гэж ойлголоо, уурхайн талаар. Багахангайн нүүрсний уурхайг консервацид тавьсан гэж байна. Энэ хоёр уурхай тухайлбал Цагаандэлийн жоншны уурхайн хамтарсан үйлдвэр яагаад цаашаа явах бололцоо нөхцөл байхгүй болчихсон юм бол, нөөц нь багасаад тэр юмуу, эсвэл ашигтай үйл ажиллагаа нь бага болоод тэр юмуу, эсвэл ямар нөхцлөөр ингээд хувьчлах дээр хүрч байгаа юм бэ? Хэрвээ хувьчилсан тохиолдолд гадагшаа экспортонд жонш гаргах уу, яахав гэдэг асуудлыг тодруулж өгөөчээ гэж нэгдүгээрт.


Багахангайн нүүрсний уурхайны хувьд саяхан орсон уурхай, ямар шалтгаанаар консервац тавигдав. Эргэж ашиглах юмуу, эсвэл уурхайг орхигдуулах гэж байгаа юмуу, үүнтэй холбогдуулаад түүний эзэмшиж байсан объект, өөрөөр хэлбэл ажилчдын байр, байгууламж нь тэр чигээрээ үлдчихсэн байгаа юм. Тэрнийг хаана шилжүүлж, яаж ашиглах гэж байгаа юм бэ? Орон нутгаас тэр талаар мэдээлэл хэрэгтэй бол хамаг юм нь алдагдаж байна, тоногдож байна гэсэн ийм мэдээлэл ирээд болж өгөхгүй юм. Энийг нэг хариулж өгөөчээ гэж.


Гуравдугаарт, байгалийн хар тос Төв аймгийн Баянжаргалан суманд байгаа юм. Энийг өөрийн болоод гаднын улс оронтой хамтарч ашиглаж, жижиг үйлдвэр байгуулах талаар та бүхэнд судалсан, санал онол ирсэн юм байна уу?


О.Эрдэнэ:-Хангайн нүүрсний уурхайн асуудлыг ярья. Уг уурхай ашигт ажиллагааны түвшин ихээхэн доогуур ашиггүй ажиллаж байгаа учраас тэрнийг Монгол Оросын хамтарсан үйлдвэрээс цаашид ашиглах боломжгүй болсон. Мэдээж хөрс хуулалтын коэффициент өндөр, ихээхэн хэмжээний хөрс хуулалтын ажил хийдэг учраас өөрийн өртөг нь борлуулах зах зээлийн үнээс даваад гарчихсан ийм ашиггүй үйлдвэрлэл учраас хаасан байгаа юм.


Ажлын байрны хувьд энэ хуучин Оросын цэргийн ангийн ажлын байр байгаа бид нар ойлгож байгаа.


Б.Бат-Очир:
-Чулуут Цагаандэлийн жоншны ордын хувьд нөөц нэлээн бий. Тэгэхдээ Мааньт өртөө хүртэл тээвэрлэлтийн зардал нэлээн өндөртэй, Монголчех металл үйлдвэр ерөнхийдөө маш бага ашигтай ажиллаж байгаа. Тийм учраас энэ үйлдвэрийг Монголчехметалл үйлдвэрийн гэрээ хэлэлцээрийн дагуу хувьчлах асуудлыг нь Чехийн талд тавьчихаад байгаа. Техникийн асуудал ч гэсэн нэлээн хүндрэлтэй байгаа энэ уурхай дээр.


Битумын хувьд лиценз эзэмшигч компани, одоогоор битумаа ашиглаж үр ашигтай ажиллах боломж муу байгаа, тухайн компанийн хөөцөлдөж байгаагаар. Энэ бол Баянжаргалан сумын нутагт байгаа битумын ордыг ярьж байх шиг байна.

 
А.Шагдарсүрэн:
-Эрдэнэт үйлдвэрийн талаар. Эрдэнэтийн үйлдвэр Финляндын фирмтэй жилд 100 мянган тн-ын хүчин чадалтай, пирометаллургийн үйлдвэр байгуулах техник, эдийн засгийн үндэслэл боловсруулсан гэж байгаа юм. Гэтэл сайдын илтгэлд зэс үйлдвэрлэгчид, пирометаллургийн аргаас ухарч байгаа гидрометаллургийн арга руу шилжиж байгаа гэсэн. Тэгээд энийг байгуулна гэхээр бас 10 жилдээ ч ашгаа төлж чадахгүй ийм юм харагдаж байна шүү дээ. 1900 ам.доллараар зэсээ зарсан тохиолдолд 10 жилийн дараа ашгаа өгнө гэж. 


Тэгэхээр ийм технологи нэвтрүүлэх, ажиллах шаардлага байгаа юмуу, ер нь Эрдэнэт үйлдвэрийн чинь хэтийн төлөв сайн ойлгогдохгүй байна. Хичнээн жилийн нөөц байгаа, хэдэн жил ажиллах болоод ийм технологийг сонгох болж байгаа билээ. 


Ч.Ганзориг:
-Өнөөдөр дэлхийд зэс олборлож байгаа хоёр технологи байгаа юм. Пирометаллургийн, гидрометаллургийн гэж. Үүнээс пирометаллургийн арга нь 50-иад жилийн турш үйлдвэрлэлд нэвтэрсэн, практикт нэвтэрсэн ийм арга. Энэ бол туршигдчихсан. Анх нь Эрдэнэт үйлдвэрийг байгуулсны дараахан энэ пирометаллургийн зэс хайлах үйлдвэрийг байгуулах тухай асуудал яригдаж байсан. ГОК гэдэг үгийг ярьдаг ГМК гэдэг үгийг хамгийн сүүлд яг Оросын хэлэлцээр дээр М-ийг нь О-гоор сольсон гэж.


Энэ үйлдвэр тэр үед зэсийн үнэ өндөр 2000-2900 доллар байх үед энэ үйлдвэр байгуулагдсан бол үр ашигтай үйлдвэр байсан. Өнөөдөр энэ үйлдвэр яагаад үр ашгийн хувьд харьцангуй бага гарах болж байна вэ гэж. Тэгэхээр өнөөдрийн байж байгаа зэсийн баяжмал дээр ажиллаж байгаа байхгүй юу. Зэсийн баяжмалын өнөөдрийн байж байгаа зэсийн баяжмалыг цаашид зэс гаргах түвшинд хүргэх ийм л технологи, хайлаад.


Тэгтэл дэлхийн технологи хаашаа явж байна вэ гэхээр зэрэг баяжмал гаргах биш, хүдрээсээ шууд уусгаж зэс гаргах технологид орчихож байгаа юм. Тэгэхээр энэ технологийнх нь шууд уусгаж гаргаж байгаа технологийнх нь өөрийн өртөг өөрөө 900 доллар, 1000 доллар. Манай Эрдэнэтийн баяжмалаас зэс хайлж гаргах өөрийн өртөг өнөөдөр 1400 орчим доллар байж байгаа байхгүй юу. Тэгэхээр пирометаллургийн аргаар өнөөдөр баяжмалаасаа зэс гаргах юм бол дахиад л өөрийн өртөг нь ийм л түвшинд байна.


Зэсийн үнэ өнөөдрийн түвшинд байхад 10 жилийн дараа бид дахиад Эрдэнэт үйлдвэрийн хүндрэлийн тухай яриад сууж байна. Хөрөнгө оруулалтаа нөхөх нь битгий хэл алдагдал ашгийн тухай яриад сууж байгаа. Ийм учраас пирометаллургийн технологийн тухай цаашид ярих нь зөв байгаа юм. Оросын тал энэ технологийн асуудлыг илүү хүчтэй ярьж байгаа. Гэхдээ аль ч тал нь энэ техник эдийн засгийн үндэслэлийг гаргаж, хөрөнгө оруулалтын тооцоо хийсний үндсэн дээр энэ технологийн сонголтынхоо асуудлыг шийдэх ёстой. Саяны Оростой 10-р сард хийсэн хэлэлцээрийн дүнд катодын зэсний үйлдвэрээ байгуулъя, молибденийхээ үйлдвэрийг байгуулъя, Оутокумпугийн пирометаллургийн технологийн эцсийн хөрөнгө оруулалтын тооцоог энэ ондоо багтааж гаргая, баяжмалаас гидрометаллургийн аргаар зэс үйлдвэрлэх технологийнхоо асуудлаар туршилтаа үргэлжлүүлээд үр дүнг нь харъя гэсэн ийм харин нааштай дүгнэлт гарсан гэж хэлэх байна.


Нөөц бол одоогийн байгаа горизонтоор авч үзэхэд 40 жилийн нөөц байгаа. Энийг нарийвчлан цаашид судлана, зэсийг өсөх боломж бий гэж үзэж байгаа. Өөрөөр хэлбэл уусгах технологид орох үед өнөөдөр хаягдаж байгаа агуулга багатай хүдрийг уусгаж ашиглах боломж еще нэмэгдэж байгаа юм.


Ж.Бямбадорж:
-Засгийн газрын цагаар Үйлдвэр, худалдааны сайд Ганзориг мэдээлэл хийж, Улсын Их Хурлын гишүүдийн асуултад хариуллаа. Ганзориг сайд Үйлдвэр, худалдааны яамны бусад удирдлагуудад Улсын Их Хурлын нэрийн өмнөөс талархал илэрхийлье. 


Улсын Их Хурлын нэгдсэн чуулганы өнөөдрийн хуралдаанаар хэлэлцэхээр төлөвлөсөн асуудлууд дууссан учраас хурал хаасныг мэдэгдье.

